
УСМОНЉОН  ЃАФФОРОВ

 
МИЛЛАТ АЗ АФРОД 

МЕЁБАД МАЌОМ

 
ДУшАНБЕ 

«АДИБ» 
2004



ББК 83.3 Тољик + 83.3 (2 Тољик)
У-73

Ин китоб бо дастгирии  
Президенти Љумњурии Тољикистон  

мўњтарам Эмомалї Шарифович Рањмонов  
ба табъ расидааст.

Муњаррири масъул Маъруф Исоматов
Муњаррир Фарњоди Карим

У-73 Усмонљон Ѓаффоров. Миллат аз афрод меёбад маќом. 
 Маљмўаи маќолањо. — Душанбе, «Адиб», 2004. 184 сањ.

Миллату маданияти тољик бисёр ќадим ва барўманд аст. 
Симоњои дурахшони он ангуштнамои тамаддуни љањонианд. 
Дар ин китоб бархе аз симо ва корнамоињои афроди миллати 
мо, аз ќабили устодон Садриддин Айнї, Бобољон Ѓафуров, 
Мир зо Турсунзода ва дигарон бо лањни хушу сода, эњтиром ва 
эътиќоди азим гулчин шудаанд. Китоб барои хонандагони мил-
латдўст як тўњфаи арзандае хоњад шуд.

      4702540202 — 46
У ———————— — 2004
              М 503 ©  Усмонљон Ѓаффоров, 2004.



3

НАВИСАНДАИ ЗАБАРДАСТИ МИЛЛАТ
Њангоми видои ту зи бас гиря, ки кардам,
Дур аз рухи ту чашми маро нур намондаст.

Њофиз

Соли 1978 дар рўзњои љашни садсолагии зодрўзи нависандаи забар-
дастамон Садриддин Айнї маљаллаи «Садои Шарќ» (раќами чор) «Хотираи 
нек» ном ёддошти яке аз шогирдони боистеъдоди устод Њабиб Ањрориро 
баровард. Шогирд дар њаќќи устодаш хотираи хешро бо чунин љумлањо сар 
мекунад:

«Њар бор, ки ман симои заковатнишони он омўзгори соњибдил, падари 
бузургвори адабиёти советии тољик, саровони ѓамхори забони адабии моро 
пеши назар меоварам, суханони яке аз адибони иззатманди мо ба хотирам 
мерасад, ки дар рўзњои мотами устод гуфта буд: вафоти Айнї талафоти 
бузургест, барои маданияти халќњои Шарќ баъд аз Мавлоно Абдурањмони 
Љомї!»

Дар њаќиќат, бањои он адиби иззатманд нињоят воло, арзанда ва њаќ 
аст. Мутаассифона, Њабиб Ањрорї соњиби он суханони баландмазмуни 
адиби иззатмандро ном нагирифтааст. Ман њамон ваќг бањри муайян 
кардани гўяндаи он адиби иззатманд шуда, тамоми њуљљату санад ва маводи 
рўзњои мотами устодро дида баромадам. Дар як ваќт бо чанде аз њуљљатњои 
бойгонии давлатї шинос шудам. Дар натиља маводи зиёде дастраси 
банда шуд ва ба сарам фикри навиштани асаре дар бораи лањзањои аљиби 
рўзгорнома ва фаъолияти эљодии устод омад. Имрўз шукр мекунам, ки 
дар гўшаи «Айнинома»-и китобхонаи ман тамоми асару маќолањои устод, 
нусхањои нашри якуми «Тазњиб-ус-сибён» (1909), «Намунаи адабиёти тољик» 
(1926), «Одина» (1927), «Дохунда» (1930), рисолањои оид ба адиби забардаст 
бахшидашуда мањфуз аст. Имрўз дар ин гўша тамоми хотироту ёддоштњо ва 
мактубњои дўстон, шогирдон ва њамкорони устодро љамъ намудам. Шиносої 
ва тадќиќи садњо мактубу хотироти онњо ба ман имконият дод, ки зимни 
он баъзе пањлўњои зиндагиномаи нависандаи забардасти миллатро нишон 
дињам. Алњол дастнависи асари нави ман дар њаљми 25 љузъи чопї тайёр аст. 
Њоло ба диќќати хонандагон порчае аз боби «Видои миллат»-ро пешкаш 
карданиам.

Аз шумораи мотамии ба ёди Садриддин Айнї бахшидашудаи «Тољи-
кистони Сурх» аз 18 июли соли 1954 ба ман маълум шуд, ки гўяндаи он 
сухани мавзун, пухта, гуворову зебо шогирди бовафои устод Сотим Улуѓзода 
будааст. Дар сўгномаи ў «Санъаткори бемаргу безавол» мехонем:

«Устоди азизи мо Айнї, нависандаи мањбуби халќ, роњи дурахшони 
зиндагонии худро тай кард. Дар давоми панљ аср пас аз Абдурањмони Љомї 
таърихи адабиёти мо санъаткореро, ки дар маќоми Айнї бошад, нишон 
намедињад. Њељ яке аз нависандагони пештараи тољик дар эљодиёти худ ба 
чунин халќияти комиле, ки Айнї дар замони советї расид, нарасидааст ва 
дар он шароити зулми истибдоди феодалї расида њам наметавонист».

Чаро Њабиб Ањрорї дар «Хотираи нек»-и худ номи Улуѓзодаро наги-
рифта эшонро чун «адиби иззатманд» зикр кардааст. Шояд он кас нишон 
дода бошанду идораи маљалла аз рўи ишораи боло номи Улуѓзодаро хат зада 
бошад. Зеро ки дар он солњои 70-уми асри бист бо таъбири санъатшиноси 
номї, профессор Мењрубон Назаров «Шахсият ва эљодиёти устод Улуѓзода 
ба табъи роњбарони онваќтаи љумњурї намефорид. Дар он ваќт дари оњанин 
на танњо ба рўи хаќиќат баста, балки чизи муќаддастарин — инсоф, адолату 
ахлоќи инсонї њам доѓдор шуда буд».

Њаќ ба љониби Сотим Улуѓзода, ки вафоти устод С. Айнї барои ада-
биёти мо талафоти гароне баъди Мавлоно Абдурањмони Љомї буд. Дар 
ху лосаи тиббї дар бораи сабаби вафоти С.Айнї аз 15 июли соли 1954, ки 
бо имзои Сарпаталогэнатоми Вазорати нигањдории тандурустї, профессор 
Ю.В. Гулкевич ва духтури муолиљакунанда дотсент Њ.Х. Мансуров (дар айни 
њол академик) дар матбуот чоп шуда, чунин навишта шудааст:

— Садриддин Айнї солњои бисёр ба дарди кўњнаи шуш (пневмослероз), 
инчунин ба касалии атеросклерози умумии на он ќадар сахт дучор буд. Дар 
аввали соли љорї дарди раги меъдаи ў ављ гирифта, ба тамоми узвњои меъдаю 
рўдааш пањн шуда рафт, ки ин тамоми аъзои бадани беморро бењолу бемадор 
карда, боиси марг гардид. (Тољикистони Сурх, 1954, 17 июл).

Чи хеле ки аз хулосаи тиббии табибон маълум аст, устод Айнї солњои 
охир ба дарди шуш гирифтор шудааст. Моњи маи соли 1954 устод дар њолати 
хеле вазнин дар бўстонсарои Шўрои Вазирони Тољикистон хобида орзуи 
Самарќандро мекард ва мегуфт, ки тезтар ба хона баргашта ба сари ќисми 
панљуми «Еддоштњо» нишинад. Аммо ба Самарќанд рафтан ба устод муяссар 
нашуд. Ќисми панљуми «Ёддоштњо» њам нонавишта монд. Ашъори пеш аз 
инќилоб навиштаи худро њам ў ба чоп тайёр карда натавонист.

Холида Айнї, ки лањзањои охирини њаёти падар њамеша дар назди ў 
буд, њикоят мекунад, ки устод пеш аз вафот 14 июли соли 1954, соатњои 12-и 
рўз овони љавонї ва дўстони дерини худро ёд кард. Њатто дар њолате, ки чаш-
машро об гирифта буд, шеъре хонд, ки он мухаммас бар ѓазали Њофиз дар 
моњи июни соли 1917 навишта шуда буд, ки мисраъњои охирини он ин аст:

Мурд Айнї, дарди ў бинњуфта монд,
Толеи носозгораш хуфта монд.
Ѓунчаи уммедњо нашкуфта монд,
«Рози Њофиз баъд аз ин ногуфта монд,
Эй дареѓ, аз роздорон ёд бод!»

Он рўз нависандагон, коркунони масъули АИ Тољикистон, хешу таборон 
дар он хонае, ки Айнї хобида буд, бори дигар ба хотираи мустањками устод 
ќоил шуданд. Академик М. Шукуров дар «Оинаи дилњо» (Садои Шарќ, 1971, 
№9) ин лањзањои нотакрори вопасини устод Айниро чунин овардааст: «... 
Ин шеър шояд охирин шеъре бошад, ки Айнї хондааст. Њамин њам ба мо 
маълум аст, ки Айнї аз овони кўдакї, аз мактаби ибтидої ва њатто пеш аз он 

бо шеъри Њофиз шинос буд. Пас метавон гуфт, ки шеъри Њофиз њам сайри 
тамоми умри Айнї, ба истилоњ, аз гањвора то ба тобут будааст».

15 июли соли 1954, нисфи рўз устод Айнї аз олам чашм пўшид. Худи 
њамон рўз Комиссияи ташкили маросими дафни С.Айнї ташкил карда шуд. 
Комиссия ќарори аввалини худро оид 6а маросими дафн баровард, ки дар он 
гуфта мешуд: Тобут бо љасади марњум — асосгузори адабиёти советии тољик, 
депутати Совети Олии СССР, Лауреати мукофоти Сталинї, Президенти 
Академияи Фанњои РСС Тољикистон дар бинои Театри опера ва балет 
гузошта шавад.

Барои видоъ кардан бо марњум 17 июл аз соати 8-и пагоњ то соати 15.30 
даќиќаи рўз даромадан мумкин аст. Тобут бо љасади марњум дар соати 16 
бароварда мешавад. Маросими дафн 17 июл, дар соати 17.30 даќиќа дар 
ќабристони бародарї, дар кўчаи Ленин барпо мегардад.

Љасади устодро њамоно аз Боѓи њукуматї ба њавлии эшон, ки дар Бота-
ническая 1 воќеъ буд, оварданд. Аллакай њавлии устод ба мотамкада табдил 
ёфта буд. Ба ибораи Њотифї:

Љањон сар ба сар гашт мотамкада,
Шуд ањли замон низ мотамзада.

Дар њавлии устод Комиссияи хукуматї дар њайати Турсун Ўлљабоев 
— котиби КМ ПК Тољикистон оид ба идеология, Мирзо Турсунзода — 
раиси Иттифоќи нависандагони Тољикистон ва дигарон ба кор шурўъ кард. 
Шогирди шўњратманди устод Мирзо Турсунзода ба ањли адибон, ки дар 
мотамхона љамъ омада буданд, рў оварда таклиф намуд, ки таъзияномаи 
њукуматї бо сарлавњаи «Одами соњиби ќалби бузург» чоп шавад. Њаќ ба 
љониби М. Турсунзода, ки устод соњиби ќалби бузурги инсонї буданд.

Рўзи 16 июл аз субњи содиќ сар карда мењмонон аз дуру наздик барои 
видоъ омаданд. Шоири машњури ўзбек, дўсти наздики Айнї Ѓафур Ѓулом дар 
поёни пои марњум рост истода, дар њолате ки ашк аз чашмонаш љорї мешуд, 
«Во устод, во устоди бузургворам» гўён ба забони тољикї дарду алами худро 
паст мекард.

Дар гирди тобути устод њама ашк мерезонданд. Аммо нури чашми 
устод Камол Айнї њозир набуд. Ў ба Анљумани нависандагони Гурљистон ба 
шањри Тифлис рафта буд. Ба он љо барќияи хоњараш Холида расид, ки дар 
он гуфта мешуд:

«Фавран биё, падарам ба ёрии ту мўњтољ аст».
Худи њамон рўз Камол Айнї дар Сталинобод шуд. Дар фурудгоњи 

њавоии он ўро ронандаи устод Василий пешвоз гирифт. Ваќте ки Камол Айнї 
ба мошин савор шуд, ронанда ба ў гуфт:

— Кори дунё њамин...
Дар ин ибора худи Камол Айнї дар «Дидори вопасин» ном хотироташ 

ёд меоварад:
— Гулўям гирифта буд, овозамро бароварда наметавонистам, ба зўр 

нафас мегирифтам, чашмам ашкрезон буд. Кўчаи мо пуропур аз одам буд. Дар 

пеш Мирсаид Миршакар рост истода буд, вай маро оѓўш кард. Дигар чизе 
дар ёдам нест. Фаќат дидам, ки падарам хобидааст, нољунбон, рангпарида, 
њайрон, нигарон. Дигар њама гирён буданд. Дар тасвир кардани маросими 
дафн ољиз њастам. Он рўз мисли растохез ва балвои мардум менамуд. (Садои 
Шарќ, 1980, №4, с.85).

Бегоњии 16 июл дар азохона ба ѓайри хешу табор ва наздикони марњум, 
шоир Боќї Рањимзода, олим ва мунаќќид Соњиб Табаров ва Мидњат Бењбудї 
монданд. Б. Рањимзода ба хешу таборон рў оварда гуфтааст: «Дар урфият 
маросими мотами пиронро тўи онњо мегўянд, ки рост будааст. Арзи эњтиром 
ва садоќати мардумро, ки нисбат ба устод имрўз дидам, воќеан њаргиз азо 
набуд. Ин тўйи устод буд. Фардо ин тўй боз њам бошукўњтар хоњад шуд».

17 июли соли 1954 халќи тољик бо адиби бузург С.Айнї видоъ кард. 
Тобут дар бинои Театри давлатии опера ва балет гузошта шуд. Соати 8-и 
пагоњ видоъ бо марњум сар шуд. Одамон пай дар пай ба театр медаромаданд. 
Котибони КМ ПК Тољикистон Б.Ѓафуров, Т.Ўлљабоев, А.Имомов, љони-
шини раиси Президиуми Совети Олии РСС Тољикистон С.Холиќова, ноиб-
президенти АИ Тољикистон Ѓ.Алиев, Мирзо Турсунзода аз аввалин ќаровули 
фахрї буданд. Дар назди тобут дар нишастњои болои зина њамсар, фарзандони 
марњум Холида, Лутфия, Камол ва Абдусалом Дењотї, Њабиб Ањрорї, дўст 
ва шарикдарси устод Олимхон Махсуми Хуљандї, шоири номии ўзбек Ѓафур 
Ѓулом ва дигарон менишастанд.

Соњиб Табаров дар «Ёди устод» (Садои Шарќ, 1979 № 4) менависад, ки 
«Ба фикрам, дар Душанбе ягон одами сињат ва хабардор намонда буд, ки ба 
хайрухуши устод Айнї наомада бошад. Видоъкунандагон аз 200-250 њазор 
нафар зиёд буданд, на кам».

Оркестрњо оњанги мотамии Чайковский, Бетховен, Шопенро пай дар 
пай менавохтанд. Бо таклифи М. Миршакар ба театр назди тобути марњум 
дастаи њофизон ва мусиќачиёни миллї даъват шуданд. Бояд ќайд кард, ки 
дар маросимњои мотамї хондани суруд ва навохтани мусиќии миллии њазин 
аз њамон ваќт расм шуд. Устодони «Шашмаќом» Б.Файзуллоев, Ш.Соњибов, 
Ф.Шањобов ба наво омада, дилњои афгорро боз њам афгортар карданд. 
Суруде, ки бо шеъри Ањмади Љомї Барно Исњоќоваи хушовоз хонд, ба 
њадде таъсирбахш ва шўрангез буд, ки аз дидањои њама сели ашки сўзон 
љорї гардид. Тўњфа Фозилова, Њанифа Мавлонова хам шеърњои устодро ба 
њавоњои дилфиребу хушрабо бо сад сўзу гудоз сароида, хонаи сабру тоќатро 
ба бод медоданд. Суруди «Шоми ѓарибон»-ро, ки Шоиста Муллољонова ва 
Ањмад Бобоќулов месуруданд, оњу аламро афзунтар гардонид.

Соати 16 рафиќон Б.Ѓафуров, Љ.Расулов, Т.Ўлљабоев, С.Холиќова, 
Ѓ.Алиев, М.Турсунзода тобути Айниро бардошта аз бинои театр ба майдони 
ба номи «Москва» мебароранд ва ба автомашинаи бо гулдастањои бисёр 
зинатдодашуда мегузоранд. Садоњои оњанги мотамї боз аз нав баланд 
мешавад.

Њазорон нафар мењнаткашон ба сўи майдони назди Хонаи Њукумат 
мешитобиданд. Тобути Айнї дар ин љо дар назди минбари муваќкатї гузош-
та мешавад.

Митинги мотамї бахшида ба хотираи дурахшони С. Айниро котиби 
КМ ПК Тољикистон Т. Ўлљабоев мекушояд. Аз номи КМ ПК Тољикистон 
ва Шўрои Вазирони РСС Тољикистон ба котиби КМ ПК Тољикистон А. 
Имомов сухан дода мешавад. Ў аз љумла мегўяд:

— Мо бо таъзияи бузург бо нависандаи машњури советї, асосгузори 
адабиёти советии тољик Садриддин Айнї видоъ мекунем. Айнї на фаќат 
нависанда ва шоири бузург, балки олими намоён њам буд, ки дар роњи 
инкишофи илм ва адабиёт њиссаи пурќимат гузошта, як ќатор олимон ва 
нависандагони љавони тољикро тарбия карда ба воя расонд.

Аз номи халќи ўзбек, шогирди устод Айнї, раиси Президиуми Совети 
Олии РСС Ўзбекистон, нависанда Шароф Рашидов баромад кард:

— Садриддин Айнї, одами дорои аќли солим, дили соф ва рўњи бузург 
буд. Халќи ўзбек Садриддин Айниро њамчун нависандаи худ аз самими ќалб 
дўст медошт ва њурмат мекард. Зеро Айнї на фаќат асосгузори адабиёти 
советии тољик, балки монанди Њамза Њакимзода ба таври њаќќонї яке аз 
асосгузорони адабиёти советии ўзбек њам ба шумор мерафт.

Сухан ба намояндаи раёсати Иттифоќи нависандагони СССР Семён 
Липкин дода мешавад:

— Марди дорои истеъдод ва рўњи бузург аз мо рафт. Ифодакунандаи 
шоён ва пурилњоми орзую умедњои халќи худ аз байн рафт.

Дар митинг Вазири маорифи РСС Тољикистон Т. Пўлотов, Артисти 
Халќии СССР М. Ќосимов, ноиб-президенти АИ РСС Тољикистон Ѓ. Алиев, 
раиси правленияи Иттифоќи нависандагони Тољикистон М. Турсунзода 
нутќи видої эрод карданд.

Митинг ба охир расид, намоиши мотамї ба сўи боѓи шањрї рањсипор 
шуд. Тобутро аввалин шуда Б.Ѓафуров, М.Турсунзода, Т.Ўлљабоев, Ѓ.Алиев, 
М.Миршакар, А.Дењотї, С.Улуѓзода, С.Липкин, А.Имомов, Ш.Рашидов, 
Ѓ.Ѓулом ва дигарон бардоштанд. Дар сари ќабри марњум оњангњои гимни 
СССР ва Тољикистон баланд мешавад. Баробари садои салюти тўпњо љасади 
С.Айнї ба ќабр гузошта мешавад. Бобољон Ѓафуров дар њолате, ки як мушт 
хокро ба гўр мерехт, чунин хитоб кард: «Ба муаллимамон, содиќтарин 
фарзанди халќи тољик! Айнї бузург буданд, њастанд ва мемонанд!»

Дили Айнї пур аз ният ва ѓайрати эљодї буд. Ў тамоми умр кўшиш 
мекард, ки дар роњи саодатмандии Ватан, дар роњи саодатмандии халќи худ 
то тавонад бештар хизмат кунад. Асарњои устод, ки дар хазинаи адабиёти 
навини тољик ганљинаи пурбањост, барои насли оянда чун манбаи дониш 
ва чун китоби омўзиши њаёт ба кор меравад. Аз осори устод дањњо, садњо 
наслњои љавон тарбия ёфта ба воя мерасанд.

Он рўзи 17 июли соли 1954 бегоњї, баъди дафн, дар њавлии мутаваффо, 
ба ёди устод шабнишинии калон барпо гашт ва то беваќгии шаб давом кард. 
Шогирди устод — Дењотї байти Шоњинро мехонд:

В-ин як дами вопасин, ки дорем,
Чи айшу чи ѓам ба њам барорем.

Муњаррири рўзномаи «Тољикистони Сурх» (имрўза «Љумњурият») С. 
Ѓуломов ба назди М.Турсунзода, Љ.Икромї, С.Улуѓзода, А.Дењотї, Р.Љалил, 
М.Миршакар ва дигарон омада гуфт, ки барои сањифаи махсуси оянда 
фикру эњсоси пурандўњи худро баён намоянд. Онњо лутфан ин хоњишро ба 
љо оварданд.

Рўзи 18 июли соли 1954 рўзномаи «Тољикистони Сурх» сањифаи махсуси 
худро бо номи «Садриддин Саидмуродович Айнї» ба хотираи устод бахшид. 
Дар ин сањифа сўзу гудоз ва суханони аламовару пур аз мењру муњаббати 
шогирдон ва дўстони устод чоп шуда буд. Ман ањамияти таърихї ва манбаи 
муњим будани онњоро ба назар гирифта хостам порае аз онњоро ин љо ова-
рам.

М.ТУРСУНЗОДА: — Устод Айнї дар солњои охирини зиндагиаш зару-
рати мењнати худро барои халќ махсусан равшантар њис мекард ва ќувваашро 
њељ дареѓ надошта, бо ѓайрат ва фаъолияти барљастаи мењнатдўстї кўшиш 
менамуд, ки таљриба ва донишњои њосилкардаи худро то тавонад зудтар ба 
Ватани мањбуб бидињад. Алвидоъ, дўсти азизи мо, сарояндаи азизи халќи 
озоди хушбахти мо.

С.УЛУЃЗОДА: — С.Айнї дар аслитарин маънои сухан одами мењнатї 
буд. Вай барои наздик овардани фардои дурахшони халќњо муттасилона, 
фидокорона, рўзонаю шабона мењнат карда, аз ин мењнат шодї ва хушбахтї 
меёфт.

Айнї дар боѓи хурраму дилкушои адабиёти мо монанди чинори азиме 
истода буд. Акнун чинор нест, аммо чашмае, ки аз таги решањои тавонои он 
сар задааст, њамеша саршор хоњад буд.

А.ДЕЊОТЇ: — Пандњо, хотиррасонињо ва танќидњои ў дар њаќќи њар 
кадоми мо нависандагон гоњо мењрубонона буданд, чунон ки ба падарони 
мењрубон хос аст, гоњо ба хоњишу сарзаниши аламкунандае монанд буданд, 
чї тавре ки хусусияти муаллимони сахтгир аст дар њаќќи шогирдони худ. 
Њамаи онњо хоњ мењрубонона бошанду хоњ сахтгирона, дар табиати мо, дар 
гўшњои мо чунон мањкам љой гирифтаанд, ки симои устоди бузургро њамеша 
дар пеши назари мо зинда медоранд.

Љ. ИКРОМЇ: — Устоди бузург, муаллими пурдони мо вафот кард. 
Дили мењрубон ва пурњарорати инсони мўњтарам аз тапиш монд. Одаме, 
ки тамоми умри худро ба хизмати халќ сарф намуда ва то даќиќаи охирини 
њаёташ ѓами кори халќ ва љамъиятро хўрда, одаме, ки асоси насри советии 
тољикро гузоштааст, аз байни мо рафт. Устод Айнї то охири умри худ, ба 
тозагї ва софии забони тољик мубориза бурд. Боварї медињем, ки мо таълими 
устодро ба амал меорем ва муборизаи ўро давом медињем.

ш.РАшИДОВ: — С. Айнї ба маорифпарварони Осиёи Миёна — 
Ањмади Дониш ва Фурќат пайравї карда, маданияти русро бо тамоми љидду 
љањд пропаганда намуд ва ба дўстии байни халќи тољик ва халќи рус њамеша 
тарафдорї мекард. Халќи ўзбек Садриддин Айниро, ки бо њамроњии Њамза 
Њакимзода яке аз асосгузорони адабиёти советии ўзбек буд, хеле њурмат 
мекунад ва дўст медорад.

А.А.УПИТ: — Фарзанди бузурги халки тољик бо хизмати ќањрамононаи 
худ яке аз мањбубтарин нависандагони тамоми Иттифоќи Советї гардид. 
Романи «Бухоро»-и ўро халќи мо бо забони латишї бо шавќи бузург ме-
хонад.

Ѓ.ЃУЛОМ: — Мо падари мўњтарам, ифтихори адабиётамон Айниро 
гум кардем, ѓаму андўњамонро бо сухан ифода карда наметавонам.

УЙЃУН: — Мо нависандагони ўзбек Садриддин Айниро яке аз муал-
лимони худ медонем, зеро ў бисёртар нависандагон ва олимони ўзбекро 
тарбия карда ба камол расонид.

Яке аз хешовандони наздики устод Айнї Вадуд Мањмудї барои марњум 
Айнї чунин таърих сохта буд:

Айнї, ки нависандаи пурдоне буд,
Ќадди умраш кашид пои њаштод.
Дар панљоњу чорум санаи бистум аср,
Бардошт ќадам зи љону бар хок нињод.
Буд понздањи июл, панљшанбе рўз,
Дар соати чор ин људої рў дод.
Нокарда тамом «Хотирот»-ашро рафт,
Барваќт ќалам, њайф, зи дасташ афтод.
Сад чўб агарчи хўрда буд, зинда бимонд,
Бар захми «њазор чашма» охир тан дод.

ЭЗОЊ: Ба њисоби абљад ибораи «Њазорчашма» дар навиштани арабї 
таърихи фавт аст, ки ба соли 1954 баробар меояд. (Иќтибос аз К. Айнї. Ди-
дори вопасин. Садои Шарќ, 1980, №4-с. 85).

ЊАРФИ БЕЉО НАДИЊАД ЃАЙРИ ХИЉОЛАТ САМАРЕ...
20 январи соли 2004 аз тариќи телевизиони Россия филми мустанади 

Алёна Жаровская «Проклятие Тамерлана» («Нањсгарии Темурланг» ё худ бо 
ибораи Нурмуњаммади Амиршоњї «дуъои бади Темурланг») намоиш дода 
шуд. Пас аз намоиш њафтаномаи «Тољикистон» њамоно баъди се рўз маќолаи 
А.Ањмадзодаро тањти унвони «Темурланг: аз ў пайѓамбар насозед!» ба табъ 
расонд. Муаллиф бо як нафрат тањрири филмбардори он Малик Ќаюмовро 
нисбати саромади адабиёти имрўзаи тољик, Ќањрамони Тољикистон Садрид-
дин Айнї сахт мањкум намуда, таъкид менамояд, ки чаро олимони мо хо-
мўшанд. Мутаассифона тамошои филми мазкур он рўз ба ман муяссар 
нагашта буд ва ваќте ки телевизиони Россия онро такроран рўзи 6 феврали 
соли 2004 намоиш дод, натавонистам хомўш бошам ва дарњол хома ба даст 
гирифтам. Маќоларо омода намуда, ба њафтаномаи «Тољикистон» лутфан 
худам ба сармуњаррири он Шариф Њамдамов бурда супоридам. Ў маро 
самимона истиќбол кард ва дар наздам маќоларо, ки «Њарфи бељо надињад 
ѓайри хиљолат самаре...» номгузорї намуда будам, вараќ зада гуфт: «Устод, 
маќоларо дар шумораи навбатї ва ё дигараш чоп хоњем кард. Агар шумо 

лозим донед матнњои русии овардаатонро ба тољикї бармегардонем». Ман 
фавран љавоб додам, ки «Не, бигзор матни русиаш истад», то ин ки мазмуну 
моњияташ гум нашавад».

Маќола дар њафтанома рўзи 19 феврали соли 2004 чоп шуд. Аммо њайати 
тањририя сарлавњаи маќоларо таѓйир дода, бо номи «Дуди косахонаи сари 
Темурланг» нашр намуданд. Баъди чопи маќола ба арзи сипос ва миннатдории 
ањли хонандагони сершумор мушарраф гардидам. Телевизиони љумњурї 
мухбири махсуси худ Зиннатуллоњ Исмоиловро ба Хуљанд фиристод, то ин 
ки дар атрофи ин мавзўъ зимни њуљљату мавод ва санадњои таърихї, ки дар 
маќола оварда шуда буд, як мусоњибае омода кунем. Сўњбати мо бевосита дар 
китобхонаи банда, дар назди гўшаи «Айнинома»-и вай, ки он љо беш аз 600 
мавод (аз маркаю конвертњои ба С.Айнї бахшида шуда сар карда, то асару 
маќолањои давраи зинда будани устод нашршуда ва ќартаи овози зиндаи 
эшон) гирд оварда шудааст, баргузор гардид. Сўњбати телевизионии мо рўзи 
15 март намоиш дода шуд. Баъди намоиш нафарони зиёде оид ба мусоњибаи 
мо фикру аќидањои хешро иброз намуданд. Аз љумла, муњаррири масъули 
маљмўаи мазкур Фарњод Каримов аз ман хоњиш намуданд, ки агар ман розї 
бошам, маќолаи дар њафтанома чопшуда низ дар он дохил карда шавад. 
Ман дарњол ризоияти хешро дода, гуфтам, ки дар охири он баъзе фикру 
аќидањои нав баён хоњам кард. Инак, матни пурраи маќолаи дар њафтаномаи 
«Тољикистон» бо номи «Дуди косахонаи сари Темурланг» чоп шуда:

— Дар филмномаи «Нањсигарии Темурланг» санъаткори номї, Артисти 
халќии СССР, Ќањрамони Мењнати Сотсиалистї, дорандаи љоизањои ватанию 
хориљї Малик Ќаюмов нисбати адиби забардасти олам, устод С.Айнї як 
муносибати даѓалонаро раво дидааст. Мо хуб медонем, ки сањми М.Ќаюмов 
њамчун яке аз поягузорони филмњои њуљљатї дар Ўзбекистон ва берун аз 
ќаламрави он, аз љумла дар љумњурии мо калон аст. Ёдрас мешавем, ки филми 
мустанади «Тољикистони Советї» дар тањияи М.Ќаюмов соли 1951 ба эшон 
шўњрати калон оварда буд. Дар филмномаи дигари М.Ќаюмов «Тўфони 
азим», ки ба сохтмони азими канали калони Фарѓона бахшида шудааст, 
дўстии ду халќи ба њам бародар — тољику ўзбек бо як муњаббат инъикос 
ёфтааст. Аммо ѓайричашмдошт, чунин арбоби санъати кино М.Ќаюмов бо 
ин суханронии беандешона, на ин ки ба халќи тољик, балки ба халќи худ низ 
бењурматї зоњир намуд.

Таърих гувоњ аст, ки устод Айнї њамчун яке аз асосгузорони адабиёти 
навин ё худ шўравии ўзбек низ шинохта шудааст. Дар ин хусус рў меоварем ба 
чанде аз гуфтањои ањли адаби Ўзбекистон, ки бо як самимият њарф задаанд. 
Ходими намоёни давлатии Ўзбекистон нависанда Шароф Рашидов дар рўзи 
дафни устод Айнї 17 июли соли 1954 дар шањри Сталинобод гуфта буд:

«Садриддин Айнї, одами дорои аќли солим, дили соф ва рўњи бузург буд. 
Халќи ўзбек С.Айниро њамчун нависандаи худ аз самими ќалб дўст медошт 
ва њурмат мекард, зеро Айнї на фаќат асосгузори адабиёти советии тољик 
буд, балки монанди Њамза Њакимзода ба таври њаќќонї яке аз асосгузорони 
адабиёти советии ўзбек њам ба шумор меравад.

Нависандагони ўзбек бо њамроњии Айнї, ки асарњои барљастаи вай 
китобњои дўстдоштаи одамони советї буданд ва мебошанд, зиндагї ва 
кор карда, бо ин хеле фахр мекунанд. Шахсе, ки дар роњи саодатмандї ва 
хушбахтии халќ зиндагї ва мењнат кардааст, њаргиз мурданї надорад».

Дар рўзњои мотами С.Айнї шоири номии халќи ўзбек Ѓафур Ѓулом 
гуфта буд: «Мо падари мўњтарам, ифтихори адабиётамон Айниро гум кардем, 
ѓаму андўњамро бо сухан ифода карда наметавонам».

Ё худ адиби машњури ўзбек Уйѓун дар яке аз номањои хеш гуфтааст: 
«Мо нависандагони ўзбек Айниро яке аз муаллимони худ медонем, зеро ў 
бисёр нависандагон ва олимони ўзбекро тарбия карда, ба воя расонд».

Ин суханони адибони номии ўзбек, ки аз рўзномаи «Тољикистони Сурх» 
(«Љумњурият») аз 16 июли соли 1954 иќтибос овардем, гувоњи он аст, ки номи 
неки С.Айнї дар хориљи кишвар бахусус дар Ўзбекистон ба эњтироми хос 
сазовор буд ва бо гуфтањои ѓаразноки М.Ќаюмов њељ ваќт номи баланди 
С.Айнї паст намешавад. Зеро номи устод њамчун яке аз машъалони 
илму фарњанг ва нависандаи маъруфи дунё эътироф шудааст. Лозим ба 
ёдоварист, ки номи устод Айнї дар Конференсияи адибони мамлакатњои 
Осиё ва Африќо, ки соли 1962 дар Ќоњира баргузор гардида буд, дар радифи 
Робиндранат Такури њиндї, Лу Сини чинї ва Тањо Њусайни араб гузошта 
шуда буд. Иљлосияи ХVIII конференсияи генералии ЮНЕСКО соли 1978 
дар ќарори махсуси худ ќайд кард, ки «Садриддин Айнї аз одамони бузург 
ба њисоб меравад, ки бо эљодиёташ ба тараќќиёти љамъияти инсонї таъсири 
амиќ расонидаанд».

Баъди чунин бањодињии баланди ањли фарњанг, ки устодро аз бузургони 
тамаддуни асри бист мењисобанд, њарзагўињои Малик Ќаюмовро як навъ 
хусумати шахсї ва нотавонбинї нисбати шахсияти нотакрори замон будани 
Садриддин Айнї донист.

Дар суханронии М.Ќаюмов чанд лањзањои таърихи кушода шудани 
ќабри Темурланг тањриф карда шудааст. Пеш аз њама гуфтаи ў, ки гўё кушода 
шудани ќабри Темур чун фоли бад сабабгори саршавии Љанги Бузурги 
Ватанї солњои 1941-1945 гардида бошад, аз њаќиќат дур аст. Кушодани ќабри 
Гўри Мир њанўз соли 1939 ба наќша гирифта шуда буд. Роњбари экспедитсия 
ва иштирокчии бевоситаи кушодани ќабри Темурланг олими номии тољик, 
академик Тошмуњаммад Ќорї-Ниёзов дар сањифаи 236-и китоби пурмўњтавои 
хеш «Очерки истории культуры Советского Узбекистана» (Москва, 1955) 
навишта буд:

«В связи с приближением юбилея Алишера Навои — 500-летия со дня 
его рождения — ещё в 1939 г., по заданию Комитета по проведению этого 
юбилея, были начаты работы по изучению памятников архитектуры ХV в. 
в Самарканде, продолжавшиеся до начала Великой Отечественной Войны. 
В частности, изучались мавзолеи Ишратхана и Бибиханым, руины «Чил-су-
тун» (сорок колонн) и обсерватории Улугбека, а также погребения в Мав-
золее Гури Мир. Одним из важных объектов последней работы явилось 
антропологическое изучение скелетов: в частности, было подтверждено со-
общение источников об убийстве Улугбека ударом сабли. Археолого-скуль-



12

птор М.М.Герасимов восстановил портрет великого астронома по костям 
его черепа».

Аз ин навиштаи академик Ќорї Ниёзии Хуљандї маълум мешавад, ки 
маќсад аз кушодани маќбараи Гўри Мир аз љињати антропологї омўхтани 
скелету устухонбандии љасади Мирзо Улуѓбек будааст. Т.Н. Ќорї-Ниёзов 
дар китоби дигари хеш «Размышления о пройденном пути» (Москва, 1970) 
дар боби махсус тањти унвони «Экспедиция в мавзолей Гури-Мир» рољеъ 
ба маќсаду маром ва натиљаи кушодани маќбараи Темур ва хонадони ў дар 
њаљми 15 сањифа муфассал наќл намудааст. Аз љумла дар оѓози ин ќисмат 
муаллиф менависад:

«По решению Правительства Узбекской ССР была организована экспе-
диция в Самарканд по вскрытию погребения Тимура и тимуридов в мавзолее 
Гур-Эмир (могила эмира. Мавзолей также называют Гури-Мир).

Экспедиция в составе автора этих строк (руководитель), научного со-
трудника Института материальной культуры Академии наук СССР антропо-
лога-скульптора М.М.Герасимова, антрополога профессора Л.В.Ошанина, 
востоковеда профессора А.А.Семёнова, химика-рестовратора Ленинград-
ского Государственного Эрмитажа профессора В.Н.Кононова, архитек-
тора Б.Н.Засыпкина, археолога профессора В.А.Шишкина (впоследствии 
члена-корреспондента АН УзССР) и научного секретаря Комитета Навои 
Х.Т.Зарипова приступили к работе 16 июня 1941 года.

Основная задача экспедиции заключалась в том, чтобы проверить досто-
верность некоторых исторических данных о Тимуре и Тимуридах (главным 
образом, Тимуре и Улугбеке), а также по черепам восстановить их облик. Со-
ветская общественность проявляля исключительный интерес к экспедиции, 
работа которой широко освещалась на страницах печати. Пользуясь случа-
ем, позволю себе поделится своими воспоминаниями об этой экспедиции» (6. 
191).

Аз ин сарчашма воќиф гардидем, ки устод Айнї дар њайати экспедитсия 
набудаанд. Вале устод он рўзњо њар замон ба Гўри-Мир омада, ба натиљањои 
кори экспедитсия мароќ зоњир мекарданд. Дар ин хусус муаллифи китоби 
мазкур чунин ёдовар мешавад:

«Писатель Садриддин Айни, живший в Самарканде недалеко от мавзо-
лея Гури-Мир, где происходило вскрытие погребений, иногда посещал мав-
золей во время работы экспедиции, интересовался результатами её работы.

Однажды он застал меня и профессора Л.В.Ошанина во дворе мавзолея 
при рассмотрении двух черепов — Тимура и Улугбека, которые лежали на 
столе перед нами. Бросив на них беглый взгляд, Садриддин Айни спросил:

— Чьи эти черепа?
— Один — Тимура, другой — Улугбека, — ответил я.
— Который Тимура, который Улугбека? — поинтересовался С.Айни.
— Интересно, а как вы думаете? — спросил я его вместо ответа.
— Э-э, как знать! Как известно, даже в том случае, когда один из двух 

черепов принадлежит шаху, а другой — нищему, и то невозможно опреде-
лить их! А ведь в данном случае оба шаха!

— Совершенно верно, домулла, — сказал я, улыбаясь, — но в данном 
случае один из них неграмотный, а другой — ученый.

— К сожалению, даже и в этом случае невозможно определить, который 
из них неграмотный и который ученый! — заметил Садриддин Айни.

— Таков жизненный закон природы: она никому не делает исключения; 
жаль, что таков конец человека! — воскликнул я.

— В этом вопросе природа оказалась несправедливой, — сказал Сад-
риддин Айни.

— Возможно! Однако законы природы весьма сложны, а ещё неизвест-
ных нам её законов — бесконечное множество. Несмотря на то, что челове-
чество добилось огромных успехов в области изучения законов природы, тем 
не менее все это капля в море!

— Совершенно верно! — согласился Садриддин Айни.
— Но наряду с физической смертью человека, — заметил я, — у него 

может быть ещё другая, вечная жизнь: его творение, оставленное народу. Это 
является для нас утешением.

— Верно! — сказал Садриддин Айни» (С. 206-207).
Аз ин хотироти гурўњи экспедитсияи кушодани Гўри Мир академик 

Ќорї Ниёзї аён мегардад, ки устод Айнї он рўзњо ягон суханони ќабење 
нагуфтаанд ва аз аниќ шудани љасади Темур кўдаквор љасту хез накардаанд, 
тавре ки наворбардори лањзањои кушодашавии ќабри Темур М.Ќаюмов 
ноњаќ ќисса мекунад.

Ин љо лозим ба ёдоварист, ки байни устод С.Айнї ва тољикшиноси асил, 
профессор Александр Александрович Семёнов дар атрофи масъалаи ќабри 
Темур бањси муфиди илмї меравад. А.А.Семёнов мегўяд, ки Темур мувофиќи 
баъзе маъхазњои адабї дар наздикии Утрор, дар Туркистон дафн шудааст. 
Устод Айнї боисрор мегўянд, ки «не, Темур дар њамин љо, яъне Гўри Мир 
дафн карда шудааст». Ваќте ки 21 июни соли 1941 дахмаи Темурро кушоданд 
ва аниќ мешавад, ки он мањз ќабри Темур аст, устод аз ин пешгўии хеш 
хурсандї баён мекунанд. Аммо Малик Ќаюмов ин хушњолии устод Айниро 
дигар хел «чун љасту хези кўдакона» маънидод кардааст.

Дар филми мустанад мо чанд лањзањоеро дидем, ки устод Айнї њамроњи 
котиби якуми КМ ПК(б) Ўзбекистон Усмон Юсуфов (гузаштагони ў аз 
тољикони Ќаротегин буданд), роњбари гурўњи экспедитсия Ќорї-Ниёзї, 
профессор А.А.Семёнов, мудири шўъбаи таърихи Институти забону 
адабиёт ва таърихи филиали ўзбекистонии Академияи илмњои СССР Зариф 
Шарифович Раљабов (минбаъд ректори нахустини Донишгоњи давлатии 
Тољикистон) ва дигарон рафти кушодани ќабрро назора менамуданд. 
З.Ш.Раљабов баъдтар он лањзањои нотакрорро дар китоби хеш «Страницы 
прошлого» Душанбе, 1986) ёдовар мешавад ва аз ин хотирањо бармеояд, ки он 
рўзњо аз роњбари аввали Ўзбекистон У.Юсуфов сар карда, то Ќорї-Ниёзиву 
профессорон М.М.Герасимов, А.А.Семёнов ва дигарон пеш аз њама устод 
Айниро њурмату эъзоз мекарданд, гирењи чанд масъалањои бањсталабро оид 
ба таърих ва хонадони Темур аз эшон мепурсиданд.

Аз рўи наќли академик З.Ш.Раљабов ва њамчунин сўњбати камина бо 
фарзанди С.Айнї — олими номвар Камол Айнї, ки 10 апрели соли 1998 
дар шањри Хуљанд сурат гирифта буд, маълум мешавад, ки Усмон Юсуфов 
масъалаи рўзњои кушода шудани Гўри Мирро дар назди олимони Академияи 
илмњои СССР мегузорад. У.Юсуфов дар сўњбати хоса бо устод Айнї мегўяд, 
ки агар ин масъала аз тарафи Сталин њалли худро ёбад, он ваќт ягона 
номзад ба вазифаи Президенти Академияи илмњои РСС Ўзбекистон шумоед. 
Мутаассифона бо оѓози Љанги Бузурги Ватанї масъалаи мазкур мавќуф 
гузошта мешавад. Баъди ѓалабаи бузурги халќи советї дар назди Сталинграду 
Курск бо имзои котиби якуми КМ ПК(б) Ўзбекистон У.Юсуфов ва раиси 
Совети Комиссарони халќии Ўзбекистон «Дар бораи ташкили Академияи 
илмњои РСС Ўзбекистон» ќарор ќабул мешавад. Мувофиќи маслињати пешакї 
Усмон Юсуфов ба ин вазифа устод Айниро тавсия медињад. Устод ба сабаби 
ба таври љиддї машѓули навиштани асарњои илмї-адабии хеш перомуни 
Мирзо Абдулќодири Бедил, Алишери Навої ва ѓайра будан, таклифро рад 
мекунанд. Пас У.Юсуфов аз устод мепурсанд, ки киро ба ин маснади олї 
дидан мехоњад? Устод њамоно олими њамадон, риёзидону таърихнигор, 
њофизхону бедилшинос, нахустин профессор аз байни тољикон Ќорї Ниёзии 
Хуљандиро тавсия медињанд. Њамин тавр, моњи ноябри соли 1943 номбурда 
бо як овоз Президенти АИ РСС Ўзбекистон интихоб мешавад. Устод Айнї 
низ ба њайси академики Академияи навтаъсис интихоб мешаванд.

Наќли Малик Ќаюмов оид ба он, ки гўё мањз бо ташаббуси ў сарлашкари 
шўњратманди даврони љанг Г.К.Жуков ба И.В.Сталин занг зада, њарчї тезтар 
ба Гўри Мир гузоштани љасади Темурро хостгор шудааст ва ба гирифтани 
пеши роњи фашистон дар назди Сталинград муваффаќ гардидаанд, низ хеле 
тааљљубовар ва бањснок аст. Аз таърихи Љанги Бузурги Ватанї маълум аст, 
ки баъди ќарори машњури И.В.Сталин зери №227 аз 28 июли соли 1942 бо 
номи «Ни шагу назад!» њаракати немисњо дар Сталинград боздошта шуд. 
Мањз ќарори мазкур аз бисёр љињат омили ѓалабаи бузурги халќи шўравї 
дар назди Сталинград гардид. Сараввал, 19 ноябри соли 1942 Артиши Сурх 
ба њуљуми ќатъї гузашт ва минбаъд 2 феврали соли 1943 фашистон дар назди 
Сталинград шикаст хўрданд. Яъне гузошта шудани љасади Темур њам дар 
ин рўзњои ѓалабаи Сталинград амри тасодуф буд. Бояд зикр намуд, ки дар 
хусуси гузошта шудани љасади Темур адиби рус В.Виткович, файласуфи 
ќирѓиз Т.С.Саидбоев, худи Т.Н.Ќорї-Ниёзї маълумотњои тоза дода буданд. 
Аммо дар онњо оид ба дахолати Г.К.Жуков ба ин масъала ягон далелу маводе 
нест.

Наќли В.Виткович рољеъ ба мавзўи баррасишаванда дар маќолаи 
«Дороги, встречи, рассказы», ки дар маљаллаи «Новый Мир» соли 1966 ба табъ 
расидааст, љолиб аст: «19 июня 1941 года по решению научных учреждений 
Узбекистана была вскрыта для изучения гробница Тимура. А 22 июня Гитлер 
напал на Советсикй Союз. Мусульманское суеверие тотчас же объяснило: В 
старинных книгах было предсказано — когда откроют гробницу Тимура, 
выпустят на полю Духа войны. И вот выпустили!

Война, как и всякое бедствие, приносит вспышку религиозности. Слух, 
что ученые выпустили Духа войны, нашёл благодатную почву в отсталых 
слоях населения, взбудоражил их, настроил против советской интеллигенции 
(не было бы Академи наук — не было бы и войны!).

Что противопоставить этому? Решились торжественно возвратить ос-
танки Тимура в Гур-Эмир, широко оповестив об этом и превратив событие 
в грандиозное зрелище. Приехали специальные делегации. Говорились речи, 
разъяснилась научная причина вскрытия, научные результаты... И останки 
Тимура 20 декабря 1942 года при большом стечении народа вновь предали 
земле. Именно в эти дни развернулась Сталинградская битва. И когда Па-
ульс был пленён, опять-таки возникло «объяснение» — сами-де видите: похо-
ронили Духа войны — и Гитлеру солоно пришлось» (№10, с.95-96). Гузориши 
љасади Темур 20 декабри соли 1942 буд, аммо ѓалаба дар назди Сталинград 
19 ноябри соли 1942 ба вуќўъ омадааст. Дар ин љо мо тафовутро мебинем.

Њамин тариќ, дар чанде аз лањзањои Филмномаи «Нањсигарии Темур-
ланг» шарњу тавзењи наворбардори машњури ўзбек Малик Ќаюмов аз 
њаќиќати таърих дур аст. Бахусус беэътиноии ў нисбати устод С.Айнї њама-
гонро ба изтироб овард. Вагарна он наворњое, ки дар ваќташ М.Ќаюмов 
њини кушодани Гўри Мир сабт намудааст, имрўз боигарии таърихист.

Бузургони мо њамеша таъкид мекарданд, ки як њарфи бељо ва бетањаммул 
оќибати хуб надорад. Ва бо гуфти шоир:

Њарфи бељо надињад ѓайри хиљолат самаре,
Тири каљ боиси нокомии тирандоз аст.

(Маќолаи ман дар њафтанома бо њамин байт ба охир расид).
Дар хусуси ин масъала маќолањои љавобии олимону адибон Ўлмас 

Мирсаидов дар «Садои мардум», Рањим Масов дар «Народная газета», писари 
устод Камол Айнї дар «Азия плюс», Атахон Сайфуллоев дар «Адабиёт ва 
санъат», Нурмуњаммади Амиршоњї дар «Фарњанг» ва дигарон ба он филми 
мустанадї чоп шуд. Њамаи онњо ва аз љумла банда њам ба нафсонияти халќи ба 
мо дўст, њамсоя ва бародар нарасидаем. Ба мо танњо он суханронињои нињоят 
беадабона, беандешона ва бедалели барандаи филм Малик Ќаюмов нисбати 
адиби барљастаи олам Садриддин Айнї кард, аламовар гардид. Хусусан, 
гуфтањою тањќирњои нољои Малик Ќаюмов ба монанди: «Айни начал 
кричать, говорить: Ура, что я был прав, моё предложение оправдалось», «А 
Айни, домулло Айни, который погнал этих людей, сидел как мышь, молчал, 
даже ни слова не сказал».

Оё, ба чунин фарзанди арзандаи миллати тољик, шахсе, ки бо ибораи 
аллома Бобољон Ѓафуров Айниро «Падари миллат» номидааст, чунин 
суханони нољоро раво дидан дуруст аст? Њаргиз! Ин дараљаи олии бењурматї 
ба номи баланди устод буд. Устод Айнї бо гуфти шогирди бовафояш Мирзо 
Турсунзода «оинаи дили халќу миллати тољик буд». Бо таъбири Лоњутї 
«Асарњои Айнї бењтарин намунаи сайри тараќќии адабии тољикон аст». Бо 
сухани Муњаммад Осимї «Айнї бо навиштани асари «Намунаи адабиёти 

тољик» давлатдории «миллии тољикро њифз кард». Бо санои нависандаи 
забардасти ўзбек Комил Яшин «Айнї оќсаќоли фарњанги навини миллати 
тољик аст». Бо ќалами нависандаи машњури туркман Бердї Карбобоев 
«Шукри ифтихор бод ба халќи тољик, ки Садриддин Айнї барин истеъдоди 
комилро ба мо додааст». Бо зикри нависандаи машњури олам Чингиз 
Айтматов «Айнї халќро дар арсаи таърих дар шахси одами нек таљассум 
мекунад». Аз назари нависандаи маъруфи рус Павел Лукинский «Мо Айниро 
натанњо њамчун олим, устоди барљастаи сухан, балки њамчун ќањрамони 
халќи тољик њурмат мекунем». Дар њаќќи устод Айнї шахсони маъруфи 
олам мисли публисисти шўълавари чех Юлиус Фучик, адиб ва муборизи 
матини Покистон Файз Ањмади Файз дар як мазмун гуфтаанд, ки: «Айнї 
на танњо нависандаи шумост, ў нависандаи мо низ мебошад». Ман боз 
метавонам ин љо дањњо бањоњои дар васфи устоди каломи бадеъ гуфтаи ањли 
љомеаи љањонро оварам. Аммо ањсан бояд гуфт ба Президенти кишварамон, 
мўњтарам Э.Ш.Рањмонов, ки бо як фармони оќилона ва сариваќтии хеш ин 
бањоњои арзандаи бузургонро ба њукми ќонун дароварда, Айниро бо унвони 
волои ифтихории «Ќањрамони Тољикистон» мушарраф гардониданд.

Пас, ин љо такрор шавад њам ёдрас мешавем, ки нисбати устод Айнї 
барандаи филм Малик Ќаюмов њарзагўї кард, ки бо ин кирдори хеш на ин 
ки ба халќи тољик, балки ба ањли зиёиёни ўзбек њам иснод овард. Дўстии 
халќњои тољику ўзбек, ки решањои ќадима дорад, ба њамагон маълум аст. 
Мо аз як сарзамини бињиштмакон нафас мекашем, аз як дарё об менўшем. 
Рўзњои хурсандию мусибатро бо њам як хел дидаем. Дўстии Љомию Навої 
ва Айнию Ѓафур Ѓулом њамчун устоду шогирд оѓоз ёфта, минбаъд ба як 
дарахти азими дўстї табдил ёфта буд, ки ин рамзи дўстии абадии ду халќи 
бузург — тољикону ўзбекон мебошад. Падари шодравонам, яке аз аввалин 
маорифчиёни давраи шўравї, Муаллими шоистаи Тољикистон Абдуѓаффор 
Њасанов бо аксари ањли илму адаб, мисли Абдулло Ќодирї, Ѓафур Ѓулом, 
Чустї, Чархї, Њамид Ѓулом муносибатњои дўстона доштанд.

Дар китобхонаи ман алњол нашрњои якуми ду асари нависандаи бар-
љастаи ўзбек Абдулло Ќодирї, яке «Ўткан кунлар» (Тошканд: 1925, ќ.1-2, 
1926, ќ.3) ва «Мењробдан љаён» (Тошканд, 1929) мањфуз аст. Аз хотироти 
падар бармеояд, ки аз рўзи аввали шиносої бо китоби «Ўткан кунлар» он кас 
дилбохтаи он шуда, њатто чанд лањзањои хотирмони онро азёд медонистанд. 
Дар бораи таърихи китоби мазкур ва шиносої бо Абдулло Ќодирї падарам 
дар маљмўаи «Абдулло Ќодирий замондошлари хотирасида» («Абдулло 
Ќодирї дар хотироти њамзамонон») Тошканд, 1986, чунин менависанд:

«Моњи январи соли 1926 дар шањри Самарќанд анљумани якуми 
коркунони фарњангии Ўзбекистон баргузор гардид, ки имрўза ќаламрави 
вилояти Ленинобод он ваќт тобеи Ўзбекистон буд. Дар ин анљуман чанд 
лањзањои аљиб рўй дод, ки яке аз онњо вобаста ба китоби А.Ќодирї «Ўткан 
кунлар» аст. Пеш аз оѓози анљуман раиси Кумитаи Иљроияи Марказии 
Ўзбекистон Юлдош Охунбобоев бо вакилон вохўрданд ва китобњое, ки 
дар ду мошин оварда шуда буд, ба мо таќсим карда доданд. Дар байни 
китобњо «Ўткан кунлар» буд, ки муаллиф њамчун шоњид касифтарин ва 

тиратарин рўзњои гузаштаро моњирона ва њаќбинона ба ќалам додааст. Ба 
ман муяссар шуд, ки баъдтар китоби дигари Абдулло Ќодирї — «Мењробдан 
љаён» («Каждуми аз мењроб»)-ро дастрас кунам. Мањз китобњои адиб мењру 
муњаббати маро ба ў наздик кард».

Минбаъд падарам муносибати дўстонаро бо фарзанди Абдулло Ќодирї 
— Њабибулло Ќодирї идома додаанд. Он кас борњо мењмони падарам шуда, 
китоби дар њаќќи падараш бо номи «Дар васфи падар» навиштаашро бо 
соядаст таќдим кардааст. Падарам хоњони он буданд, ки китоби «Ўткан 
кунлар» бо забони тољикї чоп шавад. Адиби номї Абдусалом Дењотї онро 
њанўз соли 1937 ба тољикї баргардонида буд. Устод Айнї онро аз назар 
гузаронида, дар љойњои заруриаш ќалам расонида, ба чопаш розигї доданд. 
Аммо, мутаассифона, њамон шабу рўзњо Абдулло Ќодириро душмани халќ 
хонда, њабс карданд ва охирон ба ќатл расонданд. Дастхати тољикии аз 
тарафи А.Дењотї ба анљом расонида шуда дар оташдон соли 1938 сўзонда 
шуд. Шукри бепоён, ки ин китоби Абдулло Ќодирї соли 2002 аз тарафи 
нашриёти «Адиб» дар тарљумаи адиб ва рўзноманигор Истад Ќосимзода ба 
номи «Рўзгори мозї» аз чоп баромад.

Падарам махсусан бо шоири номии ўзбек Ѓафур Ѓулом риштаи дўстиро 
хеле самимона ва бародарона то охири умр идома додаанд. Ѓафур Ѓулом 
муаллифи ќатор-ќатор њикояву очеркњо, драмањо, маќолањои публисистї ва 
дар байни халќ њамчун шоир шўњрати калон дошт. Он кас ба адабиёти тољик 
эњтироми хосе дошта, устод Айниро њамчун муаллими худ мењисобиданд. 
Ѓ.Ѓулом забони тољикиро хуб медонист ва тамоми адабиёти классикии 
моро аз нусхаи асл мехонд. Ман борњо шоњиди сўњбатњои эшон бо падарам 
будам. Њар боре Ѓ.Ѓулом ба хонаи мо оянд, тамоми ваќти хешро бо хондани 
китобњои ниёгони мо сарф мекарданд. Файзу таровати шеъри тољику форс 
дар ашъори шоир њис карда мешуд.

Дар байни мактубњои ба унвони падарам ирсолкардаи Ѓ.Ѓулом матни 
ба тољикї навиштаи эшон низ баромад. Дар мактуби аз санаи 30 марти соли 
1957 навиштаи Ѓ.Ѓулом бармеояд, ки муњаббати ў нисбати падарам, нисбати 
халќи тољик, бо фарзандони фарзонаи он баланд будааст. Њоло чанд љумлаи 
мактуби навиштаи шоирро айнан меоварам:

— «Бародари мўњтарами мо Мулло Абдуѓаффор ибни Њасани Хисте-
варзї.

Баъд аз саломи бењад ва беадад маълум ва рўшан бод, ки аз мењмонии 
љаноби Шумо баромада ба шањри Хўќанди Фарѓона рафта, вазифањои ба 
худамон супурдашударо мукаммал адо намудем. Сањарии 28 март тахминан 
дар соатњои 6 бозгашт ба Хистеварз (Ќистакўзро дар назар дорад — У.Ѓ.) 
омадем, азбаски дар он ваќт њама ѓарќи хоб буданд, ба рафиќон ташвиш 
доданро муносиб надида, ба роњ равона шудем. Аммо дар ќалби мо ба 
бародарони дар он љо будагї ташаккури бењад љўш мезад...»

Бо эњтиром Ѓ.Ѓулом, 30 марти соли 1957».
Ин суханони самимї далели он аст, ки Ѓафур Ѓулом тараннумгари дўстї 

бо халќи тољик буд. Шоир дар яке аз шеърњои худ гуфтааст:

Ўзбеку тољик њоло ду бародар, њамњуќуќ,
Асрњо таќдири мо як буду як љону танем.
Андар ин арса бапо кардем сарбанди бузург,
Орзуњои падарњоро муњайё мекунем.

Дар ин шеър шоир «Андар ин арса барпо кардем сарбанди бузург» гуфта, 
сохтмони сарбанди истгоњи нерўи барќии Ќайроќумро дар назар дорад.

Ман ин љо метавонам боз чандин мисолњоро оварам, ки аз дўстии ду 
халќи бо њам бародар шањодат медињад. Мутаассифона чунин њарзагўињои 
дар њаќќи адиби забардасти олам Садриддин Айнї гуфтаи Малик Ќаюмов 
ин дўстиро халалдор мекунад. Ба он кирдораш Бедил хуб љавоб мегўяд:

Интиќоми њарзагўёнро ба хомўшї гузор,
Теѓ мегўяд љавоби мурѓи ноњангомро.

с.2004

ПУшТИБОНИ БУЗУРГМАРДОНИ МИЛЛАТ 
Илњом аз маќолаи Р.Масов ва Ш.Султонов  

«Љонбохтаи адолат ва армони халќ»

Олими номии тољик Акбар Турсунов дар сўњбати дар идораи «Тољи-
кистони советї» ба амал омада, ки матни он 19 январи соли 1988 дар рўзномаи 
мазкур чоп шуда буд, масъалаи омўзиши њаёту фаъолияти яке аз фарзандони 
арзандаи халќ, шахсе, ки барои ташкили давлатдории тољик љонбозињо 
кардааст, — Абдулќодир Муњиддиновро бардошта буд. Ў аз љумла гуфта 
буд:

— Аз сарнавишти Абдулќодир Муњиддинов имрўзиён чї медонанд? 
Магар медонанд, ки ў аз мењанпарастоне буд, ки барои халќи тољик ва пирўзии 
инќилоб хизмати бузург кардааст? Вай аз револютсионерњои њаќталоше буд, 
ки бар алайњи пантуркизм размида, худ ќурбони тўњмати онон гардид.

Хурсандиовар аст, ки рўзи 12 сентябри соли 1989 рўзномаи дўстдош-
таамон «Омўзгор» хонандагони худро василаи маќолаи олимони мўњтарам 
Рањим Масов ва Шукур Султонов бо фаъолияти Абдулќодир Муњиддинов 
шиносонид.

Баъди хондани маќола хостам як пањлўи рўзгори ин марди бузург, 
яъне дўстии ўро бо дигар фарзанди бузурги халќи тољик — Садриддин 
Айнї нишон дињам. Устод Айнї аз ибтидо бо хонадони А. Муњиддинов 
муносибати хуб дошт ва баъдтар баъзе лањзањои онро дар асарњои худ нишон 
додааст. Чунон ки устод дар «Таърихи инќилоби Бухоро» ќайд мекунад, 
падари А. Муњиддинов Мирзо Муњиддин Мансур дар ќатори дигар одамони 
давлатманд ва пешќадами Бухоро дар пањн кардани аќидањои прогрессивї 
ва махсусан маърифатноккунии мардуми Бухоро роли калон бозидааст.

Мирзо Муњиддин Мансур бо писараш Абдулќодир ва Мирзо Сирољи 
Њаким дар хусуси баровардани газета аз ваколатхонаи дар Когон будаи 
русњо иљозат гирифтанд ва тавассути чунин одамони маърифатпарвар аз 

11 марти соли 1912 газетаи нахустини тољикии «Бухорои шариф» баромад. 
Аз моњи сентябри њамон сол нашри он тамоман ба дасти Мирзо Муњиддин 
Мансур гузашт. Дар чунин оилаи давлатманди маърифатпарвар писари ў 
Абдулќодир низ чун шахси пешќадами замон тарбият ёфт. Дар ин хусус як 
далели аљибро аз устод С. Айнї оварданием. Моњи октябри соли 1908 дар 
гузари Саллоњхонаи Бухоро, дар њавлии Мирзо Абдулвоњид аввалин мактаби 
усули нав кушода мешавад. Толибилмон ба воситаи муаллим Абдурањмон 
Саидї ба мутолиаи маљмўа (журнали туркии «Сироти мустаќим») муваффаќ 
шуданд, ки он дар Туркия нашр мешуд. Дар ин маљмўа масъалањои сиёсї ва 
иљтимоии инќилобї ба оят ва њадисњо татбиќ шуда, баён меёфтанд, ки ин дар 
тафаккури онњо таѓйироти љиддї ба амал меовард. «Тааљљуб дар ин љост, ки, 
— менависад С. Айнї, — Абдурањмон ин маљмўаро аз писари дуюми Мирзо 
Муњиддин — аз Мирзо Абдулќодир амонат гирифта оварда буд, ки ў љавони 
15-16-солаи мадрасанодидае буд. Аз Истанбул барин як љои дур чунин як 
маљмўаи бо наќли оят ва њадисњо таълифёфтаро оварда мутолиа кардани 
як љавони мадраса нахонда барои мо барин талабањои мадраса боиси басо 
њайрат ва тааљљуб буд. Акнун мо ба њамватанони худ бо чашми дигар ва бо 
дили пурумед нигоњ мекардагї шудем ва умеди худро бештар ба муллоёни 
мадрасахон не, балки ба љавонон, ки маѓзашон бо сафсата ва хурофот пур 
ва вайрон нашудааст ва аз хонадонњои авом баромаданд, бастем». (С. Айнї 
«Таърихи инќилоби Бухоро», Душанбе, 1987, с. 34).

Баъд аз ин С.Айнї нисбат ба Абдулќодир Муњиддинов як эњтироми хос 
пайдо мекунад ва дўстии онњо то охир давом мекунад. Дар лањзањои душвори 
давраи љанги якуми љањонї, ки таъсири манфии он дар сарзамини Бухорои 
амирї њам њис шуда буд, Абдулќодир Муњиддинов ёрии моддии худро нисбат 
ба С. Айнї дареѓ надошт. Аз моњи сентябри соли 1915 то моњи апрели соли 
1916 С.Айнї дар заводи падари Абдулќодир Муњиддинов њамчун тарозубон 
кор кард. Соњиби завод Муњиддин Мансур чун шахси бомаърифат барои 
кори С.Айнї њамаи шароитро муњайё намуд, то ки ў аз эљоди адабиаш дур 
нашавад. Дар њамин ваќт С.Айнї урфу одати коргарони заводро омўхт, ки 
баъдтар он дар повести «Одина» тасвир шуда буд.

Дар муддати моњњои феврал-июли соли 1910 дар рўзномаи мусулмонони 
Россия «Ваќт» тањти унвони «Мактубњо аз Бухоро» якчанд силсилаи маќола 
бо номи умумии «Аз ањволи Бухоро» чоп шуд. Ин маќолањо афкори умумро 
ба љунбиш овард. Њаќиќатњои зиёде ба сањифаи матбуот баромада, ба љавонон 
рањнамо шуд. Муаллифи маќолањо, ки бо имзои «Бухорої» баромад мекард, 
сохти амириро рўирост танќид ва мардумро ба маърифатпарастї даъват 
мекард. Касе намедонист, ки он «Бухорої» кист. Аз шахсони пешќадами 
Бухоро фаќат устод С. Айнї медонист, ки он «Бухорої» Абдулќодир Муњид-
динов аст. Баъдтар устод С. Айнї дар бораи он дар «Таърихи инќилоби 
Бухоро» чунин навишта буд: «Мо аз маќолањои «Бухорої», ки љавонони 
онрўзаро фикран бо њам пайваста, афкори умумиро то њадде ба ѓалаён 
меоварданд, барои ањамияти таърихиашон порчањои болоиро наќл кардем. 
Таърихчаи мо ѓунљоиши зиёда аз инро надорад. Касоне, ки дар ин бора 

тафсилоти бештаре мехоњанд, ба шуморањои аз моњи феврал то июли соли 
1910 нашршудаи газетаи «Ваќт» мурољиат карда метавонанд».

Бо ташаббуси Мирзо Муњиддин Мансуру писараш Мирзо Абдулќодир 
ва дигар одамони пешќадами Бухоро соли 1916 дар ин љо љамъияти «Тарбияи 
атфол» ташкил карда шуд, ки маќсад гузаронидани ислоњот дар мактабу 
мадрасањо ва пањн намудани маърифат дар байни халќ, тањсили бепули 
кўдакону калонсолон буд. Ба ин љамъият махсусан Мирзо Муњиддин Мансур 
ва писараш Абдулќодир, Шарифљон Махдуми Садри Зиё ва Ќозї Саидљон 
маблаѓи калон мегузарониданд. Бо кўмаки њамин љамъият соли 1917 асари С. 
Айнї «Тањзиб-ус-сибён» дубора чоп карда шуд.

Соли 1917 Мирзо Муњиддин Мансур раиси Комитети љавонбухориён 
интихоб мегардад ва њамроњи Файзулло Хољаев, Абдулќодир Муњиддинов, 
Садриддин Айнї ва дигар инќилобчиён бањри сарнагуни сохти аморат 
мубориза мебарад. Пас аз воќеаи Колесов (ибтидои соли 1918) дар натиљаи 
ављ гирифтани иртиљоъ дар аморат барои љавонбухориён, ки аз тартиботи 
њамонваќтаи амир норизо буданд, ба Бухоро баргаштан ѓайриимкон шуда 
монд. Аз байни ин гурўњ Абдулќодир Муњиддинов ва Файзулло Хољаев 
тарафдори программаи РКП(б) буданд ва бо ин маќсад соли 1918 љамъомади 
умумии коммунистони Бухоро дар Тошкент барпо гардид. 25 сентябри соли 
1918 дар он љо Партияи Коммунистии Бухоро ташкил ёфт ва дар съезди 
якуми он А. Муњиддинов ба њайати КМ интихоб шуд. Партияи Коммунистии 
Бухоро органњои чопии худ «Тонг» ва «Кутулиш»-ро ба забонњои ўзбекї 
ва тољикї пањн мекард. Аз рўи ќайди Ф. Хољаев «кори газетаи «Кутулиш» 
асосан ба ихтиёри С.Айнї ва А. Муњиддинов супорида шудааст».

Мувофиќи маълумоти С.Айнї рўзномаи мазкур дар тамоми кишвари 
Бухоро пањн шуда, тамоми фуќароро ба љунбиш даровард.

Рўзи дуюми сентябри соли 1920 дар таърихи халќњои Бухоро рўзи ѓалабаи 
инќилоби халќї буд. Яке аз иштирокчиёни фаъоли инќилоб А. Муњиддинов 
14 сентябри соли 1920 дар маљлиси якљояи Партияи Коммунистии Бухоро, 
Комитети инќилобї ва Шўрои Нозирони Халќ раиси Комитети инќилобии 
Љумњурияти халќии Шўроии Бухоро таъин гардид.

6 октябри соли 1920 дар анљумани якуми Умумибухороии намояндагони 
халќ А. Муњиддинов «Дар бораи сохти давлати Бухорои инќилобї» маърўза 
карда гуфта буд:

«Одамоне, ки дар атрофи амир љамъ омада буданд, тамоман бесаводу 
бехираданд. Барои ба мансаби вазирї соњиб шудани онњо доштани маълумот 
шарт набуд. Аз ин гуна амалдорони бесавод чї умед бастан мумкин буд? Оё 
онњо бањри ободонии мамлакат, таъмири кўчаю сардобањо мекўшиданд? 
Њаргиз. Онњо фаќат аз халќи бечора ситондани андозро медонистанду 
халос. Ба онњо на танњо андоз, балки духтарону љавонони зеборо пешкаш 
мекарданд. Мана симои ин разилон, фисќу фуљури амалдорони њукумати 
амирї, ки аз тарафи халќ сарнагун карда шуд. Аз њамин рўз вазифаи 
муќаддаси мо маърифатноккунии халќ ва кўшидан бањри бењбудии он 
бошад. Мо фарзандони шоистаи худро дорем ва онњоро ба ин кори хайр љалб 
намоем» («Бухоро ахбори», 1920, 11 октябрь, № 5).

Абдулќодир Муњиддинов дар кори маърифатноккунии халќ дўсти 
хирадманди худ Садриддин Айниро љалб карданї шуд. Аммо устод он 
солњо асосан дар Самарќанд истиќомат дошт. Бо сабаби нодорї ва тангии 
рўзгор хонадоршавии С. Айнї тўл кашида буд. Охирњои соли 1920 яке аз 
занони босаводу пешќадами Самарќанд Амбарбегим, ки баъди вафоти 
шавњар фарзандонашро танњо ба воя расонида буд, духтари хурдии худ 
Салоњатбегимро ба С. Айнї ба никоњ медарорад. Аммо С. Айнї барои 
харидани либоси арўсї ва гузаронидани маъракаи тўй пули лозим надошт. 
Дар њамон рўзњо А. Муњиддинов, ки барои устодро ба корњои маорифи халќи 
Бухорои Шўрої љалб намудан омада ва аз ин танќисии пул бохабар шуда 
буд, ўро мадад кард.

Дар масъалаи њавлї њам С. Айнї ташвишњои зиёдро аз сар гузаронд. 
Дар аввал дар як хонаи танги модарарўс зиндагї кард, ки он барояш дар як 
ваќт утоќи кор ба њисоб мерафт. Дар љустуљў ва харидани њавлии алоњида 
ба сари С. Айнї бисёр мушкилињо омад, зеро ба харидани он пули зарурї 
надошт. Дар ин маврид њам ба ёрии ў Абдулќодир Муњиддинов њозир шуд 
ва аз мањаллаи Ќўрѓончаи Самарќанд њавлии нисбатан хуби Хушкомилбой 
ном шахсро хариданд. Ба ин кори хайр А. Муњиддинов 150 сўм пули тиллои 
худро дареѓ надошт. Моњи сентябри соли 1923 ба ин њавлї С. Айни кўчида 
омад ва то охири рўзи њаёташ асосан дар ин љо зиндагї кард ва њамаи 
асарњои љовидонаи худро аз «Одина» сар карда, то «Ёддоштњо» дар њамин 
љо навишт.

Дар ин љо саховатмандии А. Муњиддиновро пеши назар оварда, ќадр-
шиносию ѓамхории Ф.Энгельс, ки дар лањзањои душвору мўњтољии К. Маркс 
кардааст, ба ёд меояд. Аз ин некињои Ф.Энгельс баъдтар К. Маркс ба ваљд 
омада навишта буд: «Энгельс бароям дуюмин аст». Барои С. Айнї њам А. 
Муњиддинов њамин хел шахси ѓамхор буд.

Баъди соли 1924 ташкил шудани Љумњурияти мухтори Тољикистон 
Абдулќодир Муњиддинов муовини раиси Кумитаи инќилобии ин љумњурият 
таъин мегардад ва бањри инкишофи њаёти сиёсї, иќтисодї ва маданї 
мубориза мебарад. Мутаассифона, пантуркистон њамлањои нави худро сар 
карданд. Онњо рўирост чунин як даъвои њайратангезро пеш гирифтанд, 
ки гўё дар замони советї, замони болшевизм бо забони тољикї, забоне, ки 
пеш аз инќилоб дар аморати Бухоро забони давлатї буд, гуфтугў намудан 
ба сиёсати партия мувофиќ намебошад. Дар хусуси ин даъвоњо соли 1925 
намояндаи мухтори доимии њукумати Љумњурияти мухтори Тољикистон дар 
Ўзбекистон Шириншо Шотемур бо њидояти А. Муњиддинов, С. Айнї ва дигар 
равшанфикрони тољик ба унвони Котиби Генералии КМ РКП(б) И.В.Сталин 
мактуб навишта, аз љумла ќайд карда буд: «Охир чунин даъвои пантуркистон 
дар хусуси забони тољикї бемаънї ва њайратангез буда. монанди он аст, 
кї баъди инќилоб дар Россия забони русиро забони давлатии Њукумати 
подшоњї, Њукумати Николаи II буд, гўянду таъќиб кунанд. Чунин њолат ба 
аќидањои доирањои панисломї, пантуркї мувофиќ буд.

Њалли масъалаи тољикон барои тамоми СССР ањамияти бузург дорад, 
зеро тољикон ѓайр аз Осиёи Миёна дар давлатњои њамсоя (Эрон, Афѓонистон 

ва Њиндустон) низ бисёранд» (М. Р. Шукуров, «Очерки таърихи ташаккули 
маданияти социалистии тољик», Душанбе, 1969, сањ.129).

Дар њамин марњилаи нави муборизаи пантуркистон А.Муњиддинов 
њамчун яке аз роњбарони Љумњурияти Мухтори Тољикистон рўзи 6 марти 
соли 1925 шахсан аз устод С.Айнї хоњиш мекунад, ки таърихи адабиёти 
тољикро аз давраи ќадим то имрўз нависанд ва бо њамин маданияти бои халќи 
худро исбот намоянд. Устод С. Айнї ин њидояти А. Муњиддиновро бо тезї 
иљро кард ва асари барљастаи худ «Намунаи адабиёти тољик»-ро офарид, ки 
он соли 1926 дар Москва нашр гардид. Ба гуфти устод С.Айнї, «Намунаи 
адабиёти тољик» бо фактњои таърих пардаи он иѓвогаронро дарронид ва ба 
дањони онњо, (яъне пантуркистон — У.Ѓ.) мўњри хомўшї зад».

Устод С. Айнї бароямон имрўз бузургтарин фарзанди халќамон ба 
њисоб меравад. Ба таъбири шогирди бофавои ў Сотим Улуѓзода, ки дар 
рўзњои вопасини С.Айнї гуфта буд, гўем: «Дар адабиёти форсу тољик вафоти 
устод Айнї дуюмин талафоти гарон аст баъди Мавлоно Абдурањмони 
Љомї». Пас бояд он некињоеро, ки Абдулќодир Муњиддинов дар он солњои 
вазнин ба чунин фарзанди бузурги мо кардааст, фаромўш накунем. Худи 
факти ба устод њидоят кардани таълифи «Намунаи адабиёти тољик», ки он 
дар исботи мављудияти таърихии халќи тољик, омўзиши мероси адабии он 
роли калон бозидааст, бењамтост. Аз ин љост месазад, ки имрўз зиндагиномаи 
А. Муњиддиновро офарем, номи некашро ба кўчаю хиёбонњо гузорем ва 
љовидонї кунем.

АДИБИ ИНЌИЛОБЇ ДАР ХУЉАНД
Дар гузашта шањри бостонии Хуљанд ва ќишлоќњои он њамеша диќ ќати 

ањли илму адабро ба худ љалб мекард. Ин шањрро устод Айнї бо як муњаб-
бат «Тирози љањон» номидааст. Устод Турсунзода, ки баъди анљоми дорул-
муаллимини Тошкент фаъолияти мењнатии худро дар ин љо сар кардааст, то 
охири умр дилбохтаи ин шањр буд.

Шоири инќилоби Абулќосим Лоњутї ањамияти ин шањрро дар гузаш-
таю имрўза ќайд карда, шеъри «Ёри хуљандї»-и худро ба ин шањр бахши-
дааст. А.Лоњутї њанўз ибтидои солњои сиюм борњо ба ин сарзамин омада, 
васфи колхозчиёни сарбаланди ў, абрешимчиёни серѓайрати вай, одамони 
мењнатдўсти ин љоро кардааст. Алалхусус муваффаќияти колхозњои овозадори 
онваќтаи райони Хуљанд, ба монанди «Коминтерн», «Сотсиализм» ба номи 
А.Лоњутї ва ба номи Молотов шоирро хушнуд мекарданд ва ўро водор карда 
буданд, ки мењнати ќањрамононаи дењќононро васф намояд. Бо ин нияти нек 
шоири инќилобї солњои 1932-1933 мењмони бањодурони сањро шуда буд. 
Таассуроти ин сафари худро шоир баъдтар дар достони машњураш «Тољ ва 
байраќ» ва шеъри машњури худ «Хабар» ба ќалам додааст.

Дар достони «Тољ ва байраќ», ки бо вазни анъанавии мутаќориби 
мусаммани маќсур — вазни «Шоњнома»-и машњури Фирдавсї навишта шуда-
аст, шуури баланду вазифашиносии колхозчї, мусобиќаи сотсиалистї ва са-
бабњои ба даст овардани њосили баланд ва кушодани олами рўњии дењќонони 

советї дар муќоиса бо тољпарастии давраи шоњї ва афзалияти мусобиќа 
барои байраќ тасвир ёфтааст. Дар бораи таърихи навишта шудани ин достони 
машњури А.Лоњутї «Дар бораи таљрибаи эљодии худ» (соли 1935) хеле хуб 
маълумот дода, аз љумла ў чунин гуфтааст: «Њоло ман дар болои достони 
нави «Тољ ва байраќ» кор мекунам. Ман ин достонро бо хотиррасон кардани 
воќеаи зерин аз «Шоњнома» шурўъ мекунам: Дар байни Эрон ва Тўрон љанги 
хунине меравад. Дар љанги тўлонї ва серталафоте шоњзода ва валиањди тољу 
тахти Эрон дар канори Сайњун (Сирдарё) кушта мешавад. Эрониён фурсате 
ёфта љасади шоњзодаро аз майдони љанг мебароранд, зеро ки тољи шоњзода 
дар майдони љанг мондааст. Номуси миллии Эрониён иљозат намедињад, 
ки тољи шоњаншоњашон дар дасти душман бимонад. Дубора оташи љанг 
дармегирад, аммо ин дафъа тољ дањњо бор дар байни ду лашкар даст ба 
даст мегузарад. То охир он дар дасти Эрониён мемонад. Фирдавсї, чунон 
ки шумо медонед, бузургтарин ихтироъкори назм аст. Васфи ин љангро ў бо 
ќуввати њайратангезе анљом додааст. Фирдавсї дар ин ќисса хостааст номуси 
миллї ва ѓурури миллиро аз њар чизе баландтар нишон дињад, ѓояи ў њамин 
будааст.

Ман дар замони худамон дар соњили њамон Сайњун — дарёи Сир 
шоњиди кашмакашии дигаре гардидам. Ду тарафи мухолиф дар даст яроќи 
љангї не, балки асбоби истењсолї доштанд. Дар байни ду бригадаи истењсолї 
барои ба даст даровардани байраќи сурх мусобиќа мерафт. Байраќ дањњо бор 
аз як бригада ба бригадаи дигар гузашт. То охир яке аз онњо тамоман ба 
байраќ соњиб шуд. Ман номуси мењнатї, ќањрамонии мењнатиро ѓояи асари 
худ ќарор медињам».

Дар колхози «Коминтерн»-и Хуљанд соли 1932 баъди мулоќоти самимии 
А.Лоњутї бо колхозчиён як њодисаи аљибе рўй медињад. Ўрунзода ном зане 
кўдаки гандумгуну фатиламўйро оварда аз шоир дархост намуд, ки набераи 
ўро як бор ба даст гирифта бўса кунад. То вай њам ў барин ба иззату њурмат 
ва асосаш ба љамъият нафъ орад.

Устод А.Лоњутї кўдакро ба даст гирифта бўсид. «Акнун аз вай пурсед, ки 
бобояш — роњбари мо дар куљо?» — боз хоњиш кард зан. Њангоме А.Лоњутї 
инро аз кўдак пурсид, ў бо чашмони сиёњи шўх ба атроф нигарист ва расми 
калони В.И.Ленинро аз девор нишон дод. Лоњутї аз ин бенињоят хушнуд 
шуда, як китоби худро бо соядаст ба модаркалони кўдак таќдим кард ва ягон 
панљ даќиќа нагузашта гуфт:

Њар куљо бипурсї
Ку роњбари мо?
Бача, ки њанўз пистон мемакад,
Гап намедонад, бо ангушт, аммо
Акси Ленинро нишон медињад.

Адиби маъруф Рањим Љалил, ки дар ин вохўрї њамроњи устод иштирок 
дошт, гуфтанд, ки баъдтар Лоњутї лањзањои он сафари худро дар шеъри 
калонаш «Хабар» тараннум намудааст. Сатрњои болої чун банде ба он дохил 

шуда ва тамоми мазмуни ин шеър иборат аз дидаю шунидањои шоир дар 
колхозњои Хуљанд сурат гирифта буд. Чунончи, А.Лоњутї дар ин шеъраш 
менависад:

Наздики Хуљанд ду рўз муќаддам
Ман дар колхози «Молотов» будам.
Бо колхозчињои «Коминтерн» њам
Як љо нишаста сўњбат намудам.
Баъзе колхозњо плани худро
Саду сї фоиз иљро кардаанд.
Барои кино, курсу дигарњо
Биноњои наѓз барпо карданд.

Солњои сиюм халќи тољик ба комёбињои калони соњаи пахтакорї соњиб 
шуд. Онњо дар сањми шиори муњимтарини онваќтаи партия ва њукумат «Барои 
истиќлолияти пахта» сањми калон гузошта, бањри зиёд гирифтани њосили 
баланди он кўшиш мекарданд. Муваффаќияти пахтакорони колхозњои 
овозадори онваќтаи Хуљанд ба монанди «Коминтерн», «Сотсиализм», ба 
номи Лоњутї, шоирро шод мегардонанд. Мутаассифона, соли 1934 барои 
пахтакорони тољик соли нињоят душвор омад. Абулќосим Лоњутї бошад, ба 
таври мураттаб аз шањри Москва дар бораи рафти вазъияти пахтасупории 
дењќонони Хуљанд бо воситаи матбуот бохабар шуда меистод. Инак, 26 
ноябри соли 1934 пахтакорони Хуљанд дар республика аввалин шуда плани 
пахтасупориро иљро карданд. Њамоно муњаррири газетаи «Бо роњи ленинї» 
Тољї Усмон, котиби масъули газета Рањим Љалил ва сардори шўъбаи сиёсии 
МТС-и Хуљанд Баскаков ба шањри Москва, ба номи Лоњутї телеграмма 
фиристоданд, ки матни он дар газетаи «Коммунист Таджикистана» аз 14 
декабри соли 1934 чоп шуда буд: «Лоњутии азиз! 20 ноябри соли 1934 райони 
Хуљанд плани супориши пахтаро иљро кард. Ва аз њама муњиммаш дар он 
ки иљрои плани пахтаи мисрї 116 фоиз таъмин карда шуд. Дар ин комёбии 
колхозчиён ва колхозчизанон шеърњои баландмазмуну пуртаъсири ту ба мо 
илњом бахшид. Дар муваффаќияти пахтакорони район њиссаи «Лоњутии мо» 
хеле калон аст. (Дар ин љо «Лоњутї»-и мо гуфта колхози пешќадами онваќтаи 
район, ки њоло як ќисми колхозњои ба номи Д.Азизов ва «Тољикистон»-и 
районро ташкил мекунад, дар назар дошта шудааст).

Абулќосим Лоњутї аз ин муждаи тоза ва фарањбахш ба ваљд омада, ба 
унвони редаксияи «Бо роњи ленинї» бо шеър табрик фиристода буд:

Эй Хуљанд,
Эй болшевики номдор!
Фатњи нав кардї,
Браво! Офарин!
Аз тањти дил, аз даруни љон, ба ту
Њурмати комил, саломи оташин!

Инчунин ба унвони колхози ба номи Лоњутии дењаи Ќистакўз низ телег-
рамма фиристода буд, ки матнаш дар газетаи «Бо роњи ленинї» ва «Про-

летари Хуљанд» чоп шуда, он дар љилди 6-уми «Куллиёт»-и А.Лоњутї дохил 
шудааст.

«Колхози ба номи Лоњутии Ќистакўз, Тољикистон, Хуљанд. Бо шунидани 
хабари ѓалабањои нави шумо дил ѓарќи шодї мегардад. Ваъдаатон дар бораи 
сохтани биноњои мактаб, клуб, китобхона ва барњам додани бесаводї ба куљо 
анљомид. Дар љабњаи маданият њам ѓалаба кунед, рафиќон! Лоњутии шумо».

Абулќосим Лоњутї пеш аз њама дар баробари пешравии кори пахтакорї 
вай хоњони он буд, ки халќ дар љабњањои њаёти маданї њам натиљањои калон 
ба даст оварад. Мардуми дењаи Ќистакўз дар асл дархостњои устодро дар 
аввал иљро карданд ва дар соњаи маърифатнокї ба комёбињои назаррас 
соњиб шуданд. Абулќосим Лоњутї аз њар як комёбї, мувафаќќият ва њаёти 
осудањолонаи колхозчиён шоду мамнун мешуд ва аз ин илњом гирифта, 
шеъру таронањои худро аз тањти дил месуруд.

Дар охир, мо дар соли љашни устод арз доштем, ки дар он колхозњое, 
ки шоир баромад карда буд, лавњаи ёдгорї гузошта шавад. Махсусан дар 
участкаи Дмитрови колхози ба номи Д.Азизов, ки пеш аз Љанги Бузурги 
Ватанї номи Лоњутиро дошту устод ду маротиба дар ин љо сухан гуфта буд, 
гузоштани лавњаи ёдгорї айни матлаб мешуд.

с. 1987

ДУ СИМОИ БАРЉАСТАИ ТАЪРИХ
Њини кушодани Академияи илмњои Тољикистон 14 апрели соли 1951 

сарвари њамонваќтаи љумњурї, олим Б.Ѓ.Ѓафуров гуфта буд: «Мо метавонем 
истењсоли пахтаро ба 1 милён тонна расонем, аммо бо ин касеро ба њайрат 
намегузорем. Аммо эњёи таъриху маданияти мо ва махсусан замони тиллоии 
вай — Сомониён метавонад шўњрати аз даст рафтаи халќи тољикро барќарор 
кунад».

Ин гуфтањои аллома Бобољон Ѓафуров оид ба эњёи таърихи фарњанги 
ниёгон ва пеш аз њама давраи Сомониён ба мо рўњи наву тоза мебахшад. 
Гузаштаро ба хотир овардан, моро мафтун ва њастиамонро ѓанї мегардонад 
ва аз њама муњимаш вай пандомўз аст ва моро водор месозад, ки ба имрўзи 
худ бо диди нав назар андозем. Мехоњем халќи тољик ќиблагоњи худ — симои 
ифтихори миллии худро дошта бошад, балки парастандаи шахсоне гардад, ки 
кори онњо чун Исмоили Сомонї намуна бошад. Эътироф бояд кард, ки шоњ 
Исмоили Сомонї ана њамин гуна шахсият буд. Парчами абадзиндаи Давлати 
Сомониён ва љањду талошњои Исмоили Сомонї барои эњёи суннатњои миллї, 
оинњои деринаи давлатдорї, муттањидсозии ќавму халќиятњои парокандаи 
тољик ва поягузорї намудани давлати соњибистиќлоли тољикон дар ањди 
абарќудрати хилофати араб барои имрўзиён пандест ибратомўз ва њидоятгар. 
Пас арзанда аст, ки бо гуфти Президенти Тољикистон Э.Ш.Рањмонов ному 
мартабаи ин шоњи шоњон Исмоили Сомонї чун офтоби эътиќод дилњоямонро 
рўшан кунад, чун ќасаму сухани рост вирди забонамон бошад, чун доњии њар 
як тољики имрўзу оянда монад.

Бобољон Ѓафуров баъди он, ки директори Институти шарќшиносии АИ 
ИЉШС таъин гардид, дар Кунгураи ХХIV байналхалќии ховаршиносон дар 
Мюнхен соли 1957 тањти унвони «Сабабњои болоравї ва инќирози Сомониён» 
аввалин маърўзаи илмї мекунад.

Дар ин баромад Б.Ѓафуров маќоми бузурги Исмоили Сомониро махсус 
ќайд карда мегўяд, ки вай бо маънои томаш бо гуфти муаррихи номї Наршахї 
«девори Бухоро» буд. Мањз дар замони Исмоили Сомонї илму фарњанг, 
сохти идоракунии мамлакат ва њаёти иљтимоию иќтисодї пеш рафт.

Мо дар асоси омўзиши њаёти сиёсию фарњангї ва давлатдории ин ду 
си мои барљастаи таърихи халќамон дарк кардем, ки таќдири Исмоили 
Сомонию Бобољон Ѓафуров аз бисёр љињат як аст ва онњо бањри халќи хеш як 
хел корњои наљибро ба сомон расонидаанд.

Якум, таърих гувоњ аст, ки барои сарвари њаќиќии давлат ва мардум 
шудан вай бояд донишманд, бофарњанг, хештаншинос, соњибмаълумот 
бошад. Ин вобаста аз он аст, ки ў чи гуна сарвар аст, хоњ подшоњи як мам-
лакат бошаду хоњ њоким ё мансабдори як вилоят. Аз ин лињоз аз љињати 
хислату љасорат ва зеби сарварї будан, њарду бузургворони миллат Исмоили 
Сомонию Бобољон Ѓафуров яканд.

Дуюм, дар замони Исмоили Сомонї ва ворисони вай идоракунии 
мамлакат аз тарафи вазирони бомаърифат ва оќилони давр, ба монанди 
Балъамию Љайњонї ва Утбї сурат мегирифт. Бобољон Ѓафуров њам дар 
давраи сарвари љумњурї будан дар атрофи хеш Турсун Ўлљабоев, Назаршо 
Додхудоев, Абдулањад Ќањњоров барин шахсони кордону раиятпарвар ва 
хирадмандро љамъ карда буд, ки њар яки онњо дар таърихи халќамон номи 
нек гузоштаанд.

Сеюм, дар ањди Исмоили Сомонї ва њам ворисонаш бењтарин намо-
яндагони ањли илму адаб дар пойтахти мамлакат шањри Бухоро гирд оварда 
мешуд. Маликушшуарои тољик Рўдакї, Даќиќї ва дигарон аз зумраи онњо 
буданд.

Дар давраи Сомониён мувофиќи маълумоти тазкиранависи асри Х 
Абўмансур Абдумалик ибн Муњаммад ас-Саолабї, ки дар «Ятимат-ут-дањр» 
меоварад, дар Бухоро 119 нафар шоир њаёт ба сар мебурданд. Гурўњи калони 
ањли илм машѓули кори хеш буданд.

Дар давраи сарварии Б.Ѓафуров низ аксари адибон, аз нависандаи ља-
вони умедбахш Пўлод Толиси 17-сола сар карда, то адиби тавонои мо Айнии 
70-сола дар пойтахти љумњуриамон — шањри Сталинобод љамъ шуданд. Оли-
мони боистеъдод мисли Зариф ва Солењ Раљабовњо, тољикшиносони асили 
рус мисли М.С.Андреев ва А.А.Семёнов, зану шавњар Б.А.Литвинский ва 
Е.А.Давидова ба Тољикистон даъват шуданд.

Чањорум, китобхонаи асил тавлидгоњи фарзандони њар миллату давлат 
аст. Биноан, дар Давлати Сомониён пеш аз њама китобхона бунёд ёфт. Мањз 
дар замони Исмоили Сомонї китобхонаи боњашамати Бухоро «Савон-ул-
њикмат» арзи вуљуд кард. Рамзист, ки бо саъй ва кўшиши Б.Ѓафуров соли 
1954 бинои боњашамати китобхонаи Фирдавсї барои истифода дода шуд. Ва 

бо њидояти устод барои ин боргоњи маърифат нодиртарин дастхату китобњои 
ниёгонро љамъ оварданд.

Панљум, дар замони Исмоили Сомонї дар Мовароуннањр, дар маркази 
Давлати Сомониён — шањри Бухоро нахустин мадраса чун махзани илму 
дониш кушода шуд. Рамзист, ки дар давраи сарварии Б.Ѓафуров, бо ташаббуси 
шахсии ў соли 1948 нахустин Донишгоњи давлатии Тољикистон кушода 
шуд. Инчунин, бо кўшиши Б.Ѓафуров соли 1956 Институти политехникї ба 
фаъолият сар кард.

Шашум, дар ањди Сомониён ва бахусус давраи њукмронии Исмоили 
Сомонї санъати мусиќавии дувоздањмаќом эљод шуд. Дар асрњои ХV-ХVI аз 
он дурдона шашмаќом боќї монд, ки мутаассифона дар ќарни ХХ ќариб аз 
байн рафта буд. Шукри бепоён, ки дар замони шўравї ба шарофати ѓамхорї 
ва кўшишњои Б.Ѓафуров ин мероси бебањои мусиќии мо аз нав эњё шуд. 
Бо даъвати Б.Ѓафуров маќомхонони машњури тољик ба монанди Бобоќул 
Файзуллоев, Шоњназар Соњибов, Фазлиддин Шањобов ба Сталинобод 
омаданд ва њамаи 252 оњанги шашмаќом ба нота гирифта шуд.

Њафтум, агар дар замони Исмоили Сомонї илми тољик дар маркази 
давлат — шањри Бухоро ташаккул ёфта бошад, пас дар давраи сарварии 
Б.Ѓафуров илми навини Тољикистони Шўравї ташаккул меёбад, ки бо 
таъсиси Академияи илмњои љумњурї соли 1951 ба вуќўъ меояд. Нахустин 
академики Академияи навташкили илмњо аллома Б.Ѓафуров буд.

Њаштум, дар давраи Исмоили Сомонї ва ворисони вай дини мубини 
ислом чун дини давлатї ќабул шуд. Дар њамин замон китоби муќаддаси 
мусулмонон «Ќуръон» чоп шуда, аввалин маротиба Табарї тафсири онро бо 
номи «Љомеъ-ул-баён-таъвилил-Ќуръон» навишт. Ин китоб дар хоки поки 
Бухорои шариф ба таќозои хотири марди фозил амир Абўсолењ, Мансур ибни 
Нўњ ибни Насри Сомонї (961-976) аз тарафи Абдулфазли Балъамї аз арабї 
ба забони тољикї тарљума шудааст. Хело рамзист, ки дар давраи Шўравї, 
дар замоне, ки кас калимањои Ќуръон, Библия, Инљилро ба забон гирифта 
наметавонист, Б.Ѓафуров љасурона ба нашри русии Ќуръон камари њиммат 
баст ва тарљумаи русии Ќуръон, ки њанўз соли 1930 аз тарафи академик, 
шарќшиноси барљастаи рус И.Ю.Крачковский ба итмом расонида шуда буд, 
баъди 33 сол рўи чопро дид. Ба шарофати Б.Ѓафуров «Ќуръон» ба забони 
русї соли 1963 дар нашриёти «Восточная литература»-и Маскав чоп шуд.

Нўњум, дар давраи њукмронии Исмоили Сомонї ва хонадони вай аввалин 
маротиба тавофи каъбатуллоњ сар шуд. Уламою фузалои ањди Сомониён ба 
Маккаи Мукаррамаю Мадинаи Мунаввара сафари мубораки њаљро оѓоз 
намуданд. Дар замони Шўравї бошад, Б.Ѓафуров аввалин маротиба ба 
таври расмї аз байни ањли илм соли 1974 тавофи Каъба кард. То академик 
Б.Ѓафуров њељ як донишманд ва замоне котиби њизби коммунисти љумњурї 
ба сафари њаљ нарафта буд.

Ёздањум, њамон навъе, ки Б.Ѓафуров дар китоби «Тољикон» меоварад: 
«Исмоили Сомонї чун садди Бухоро, яъне девори мустањками он буд. Баъди 
вафоташ ин девор рахна мешавад ва охирон футур меравад».

Б.Ѓафуров њам дар замони навини Шўравї барои халќи тољик чун 
як девори мустањкам буд, чун сутуни тавонои миллат буд. Мутаассифона, 
баъди даргузашти чунин бузургмарди миллат дар сарзамини мо низ рахна 
сар шуд ва он охирон ба љанги бародаркуш оварда расонд. Шукр ба Худо, 
ки ба шарофати давлати кунунї бо сардории Президенти Тољикистон 
Э.Ш.Рањмонов анъанањои хуби Исмоили Сомонї ва Бобољон Ѓафуров аз нав 
эњё мешаванд. Мо, тољикон, 9 сентябри соли 1991 истиќлоли худро ба даст 
овардем. Њоло Конститутсияи худро дорем, Президентамонро бо салоњдиди 
худ интихоб кардем. Тољикистони азиз чун давлати мустаќил мавриди 
эътирофи љањониён гардид. Бале, мо тољикон, баъди њазор сол боз давлат 
дорем. Б.Ѓафуров анъанањои хуби Исмоили Сомонї ва ворисонашро дар 
давраи сарвари љумњурї будан аз нав эњё кард. Онро алњол сарвари имрўзаи 
мо Э.Ш.Рањмонов идома медињад.

с.1998

УМРИ АБАД
Њар фарде, ки бо кору номи худ дар сањифаи таърих сабт ёфта, дар 

дили мардум маскан гирифтааст, умри абад мебинад. Фарзанди барўманди 
халќи тољик Бобољон Ѓафуров аз зумраи шахсони бузургест, ки дар таърихи 
кишвари азизаш, ба ќалби халќи мањбубаш бо хизмати арзандааш абадї 
љой гирифтааст. Имрўзњо, махсусан ба шарафи 80-солагии зодрўзи ин марди 
шариф дар њар хонадон, дар њар сўњбати олимон, омўзгорон, коргарону 
дењќонон бо як муњаббат номи устод Бобољон Ѓафуровро ба забон мегиранд 
ва ёди некаш мекунанд.

Таърихномаи халќ
Бобољон Ѓафуров аз зумраи он олимони таърихшинос мебошад, ки 

анъанањои њаќиќатнигории устоди бузурги худ Садриддин Айнї ва тољикши-
носони асил Б.В.Бартольд, М.С.Андреев, А.А.Семёновро давом дода, дар 
омўзиши таърихи халќи тољик сањми бузург гузошт. Мењру муњаббати 
омўхтани таърихи халќаш њанўз солњои 30-юм дар дили ў пайдо шуд. Аз 
ибтидои омўзиши таърихи халќаш суханони Фридрих Энгельс — «эњтироми 
мероси гузаштагон нишони маърифати њаќиќист» ќутбнамои минбаъдаи кори 
тадќиќотии Б.Ѓафуров гардид. 24 апрели соли 1944 вай дар маљлиси сессияи 
якуми илмии филиали тољикистонии АИ СССР дар мавзўи «Гузаштаи бои 
таърихи халќи тољик мукаммал омўхта шавад» маърўза кард, ки он минбаъд 
заминаи асарњои «Таърихи мухтасари халќи тољик» ва «Тољикон» ќарор 
ёфт.

Соли 1947 асари Б.Ѓафуров «Таьрихи мухтасари халќи тољик ба за-
бони тољикї нашр гардид, бо гуфти С.Айнї, чоп шудани он дар пешрафти 
маданияти советии мо њодисаи бузург аст. Асари номбурда оид ба таќдири 
яке аз халќњои ќадимаи Осиёи Миёна китоби аввалин буд. Асари «Таърихи 
мухтасари халќи тољик» дере нагузашта ба забони русї тарљума гардида, дар 
Москва се маротиба: солњои 1949, 1952, 1955 дар нашриёти бонуфузи мамлакат 

чоп шуд. Ба шарофати он хонандагони сершумори мамлакат ва берун аз 
њудуди он бо таърихи бой ва рангини халќи тољик шинос шуданд. Археолог 
ва этнографи маъруфи советї, профессор С.Толстов дар бораи ин китоби Б. 
Ѓафуров навишта буд: «Мо шоњиди нахустин кори љамъбасткунандае дар 
бораи таърихи халќи тољик мебошем. Муаллиф таьрихи халќи тољикро аз 
тањрифњои шарќшиносони буржуазї тоза карда, як силсила масъалањоро 
дуруст шарњ медињад. Асар барои дар асоси методологияи марксистї-ленинї 
кор кардани таърихи халќњои Осиёи Миёна такони љиддие хоњад шуд». 
(«Культура и жизнь». 1950, 22 апрель).

Охири солњои 50 бо тавсияи Б. Ѓафуров кормандони Институти таъ-
рихи ба номи Ањмади Дониши АИ РСС Тољкистон ба таълифи асари бисёр-
љилдаи «Таърихи халќи тољик» шурўъ карданд, ки он солњои 1963-1965 аз 
чоп баромад. Ин асари мукаммали панљкитобаи нашри академї дар байни 
олимони мамлакату хориља шўњрат ёфт.

Дар солњои 60 ба Б. Ѓафуров имконият даст дод, ки дар китобхона, 
музей ва архивњои машњури љањон, ба монанди Дењлї, Тењрон, Рим, Париж, 
Ќарочї ва ѓайра нишаста, сарчашмањои нави хаттиро доир ба таърихи 
тољикон, алалхусус ќисмати маданияти он дастрас намояд. Маводи фаровони 
бадастомада онро водор кард, ки тадќиќоти пешинаи худро нисбати таърихи 
халќаш пурратар ва китоби пурарзиши «Тољикон», «Таърихи ќадимтарин, 
ќадим ва асримиёнагї»-ро (нашриёти «Наука», М; 1972, 10000 нусха) ба њадди 
олї љамъбаст кунад. Китоби мазкур дар њаёти илмї, хусусан таърихшиносии 
советї, њодисаи намоён буд.

Фарзанди барўманди халќи тољик
Дар њаќиќат, ин шоњасари Б. Ѓафуров дар байни ањли илму фарњанги 

мамлакатњои хориљї низ мароќи калон ба вуљуд овард ва аз тарафи онњо 
бањои баланд гирифт.

Вай мехост, ки «Тољикон» њарчи тезтар ба забони модариаш њам чоп 
ва дастраси хонандагони сершумор гардад. Вале кор ва махсусан тарљумаи 
он аз забони русї зањмати нињоят зиёдеро талаб мекард. Ин масъулияти 
калон ва дар айни замон шарафмандро А. Маниёзов ва Н. Холмуњаммадов 
ба ўњда гирифтанд. Б. Ѓафуров аз олими номии тољик, узви вабастаи АИ РСС 
Тољикистон Ањрор Мухторов хоњиш карда буд, ки тањрири нашри тољикии 
«Тољикон»-ро ба зимма гирад. Аз сабаби он ки нашри русии китоб воќеањои 
таърихиро то миёнаи асри ХVIII дарбар мегирифт, Б. Ѓафуров њудуди 
воќеъоти онро аз нимаи дуюми асри ХVIII то соли 1917 идома дод. Инак, 
баъди интизорињои зиёд соли 1983 китоби якум ва соли 1985 китоби дуюми 
«Тољикон» дастраси хонандагони тољик гардид.

Ба майдон омадани «Тољикон»-и Б.Ѓафуров дар илми таърихшиносии 
љањон воќеаи намоён гардид. «Роњи тайкардаи ин асар, — менависад 
профессор Ањрор Мухторов, — барои муаллифи он роњи осон набуд. Ў дар 
ин роњ сї сол зањмат кашида, мањбуби халќи худ гаштааст. Мардум њам 
академик Б.Ѓафуровро дўст медорад ва навозишкорона ўро «падари халќ» 

меномад. Оре, китоби «Тољикон» мањсули мењнати чандинсолаи муаллиф 
буд. Љињати фарќкунандаи тадќиќоти Б. Ѓафуров аз дигар донишмандони ин 
соња дар он аст, ки ў аз масъалањои бањсталаб рў намегардонад ва баръакс, 
онњоро як-як тањлил менамояд.

Осори илмии Б. Ѓафуров ва пеш аз њама «Тољикон»-и вай њам барои 
хонандагони советї ва њам барои мардуми кишвари хориљї азиз аст. 
Нашрёти «Панствов»-и Институти «Видавлиска»-и Полша асари «Тољикон»-
ро ба забони полякї тањти унвони «Таьрих ва тамаддуни Осиёи Марказї» 
(бо теъдоди 50000 нусха) соли 1979 нашр карда буд. Номи Б.Ѓафуров дар 
Полша њамчун шарќшиноси шањири љањонї маълуму машњур аст ва аз ин рў, 
ховаршиносони ин мамлакат ўро аъзои фахрии љамъият баргузида буданд. 
Китоби «Тољикон» бо эњтимоми муаррихи донишгоњи Кобул, профессор 
Љалолиддин Сиддиќї дар Афѓонистон низ ба забони дарї чоп шуд.

Имрўзњо асари «Тољикон» барои насли ояндаи мо бањри донистани 
таърихи халќаш чун обу њаво зарур аст. Бо ќавли мутафаккири бузурги 
рус А.И.Герцен китоб васиятномаи рўњии як насл ба насли дигар мебошад. 
Халќи тољик нисбат ба васиятномаи рўњии аљдодон эњтироми бепоён дошт 
ва ин мењру муњаббат њоло дањчанд шудааст. Дар њар хонадони тољик мо 
ин китоби устодро мебинем. Ѓафуровшиноси бењамтои мо Акбар Турсунов 
њаќќонї таъќид мекунад, ки «Тољикон» таърихи сењазорсолаи халќест, ки 
роњи дурударозеро тай намуда, ќариб дар њар як марњилаи таърихї барои 
љисман зинда мондан, барои осори маданиашро њифз намудан, барои њаќќу 
њуќуќи маънавиашро барќарор кардан пайваста мубориза бурда истодааст. 
Он асарест, ки худи њозир ба китоби рўимизии њар фарди тољик табдил 
ёфтааст, онро аллакай мардум дар маѓозањо кофта мегарданд, якбора 
чанднусхагї харида барои фарзандонашон таќсим мекунанд.

Посдори маданияти Ховар
Аз соли 1956 дар њаёти Бобољон Ѓафуров давраи фаъолияти соф илмї 

сар мешавад, ки то дами вопасини умраш давом кард. Ў дар зарфи зиёда 
аз бист сол дар вазифаи масъули директори Институти шарќшиносии АИ 
СССР кор карда, ба пешравии минбаъдаи илми ховаршиносии ватанї, 
тањкими робитањои илмию мадании ватанамон бо дигар мамлакатњо сањми 
арзанда гузошт. Олим дар як ваќт дар се самти илми таърих: сиёсати миллии 
ленинии КПСС, таърихи халќњои Шарќ ва аз љумла тадќиќоти пешинаи худ 
— тољикон ва њаракати миллии озодихоњонаи халќњои Шарќ тадќиќотњо 
мебурд. Шарќшиносии советї тавассути ташкилотчигии Б. Ѓафуров пур-
вусъат ва гуногунсоња гардид. Бо роњбарии вай соли 1957 нашриёти махсуси 
«Адабиёти Шарќ» ташкил шуд, нашри маљаллањои «Народы Азии и Африки» 
ва «Азия и Африка сегодня» ба роњ монда шуд. Б. Ѓафуров ба нашри маъ-
хазњои таърихї ањамияти аввалиндараља дода, ба њайати тањририяи силсилаи 
нодири «Ёдгорињои хаттии Шарќ», ки сазовори эътирофи комили олимон 
гардидааст, роњбарї мекард.

Бо кўмак ва мадади Б.Ѓафуров дар Москва нашри интиќодии «Гулстон»-
и Саъдї, «Бадоеь-ул-ваќоеъ»-и Зайниддин Восифї, «Шоњнома»-и Фирдавсї 
ва дигар мероси ниёгони мо чоп мешаванд. Б.Ѓафуров њанўз аз овони љавонї 
бо эљодиёти шоири маорифпарвари тољик Тошхўља Асирї шинос буд. Ў ме-
хост нашри интиќодии осори Асириро низ чоп кунонад. Бо ин маќсад соли 
1971 ба нависанда Рањим Љалил бо мактуб мурољиат мекунад, ки дар ин кор 
ширкат варзад. Рањим Љалил мудири кафедраи адабиёти тољики Донишкадаи 
педагогии Ленинобод, дотсент Саъдулло Асадуллоев (њоло профессор)-ро 
тавсия мекунад. Устод њамоно С. Асадуллоевро ба Москва даъват мекунанд 
ва тартиби ба нашр омода кардани асарњои Тошхўља Асириро мефањмонанд. 
Нашри интиќодии куллиёти Асирї бо номи «Ашъори мунтахаби Тошхўља 
Асирии Хуљандї» соли 1982 аз тарафи нашриёти «Наука» (Москва) бо 
њуруфоти арабиасоси тољикї чоп шуд.

Дар ин давра Б. Ѓафуров чун шарќшиноси нуктасанљ дар арсаи байнал-
халќї машњур шуд. Ў ба сифати намояндаи шарќшиносони мамлакат борњо 
ба хориља сафар карда, муваффаќияту комёбии илми ховаршиносиро манзури 
олимони љањон гардонда аст. Соли 1957 Б. Ѓафуров дар Конгресси ХХIV 
байналхалќии шарќшиносон, ки дар шањри Мюнхен (РФГ) баргузор гардида 
буд, иштирок намуд ва «Дар бораи сабабњои ирфоъ ва инќирози давлати 
Сомониён» маърўзаи илмї кард. Дар Конгресси ХХVI шарќшиносон дар 
Дењлї, ки соли 1964 баргузор гардид, ў бо ду маърўза — «Равобити таърихии 
Осиёи Миёна бо мамлакатњои Шарќи Араб» ва «Хусусиятњои револютсияи 
маданї дар Осиёи Миёнаи советї» баромад карда, сазовори бањои баланди 
њозирон гардид.

Баробари ин дар ин солњо чандин асару маќолањои олим ба забонњои 
гуногуни дунё дар мамлакатњои хориља нашр шуданд. Чунончи, соли 1966 
дар Италия асари ў «Дар бораи робитањои Осиёи Миёна бо Эрон дар замони 
Њахоманишњо» (асрњои VI-IV то милод) аз чоп баромад.

Бобољон Ѓафуров ањамияти калон доштани сарзамини Машриќзамин 
— Осиёи Миёна, Њиндустон, Афѓонистон, Эрон ва дгар давлатњои њамсояро, 
ки аз ќадимтарин марказњои тамаддуни љањон буданд, ба назар гирифта, соли 
1966 дар назди ЮНЕСКО лоињаи «Шарќ-Ѓарб»-ро гузошт. Лоињаи мазкур 
робитањои байни мамлакатњою халќњои Европа, Осиё ва Африќоро пешбинї 
менамуд. Охири соли 1966 дар Париж Б. Ѓафуров боз пешнињод кард, ки 
баробари анљом ёфтани «Шарќ-Ѓарб» ЮНЕСКО плани дигари муњимтар 
— «Омўзиши тамаддуни Осиёи Марказиро ќабул намояд. Инак, дар натиљаи 
кўшиши чандинкаратаи Б.Ѓафуров маљлиси машваратии экспертњо дар 
Париж мавзўи «Омўзиши тамаддуни Осиёи Марказиро ба кори Комитети 
Созмони Милали Муттањид оид ба масъалањои маориф, илм ва маданият, 
яъне ЮНЕСКО дохил намуд. Бобољон Ѓафуров раиси омўзиши тамаддуни 
Осиёи Марказї дар назди ЮНЕСКО интихоб шуд. Дар ин асос Б.Ѓафуров 
соли 1967 дар Париж ба штаби ЮНЕСКО таклиф кард, ки тирамоњи соли 
1968 дар сарзамини ќадимаи тамаддуни Осиёи Марказї — шањри Душанбе 
Конференсияи байналхалќї оид ба таърих, археология ва маданияти ањли 
сал танати Кўшониён гузаронида шавад. Гап дар сари он ки дар илми таърих-

шиносии љањон бештар аз 100 сол инљониб байни олимон доир ба таърихи 
давлати Кўшониён бањсу мунозирањо давом дорад. Барои равшан намудани 
даврањои њукмронии Кўшониён солњои 1913 ва 1960 дар Лондон конфронсњои 
умумиљањонї баргузор шуда буданд. Вале ин љамъомадњо масъалањоро пурра 
њал накарданд.

Конференсияи байналхалќї оид ба замони Кўшониён, ки аз 27 сент-
ябр то 5 октябри соли 1968 дар шањри Душанбе баргузор гардид, нати-
љањои судбахш дод. Дар он мењмонони хориљї баромад карда, нисбати 
ташкилотчиёни вай ва шахсан ба Б.Ѓафуров арзи миннатдорї намуданд. 
Махсусан суханронии олими забардасти Фаронса, профессори Донишгоњи 
Париж Р.Гиршман фаромўшнашаванда буд: «Конференсияи мазкур аз он 
љињат аз конференсияи пешина дар Лондон фарќи куллї дорад, ки мо ба 
ѓайр аз бањсу мунозирањои дар аудиторияњо гузаронидаи худ боз бевосита 
ба њафриётњо рафта, бо ёдгорињои замони Кўшон шинос шудем. Дар њамин 
љо мо фањмидем, ки бостоншиносони советї то чї андоза корњои бузурги 
археологиро дар њудуди Осиёи Марказї ба љо меоварданд. Њамаи ин шиносої 
дар ин сарзамини ќадимаи тољикон натиљаи кўшиши Бобољон Ѓафуров аст, 
ки соли гузашта дар Париж, дар маљлиси байналхалќии экспертњо оид ба 
Осиёи Марказї дар назди ЮНЕСКО бо исрор талаб кард, ки конференсияи 
оянда оид ба давраи Кўшон дар Душанбе гузаронида шавад. Ман нињоят 
шодам аз табиату зебоии ин кўњсори мафтункунандаи шумо. Ман ана акнун 
фањмидам, ки аќли пурзаковат доштани дўстам Бобољон Ѓафуров дар он аст, 
ки дар чунин сарзамини хушњаво ба камол расидааст».

Сипас, соли 1970 дар шањри бостонии тољикон Самарќанд бо иќдоми 
Б.Ѓафуров симпозиуми байналхалќии ЮНЕСКО доир ба санъати халќњои 
Шарќ дар ањди Темуриён гузаронида шуд. Соли 1972 дар шањри Ашќобод 
боз бо ташаббуси устод конференсияи байналхалќї оид ба инкишофи 
иљтимої ва мадании мамлакатњои Осиёи Марказї дар асрњои ХIХ-ЉЉ доир 
гардид. Дар программаи ин конференсия, ки аз 26 сентябр то 5 октябр барпо 
шуд, мубоњисањои илмї аз рўи чунин проблемањои мухталифи тараќќиёти 
иљтимої-мадании Осиёи Марказї дар асрњои ХIХ-ЉЉ, ба монанди таърихи 
афкори иљтимої ва сиёсї, инкишофи илм, адабиёт ва санъат, муносибатњои 
байналхалќї, алоќањои маданї мавќеи муњим доштанд.

Комёбињои оламшумули олим дар тањќиќи проблемањои сершумори 
ховаршиносї бо фаъолияти ў дар вазифаи роњбариаш узван пайваста буд. Дар 
зарфи бештар аз бист сол (1956-1977) ба туфайли љидду љањди Б.Ѓафуров, ки 
ба коллективи ботаљрибаю пурлаёќат такя мекард, Институти шарќшиносї 
хеле шўњрат ёфт. Њамаи ин хизматњояшро дар инкишофи илми шарќшиносї 
ва таърихшиносї ба назар гирифта ўро соли 1958 узви вобастаи АИ СССР, 
соли 1968 узви њаќиќии АИ СССР интихоб намуданд.

Сањми бузурги ин донишманди боистеъдод ва ташкилотчии беназири 
илмро, ки њамеша дар фикри њалли масъалањои мушкилтарини он буд, ба 
назар гирифта тањсину офаринњо бояд гуфт.

с.1999

БОБОЉОН ЃАФУРОВ — ФАРЗАНДИ ФАРЗОНАИ МИЛЛАТ
Пос доштани хотираи ниёгон ќарзи фарзандон аст ва барои наслњои 

оянда вогузоштани нишоне аз бузургмардон, ки шаъну шарафи миллатанд, 
дар рушду нумўи диёри худ, илму фарњанги ватанию љањонї њиссаи сазовор 
гузоштаанд, кори хайр ва ќарзи ватанпарварист. Њикмати бузурги ниёгон аст, 
ки хушбахт касест, ки аз саргузашти дигарон панд гирад. Ба мо дар арафаи 
љашни фархундаи 90-солагии алломаи илму маърифат, фарзанди бузургу 
фарзонаи миллат Бобољон Ѓафуров аз саргузашти аљибу корњои хайр ва неки 
ин марди наљиб наќл кардан корест шоён.

Халќи тољик номи Бобољон Ѓафуровро бо як муњаббати хос ба забон 
мегирад. Зеро фаъолияти рангину гуногунсоњаи ў бо ташаккули худшиносии 
миллї ва сиёсии халќи азизаш зич вобаста аст. Президенти мамлакат 
Э.Ш.Рањмонов дар маљлиси фаъолони шањри Душанбе 14 феврали соли 1998 
ќайд намуданд, ки љашни 1100-солагии салтанати Сомониён ва 90-солагии 
Б.Ѓафуров дар худшиносии миллї сањми калон хоњад гузошт.

Имрўз месазад, ки дар мисоли њаёт, рўзгор ва фаъолияти пурбаракати 
Б.Ѓафуров барин фарзандони асили халќ, мо насли имрўзаву ояндаро тар-
бия кунем. Дар ин мазмун њини суханронии худ Президенти Љумњурии 
Тољикистон Э.Ш.Рањмонов дар вохўрї бо љавонони лаёќатманд аз 16 маи 
соли 1998 гуфта буданд:

«Нарасидани хотираи таърихї, њифз накардани таърихи миллат ва 
суннатњои волои он, мањдудияти шуури таърихї њисси масъулияту љавоб-
гариро аз дўши љавонон дар назди имрўзу оянда дур месозад. Миллате, ки 
хотираи таърихиашро пос намедорад, хоњу нохоњ гирифтори тафаккури 
ѓуломона гашта, истиќлолияти миллиашро аз даст медињад. Њифз накардани 
таърихи миллат ба инкори гузашта бурда мерасонад. Ман орзу дорам, ки њар 
як љавони бонангу номус ва солимфикри мо китоби «Тољикон»-и академик 
Б.Ѓафуровро гаштаву баргашта бихонад».

Оре, омўхтану донистани роњи тайкардаи аллома Б.Ѓафуров ва махсусан 
шоњасари безаволаш «Тољикон» фарзу суннат аст. Дар мисоли асарњои ў 
наслњои љавонон тарбия гирифта, кори оѓоз кардаи ўро идома медињанд.

Б. Ѓафуров 31 декабри соли 1908 дар ќишлоќи Исфисори музофоти 
Хуљанд (њоло шањри Ѓафуров — маркази ноњияи Хуљанд) дар оилаи њунарманд 
— карбосбоф таваллуд ёфтаанд. Волидони он кас аслан хуљандианд. Хоњари 
хурдии устод Зебиниссо Ѓафурова дар хотироти хеш «Ёде аз бародар» 
(«Омўзгор», 1989, 19 декабр) менависанд: «Мо аслан аз гузари Хоља Камоли 
Хуљандї њастем. Тарафи модарам аз гузари Чоршанбеи он мебошанд.

Падарам бародаре доштанд бо номи Абдулло. Ду додар ба ду хоњар — 
Робия ва Розия хонадор мешаванд. Он ваќт Исфисор як гўшаи аз ёдњо рафта 
буд. Амакам дар он љо дўкон мекушоянд ва кор чунин сурат мегирад, ки боѓу 
њавлї карда, падару модарамро наздашон мекўчонанд. Амакам ќассобї, 
падарам карбосбофї мекарданд. Ва минбаъд дар Исфисор мондем».

Модари Б.Ѓафуров — Розия Озод аз занњои босаводу бохирад буданд. 
Модар тољи офариниш, модар як олами томест ва муќаддастарин мављуди 

зиндаи љањон, фариштаи осмонист. Барои Бобољон модарашон њам падар, 
њам омўзгор, њам устоду рањнамуни њаёташон буданд. Соли 1989 китоби 
Розия Озод «Хотира» аз чоп баромад. Дар маљмўа Тољинисо Ѓафурова 
тањнияти «Модари мушфиќ» пешгуфтор навишта, хидмати модарашон Розия 
Озодро дар тарбияи Бобољон нишон доданд: «Модарам њамаи фикру зикр 
ва рафтори фарзанди калониашро маъќул медонист ва тамоми умр бо ин 
фарзанди худ ифтихор мекард. Одатан вай шеърњои худро аввал ба ў мехонд 
ва фикру мулоњизањои ўро мепурсид. Бародарам нисбат ба модар эњтироми 
бузург дошт, ба эљодиёти вай ањамияти калон медод, ѓамхорї зоњир мекард, 
ба серкории худ нигоњ накарда, соатњои дароз бо модар сўњбат мекард».

Имрўз мо сањифањои зиндагиномаи ѓанию дурахшони Б.Ѓафуровро 
вараќ зада, равшан мебинем, ки он кас њанўз аз овони љавонї муборизи 
фаъоли роњи њаёти нав гардида, бо њамин сарнавишташонро њамчун фарзанди 
ватандўсту фидої ба халќ пайвастанд. Њамзамонон ва њамсафони Б.Ѓафуров 
барљо ёдоварї намудаанд, ки «Дар тамоми даврањои фаъолияти њизбї, 
давлатї, рўзноманигорї ва илмї усулї олї — кордонї, серталабї нисбат 
ба худ ва атрофиён, робитаи доимї бо халќ, бо ходимони илм, маданият ва 
санъат аз сифатњои њамидаи ў буданд».

Симо, кордонї, мањорат ва самаранокии мењнати Б.Ѓафуров солњои 
1946-1956 ба њайси котиби аввали КМ ЊК Тољикистон аён гардид. Он кас 
барои равнаќу инкишофи иќтисодиёт, илм ва фарњанги љумњурї хидматњои 
калон карданд. Пайваста кўшиданд, ки Тољикистон њарчї зудтар ба љумњурии 
дорои кишоварзии муосир ва тамаддуни олї табдил ёбад. Ва ин кўшишњо 
бенатиља намонданд. Тољикистон њанўз њамон солњо ба яке аз манбаъњои 
асосии истењсоли нахи пахта, консерви мева ва дигар мањсулоти кишоварзї, 
ба яке аз марказњои муњими истихрољ ва коркарди фулузоти рангаю нодир 
табдил ёфт.

Зимни кўшишњои эшон, махсусан илму фарњанг ба комёбињои назаррас 
ноил шуд. Ташкил шудани Донишгоњи давлатии Тољикистон (соли 1948), 
Академияи илмњои Тољикистон (соли 1951), Институти политехникии 
Тољикистон ба номи Б.Ѓафуров сахт пайваст аст.

Соли 1956 дар сарнавишти Б.Ѓафуров гардиши куллие ба амал омад. 
Вале заминаи ин гардиши куллиро тамоми фаъолияти ќаблии устод тањия ва 
муайян намуда буд. Њамон сол Б.Ѓафуров сарварии Институти шарќшиносии 
Академияи илмњои ИЉШС-ро ба ўњда гирифтанд. Тавре ки ховаршиносони 
маъруф, аз ќабили И.Бечка, Манфред Лорентс, И.С.Брагинский, Ричард 
Фрай шањодат медињанд, баъди сарварии институтро ба зимма гирифтани 
Б.Ѓафуров дар кори он таѓйироти куллї ба амал омад».

Бо кўшиш ва эњтимоми Б.Ѓафуров њамон солњо Нашриёти адабиёти 
шарќ (баъдтар Сарредаксияи адабиёти шарќи нашриёти «Наука»-и Маскав) 
таъсис дода шуд, ки дар он ёдгорињои тамаддуни ќадима ва шарќи асрњои 
миёна, аз љумла ба забони форсї-тољикї ба таври васеъ ва ба сифати олї 
табъу нашр гардиданд. Матнњои миќдори зиёди осори аљиби хаттии Шарќ 
аз ќабили «Шоњнома»-и Фирдавсї дар 9 љилд, «Гулистон»-и Саъдї, «Номаи 
Оламоро»-и Нодирї, «Бадоеъ-ул-ваќоеъ»-и Восифї дар ду љилд, «Љамоъ-ут-



35

таворих»-и Рашидаддин, «Таърихи халќи тољик» дар 3 љилду 5 китоб, асари 
худи Б.Ѓафуров «Тољикон», эпоси «Гуруѓлї», луѓати забонњои Помир ва бисёр 
дигар асарњои олимони тољик ба табъ расидаанд. Бо ташаббуси Б.Ѓафуров 
нахустин бор куллиёти шарќшиноси рус, академик В.В.Бартолд дар 9 љилд 
зери тањрири худи устод баромад. Дар 4 љилд асарњои узви вобастаи АУ 
СССР Е.Э.Бертелс барои пурратар дарк кардани таърих ва фарњанги халќи 
тољик ва дигар халќи Осиёи Миёна ањамияти бузург дошт.

Б.Ѓафуров дар байни олимон ва ходимони љамъиятии бисёр мамлакатњои 
Шарќ, хусусан Њиндустон, Покистон, Эрон, Афѓонистон, мамолики араб 
обрўю эътибори калон доштанд. Ходимони машњури илм ва адабиёт бо олим 
муносибати дўстона ва доимї зоњир мекарданд. Месазад, ки ин љо номњои 
шоири машњури Покистон Файз Ањмади Файз, олими номї ва ходими 
љамъиятии Њиндустон Нурул Њасан, файласуфи машњури њинд Шаши Бушан, 
муаррихи фарангї Гиршман, муаррих ва шарќшиноси америкої Ричард 
Фрайро ба забон орем. Зеро њар яки онњо нисбати академик Б.Ѓафуров 
эњтироми бузург доштанд ва устодро њамчун олими барљаста мешинохтанд. 
Профессори машњури Донишгоњи Хорварди Амрико љаноби Ричард Фрай 
дар симои устод Б.Ѓафуров шахсияти бузургро кашф кардааст. Ба саволи 
мухбири рўзномаи «Тољикистони Советї» (имрўза «Љумњурият») Маќсуди 
Њусейн: «Ба Шумо кадом хислатњои Б.Ѓафуров писанд буданд?» чунин посух 
дод:

— Забони модариашро ба таври аъло дониста, миллаташро дўст ме-
дошт. Бо «Тољикон» тољиконро шўњратмандтар гардонид. Марде буд, ки 
зариф, шўх, инсони хоксор. Борњо мегуфт, ки њар миллати кўчак бо забону 
фарњангаш бузург шуда метавонад ва халќе, ки лафзи модариашро фаромўш 
мекунад, ба мисли мурда аст. Б.Ѓафуров њамеша хоњони пешрафти миллати 
хеш буд».

Б.Ѓафуров бо аќлу заковати худ љањоншумул шуд. Узви фахрии 
донишгоњи Олигарх (Њиндустон) ва донишгоњи Тењрон (Эрон), узви фахрии 
љамъияти Кёрёши Чала назди Академияи илмњои Маљористон (Венгрия), узви 
хориљии Академияи илмњо ва санъати Босния ва Герсоговина (Югославия) 
интихоб гардида буданд. Соли 1968 сазовори мукофоти байналхалќии ба 
номи Љавоњирлал Нењрў гардиданд.

Б.Ѓафуров аз тариќи АУ ИЉШС ва ЮНЕСКО ба Бирма, Гвинея, 
Австрия, Австралия, Чехословакия, Њиндустон, Покистон, Афѓонистон, 
Лубнон, Сурия, Ироќ, Арабистони Саудї, Ќувайт, Туркия, Мексика, 
Фаронса, Олмони Ѓарбї, Эрон, Яман, Алљазоир, Япония ва дигар мамолики 
олам сафар карда, бо таърихи тамаддун, њаёти сиёсї, иќтисодї ва иљтимої, 
урфу одат ва расму оини мардуми ин кишварњо аз наздик шинос шуданд. Аз 
байни арбобони пешќадаму равшанфикр, мисли Љавоњирлал Нењру, Зокир 
Њусайн, Љамол Абдул Носир, Ањмад Сукарно, Мао-Тзе Дун, Индира Гандї 
дўстони зиёде доштанд.

Китоби «Омўзиши тамаддуни Осиёи Марказї» бо њаммуаллифии 
Л.И.Марошников (М.,1973) навишташуда, натиља ва самараи хайри њамин 
сафарњост.

Бобољон Ѓафуров, ки фарзанди мусулмонанду аз модари худогоњи худ 
бисёр ояту њадисњои пайѓамбарро шунида буданд, ки адо кардани њамаи 
панљ рукни асосии мусулмониро таќозо мекарданд. Ва яке аз онњо тавофи 
Каъбаро сидќан ва самимона мехостанд. Соли 1974 ба он кас имкон шуд, ки 
ба зиёрати хонаи Худо ба Маккаи Мукаррамаю Мадинаи Мунаввара раванд. 
То академик Б.Ѓафуров њељ як намояндаи мусулмонони Шўравї аз байни 
донишмандон ва замоне котиби њизби љумњурї ба сафари њаљ нарафта буд.

Соли 1960 бо ташаббуси Б.Ѓафуров дар Маскав Конгресси ХХV 
байналхалќии шарќшиносон баргузор гардид. Устод аз њамон ваќт сар карда, 
њамчун раиси комитети шўравии оид ба лоињаи асосии ЮНЕСКО «Шарќу 
Ѓарб» дар бисёр љамъомадњои байналхалќии шарќшиносон фаъолона 
иштирок мекарданд. Рўзномаи «Правда» 10 августи соли 1960 навишта буд: 
«То ба ќарибї шарќшиносї аз замони муосир дур ва илми сирф академї 
буд. Акнун вай дар маркази воќеоти кунунї мебошад. Ва дар ин хидмати 
Б.Ѓафуров калон аст».

Устод Б.Ѓафуров ба ЮНЕСКО лоињаи оид ба омўхтани маданияти 
Осиёи Марказиро пешнињод намуданд, ки он пурра тарафдорї карда 
шуд. Дере нагузашта Ассосиатсияи байналхалќї оид ба омўхтани Осиёи 
Марказї таъсис дода шуд, ки Б.Ѓафуров раиси он интихоб гардиданд. 
Ассосиатсия олимони ИЉШС, Хитой, Афѓонистон, Њиндустон, Эрон, 
Покистон, Муѓулистонро дарбар мегирифт. Дар доираи фаъолияти он дар 
шањрњои Душанбе, Ашќобод, Самарќанд ва кишварњои шарќи хориљї як 
силсила мањфилњои байналхалќии илмї баргузор мегарданд. Таъсири амиќи 
байналхалќии конфронсе, ки соли 1968 тањти роњбарии Б.Ѓафуров дар шањри 
Душанбе оид ба тамаддуни Кўшониён баргузор шуд, њанўз њам аз ёди мо 
— иштирокчиёни он нарафтааст. Бобољон Ѓафуров дар тўли зиндагии 
пурбаракати хеш осори фарњангиву таърихии зиёдеро ба ёдгор гузоштаанд, 
ки теъдоди онњоро метавон наздик ба 700 адад ќалам дод. Дар миёни ин осори 
гаронмоя чунин шоњасарњои безаволро, аз ќабили «Таърихи мухтасари халќи 
тољик», «Тољикон», «Давраи кўшониён ва тамаддуни љањонї», «Ал-Форобї 
дар таърихи тамаддун», «Искандари Македонї ва Шарќ» ва монанди инњоро 
бо камоли ифтихор ном мебарем.

Олими бузург дар паи таснифи асари «Тољикон» зиёда аз 30 соли умри 
худро ба харљ дода, таърихи пайдоиш, рушду такомул ва талошу пайкорињои 
алайњи тўдаи истисмор ва таљовузкор бурдаи халќи тољикро дар рафоќату 
муттафиќї ва равобити ќавии он ба халќњои соири Осиёи Марказї: ўзбекњо, 
туркманњо, ќирѓизњо ва ќазоќњо равшану амиќ нишон додааст. Дар китоб 
тараќќиёти таърихи халќи тољик, ќуввањои маънавию моддие, ки асрњои 
аср дар байни халќ ташаккул ёфтаанд, аз љињати илмї њарљониба тањлил 
карда шудаанд. Тањќиќи таърихи халќи тољик барои фањмидани таърихи 
њамсояњои машриќзамин, низ ањамият дорад. Шарќшиноси барљастаи чех, 
дўсти бузурги Б.Ѓафуров Иржи Бечка оид ба ин асар чунин бањо додааст: 
«Тољикон»-и Б.Ѓафуров на танњо њудуди имрўзаи Тољикистон, балки тамоми 
тољикони Осиёи Миёна, њамчунин ќисмати бузурги Афѓонистони имрўзаро 
фаро гирифтааст. Аз ин лињоз асар на танњо барои халќи тољик, инчунин 

барои донистани таърихи инкишофи тамоми халќњои Осиёи Марказї 
ањамияти калон дорад».

Баъд аз вафоти Б.Ѓафуров якчанд асару маќолањои нотамоми эшон 
аз чоп баромад. Дар байни он китоби бо якљоягии муаррихи юнонї Д.Н. 
Сибикидис навиштаи Б.Ѓафуров «Искандари Македонї ва Шарќ» љои 
намоёнро мегирад, ки онро соли 1980 нашриёти «Наука»-и Маскав ба чоп 
њозир кард. (Он дар як ваќт бо забони юнонї дар Афина чоп гардид).

Соли 1985 њайати сарредаксияи адабиёти Шарќи нашриёти «Наука»-и 
Маскав асарњои мунтахаби академик Б.Ѓафуровро дар як љилд нашр кард. 
Ба он асарњои илмию публисистии устод ба монанди «Дар бораи сабабњои 
болоравї ва инќирози Сомониён», «Алоќањои таърихии Осиёи Миёна бо 
мамолики шарќи араб», «Дар бораи муносибатњои Осиёи Миёна ва Эрон дар 
ањди Хањоманишињо», «Давраи Кўшон ва тамаддуни љањонї», «Фирдавсї — 
шараф ва ифтихори маданияти љањонї», «Шоири бузурги шарќ Муњаммад 
Иќбол», «Абў Райњон Муњаммад ибни Ањмади Берунї», «Абўнасри Форобї 
ва замони вай» шинос мекунад. Ин китоб, ки њаљман калон асту 450 сањифа 
дорад, бори дигар истеъдоди серљињат ва дурахшони илмии шарќшиноси 
бузург ва яке аз асосгузорони илми таърихшиносони навини тољикро инъикос 
менамояд. Хидматњои Б.Ѓафуровро дар соњаи инкишофи илми ховаршиносї 
ва таърихшиносї ба назар гирифта, устод соли 1951 академики АУ РСС 
Тољикистон, соли 1958 узви вобастаи АИ СССР (академики иттифоќ) интихоб 
шуда буданд.

Бузургию мањорат, хирадмандию кордонии хоси Б.Ѓафуров дар он 
зоњир мегардад, ки ў одамони дорои истеъдоди худододро љустуљў мекард, 
зери назорати хеш мегирифт ва ќадр мекард. Дар ин хусус овардани ёддошти 
набототшиноси номии шўравї, доктори илми биология, узви вобастаи АИ 
Љумњурии Тољикистон Вера Запрягаева бамаврид аст:

— Бобољон Ѓафуров нисбат ба илм эњтироми бузург дошт, шахсан 
худаш љавонони болаёќатро љустуљў ва дарёфт намуда, аз мо хоњиш мекард, 
ки онњоро тањти васоят гирифта, тарбия намоем ва ба онњо кўмак расонем.

Б.Ѓафуров истеъдодро њамеша пос медошт ва онро атои Худо медонист. 
Аз рўи наќли собиќ раиси Совети Вазирони РСС Тољикистон Назаршо 
Додхудоев маълум мешавад, ки Б.Ѓафуров соли 1956 пеш аз ба Маскав 
рафтан сарварони нави љумњуриро љамъ намуда гуфтааст:

— Ба корњои роњбарї чї дар соњаи њизбию шўравї ва чї дар муассисањои 
саноатию фарњангї ва хољагии халќ ањли хирадро тавсия кунед. Одамони 
боистеъдоду болаёќатро љустуљў кунед, зери чашм гиред ва ба тарбияи онњо 
диќќат дињед. Меъёри шахсро пеш аз њама аќлу хиради ў муайян мекунад.

Вориси ин бузургмард Турсунбой Ўлљабоев буд, ки бо истеъдоди 
баланди кордонии худ љумњуриро хеле пеш бурд. Вай њам мисли устодаш 
ба одамони болаёќат такя мекарду мељуст. Ин анъанаи хуби Б.Ѓафурову 
Ўлљабоевро шукр, ки сарвари имрўзаи мо, мўњтарам Э.Ш.Рањмонов идома 
дода истодаанд. Имрўз ў мањз ба ќувваи љавонон ва махсусан љавонони 
болаёќату боистеъдод такя мекунад. Дар суханронии худ дар вохўрї бо 
љавонони лаёќатманд аз љумла гуфт:

«Агар љавонон ояндаи миллат бошанд, љавонони боистеъдоду лаёќат-
мандро метавон мояи ифтихор ва сарбаландии он номид. Мањз љавонони 
соњибмаърифату боистеъдод ќудрат доранд, ки бори гарони илму фарњанги 
миллати хешро бар дўш кашида, њамчун њалќаи зарурї дар занљири 
маърифати аз насл ба насломада хидмат намоянд.

Истеъдод ба назари ман мисли чашмаест, ки агар пеши роњи онро наку-
шоем, чашма дер ё зуд хушк мегардад. Айнан њамин тавр њар як истеъдодро 
монанди чашмае, ки мардуми ташналабро шодоб мегардонад, бояд тарбия, 
нигоњубин ва эњтиёт кард ва барои инкишофи вай шароити муносиб фароњам 
овард».

Хизматњои академик Б.Ѓафуровро њамчун олим, ходими намоёни 
љамъиятї таќдир карда, бо шаш ордени Ленин, ордени Револютсияи Октябр 
сарфароз гардонидааст. Устод њамчунин бо ордени Ситораи Ќутби Муѓу-
листон ва медали юбилеии Шўрои Умумиљањонии Сулњ мукофотонида шу-
даанд. Аммо мукофоти аз њама арзандатарини мењнати ин алломаи бузург 
муњаббати халќ нисбат ба ишон аст, ки бо гузашти солњо кам не, баръакс 
афзун мешавад. Ва ин подоши садоќат, дурустањдї, вафодорї ва њамеша 
хайр хоњи мардум будан аст. Ин мукофотро Президенти мўњтарами мо Э.Ш. 
Рањмонов зимни фармони худ барои хидматњои бузург ва фидокорињо дар 
поягузории истиќлолияти Љумњурии Тољикистон, фаъолияти хирадмандонаи 
давлатдорї, инкишофи тамаддун ва худшиносии миллї мутобиќи моддаи 69 
Конститутсияи Љумњурии Тољикистон тасдиќ кардаанд:

«Ба фарзанди бошарафи халќи тољик Бобољон Ѓафуров унвони Ќањ-
рамони Тољикистон дода шавад».

Номи академик Б.Ѓафуров таљассуми вањдати миллии Тољикистон аст, 
ки дар ин роњ Э.Ш.Рањмонов мењнати зиёд ба харљ медињанд. Мењнаткашони 
љумњурї, бахусус, имрўзњо, дар арафаи љашни 90-солагии зодрўзи Б.Ѓафуров 
њаёти наљибу ибратбахш ва мероси илмии устодро њар ќадар амиќ омўзанд, 
њамон андоза ба пояњои баланди худшиносии миллї мерасанд.

с. 1999

НИКИТА ХРУшЁВ, БОБОЉОН ЃАФУРОВ ВА ЌИССАИ 
«ЧИЛУ ПАНЉУ ЧИЛУ ПАНЉ»

Дар солњои баъдиљангї дар љумњурї вазифа гузошта шуда буд, ки истењ-
соли пахта зиёд карда шавад. Яке аз роњњои зиёд кардани он љорї намудани 
усули чоркунљаю тоќа-тоќа коштани зироати пахта буд. Бо ин усул масъалаи 
кам сарф кардани мењнати дастї, коркарди сариваќтии байни ќаторњо ва 
афзун гардондани њосил њалли худро меёфт. Асоси усули навро гузаштан 
ба кишти ќаторњои камбар, яъне 45 сантиметрї ташкил мекард. Дар кишти 
пахтаи байни ќаторњояш 45 сантиметрї њосили пахтаи њар гектар нисбат ба 
60 сантиметрї 3-4 сентнерї зиёд ва нисбат ба 70 сантиметрї 6-8 сентнерї аф-
зун мешуд.

Бобољон Ѓафуров, ки солњои баъдиљангї дар вазифаи котиби якуми 
КМ ПК Тољикистон буд, ташаббускори љорї намудани кишти чоркунљаю 

тоќа-тоќаи пахтаи байни ќаторњояш 45х45 сантиметрї буд. Аммо ба ин усули 
нав Вазири пахтакории СССР Усмон Юсуфов ќатъиян зид буд. Дар ин хусус 
Бобољон Ѓафуров дар Анљумани ХIХ ВКП(б) баромад карда, камбудињо ва 
беэътиноии Вазири пахтакории мамлакат У. Юсуфовро нисбат ба усули нав 
хунукназарона рафтор карданаш иброз намуд. Баъд масъалаи чоркунљаю 
тоќа-тоќа коштани пахта ва кишти байни ќаторњояш камбар дар Пленуми 
сетябрии соли 1953 КМ КПСС бардошта шуд. Дар ваќти танаффуси кори 
пленум котиби якуми КМ КПСС Н. С. Хрущёв бо Б.Ѓафуров сўњбат мекунад 
ва мегўяд, ки ин масъала барои ман нав аст ва бояд онро пеш аз њал кардан 
санљидан ва фањмидан даркор. Ман њатман ба Тољикистон рафта бо ин усул 
шинос мешавам ва шояд ягон маљлиси умумииттифоќии пахтакорон даъват 
карда муњокима кунем.

Баъди як соли ин сўњбат моњи ноябри соли 1954 дар Тошканд маљлиси 
машваратии пахтакорони љумњурињои Осиёи Миёна, Закавказия ва РСС 
Ќазоќистон даъват карда шуд, ки дар он 1200 нафар коркунони ин соња 
иштирок доштанд. Н.С.Хрушёв мувофиќи ваъдаи худ аввал ба Тољикистон 
омада, аз наздик бо усули нав шинос шуд. Дар ин хусус дар баромади худ 
Н.С.Хрушёв дар маљлиси машваратии 20 ноябри соли 1954 ба пахтакорон 
дар Тошканд аз љумла гуфта буд:

— Ваќте ки ман ба њамин маљлиси машваратї омаданї шудам, фикр 
кардам, ки чї тавр Сталинободро надида ба Тошканд меравам. Ман 
донистам, бо масъалањое вомехўрам, ки диќќати љиддии пахтакоронро ба худ 
кашидааст. Бинобар ин аввал ба Тољикистон рафта гапњои одамонро шунида, 
пас сањроњои пахтакорони тољикро дидан даркор буд. Ман масъаларо бо 
дикќат омўхта ба зиммаи худ масъулият гирифтам, ки бо њамроњии шумо ин 
масъаларо то охир санљам ва мавќеи муайяне ишѓол намоям».

Дар њаќиќат, Н.С.Хрушёв пеш аз ба Тошканд омадан рўзњои 15-16 
ноябри соли 1954 сањроњои пахтаи ноњияњои Куйбишев, Ќўрѓонтеппа ва 
Сталинободро њамроњи роњбарони онвактаи љумњурї Б.Ѓафуров ва раиси 
Совети Вазирони РСС Тољикистон Љ. Расулов дида, бо усули кишти байни 
ќаторњои камбар шинос шуд. Дар колхози ба номи В.И.Ленини ноњияи 
Ќўрѓонтеппа Н.С.Хрушёв аз Б.Ѓафуров мепурсад: «Тарси Усмон Юсуфов 
аз ин иќдоми нав дар чист ва чаро дар байни шумоён доимо бањс аст?» 
Б.Ѓафуров посух медињад: «Тарси ў ин аст, ки усули кишти чоркунљаю тоќа-
тоќаи 45х45 сантметрї механиконидани кори байни ќаторњоро шояд мушкил 
гардонад, аммо мо агротехникаи навро кор карда баромада исбот намудем, 
ки ин тарси Усмон Юсуфов асосе надорад. Аз ин љост ў бо исрор мегўяд, ки 
ба кишти байни ќаторњояш 45х45 нею ба кишти байни ќаторњояш 60х60 ва 
60х45 сантиметрї гузаштан шарт».

Н.С.Хрушёв дар ваќти дар Тољикистон буданаш бо таљрибаи кишти 
пахтаи байни каторњояш камбар ва кишти чоркунљаи тоќа-тоќаи 45љ45 
сантиметрї муфассал шинос шуд. Никита Сергеевич ин таљрибањоро маъќул 
дониста ба Б.Ѓафуров таклиф кард, ки омўхтан ва такмил додани усули 
кишти байни ќаторњояш камбарро давом дињанд. Ва илова намуд: «Дар ин 
хусус дар Тошканд ман алоњида истода мегузарам».

Дар њаќиќат, дар баромади худ дар шањри Тошканд Н.С.Хрушёв муфас-
сал оид ба таљрибаи пахтакорони тољик њарф зад ва аз љумла гуфт: «Тољикон 
кайњо тарафдори он мебошанд, ки пахта бо усули байни каторњояш 45 
сантиметрї кошта шавад. Росташро гўям, ман аввалњо ба ин каме бо назари 
шубња нигоњ мекардам, тарс доштам, ки кам будани масофаи байни ќаторњо 
ба татбиќ намудани техника халал мерасонад. Аммо Бобољон Ѓафуров маро 
ба совхози Куйбишеви Вахш бурд ва дидам, ки онњо аз ўњдаи ин кор наѓз 
баромадаанд, майдони киштро аз ду тараф — аз ќаду бар кор кардаанд. Аз ин 
рў хулоса баровардан мумкин аст, ки таљрибаи колхозу совхозњои Тољикистон, 
ки пахтаро бо усули байни ќаторњояш камбар мерўёнанд, сазовори диќќати 
бузург аст. Мо њамроњи мутахассисон њисоб карда баромадем. Дар сурати 
гузаштан ба ќаторњои камбар, ки тољикон онро татбиќ карда истоданд, 
майдон танњо дар Ўзбекистон боз 765 њазор гектар меафзояд. Ана, рафиќ 
Юсуфов, бањсеро, ки кайњо боз рафиќони тољик ва Бобољон Ѓафуров бо 
шумо доранд, њамин раќамњо њал мекунанд, њамсояи шумо тољикон ана, дар 
њамин асос њосили фаровони пахта ба даст меоваранд. Пас дар ин љо гап дар 
офтоби баланди Тољикистон нест, њамон навъе, ки Юсуфов гуфт, балки дар 
аќлу фањм дар тадбирњои ташкилотчигии роњбарони тољик аст. Ман рафиќ 
Юсуфовро њурмат мекунам ва њурмат хоњам кард, аммо ба шарте, ки ў худро 
аз нав созад. Аммо њозир рафиќ Юсуфов ботинан худро аз нав насохтааст ва 
њанўз њам якравї мекунад, ба гапи пештараи худ сахт истодааст». (Аз китоби 
«Маљлиси машваратии коркунони соњаи пахтакории республикањои Осиёи 
Миёна, Закавказия ва РСС Ќазоќистон дар Тошканд, 17-20 ноябри соли 
1954». Сталинобод, 1954, сањ. 238-239).

Оре, Усмон Юсуфов аз гапи худ нагаштааст. Он рўзњо гурўњи вакилони 
маљлиси машваратї дар њайъати Н.С.Хрущёв, Б. Ѓафуров, Ш.Рашидов, 
У.Юсуфов, Љ.Расулов, Н.Додхудоев, Котиби якуми КМ ПК Ќирѓизистон 
И.Раззоќов, котибони КМ ПК Ќазоќистон П.К.Пономаренко, Л.И.Брежнев 
ва дигарон ба майдонњои колхози ба номи Л.М.Кагановичи вилояти 
Тошканд рафта, бо усули тоќа-тоќаю чоркунља шинос мешаванд. Раиси 
хољагї, ду карат Ќањрамони Мењнати Сотсиалистї Њамроќул Турсунќулов 
ба шарафи мењмонон зиёфати калон медињад. Дар ваќти зиёфат Н.С.Хрушёв 
аз Турсунќулов пурсид: «Фикри шумо чї тавр аст, ба усули чоркунљаю тоќа-
тоќа коштани пахта гузаштан мумкин аст ё не?».

Њамроќулов дилпурона љавоб дода гуфт: «Мумкин аст ва њатто схемаи 
пешнињодкардаи чилу панљ бар чилу панљи Б. Ѓафуровро пеш мегирем».

Дар ин ваќт У. Юсуфов ба ў луќма дода гуфт: «Раис-ака, бо усули байни 
ќаторњояш 70х70 коштан лозим аст». Турсунќулов такроран гуфт: «чилу 
панљу чилу панљ».

Баъд Хрушёв ба Бобољон Ѓафуров рў оварда мегўяд:
«Модоме академики соњаи пахтакорї Њамроќул Турсунќулов ин усулро 

тавсия медињад, пас роњи мо њамин аст. Аз ту, Бобољон Ѓафуров хоњиш 
мекунам, ки њамин таљрибаи усули навро тезтар навишта пањн кун».

Бо ин маќсад соли 1955 нашриёти бонуфузи мамлакат «Госполитиздат»-и 
Маскав китоби Б. Ѓафуровро бо номи «Ташкилотњои партиявии Тољикистон 

дар мубориза барои баланд бардоштани пахтакорї» аз чоп мебарорад. Дар 
китоб Б. Ѓафуров менависад, ки муваффаќиятњои мо натиљаи аз таљрибаи 
навоварони соњањои дигари хољагии ќишлоќ, хусусан аз таљрибаи навовари 
номї Терентий Малтсев истифода бурдан аст. Минбаъд пахтакорони љумњурї 
пахтаро бо техникаи агрономии навтарин парвариш мекунанд. Соли 1956 
Тољикистон дар натиљаи бо усули нави пешќадам парвариш кардани пахта 
њосили баланд рўёнид.

Њосилнокї аз њар гектар ба 28 сентнерї расид. Барои ин комёбии калон 
бо Укази Президиуми Совети Олии СССР аз 22 декабри соли 1956 љумњурии 
мо ба ордени Ленин сарфароз гардид. Ои рўзњо Н.С.Хрушёв Котиби якуми 
КМ ПК Тољикистон Т.Ўлљабоевро, ки њамагї шаш моњ пеш ба љои Б.Ѓафуров 
интихоб шуда буд, табрик карда мегўяд: «Мана, Тољикистони шумо њам 
соњиби ордени Ленин шуд. Якумашро худат хоњї гирифт». Ўлљабоев њамоно 
гуфт, ки «не, якумашро ба Бобољон Ѓафуров медињем, зеро ки сањми ў калон 
аст». Н.С.Хрушёв гуфтааст, ки «њаќ аст, ки муборизаи ў бањри чилу панљу 
чилу панљ барабас нарафт».

Рўзи 28 декабри соли 1956 2966 нафар колхозчиён, коркунони МТС 
ва совхозњо, коркунони њизбї, хољагї ва комсомолї бо орден ва медалњои 
СССР мукофотонида шуданд. Дар байни онњо аз љумла директори Институти 
шарќшиносии АИ СССР Бобољон Ѓафуров барои сањмаш дар тараќќиёти 
пахтакорї дар солњои баъдиљангї бо нишони олии Ватан — ордени Ленин 
сарфароз карда шуд. Дар бадали дањ соли роњбарин ў истењсоли пахта аз 136 
хазор тоннаи соли 1946 то 418 њазор тоннаи соли 1956 расид. Ин натиљаи 
кордонии ў дар соњаи пахтакорї буд.

Умуман, гап дар сари он аст, ки Бобољон Ѓафуров њамчун роњбари 
чашмикордон дар њар бобат ба маслињату таљрибаи мутахассисон ва ашхоси 
њаётдидаву соњибтаљриба такя мекард. Бурди ў њам мањз дар њамин чиз асос 
меёбад.

РОЊБАРИ ТОССАР ВА ГЎСФАНДОНИ КАММЎИ ЊИСОРЇ 
Ё чї тавр Бобољон Ѓафуров зоти гўсфанди њисориро  

аз дами теѓи Никита Хрушёв наљот дод.
Охирњои моњи октябри соли 1954 котиби якуми Комитети Марказии 

Њизби КоммунистиТољикистон Б. Ѓафуров раиси комиљроияи ноњияи 
Куйбишев Њасан Љарќинзодаро барои сўњбат даъват карда, аз вазъи ноњия 
пурсон шуд. Аз сўњбат бо Њ.Љарќинзода ќаноатманд гашта, сипас ба сари 
маќсад омад:

— Рамаи гўсфандњои њисориро аз чарогоњњои Ѓарм оварданд ё не?
— Се рўз шуд, њоло дар даштњои Дањанакийики Ќизилќалъа.
— Агар илољаш бошад, онњоро ба сари роњ фаровардан даркор, — 

маслињат дод Б.Ѓафуров. — Аз Маскав мењмон меояд. Ба Шумо Ўлљабоеву 
Ёќубов — мудири хољагии ќишлоќи КМ ЊК Тољикистон низ ёрї медињанд.

Аввалњои моњи ноябр тайёрї ба ќабули мењмон сар шуд. Тахминан 
20 њазор сар гўсфандњои думбакалони њисориро ба сари роњи мошингузар 

фароварда, онњоро ранг ба ранг ба рамањо људо карданд, хаймањои чўпониро 
бо ќолину радиову палос оро доданд. Њељ кас намедонист, ки мењмон кист?

Баъди таќрибан 20 рўз як пагоњї ќатори мошинњо омада, дар назди 
хаймањои чўпонї ќарор гирифт. Аз мошинњо котиби якуми КМ ЊК Иттињоди 
Шўравї Никита Сергеевич Хрушёв, котиби якуми КМ ЊК Тољикистон 
Бобољон Ѓафуров, Раиси Шўрои Вазирони Тољикистон Љаббор Расулов, 
Раиси Президиуми Совети Олии РСС Тољикистон Назаршоњ Додхудоев ва 
дигарон берун омаданд.

Б.Ѓафуров Њасан Љарќинзода ва котиби якуми комитети њизбии ноњияи 
Куйбишев Исмоил Султоновро ба Н.С.Хрушёв шинос намуд.

— Ноњия кадом мањсулотњои хољагии ќишлоќро истењсол мекунад? — 
пурсид Хрушёв.

— Гушт, мева, пахта, — љавоб дод Љарќинзода.
Вай дигар њарфе назада, рост ба хаймаи чўпонї даромад. Радиоро 

монда, сипас берун омада, бо чўпони калон њамсўњбат шуд.
— Гўсфандњо чаро дар ин љоянд? — савол дод Никита Сергеевич ба 

чўпон.
— Аз чарогоњи тобистона бармегардем...
Хрушёв рафта, гўсфандњоро аз назар гузаронид.
— Барои чї ин гўсфандњо мўй надоранд? — рўй турш кард Никита 

Сергеевич.
— Зоташон њамин хел аст, кампашм мешаванд, — љавоб дод Б. Ѓафу-

ров.
— Ин хел зот ба мо лозим нест, — гуфт Хрушёв. — Ба мамлакат гўс-

фандњои мањинпашм даркор... — Баъд ба Б. Ѓафуров рў овард. — Оё Шумо 
медонед, ки мамлакат њар сол аз Австралия 25 њазор тонна пашм мехарад? Бар 
ивазаш пахта ва дигар мањсулот медињем... Худи њамин рўз ин гўсфандњоро 
бурда, ба гўшт супоред, ба парвариши гўсфандњои мањинпашм машѓул 
шавед. Россия Шуморо бо гўшт таъмин мекунад.

Нисфирўзї ба шарафи мењмон зиёфат оростанд. Дар рўи дастурхон 
намунањои тамоми нозу неъмати љумњурї муњайё буд. Њозирон њар ќадањеро, 
ки Н.С.Хрушёв мебардошт, бо кафкўбињо ќадр мекарданд, њар суханеро, ки 
аз забонаш мебаромад бо шавќи том гўш медоданд. Дере нагузашта мењмон 
ширакайф шуд.

— Баъди ду соат тамоми роњбаронро дар њамин љо љамъ кун, — ба Б. 
Ѓафуров амр дод Хрушёв. — Маљлис мешавад...

Б. Ѓафуров Турсунбой Ўлљабоевро ба наздаш хонда, супориш дод, ки 
роњбарони шањру ноњияњои водии Вахшро даъват кунад.

— Маљлис дар клуби хољагии ба номи Ленин, ноњияи Ќўрѓонтеппа 
барпо гардид. Н.С.Хрушёв ба минбар баромада дар бораи муваффаќияту 
камбудињои дидааш њарф зад. Боз масъалаи гўсфандњои њисориро ба миён 
гузошт.

— Агар дар рўзњои наздик ин гўсфандњоро ба гўшт насупоред, — ба 
Бобољон Ѓафуров, Љаббор Расулов ва Назаршо Додхудоев рў гардонда гуфт 

ў, — ба тани њар сеятон пўсти онњоро пўшонда, дар тамоми кўчањои Маскав 
давр мезанонам.

Чунин буд њукми њукмрони давр.
Н.С.Хрушёв аз сафари водии Вахш њамроњи Б.Ѓафуров, Љ.Расулов, 

Н.Додхудоев, Т.Ўлљабоев рост ба шањри Тошканд, ба маљлиси машварати 
коркунони соњаи пахтакории љумњурињои Осиёи Миёна, Закавказия ва РСС 
Ќазоќистон, ки 17-20 ноябри соли 1954 баргузор мегардид, омаданд. Дар 
маљлис Н.С.Хрушёв бо нутќи калон баромад намуда, аз љумла масъалаи 
гўсфандони њисориро низ бардошт:

— Мехоњам, инчунин дар бораи тараќќї додани гўсфандпарварии 
љумњурињои Осиёи Миёна ва РСС Ќазоќистон гап занам. Ба ин соњаи чор-
водорї ба таври љиддї камар баста, тараќќї додани парвариши гўсфандони 
мањинпашм машѓул шудан лозим аст. Ман ба рафиќони тољик дар шахси 
Ѓафуров дар масъалаи гўсфандпарварї мусоњиба кардам. Онњо мегўянд, 
ки гўшти гўсфанди њисорї хеле бомазза аст. Ин рост аст. Дар колхозњои 
Тољикистон маро ба чунин сихкабобе зиёфат карданд, ки ман ўро аз ин пеш 
њељ ваќт нахўрда будам. Аз рафти кор, ин сихкабоб њам аз гўсфанди њисорї 
буд (дар толор ханда).

Он гоњ ман аз рафиќ Ѓафуров пурсидам: — Ба њар њол, мо дар бобати 
гўсфанди мањинпашм, ки аз вай пашми аъло мегирем, чї кор бояд кунем. 
Охир, гўсфанди њисорї кам пашм медињад ва пашмаш бад аст. Ман ба 
рафиќоне, ки њамроњашон сўњбат мекардам, њазл карда гуфтам, ки мо 
барои онњо аз пашми гўсфандњои њисорї либос тайёр мекунем, роњбарони 
ин љо, агар онњо ба тараќќиёти парвариши гўсфандони мањинпашм машѓул 
шуданро нахоњанд, бигузор шалворњои пашми њисорї пўшидан гиранд. Ана 
ваќте ки онњо ин гуна шалвор мепўшанд, он гоњ љиддитар бањо хоњанд дод, 
ки гўсфандони мањинпашм парвариш кардан чист.

... Мо бояд ба парвариши гўсфандони мањинпашм љиддї машѓул шавем 
ва дар ин масъала мо њам ба роњи њосил кунондани боварї амал мекунем ва 
њам бо роњи маљбуркунї. Хуб мешавад, ки бисёртар бо роњи њосил кунонидани 
боварї амал кунем. Аммо агар дар ин кор њам мисли кори љиддї кардани 
усули кишти пахтаи байни ќаторњояш камбар монеае вохўрад, он гоњ њосил 
кунондани бовариро ба маљбурї пайваста кардан лозим меояд.

Иќтибос аз китоби «Маљлиси машваратии коркунонии соњаи пахтакории 
республикањои Осиёи Миёна, Закавказия ва РСС Ќазоќистон дар Тошканд 
17-20 ноябри соли 1954». — Сталинобод: Нашрдавтољик, 1955. — 258 с.

Ваќте ки Н.С.Хрушёв ба тањлилу хулоса ин суханњоро мегуфт, Б. 
Ѓафуров дар аввал хомўширо пеша кард. Ба гуфти Саъдии ширинсухан: 
«Хомўшї бењ, ки замири дили реш, Бо касе гуфтану гуфтан, ки магўй». Ў 
хуб медонист Н.С.Хрушёв кўр-кўрона ба шиори пешгирифтаи худ, ки аз 
Америка аз љињати гўшт, шир ва пашм мегузарам, мўътаќид буд. Ў аз куљо 
медонист, ки гўсфанди њисорї зоти дуруштпашму думбакалони мањаллист, 
ки аз ќадим дар олам шўњрати љањонї пайдо карда буд. Сайёњи машњури 
итолиёї Марко Поло дар китоби худ, ки соли 1898 иншо карда буд, шояд 
гўсфандони њисориро дар назар дошта, навиштааст: «Гўсфандон худи хар 

барин, думбањояш ѓафсу калон, гўсфандони хушнамуду серравѓан; гўшташон 
хуштамъ». Њамаи онро Б. Ѓафуров хуб медонист, вале чун мизбон ба Н.С. 
Хрушёв чизе нагуфт, ки мењмонро изо надињад.

Њинни сафараш ба Москва Б. Ѓафуров китоби академик Ф. Ивановро, 
ки оид ба гўсфандони њисорї бањои баланд додааст, ёдрас мекунад. Ў 
навишта буд: «Гўсфандони њисорї нисбат ба дигар гўсфандони думбадор 
калонљусса буда, сару баданаш пурра ва ќаду басташ зебост, зуд калон ва 
фарбењ мешавад, ба шароити кўњистон мутобиќ шудааст. Гушти гусфанди 
њисорї дар лаззат ва тароват аз гўшти тазарв камї надорад».

Баъди инро фањмидан сарвари онваќтаи мамлакатамон Н.С.Хрушёв 
аз амри худ оид ба љои гўсфандони њисорї парвариши гўсфандони 
мањинпашмро ба роњ мондан даст кашид. Собиќ Раиси Президиуми Совети 
Олии Тољикистон Назаршо Додхудоев дар хотироти хеш менависад: «... 
Њамин сабаб шуд, ки љонишини Вазири хољагии ќишлоќи СССР Воронов 
ба ман телефон кард: «Коре кунед, ки гўсфанди њисорї нест нашавад, агар 
тавонед, саршуморашро зиёд намоед».

Баъди се моњ ба ман телефон шуд, ки ду гўсфанди њисориро ба Маскав 
фиристонам, ки Н. С. Хрушёв онњоро ба Эйзенхауэр президенти ИМА 
тўњфа мекунад. Мо ду гўсфанди 170 ва 180 килоиро ба Маскав фиристодем. 
Намедонам, ки тўњфа ба соњибаш расид ё не». (Н.Додхудоев. Ободонї кардем, 
љаллодї накардем. — Адабиёт ва санъат, 1990, 1 ноябр).

Шукр, ки имрўз Тољикистон бо гўсфандони њисории худ дар љањон 
шўњрат дорад. Олимон бањри зиёд кардани зоти он кўшида истодаанд. 
Саршумори бењтарини гўсфандони њисорї дар заводи зотпарварии «Њисор»-
и ноњияи Фархор мављуд аст.

Алњол зиёда аз 40 фоизи саршумори умумии гўсфандони њисорї дар 
хољагињои зотпарварї нигоњ дошта мешаванд. Гўсфандони љойдорї аз ќабили 
гўсфандони думбадори гўшту равѓандењ буда, хусусан ба шароити вилояти 
Суѓд наѓз мутобиќ шудааст. Олимони тољик дар натиљаи бо гўсфандони 
њисорї љуфт кардани ќучќорњои гўсфандони сарољинї ва истифодаи мешњои 
дурагаи лингис (дурагаи мешњои њисорї бо ќўчќори зоти гўсфандони 
англисии линколн) гўсфанди тољикии гўшту равѓану пашмдењро рўёнданд.

ХОКИ ВАТАН АЗ ТАХТИ СУЛАЙМОН ХУшТАР...
Хоњари хурдии аллома Бобољон Ѓафуров — Зебуниссо Ѓафурова як 

лањзаро аз рўзгори шодравон бародараш наќл карда буданд.
— Соли 1975 пас аз љарроњии гурда табиб акоямро зери таъсири наркоз 

бењуш гумон карда, ба њамкори худ бо таассуф изњор мекунад, ки «дардаш 
бедавост ва аз умри ў се моњи дигар боќї мондаасту халос...»

Бародарам ин суханонро мешунаванд, вале аз рўи хислати мардї ба 
касе сир бой намедињанд. Њамон солњо ањли оилаи мо зуд-зуд ба Маскав, 
ба назди бародарам, ки директори Пажўњишгоњи ховаршиносии Академияи 
илмњои СССР буданд, мерафт. Мо, ки аз «пешгўињо»-и духтурон бехабар 

будем, дар авзои бародарам ягон таѓйироте њис намекардем. Худи он кас њам 
ба фикрњои мубњам роњ надода, пурмањсул кор мекарданд.

Боре, рўзи якшанбе ману Бобољон-акоям дар хона танњо мондем. Зимни 
сўњбати гарму љўшон он кас баногоњ сўи ман нигоњи мењромез афканда, бо 
табассум гуфтанд: «Зебї, оё ту медонї, ки мардуми бофарњанги мо чї ќадар 
њикматњои соддаю пурмазмуне доранд. Масалан, «Хоки Ватан аз тахти 
Сулаймон хуштар...» Ман ба таги гап сарфањм нарафтам. Аз ин сўњбати 
соли 1975 ду соли дигар сипарї шуд. Ва ин ду сол барои Бобољон-акоям 
бо маѓлубияти марг ва тантанаи њаёт анљом ёфт. Он сири пинњонї оќибат 
ошкор шуд. Ишораи бародарам дар хусуси «Хоки Ватан аз тахти Сулаймон 
хуштар» ба мо аён гардид. Он кас ба ин љањони фонї бо чашми хирад ва 
дурандешї нигариста дар бораи манзили охират фикр мерондаанд.

15-уми моњи апрели соли 1977 Б. Ѓафуров ба Душанбе меоянд. Дар 
маљлиси њисоботии Академияи илмњои Тољикистон ва маљлиси сайёри шўъбаи 
илмњои љамъиятии АИ СССР иштирок мекунанд. Пас аз тамом шудани 
маљлиси сайёр Б. Ѓафуров ба Маскав барнагаштанд. Аз ноиб-президенти 
АИ СССР П.Н. Федосеев иљозат гирифтанд, ки рўзњои рухсатиашонро дар 
Душанбе гузаронанд.

Аз байн чанд рўз гузашту Б. Ѓафуров ба наздашон сарвари АИ Тољи-
кистон М. Осимиро даъват карданд. Баъди њолпурсї устод ба Осимї муро-
љиат намуданд:

— Муњаммадљон, ман аз назди Љаббор Расулов омадам. Ба ў гуфтам, ки 
маро дар њамин љо дар ягон гўшаи Тољикистон ба хок супоред.

Осимї бо тааљљуб пурсиданд:
— Шумо чињо мегўед?
— Гапамро набуреду наѓз гўш кунед. Ман бемориамро хуб медонам, 

илољи муолиља нест. Як ё ду моњ умр боќї мондааст. Дар кадом њолат, ки 
бошам, нагузоред, ки маро аз Тољикистон берун баранд. Дигар ба сари ин 
масъала намеоем. Шумо њикмати «Хоки Ватан аз тахти Сулаймон хуштар»-
ро медонед-ку?! Фаќат Шумо ба ман ваъда дињед, ки хоњиши маро иљро 
мекунед, намегузоред, ки маро боз ба Маскав фиристанд.

Баъди чанд рўзи ин сўњбат вазъи саломатии Б.Ѓафуров вазнин мешавад. 
Як рўз вазири тандурустии љумњурї И.А.Саженин Осимиро дида изњори 
хурсандї кард:

— Хайрият, ки шуморо дидам. Медонед, саломатии Бобољон Ѓафуров 
хеле вазнин аст. Мо бо роњбарияти Шўрои вазирон ба ќароре омадем, ки он 
касро ба Маскав фиристем. Шумо чун шахси наздик он касро розї кунонед.

Муњаммад Осимї, ки сухани Ѓафуровро дар гўш доштанд, ќатъї розї 
нашуда гуфтанд:

— Бобољон Ѓафуров аз Тољикистон ба њељ куљо намераванд. Агар лозим 
шавад, табибонро даъват кунед. Аз шумо эњтиромона хоњиш мекунам, ки 
минбаъд ин масъаларо ба миён нагузоред. Фаромўш накунед, ки Б.Ѓафуров 
мањбуби халќ аст.

Табибон беш аз ду моњ барои њаёти алломаи замон мубориза бурданд, 
вале оќибат марг корашро кард. 12 июли соли 1977 ќалби бузурги пурњарорати 

фарзанди барўманди миллат аз тапидан монд. Ба ибораи Муњаммад Осимї 
«Як шамъи фурўзони хиради тољик хомўш шуд». Шодравон падарам 
Абдуѓаффор Њасанов, ки њамагї њафт рўз пеш аз Хуљанд ба аёдати шахси 
барояшон азиз ва шогирд омада буданд, баробари шунидани марги Б. 
Ѓафуров њамин байти Бедилро хонданд:

Марги соњибдил љањонеро далели кулфат аст,
Шамъ агар хомўш гардад, доѓи мањфил мешавад.

14 июли соли 1977 ањли љумњурї бо фарзанди бузурги худ, академики АИ 
СССР ва АИ РСС Тољикистон, директори Пажўњишгоњи ховаршиносии АИ 
СССР Б. Ѓафуров видои вопасин карданд. Ман он рўз дар њамаи маъракаи 
мотамї иштирок намудам ва доир ба он рўзи вопасин чанд маводу њуљљатњо, 
хотироту ёддоштњои иштирокчиёнро љамъ кардаам.

Он рўз на танњо халќ, балки дару девор ва толори Институти кишоварзии 
Тољикистон низ мотам дошт. Тобути марњум ин љо гузошта шуда буд. 
Њазорон-њазор одамон барои видоъ кардан бо Б. Ѓафуров ба ин љо омадаанд. 
Њайатњои вакилони олимони АИ СССР, АИ Ўзбекистон, Туркманистон, 
Гурљистон, Озарбойљон, Ќирѓизистон, коркунони маљаллањои «Народы 
Азии и Африки», «Азия и Африка сегодня» ба ин љо омада буданд, ки бо 
марњум видоъ кунанд.

Садои оњанги мотамї зери гунбази бино баланд гардид. Њофизони 
машњури халќ, санъаткороне, ки Б.Ѓафуров онњоро дўст медоштанду њурмат 
мекарданд, аз ќабили Артистони халќии СССР Њанифа Мавлонова, Тўњфа 
Фозилова, Ањмад Бобоќулов, Барно Исњоќова дар сари тобут истода, зери 
оњангњои њузнангез сурудњои мотамї мехонданд. Ансамбли асбобњои халќї 
навоњои «Чўли ироќ», «Мунољот», «Муњайяр», «Гиря»-и Њољї Абдулазизи 
Самарќандї барин оњангњои дилрешро менавохтанд. Найнавози машхур 
Нисон Шовулов бо як мањорати хоси хеш «Чўли ироќ»-ро навохта, дили 
њамаро реш кард. Љалолиддини Румї басо хуб гуфтааст:

Бишнав аз най чун њикоят мекунад,
В-аз људоињо шикоят мекунад.

Њофизони номбаршуда бо санъати љозибанок ѓазали машњури Камоли 
Хуљандї «Натавон кард»-ро дар оњанги Њољї Абдулазизи Самарќандї 
хонданд. Ин оњангро 17 апрели соли 1954, ваќте ки устод С. Айниро ба роњи 
охирин мегуселониданд, Ѓафуров, ки он ваќт сарвари Тољикистон буданду 
чун шогирди устод ба тарафи њофизону созандагон Бобоќул Файзуллоев, 
Шоњназар Соњибов, Фазлиддин Шањобов рў оварда гуфта буданд, ки «Оњанги 
Њољї Абдулазиз бар ѓазали Камолро навозеду хонед, ки Айнї мањз онро дўст 
медоштанд». Њофизони номї њамоно он хоњиши Б.Ѓафуровро иљро карда 
буданд. Он рўзи 14 июли соли 1977 Ходими шоистаи санъати Тољикистон, 
наттоќи номии радиои тољик Файзулло Арабов, ки почои Б.Ѓафуров буданд, 
ба дастаи њофизон рў оварда гуфтанд: «Хоњиши домулло Ѓафуров њамин буд, 

ки рўзи видоъ њатман њамин ѓазали Камол «Натавон кард» бар оњанги Њољї 
Абдулазизро хонанд». Матни он ѓазал ин аст:

Рўят ба чунин дида тамошо натавон кард,
Љуз васли ту дар сина таманно натавон кард.
Гар теѓ кашад душману в-ар таъна занад дўст,
Ќатъ аз туву савдои ту ќатъо натавон кард.
Дар давлати хубї ба гадоёни дари хеш
Лутфе бикун имрўз, ки фардо натавон кард.
Дарде зи ту бар љони Камол аст, ки онро
Илло ба висоли ту мудово натавон кард.

Дар њамон лањзае, ки њама бо сўзу гудоз бо марњум видоъ мекард, 
толорро як оњанги мањзункунандае фаро гирифт ва аз дур ба ин оњанг 
Артисти халќии Тољикистон Шоиста Муллољонова, ки аз шањри Бухоро 
расида омада буд, ашкрезону додгўён суруди «Ѓарибонро кї мепурсад»-ро 
ба оњанги халќї хонда ба назди тобут наздик мешавад. Ба ў аз боло Ањмад 
Бобоќулов њамовоз шуд ва ба бадани њама он лањза мурѓак дамиду як њолати 
дилрезкунандаи оњангу суруд фаро гирифт:

Ѓарибонро кї мепурсад дар ин шоми ѓарибона,
Тамоми халќ бепарво, тамоми мулк бегона.
Сарам чун чарх мегардад, танам чун бед меларзад,
Дилам чун кўра месўзад, дар ин шоми ѓарибона.
На мулкам њасту не молам, на кас пурсад зи ањволам,
Зи шаб то рўз менолам, дар ин кўњсори бегона.

Мо борњо ин оњанги безаволи мардумии ѓарибонаро, ки устод С. Айнї 
дар Бухоро аз забони форсњои марвигї шунида дар асари машњурашон 
«Дохунда» истифода бурдаанд, аз забони ин њофизони мумтоз шунида 
будем. Вале ба ин дараљае, ки он рўзи видои вопасин бо Б. Ѓафуров суруди 
«Ѓарибонро кї мепурсад»-ро Шоиста Муллољонова ва Ањмад Бобоќулов 
хондаанд, касе ин тарз пуртаъсир нахонда буд. Њамагон баробари шунидани 
ин суруд, гўё ба љигари пора-пора гаштаашон нохун зада бошанд ба доду 
фиѓон омаданд.

Артисткаи халќии СССР Њанифа Мавлонова шеъри Лоњутї «Фаќат 
сўзи диламро дар љањон парвона медонад»-ро ба оњанги «Чапандози наво» 
месуруд. Сарояндаи бењамто, санъаткори барљастаи тољик Тўњфа Фозилова 
он рўз дар тан либоси сияњ, навњаи дили худро бо сурудњои љонгудозаш ифшо 
менамуд, аммо ашки талх, дили хунгаштааш нагузошт, ки то охир њамрохи 
дигар њофизон бар марги Б. Ѓафуров суруд хонад. Аммо Т. Фозилова 
даќиќањои вопасин, њангоми бардоштани тобут њамин байтро хонданд, ки 
онро дар рўзњои мотам Содирхон Њофиз мехонданд:

Фарёд зи дасти фалаки љомакабуд,
Ёрони маро ягон-ягон омаду бурд.

Гар ќоидаи фалак чунин аст, чї шак!
Як рўзи дигар навбати мо хоњад буд.

Он рўзи видоъ таъсири суруду мусиќии мотамии тољик боз њам 
рўшантар аён гардид. Аксари иштирокдорони маросими мотам ба оњу нолаи 
навозандагону њофизон тоќат карда натавониста худро аз толор берун 
мегирифтанд. Њамин гуна мусиќињои мотамии миллиро ман дар рўзњои дафни 
академик Султон Умарї ва академик Сорољон Юсуфова шунида будам.

Ќатори одамоне, ки барои видои вопасин ба ин љо меомаданд, охир 
надошт. Аксари онњо ду-се маротибагї дар сари тобут њамчун ќаровули 
фахрї истоданд. Аммо ин љо як лањзаро нагуфта наметавонам. Видоъ бо 
шахси фавтида ин кори њар як шахс, ќарзи њар як фард аст. Он рўзи видоъ бо 
Б.Ѓафуров шогирди устод собиќ котиби якуми КМ ЊК Тољикистон Турсун 
Ўлљабоев, ки он ваќт директори совхози Анљумани ХХIV-и ноњияи Кўйбишев 
(имрўза Хољамастон) буданд, ду маротиба омада, аз аъзоёни комиссияи дафн 
хоњиш намуданд, ки барои истодан дар сари тобут чун ќаровули фахрї иљозат 
дињанд, аммо рад карданд. Таърих гувоњ аст, ки он коре дар зарфи панљ 
соли роњбариашон Т.Ўлљабоев ба субут расонидаанд, бо гуфти Б.Ѓафуров 
«касе накардааст, аммо тўњмат корро кард, ки ман њам дар назди он ољиз 
мондаму ўро рањо дода натавонистам». Президенти Тољикистон, мўњтарам 
Э.Ш.Рањмонов њини суханронї дар маросими кушодашавии нимпайкараи 
Т.Ўлљабоев дар ноњияи Нов рўзи 13 сентябри соли 1998 гуфтанд: «Агар 
Ўлљабоев як панљсолаи дигар ба љумњурии мо сарварї мекард, мову шумо 
имрўз дар симои Тољикистон пешрафту дигаргунињои азимро медидем. Аммо 
сад афсўс, ки бадхоњони худиву бегона ба гирдоби сиёсатбозињо ѓўтида ин 
марди шарифро гирифтори тўњмат намуданд».

Лањзањои охирини видоъ фаро мерасид. Ваќте ки љасади марњумро 
аз бино берун бароварданд, њазорон нафар дўстонаш ба тобути Ѓафуров 
часпиданд, то ин ки охирин бор ќарзи хешро назди чунин фарзанди миллат 
адо намоянд. Ман њам як илоље карда ду-се ќадам тобутро бардоштам, ки 
бароям мояи ифтихор буд. Ба ибораи Мавлоно Абдурањмони Љомї:

Мояи шодиям он буд, надонам ба чи чиз
Шод созам ѓами ин хотири андўњгинро?!

Иштирокдорони маросими мотам ба сўи боѓи ба номи Айнї мерафтанд. 
Ин манзили абадиро худи шодравон Б. Ѓафуров интихоб кардаанд. Аз 
рўи наќли Файзулло Арабов маълум мегардид, ки устод Б. Ѓафуров ба 
љиянашон, рассоми чирадаст Ѓафурљон Арабов фармудаанд, ки атрофи 
маќбараи Айниро кашида ояд. Ў ин хоњиши таѓои бузургворашро ба тезї 
анљом дода расмро овард. Б. Ѓафуров расмро аз назар гузаронида Файзулло 
Арабовро назди хеш хонда мегўянд: «Почои азиз, бинед ќабри устод дар љои 
хушманзараи боѓ воќеъ аст. Каме поёнтар аз ќабри устод Айнї ду дарахти 
калоне ќомат афрохтааст. Аз њама муњимаш дарахтони сояафкан. Ин ишораи 
он буд, ки агар марг ба ман шабохун занад, љасади маро дар њамон љой, яъне 
назди устод Айнї гузоранд.

Ман он рўзи видоъ чунин шумораи зиёди одамонро бори якум дидам.
Хуб дар ёд дорам, ки он рўз пеши тобут мўйсафеди нуронї Азимбобои 

ќаротоѓї марсияи машњури зеринро хонда мерафтанд.

Ѓофил манишин, бин, ки азизон њама рафтанд,
Аз дори фано силсиладорон њама рафтанд.
Ковусу Кайу Ќайсару шоњон њама рафтанд,
Искандару Љамшеду Сулаймон њама рафтанд,
Аз гулшани ин дањр њазорон њама рафтанд.

Њамин тавр, бо васияти Б. Ѓафуров љасади марњум дар назди ќабри 
устод Айнї гузошта шуд. Дар боѓ расо соати 16 митинги мотамї кушода 
шуд.

Онро раиси комиссияи њукуматии ташкили маросими дафн — раиси 
Президиуми Шўрои Олии ЉШС Тољикистон Мањмадулло Холов кушод. Ў дар 
бораи њаёт ва фаъолияти аллома њарф зад. Баъд ноиби президенти АИ СССР 
академик А.В.Сидоренко, президенти АИ Тољикистон М. Осимї, академики 
АИ СССР А.Л. Нарочниский, узви вобастаи АИ СССР Г.Ф.Ким, академики 
АИ Ќазоќистон С.Б.Баишев, академики АИ Озарбойљон З.М.Букиятов 
нутќњои видої карданд. Махсусан суханронии М. Осимї бо хондани чанд 
байти олими Покистон Сафї Њайдари Дониш њамаро ба риќќат оварданд:

Надими бебањо Бобо, муњаббатро зиё Бобо,
Љамоли дилкушо Бобо, камоли љонфизо Бобо,
Назарро равшанї Бобо, хирадро зиндагї Бобо,
Суруди тозагї Бобо, насими дўстї Бобо...

Маросими дафни устод Б. Ѓафуров аз он љињат боз дар хотири кулли 
иштирокчиёни он маросими дафн абадан наќш бастааст, ки он рўз бори 
охир чењраи аз бемории бардавом заъфаронгаштаи шоири бузург Мирзо 
Турсунзодаро бубинем. Устод бояд дар маросим суханони видої мегуфтанд, 
аммо натавонистанд. Ваќте ки љасади Б. Ѓафуровро ба хок мемонданд М. 
Турсунзода бо камоли ѓаму андўњ «Доѓнома»-и Мавлавии Румиро зери лаб 
мехонданд:

Ба рўзи марг чу тобути ман равон бошад,
Гумон мабар, ки маро дарди ин љањон бошад.
Љанозаам чу бидидї, магў фироќ-фироќ,
Маро висолу мулоќоти он замон бошад.
Маро ба гўр супорї, магў видоъ-видоъ,
Ки гўр пардаи љамъияти љинон бошад.
Фурў шудан чу бидидї, даромадан бинигар,
Ѓуруби шамсу ќамарро чаро забон бошад.
Туро ѓуруб намояд, вале шуруќ бувад,
Лањад чу њабс намояд, халоси љон бошад.

Кадом дона фурў рафт дар замин, ки наруст,
Чаро ба дони одамї туро гумон бошад.

14 июли соли 1977, рўзи панљшанбе шаби барои мусулмонон муќаддаси 
љумъа, соати 16.30 љасади Бобољон Ѓафуров ба хок супурда шуд. Љасадро 
ба лањад мувофиќи васияти марњум шахси барояшон наздиктарин, собиќ 
раиси колхози «Россия»-и ноњияи Ленин, Ќањрамони мењнати сотсиалистї 
Њомидљон Назаров гузоштанд. Он ваќтњои шўравї ин тарз гўрондани 
коркунони масъул кори осон набуд. Аммо аз рўи гуфти Ф.Арабов як моњ пеш 
Њ.Назаровро Б.Ѓафуров назди хеш хонда васият кардаанд, ки «Новобаста ба 
фишороварињои Секаю Совмин маро ба ќоидаи мусулмонї ба ќабр монед».

Дар хусуси чї тавр ба ќабр мондани љасади Б. Ѓафуров рў меоварем ба 
хотироти Њомидљон Назаров:

— Ваќте ки гирдињамоии мотам ба охир мерасид, Расулов айнакашро аз 
чашм гирифту бо рўймолча пок карда истода, номаълум аз ман пурсид:

— Чї хел мешавад?
Гуфтам:
— Мувофиќи васияти домулло Ѓафуров.
Тобути мањкамро ба гўр фуроварданд. Љавоне дар зер буд.
Гуфт:
— Ман ба гўр мемонам. Аммо хоњари Б. Ѓафуров — Тољинисо ѓирев 

бардошт, ки ин љавон ќоидаро ба љо намеорад.
Љавонро берун кардам. Тобутро кушодам. Љасад вазнин буд, тани танњо 

наметавонистам аз тобут, яъне гроб берун орам. Ба мурда мурољиат кардам:
— Домулло, ќувватам намерасад. Мадад кунед!
Хоњ бовар кунед, хоњ не, нерўе дар ман пайдо шуд, љасадро берун ги-

рифтам ва ба лањад гузоштам.
Банди хоку чўб муллое, ки бо ман омада, дар гўшае интизори ишоратам 

буд, ба тиловати Ќуръон сар кард.
Њамин тавр, ман васияти домулло Ѓафуровро ба љо овардам ва худро 

хушбахт медонам, ки дар лањзањои охирин ба хидматашон расида таво-
нистам. (Њ. Назаров. Дафни Бобољон Ѓафуров «Адабиёт ва санъат», 1998, 13 
феврал).

Баъди ба хок супурдани турбати Б. Ѓафуров њама аз рўи одати аљдодамон 
бо як садои умумї гуфтанд: «Одами хуб буданд!»

Њар боре ба Душанбе оям, сари ќабри устод меоям. Гўё аз зери хок ба 
мо нидо мекарда бошанд:

Гарчї имрўз ба хокам маъвост,
Чашми ман боз ба дунболи шумост,
Бинишинед дар ин хок даме,
Бигузоред ба хокам ќадаме,
Гоње аз ман ба сухан ёд кунед!
Дар дили хок дилам шод кунед!

ЗИЁРАТИ КАЪБА 
(Бахшида ба 90-солагии академик Б.Ѓафуров)

Б.Ѓафуров аз соли 1956 то охири умраш директори Институти шарќши-
носии АУ СССР буд. Тадќиќоти олим асосан дар се самт: омўзиши таърих 
ва вазъияти њозираи њаракати миллии озодихоњии халќњои Шарќ, сиёсати 
миллии ленинии КПСС, таърихи халќњои Шарќ ва пеш аз њама даврањои 
ќадим ва асримиёнагии он љараён ёфтааст. Ў дар ин солњо чандин маќола, 
маљмўањо, њуљљату дастурњо интишор намуд, ки ба масъалањои инќирози 
системањои мустамликадории империализм ва ташаккули давлатњои љавони 
мустаќили Осиё ва Африка бахшида шудаанд.

Падару модари Бобољони хурдсол нисбати тарбияи хуби ў диќќати 
калон медоданд ва онњо њамчун шахсони босаводу бофарњанг аз рўи таъ-
лимоти китобї рафтор менамуданд. Аз љумла, ба фарзанди калонї таъ-
лимоти хуби диниро низ дода буданд. Ман 7-уми апрели соли 1990 бо хо-
њари калонии Б.Ѓафуров — Тољинисо Ѓафурова сўњбати тўлоние доштам. 
Дар аснои сўњбат, аз љумла, гуфтанд, ки модарам Бобољонакаамро бо ояти 
Ќуръон таълим медод. Ва то охири умр бародарам њамчун мусулмон ба 
китоби муќаддастарини мо — Ќуръони маљид муњаббати бепоён доштанд».

Њамин эътиќоду муњаббати Б.Ѓафуров ба китоби мусулмонон Ќуръон 
буд, ки баъди сарвари пажўњишгоњи шарќшиносии Академияи илмњои 
СССР шудан (соли 1956), аввалин кўшиши эшон њарчї тезтар ба чоп омода 
кардани Ќуръон буд. Сониян, Б.Ѓафуров чун фарзанди мусулмон, аз хурдї 
адо кардани њамаи панљ рукнњои мусулмониро медонисту риоя мекард. Ва 
яке аз онњо тавофи Каъбаро сидќан ва самимона мехост. Инак, соли 1974 
ба ў имконият мешавад, ки барои зиёрати хонаи худо Макка ва Мадина ба 
њаљ равад. То академик Б.Ѓафуров њељ намояндаи мусулмонони шўравї ва 
њељ як донишманд ва замоне котиби аввали њизби коммунисти љумњурї ба 
ин сафари њаљ нарафта буд. Он шахсони монанди профессорон З.П.Хољаев, 
Ю.Б.Исњоќї ва дигарон рафтаанд, аммо на тариќи расмї рафта буданд. Пеш 
аз сафари њаљ Б.Ѓафуров моњи маи соли 1974 ба сари ќабри модар, ба шањри 
Душанбе омада, сурае аз Ќуръон ќироат намуд. Ин гўё як фотињаи модар ба 
писар ба ин сафари муборак буд.

Бобољон Ѓафуров соли 1974 сафари муборакро дар Арабистони Саудї аз 
шањри Љадда оѓоз мекунад. Подшоњи онваќтаи мамлакат Файсал Абдулазиз 
ас-Суудшоњ эшонро ќабул мекунад. Яке аз аввалин суоли шоњ ин буд, ки «Оё 
Шумо Каъбаро тавоф карданиед?» «Оё коммунистон ба ин эътиќодманданд?» 
ва дигар чизњоро пурсид.

Б.Ѓафуров, ки аз Ќуръон бохабар буд, бадоњатан љавоб дод:
— Каъбаро тавоф кардан, пеш аз њама шарт аст, њазрат. Њар фарде, ки 

худро мусулмон мешуморад, бояд аз њаќиќати ислом бохабар бошад. Мо, ки 
алњамдулиллоњ мусулмон њастем, бояд вазифаи мусулмониро аз худ кунем ва 
аз рўи нишондоди он амал намоем.

Дар ин сўњбат бо шоњ Файсал Б.Ѓафуров ояте аз сурањои Ќуръон оварда, 
илова мекунад, ки њељ пирўзї бе дўстиву рафоќат даст надодааст. Дар ин љо 

њадиси њазрати пайѓамбар алайњиссаломро оварда гуфтааст: «Мўъминон 
дар дўстї ва рањму шафќат монанди як љисманд, узве агар ба дард ояд, 
њамаи узвњои дигар низ дард мекашанд. Мо бояд мамлакатњои бо њам тифоќ 
бошем, сулњу салоњро сиёсати хирадмандонаи худ донем. Каъба, хонаи худо, 
муќаддастарин љои мусулмонони олам аст. Ман, ки фарзанди мусулмон 
њастам, тавофи Каъбаро аз овони љавонї сидќан ва самимона мехостам. Вале 
нуќси поям имконият намедод, ки рукни муќаддасотро иљро намоям. Њоло 
њам дар андешаам, ки бо ин пои ланг дар ин синну сол чї тавр њаљ мекунам. 
Оё бо ин пой ба кўњи Арафот мебаромада бошам?»

Аз ин сўњбат, аз ин љавобњои пурмаъно ва хирадмандонаи Б.Ѓафуров 
шоњ Файсал ба ваљд омада, як луќмае мепартояд:

— Воаљабо, агар коммунистон ин хел мўътаќиди дини ислом бошанд, 
сад офарин!

Баъд шоњ ба Б.Ѓафуров рў оварда мегўяд: — Барои Шумо аробаи 
дучарха пайдо мекунем ва ба аробача мешинед ва њаљро адо мекунед. Рўзи 
дигар зиёрати Каъбаро карданд, баъд ба Миною Муздалифа ва кўњи Арафот 
рафтанд.

Баъди зиёрати Каъба шоњ Файсал аз сари нав Њољї-академик Б. 
Ѓафуровро ќабул кард. Дар ин сўњбат Њољї Бобољон тавассути китобњои 
хондаи худ аз рўи «Таърихи Табарї», «Таърихи масъудї»-и Байњаќї, «Равзат-
ус-сафо»-и Мирхонд оид ба таърихи дини ислом, њаёти Муњаммад — Расули 
худо наќл мекунад. Яъне аз маълумотњои аз китоби ниёгон ва махсусан 
модари босаводи худогоњаш гирифтааш дар ин сафар кор дод. Б.Ѓафуров 
њанўз њангоми навиштани рисолаи номзадї оид ба таърихи исмоилия дар 
Тољикистон дар бораи Носири Хусрав маълумоти муфассал гирифта буд. 
Ќасидаеро, ки шоир дар мавзўи њаљ навиштааст, хонда бо он шинос шуда 
буд:

Гуфтам, эй дўст, кас накардї њаљ,
Нашудї дар маќоми мањв муќим.
Рафтаву Макка дида омада боз,
Мењнати бодия харида ба сим.
Гар ту хоњї, ки њаљ кунї пас аз ин,
Инчунин кун, ки кардамат таълим.

Барои Б.Ѓафуров њаљ на фаќат ибодат, балки як анљуманест, ки тамоми 
мусулмонони олам дар он љо мусоњиб мешаванд. Устод чун донандаи хуби 
Ќуръон аз сураи «Баќара» ояти 196 огоњ буд, ки мегўяд: «Аъмоли њаљ ва 
умраро барои худои мутаол ба поён расонед». Аз ин љост Њољї-академик 
Б.Ѓафуров зимни ин сафари муборак њамаи шартњои асосию муњими њаљро 
ба љо овард. Аввалан, Каъбаро зиёрат карда ба хондани дуои «Лабайка 
Оллоњума лабайк», яъне дуои талбия њафт маротиба онро тавоф намуд. 
Баъди он, санги сиёњ, ки онро Њаљаруласвад меноманд, мебўсад, аз чашмаи 
Зам-зам оби муќаддас менўшад ва њафт маротиба байни теппакўњи Сафо ва 
Марвро ба хотири он, ки Њољар — зављаи Иброњим алайњиссалом дар атрофи 

он љойњо дар љустуљўи об давутоз намуда буд ва аз рўи ривоятњо кўдак пайдо 
шуда буд, метозад.

Б.Ѓафуров дар хонаи худо чун марди поку некхоњ ќадам мегузорад. 
Устод аз зумраи ононе буд, ки феълу атвори нек, ростию хислатњои волои 
инсонї дошт. Ягон нафареро чї дар овони љавонї, чї дар мансаби баланди 
сарвари љумњурї будан ва ё њини хизмат дар Маскав наранљонидааст. Њол он 
ки дилозорї савоби њаљро барбод медињад. Чунончї шоир гуфтааст:

Њазор рўза, намозу њазор њаљљу ниёз
Ќабул нест, агар як диле биёзорї.

Аксари мо расми дар Каъбатуллоњ гирифтаи устод Њољї-академикро 
дар либоси эњром дидаем. Он рўзњои дар либоси эњром будан Б.Ѓафуров 
худро чун хушбахттарин фард мењисобид. Ў дид, ки њамаи эњромбастагон 
бародарони моанд ва ваколату намояндагии маънавии моро ба дўш доранд. 
Б.Ѓафуров дар хонаи Худо аз парвардигор талаб намуд, ки ба мусулмонон 
чунин рўзи саид ва муборакро насиб гардонад. Шукр, ки дуои Њољї-
академик мустаљоб гардид, ки ба шарофати демократияю озодии виљдон ва 
истиќлол, рафтани њољиён аз љумњурии мо ба хонаи Худо зиёд гардид. Соли 
1990 аввалин гурўњи калони њољиён рафтанро оѓоз намуданд. Соли 1996 аз 
Тољикистон зиёда аз се њазор ва соли 1997 бошад бештар аз шаш њазор кас 
тавофи Байтуллоњ карданд. Аз љумла гурўњи ходимони давлатию љамъиятї 
бо сардории Президенти љумњурї мўњтарам Э.Ш.Рањмонов соли 1997 тавофи 
Каъба карданд.

Соли 1996 дар шањри Ѓафуров ба муносибати кушодашавии осорхонаи 
муваќќатии академик Бобољон Ѓафуров рисолае бо номи «Бобољон Ѓафуров 
— фарзанди фарзонаи миллат»-ро омода кардам. Њамон ранљи хоксоронаамро 
ба назар гирифта, Раиси Њукумати вилояти Ленинобод Њољї Ќосимљон 
Ќосимов маро бо як роњхати њаљ таќдир намуд. Инак, ба шарофати номи 
неки устод Б.Ѓафуров банда низ соли 1997 тавофи Каъба намудам. Он рўзњои 
њаљ дар Маккаю Мадина, Миною Муздалифа ва кўњи Арафот борњо номи 
неки аллома Њољї-академик Б.Ѓафуровро ба забон гирифта, аз худованди 
карим талаб намудам, ки љояш љаннат бошад. Ва њамин мисраъњои шоири 
дўстдоштаи Б.Ѓафуров — Муњаммад Иќболро мехондам:

То ѓуломам, дар ѓуломї зодаам,
З-остони Каъба дур афтодаам.
Чун ба номи Мустафо хонам дуруд,
Аз хиљолат об мегардад вуљуд.
Ишќ мегўяд, ки эй мањкуми ѓайр,
Синаи ту аз бутон монанди дайр.
То надорї аз Муњаммад рангу бў,
Аз дуруди худ маёло номи ў.

Нависандаи боистеъдод, рўзноманигори машњур Мутеъулло Наљмид-
динов хотироти хешро дар бораи Б.Ѓафуров бо номи «Суди љањон дар 

сўњбати доно шинос» (Садои мардум, 1996, 4 май) бо чунин суханон ба итмом 
расонидааст:

— Ва ман фикр мекунам, ки Б.Ѓафуров волии замони худ, ин Њољї-
академик бо илму њикматаш на танњо ба халќи хеш ва дигар халќњои шўравї, 
балки бо замимаи аќлу заковат ва саъю кўшиши устуворонааш дар беруни 
марзамон низ хидмат карда, мардуми зањматкашро аз балоњо ва алангањои 
хонумонсўз наљот дода буд. Аз зинда кардани ин лањзањои хотирот илоњо 
рўњаш шод ва сулњу салоњи миллаташ низ мададгор шавад.

Ба ќавле, халќе, ки монанди «Шоњнома» достонњо ва мисли «Тољикон» 
таърихи пора-пора сангњои сари марќадњо аз њафриёти суратњои зери хоки 
деворњои њазорсолањо љамъоварда дорад, аќлу хирадаш ба љањолаташ 
комилан зафар ёфта, ба ќадри фарњанги андўхтаи аљдодаш мерасад ва чењраи 
Замин-модари хешро аз доѓњои чангу ѓуборњои љангу талоши солњои охир 
танзењу пок месозад. Илоњо!

Баъди ду-се рўзи баргаштани Б.Ѓафуров аз Маккаю Мадина рўзе занги 
утоќи кориаш баланд мешавад. Аён аст, ки занги њукуматї. Аз он тараф 
садо меояд, ки њозир раиси кумитаи бехатарии давлатї (КГБ)-и СССР 
Ю.В.Андропов дар тамос мешавад. Академик Б.Ѓафуров њайрон мешавад, 
ки чї гапу чї коре бошад, ки худи Раиси амният гап мезадааст? Баъди салому 
алейк ва њолпурсї Ю.В.Андропов гуфтааст:

— Офарин Бобољон Ѓафурович, шумо бо сафари Макка зиёрати худро 
њамчун мусулмон адо карда, бо ин ба мустањкамию дўстии ду давлат маќоми 
калон гузоштед.

Оре, Б.Ѓафуров њам сиёсатмадору дипломат, њам сарвари хирадманд, 
њам олими нуктадон ва њам мусулмони ба имон буд.

с.1999

ДЕВАНДРА КАУшИК — ДЎСТ ВА шОГИРДИ  
БОБОЉОН ЃАФУРОВ

Њар фарди љомеа мувофиќи кору номи худ дар сањифаи таърих сабт 
ёфта, дар дили мардум маскан пегирад. Академик Бобољон Ѓафуров аз зум-
раи шахсони бузургест, ки дар таърихи кишвари азизаш ба ќалби халќи 
мањбубаш бо хизматњои арзанда абадї љой гирифтааст. Хориљиён низ 
Бобољон Ѓафуровро њамчун фарзанди асил, шахси нексиришт мавриди 
њурмату эњтироми зиёд ќарор доранд. Махсусан, дар Њиндустон номи 
устодро бо муњаббат, самимият ба забон мегиранд ва ќадр менамоянд. Мо 
инро дар мисоли таљлили 90-солагии Бобољон Ѓафуров дар ин сарзамин 
дидем ва шоњиди он шудем.

Рўзњои 28-29-и июли соли 1999 дар шањри Дењлї конфронси байналхалќї 
бахшида ба 90-солагии академик Б.Ѓ.Ѓафуров баргузор гардид. Ба ин 
љаласа намояндагони беш аз 70 мамолики гуногун, монанди Русия, Чин, 
Афѓонисгон, Ќазоќистон, Ќирѓизистон, Туркманистон, Олмон ширкат 
доштанд. Вакилони Тољикистон дар њайати Президенти АУ Тољикистон Ў. 
Мирсаидов, академик А. Мухторов, намояндаи тиљоратии Тољикистон дар 

Њиндустон И. Холмуродов ва нигорандаи ин сатрњо буданд. Мо вакилони 
Тољикистон аз он шод будем, ки номи Ѓафуров дар Њиндустон нињоят 
шўњрати калон дорад ва ба дилу дидањои мардумаш љой шудааст. Дар бинои 
парламенти ин кишвар ќайди 90-солагии фарзанди халќи тољик ва дар он 
иштирок ва баромад намудани сарвазири ин мамлакат љаноби Ваљпай 
бузургию шањомат ва одамияту сиёсатмадори барљаста будани Бобољон 
Ѓафуровро нишон медињад. Љаноби сарвазир пеш аз оѓози конфронс дастони 
мо вакилони тољик, њамдиёрони Бобољон Ѓафуровро самимона фишурда 
хайрамаќдам гуфт. Аз симои ин фарди бузург нури баланди хирадмандиву 
заковатмандї њувайдо мешавад.

Конфронси ёдбуди аллома Б. Ѓафуровро яке аз шогирдони бовафои 
эшон муаррихи шинохтаи Њинд љаноби Девандра Каушик кушода чунин 
гуфт: «Ман хушбахттарин инсонам, ки аз Бобољон Ѓафуров барин инсони 
бузург, сиёсатмадори дурандеш, марди наљибу аљиб, муаррихи шоистаи олам, 
дўсти асили Њиндустон таълим гирифтаам. Бобољон Ѓафуров аз зумраи он 
бузургоне буд, ки њамеша дўстиро тарѓиб мекард. Ў хоњони он буд, ки олам 
тинљ бошаду маърифат дар њама љой тантана кунад. Ба куљое наравад, ўро 
њамчун мунодии дўстї, намояндаи барљастаи илми таърихшиносї пешвоз 
мегирифтанд. Вай инсоне буд, ки њамаро ба њам мепайваст».

Аз ин суханронї ман пай бурдам, ки Девандра Каушик дар њаќиќат аз 
шогирдони бовафои Бобољон Ѓафуров будааст. Инро ман дар тўли як њафтаи 
дар Њиндустон буданам эњсос намудам. Дар рўзњои ёдбуд моро як љавони 
зебо ва серѓайрат роњбаладї кард ва худро чун Каушик муаррифї намуд. 
Фањмидем, ки писари Девандра Каушик будааст. Ваќте ки номашро пурсон 
шудам, ў гуфт, ки Володя, яъне Владимир аст ва илова кард, ки ин номро ба 
волидайнам академики Шўравї Бобољон Ѓафуров тавсия кардаанд ва аз ин 
ман ифтихор дорам.

Воќеан, номгузории Володя ин тавр сурат гирифтааст ва онро худи 
љаноби Каушик чунин шарњ дод: «Ба ман муяссар гаштааст, ки аз соли 1972 
то 1974 зери роњбарии академик Б. Ѓафуров кор кунам. Мо на танњо чун олим 
якдигарро њурмат мекардем, балки чун бародарон эњтироми хосае доштем. 
Њатто бинед, хабари писардор шуданамро шунида маро наздашон хонда 
табрик карданд ва гуфтанд: — Кўдакро аз таваллудхона кай меоред? Њар 
ваќте ки љавоб дињанд, таксї накобед, мошини институт ба хизмати Шумо 
омода аст. Ман ба ронандаам гуфта мемонам».

Рўзи љавоб шудани кўдак бо иљозати Бобољон Ѓафуров мошини сабук-
рави хизматии устодро гирифта, сўи таваллудхона равон шудем. Ронанда 
дар роњ як гулдастаи зебое гирифт ва гуфт: «Ин тўњфа аз Бобољон Ѓафуров 
ба њамсаратон ва мењмони нав».

Дар таваллудхона гулро ба зављаам супорида гуфтам, ки ин аз Бобољон 
Ѓафуров аст. Вай баробари шунидани номи устод гулро бўида гуфт: наход 
њамин хел одами бузург маро, кўдаки навзоди маро табрик мекарда бошанд. 
Ташаккур!»

Хурсандии мо аз таваллуди мењмони нав њадду канор надошт. Барои 
табрик падарам аз Њиндустон парвоз карда омаданд. Аз омадани падарам 

Бобољон Ѓафуров воќиф шуда, ба хонаи мо омаданд ва шахсан зављаамро ба 
таваллуди кўдак табрик гуфта, бо падарам сўњбати дуру дароз карданд. Ва 
дар охир бо њидояти Бобољон Ѓафуров аз сабаби дар сарзамини рус таваллуд 
шуданаш номи Владимирро тавсия доданд. Зеро ки Владимир яке аз князњои 
машњури давлати руси ќадим буду имрўз номи шахси дар шўравї машњур 
Владимир Илич Ленин аст».

Наќли Девандра Каушикро шунида, мо ба хулосае омадем, ки Бобољон 
Ѓафуров ба њама некї мекарданд. Самарањои он некии устодро мо рўзњои 
таљлили 90-солагии Ѓафуров дар Њиндустон дидем. Як худи оилаи Каушик 
он рўзњо њам њамсараш ва њам фарзандаш Володя бо як самимият хизмат 
мекарданд. Дар ду-се вохўрие, ки бо хонум Каушик гузаронидем, танњо аз 
некињои устод Бобољон Ѓафуров њарф мезанаду бас. Ў бо як љумла гуфт: 
«Ѓафуров ба олам танњо барои некї кардан омадааст».

Бобољон Ѓафуров дар ваќти сарварии Институти шарќшиносии АУ 
ИЉШС-ро ба ўњда доштан ба асарњои доир ба Иттифоќи Шўравї ва махсусан 
ба Осиёи Миёна бахшида шуда таваљљўњи хоса доштанд. Соли 1970 нашриёти 
«Прогресс»-и Маскав китоби Девандра Каушик «Осиёи Миёна дар марњилаи 
замони нав»-ро аз чоп мебарорад. Пас, аз он ду китоби дигари ба Осиёи 
Миёна бахшидаи вай аст, яке ба номи «Осиёи Миёна дар давраи сотсиализм» 
ва дигаре «Алоќањои таърихї, маданї ва иќтисодии байни Њиндустон 
ва Осиёи Шўравї» буд. Устод Б. Ѓафуров бо китобњои Девандра Каушик 
шинос шуда, ба онњо бањои баланд медињанд. Таърихи шиносоии Девандра 
Каушик бо академик Бобољон Ѓафуров бори аввал соли 1968 дар шањри 
Дењлї сурат гирифт. Дар ин љо конфронси байналхалќии ЮНЕСКО оиди 
пайдоиш ва ташаккули Осиёи Миёна баргузор гардида буд. Дар он олимони 
сершуморе аз тамоми олам иштирок менамоянд. Аз љумла, олимони шўравї 
бо роњбарии академик Бобољон Ѓафуров ширкат меварзанд. Дар ин конфронс 
Девандра Каушик дар мавзўи «Љараёни тараќќипарварї дар адабиёти Осиёи 
Миёна то даврони шўравї» маърўзаи илмї мекунад. Маърўзачї собит 
намуд, ки љараёни тараќќипарварї дар адабиёт новобаста ба таъсири дин, 
хеле пеш рафтааст. Аммо як гурўњ адабиётшиносони ѓарб, ки дар конфронс 
њузур доштанд, зидди маърўзаи Девандра Каушик баромад карда, ўро зери 
тозиёнаи танќид мегиранд. Баъд аз анљоми маърўза ва ба љои худ нишастани 
Девандра Каушик Бобољон Ѓафуров ба назди вай омада менишинанд ва 
оњиста ба гўшаш мегўянд: «Маърўза олиљаноб, бигзор танќид кардан гиранд. 
Ман бошам ба њимояи маърўзаи илмии шумо баромад мекунам».

Дарвоќеъ, баъд аз чанд даќиќа Б. Ѓафуров њамчун раиси анљумани илмї 
ба сухан баромада, бо чанд далелњои мушаххас ба олимони Ѓарб зарба зада, 
Девандра Каушикро дастгирї мекунанд. Аз ин дастгирї вай мамнун гардида, 
ба эшон изњори сипос менамояд.

«Он рўз, — мегуяд, Девандра Каушик, — маро Бобољон Ѓафуров ба мењ-
монхона даъват намуда, сахт ба оѓўш гирифта гуфтанд: — Дар толор ба оѓўш 
гирифта натавонистам. Бо маърўзаи илмї њаќќонї Шуморо табрик мекунам. 
Шумо баромади њаќќонї кардед».

Дар рўзњое, ки дар Дењлї таљлили 90-солагии Бобољон Ѓафуров љараён 
дошт, ман аз хазинаи гўшаи Ѓафуровии китобхонаи шахсиам як намоише 
рољеъ ба рўзгор ва фаъолияти устод ташкил намудам. Дар байни намоиш 
аз љумла расми Б. Ѓафуров бо собиќ сарвазири Њиндустон Индира Гандї 
гузошта шуда буд. Профессор Девандра Каушик он расмро дида, њамоно 
таърихи онро наќл кард:

— Соли 1974, устод Ѓафуров ба Њиндустон омаданї шуда, ба ман, ки 
он ваќт дар университети Раљистон кор мекардам, барќия фиристоданд. Дар 
ваќти муайян устодро дар фурудгоњи Дењлї пешвоз гирифтам. Аз ман хоњиш 
карданд, ки дар муддати дар Њиндустон буданашон вазифаи тарљумониро 
адо намоям. Устодро ба мењмонхона љойгир кунонидем ва сафири ИЉШС 
дар Њиндустон Малсев аз Ѓафуров пурсид:

— Марњамат истироњат кунед. Боз чї хизмат аст?
Устод Ѓафуров хоњиш намуданд, ки агар имкон бошад, бо Индира Гандї 

вохўранд. Сафир бидуни андеша бо як тезї гуфт: «Сарвазир алњол хеле банд. 
Ин вохўриро њатто хаёл накунед. Ии кори ношуданї аст».

Б. Ѓафуров аз љаноби сафир асабонї шуда, баъди рафтанаш аз ман 
хоњиш намуданд, ки раќами ќабулгоњи сарвазири Њиндустон хонума Индира 
Гандиро гўям: «Бобољон Ѓафуров омаданд ва дар мењмонхона, дар њуљраи 
фалон љой доранд». Дар бораи ќабул мекунанд ё не суол доранд. Њамин тавр, 
ман хоњиши устодро ба љо овардам. Дере нагузашта, занги телефони њуљраи 
мењмонхона баланд шуд. Бардорам, аз ќабулгоњи сарвазир Индира Гандї. 
Онњо аз ман пурсиданд: Бобољон Ѓафуров кай ваќт доранд, ки бо сарвазир 
хўроки нисфирўзї хўранд.

Устод каме хаёл карда гуфтанд: «Пагоњ, нисфирўзї». Рўзи дигар Б. 
Ѓафуров дар сар тоќии тољикї мењмони сарвазири Њиндустон Индира Гандї 
шуданд. Сўњбат хеле самимона ва тулонї гузашт. Устод аз хотирањои хеш 
оид ба шахсиятњои бузурги Њиндустон, аз љумла падараш Љавоњирлаъл 
Нењру баён намуданд. Баъд Индира Гандї аз фурсати муносиб истифода 
бурда, гуфт, ки алњол яке аз нашриётњои бонуфузи Маскав, маърўза, нутќ 
ва мусоњибањои ўро ба забони русї бароварданї аст. Чї мешуд, ки аввалин 
асари ман дар ИЉШС бо сарсухан ва зери тањрири Шумо барояд. Устод бо 
хушнудї розигии худро доданд.

Дар њаќиќат соли 1975 китоби Индира Гандї ба унвони «Маќолањо, 
нутќњо, мусоњибањо» дар нашриёти «Наука»-и Маскав бо забони русї 
ба табъ расид. Дар пешгуфтори китоб Индира Гандї навиштааст: «Ман 
боварї дорам, ки маљмуаи аввалини ман ба забони русї, ки нашри он тањти 
роњбарии олими баѓоят барљастаи Шўравї, академик Бобољон Ѓафуров 
сурат гирифтааст, ба халќи Шўравї дар донистани вазифањои асосии мо дар 
соњаи пешрафти иќтисодию иљтимої кўмак хоњад расонд».

Дар рўзи охирини дар Њиндустон буданамон, пеш аз хайрухуш Љаноби 
Девандра Каушик ба мо вакилони Тољикистон рў оварда гуфт:

— Бобољон Ѓафуров на ин ки олими барљаста, балки ў сиёсатмадоре буд, 
ки танњо сулњу вањдатро талќин мекард. Афсус, ки вай ду сол пеш аз дохил 
шудани артиши Шўравї ба Афѓонистон вафот кард. Вагарна ў чун мушовири 

Кремл оид ба масъалањои Шарќ намегузошт, ки роњбарони Шўравї ба ин 
хатогї роњ дињанд ва мањз њамин хатогї сарчашмаи минбаъд пош хўрдани 
ИЉШС гардид. Ман ба шумоён њамдиёрони устоди бузургвори ман Бобољон 
Ѓафуров роњи сафед талабида мегўям: «Бигзор моро дар љашни 100 солагии 
аллома дар ин љо вохўрдан насиб гардад ва он аз ин њам бошукўњтар гузарад. 
Ман њељ гоњ номи устоди бузургворамро фаромўш намекунам. Ман инро 
ба ањли оилаам ва махсусан писарам Володя — Владимир борњо гуфтаам, 
ки Ѓафуров бароят устод, падар, мураббї мебошанд. Пас, чунин шахсро оё 
фаромўш кардан мумкин аст? Не, Њаргиз!».

Дўсти бузурги тољикон Девандра Каушик 70-сола мешаванд. Ба он кас 
умри дароз ва хушињои рўзгор таманно дорем.

ЉАВОЊИРЛАЪЛ НЕЊРУ ВА МАДАНИЯТИ АЉАМ
Ходими барљастаи сиёсии њинд, нахустин сарвазири Њиндустони озод, 

дўсти бузурги халќи советї Љавоњирлаъл Нењру (1889-1964) бо асари машњури 
худ «Назаре ба таърихи љањонї» дар байни муаррихон маќоми баланд пайдо 
кард. Ин асар соли 1975 аз тарафи нашриёти «Прогресс»-и Москва дар 3 љилд 
ба забони русї чоп гардид.

Дар ин асар, ки аз 196 мактуб мураттаб гардидааст, ба мероси мадании 
мо ва мавќеи љањонии он бањои баланд дода шудааст. Ва мо мањз њамин 
љињатро мавриди баррасї ќарор медињем.

Љавоњирлаъл Нењру аз хусуси анъанањои мардуми эроннажод дар соњаи 
илму фарњанг дар тўли асрњои IХ-ХVI сухан ронда, ба чунин хулоса меояд, 
ки «Ин сарзамин дар ин муддат гарчанде, ки зери асорати муѓулњо бошад 
њам, вале онњо анъанањои ќадимаи худ, маданияти хоси худро идома дода 
онро нигоњ доштанд ва инкишоф доданд».

Махсусан дар бораи бузургони илму адаб Фирдавсї, Умари Хайём, 
Берунї, Саъдї, Амир Хусрави Дењлавї, Бењзод, Ибни Сино, Љалолиддини 
Румї, Њофиз сухан ронда, таъкид мекунад, ки њиссаи онњо дар инкишофи 
тамаддуни љањонї нињоят калон аст. Чунончи Фирдавсиро чун шоири 
бузургтарин тавсиф карда, номи вайро дар чор мактуби худ зикр мекунад 
ва асари безаволи ў «Шоњнома»-ро яке аз шоњасарњои назми дунё њисоб 
мекунад. «Баъди Фирдавсї, — менависад Нењру, — ба олами тамаддун як 
шоири дигаре ба майдон баромад, ки ў њам шоиру њам мунаљим Умари 
Хайём мебошад ба монанди Фирдавсї дар адабиёти англис нињоят машњур 
аст. Баъди Хайём шайх Саъдї аз Шероз, яке аз шоирони шўњратманди форс 
баромад, ки «Гулистон» ва «Бўстон»-и вай чандин наслњои гузаштаи моро 
дар мактабњои њиндї тарбия кард... Дар миёнаи асри ХIV ин сарзамин боз 
як шоири бузург Њофизро дод, ки ному шеъри ў то имрўз дар Њиндустон 
маълуму машњур аст».

Љавоњирлаъл Нењру алалхусус ба Амир Хусрави Дењлавї њисси таваљ-
љўњи хос дошт. Дар бораи маќоми ў дар ин асар ва дар асари барљастаи худ 
«Кашфи Њиндустон» муфассалтар сухан ронда ўро яке аз суханварони бузург 
њисоб мекунад.

Адабиёти асрњои IХ-ХV-и форсизабонро аз лавњањои болоравї до-
ниста ањамияти тарбиявї-эстетикии онро ќайд мекунад. Адабиёти ин дав-
раи форсизабононро дорои шўњрати љањонї њисобида, яке аз сабабњои ин 
шўњратро дар тараннуми инсондўстї, адолатталабї, мадњи њунар, илму 
дониш мешуморад. Њамин шеърњои баландмазмуни Њофиз буд, ки бо гуфти 
Нењру то имрўз дар Њиндустон шўњрат дорад ва худи шоир пайѓамбарона 
пешгўї карда гуфта буд:

Ба шеъри Њофизи Шероз мехонанду мераќсанд,
Сияњчашмони кашмирию туркони самарќандї.

Аз хусуси Абўалї ибни Сино дар боби «Юришњои салибї» ќайд 
менамояд, ки мањз дар арафаи ин давраи тираву тор «дар Бухоро, дар шањри 
илму маърифати он замон яке аз барљастатарин олимони дунё Ибни Сино, 
ки дар Аврупо бо номи Авитсена шўњрат дошту ўро шоњаншоњи табибон 
меномиданд, зиндагї мекард».

Нењру дар боби ренесанси (эњёи) Италия сухан ронда ќайд мекунад, 
ки вай дар асри ХV дар ин љо ба дараљаи баланди инкишофи худ расида 
ва ба дигар мамлакатњо низ гузашт. «Мо, — менависад ў, — дар ин давра 
болоравии санъатро дар Осиёи Миёна ва Эрон мебинем, ки яке аз симоњои 
барљастатарини он эљодиёти Бењзод мебошад». Нењру номи Камолиддин 
Бењзодро дар ин асараш якчанд маротиба зикр карда, ўро чун рассоми 
бузург номбар мекунад. Дар њаќиќат тасвирњои Бењзод њаётї, табиї ва 
боварибахшанд. Услуби мактаби рассомии Бењзод дар Њироту Самарќанд, 
Бухорову Табрез, Њиндустону Арабистон дер давом кард. Асарњои вай номи 
ўро на танњо чун рассоми номии тољик, балки бо гуфти Љавоњирлаъл Нењру 
чун «бузургтарин рассоми дунё» шўњратманд кард.

Дар масъалаи маданияти сулолаи темуриён Љ.Нењру ба чунин хулоса 
меояд, ки «... давраи садсолаи њукмронии онњо њамчун «эњёи темуриён» маъ-
лум аст. Дар ин ваќт махсусан адабиёт гул-гул шукуфт, асарњои бењтарини 
санъати тасвирї офарида шуд... Дар давраи темуриён баробари адабиёти форс 
инчунин адабиёти туркї инкишоф ёфт. Темуриён гарчанде, ки туркнажод 
бошанд, пурра дар зери таъсири маданияти форс афтида буданд». Нењру 
ањамияти калони забони дарї-форсиро дар инкишофи маданияти Аљам ќайд 
карда навиштааст.

«Забони форсї дар салтанати муѓулњо дар Њиндустон ва умуман дар 
тамоми Осиёи ќисмати ѓарбї њамчун забони маърифат њисобида мешуд, 
мисли он ки забони фаронсавї дар Аврупо маъмул буд».

Ин забон дар њаќиќат бо гуфти Љ.Нењру дар тўли чандин аср ва то имрўз 
яке аз забонњои пањншуда дар Њиндустон ба њисоб меравад.

Нењру ба хулосае меояд, ки «забони форсї ба гурўњи ањли орї тааллуќ 
дорад». Яъне забонњои форсию тољикї ва њиндї аз љумлаи забонњои ќадимии 
хаттианд. Онњо ду шохаи бузурги оилаи забонњои ба њам хешу наздики 
ориёнию њиндии гурўњи забонњои њинду аврупоиро ташкил медињанд ва 
дорои анъанањои умумии ќадиманд. Аз ин љост дар аксари забонњои њиндию 

форсї-тољикї, калимањои зиёди муштаракро вомехўрем. Љ.Нењру њам дар 
асари худ «Назаре ба таърихи љањонї» калимањои зиёди дар забони мо маъмул 
бударо, чунончи: «парда», «зинда бод», «заминдор», «мактаб», «ќимат» ва 
ѓайра истифода кардааст. Њатто охирин љумлаи асари зикршудаи худро бо 
калимаи дарї ба охир расонда навштааст: «Ман дар оянда њам бо ту (яъне 
ба духтараш Индира (У.Ѓ.) боз мактубњои зиёдеро хоњам навишт ва њоло ин 
силсила ба итмом мерасад ва чї хеле ки мегўянд: «тамом шуд».

Муаллиф дар бораи ташкил ёфтани СССР, панљсолаи якуми тараќќиёти 
хољагии мамлакати мо ва муваффаќиятњои халќи советї дар якчанд мак-
тубњои худ сухан ронда, аз љумла аз хусуси республикањои Осиёи Миёна ва 
махсусан республикаи љавонтари он Тољикистон дар се сањифа маълумот 
медињад. «Таваљљўњи моро, — менависад Нењру, — алалхусус республикањои 
Осиёи Миёна бедор мекунад, зеро байни мо ва ин кишвар алоќањои чан-
динасраи дуљониби мављуд буд. Диќќати моро махсусан он љињат ба худ 
љалб менамояд, ки онњо дар муддати чанд соли охир ба комёбињои калони 
назаррас мушарраф гардиданд. Имрўз ин республикањо аз бисёр љињат аз 
Њиндустон пеш рафтанд».

Барои тасдиќи сухани худ Љ.Нењру аз муваффаќиятњои Тољикистон 
як чанд факту далел меоварад: «Дар бораи комёбињои маориф њамин 
маълумотњоро овардан бамаврид аст. Агар соли 1925 њамагї 6 мактаб мављуд 
бошад, пас дар охири соли 1926 113 бо 2300 хонанда, соли 1929 — 500 мактаб; 
соли 1931 зиёда аз 2 њазор муассисањои таълимї, ки 120 њазор хонандаро дар 
бар мегирифт. Ба ѓайр аз мактабњо инчунин боѓчањои бачагона, китобхонањо 
ва омўзишгоњњои махсус кушода шудааст. Халќ нињоят ташнаи дониш аст».

Фарзанди бузурги халќи њинд Љавоњирлаъл Нењру чун таърихшинос бо 
ин асноди худ дар омўзиши таърихи љањонї, аз љумла Осиёи Миёна, ки ќисми 
таркибии он аст, њиссаи муносибе гузошт. Ин асар дар донистани таърихи 
тарафайн, дар бобати мустањкам кардани дўстию њамкории ин халќњо 
ањамияти калон дорад. Дар хотима ќайдњои академик Б.Ѓафуровро доир ба 
маќому мавќеи Љавоњирлаъл Нењру дар байни халќи мо овардан бамаврид 
аст:

«Ин ходими барљастаи давлатї ва сиёсї, муаррихи боистеъдод ва пуб-
литсисти шўълаварро, — менависад ў, — дар мамлакати мо хуб медонанд ва 
ќадр мекунанд. Одамони советї њамеша аз маќсадњои наљибу ватандўстии 
Нењру, ки бањри хушбахтию бењбудии халќњо мубориза мебурд, ба ваљд 
меомаданд».

БОНЇ ВА БОНУИ МИЛЛАТ

Бахти духтари косиб
Рўзи 23-декабри соли 2002 ба ман муяссар шуд, ки дар шањри Душанбе бо 

духтари калонии Розия Озод — Корманди шоистаи маданияти Тољикистон, 
собиќадори матбуоти тољик Тољинисо Ѓафуроваи 86-сола сўњбат намоям. Вай 
дар бораи модари мушфиќаш чанд лањзаро ёдоварї карда, аз љумла гуфт:

— Модарам дар оилаи косиби камбаѓал таваллуд шудааст. Азбаски 
зењни тез, аќли расо ва нисбат ба китоб мењру муњаббати калон дошт, падару 
модар ба камбаѓалии худ нигоњ накарда, ўро ба мактаби духтарона доданд. 
Модарам аввалин шуда дар байни њамсолонаш саводнок шуда, ба мутолиаи 
асарњои классикони адабиёти тољик, хусусан, шеърњои Њофизу Бедил оѓоз 
кардааст.

Аз шеъри модар «Ањволи иљтимоии ман» пай бурдан мумкин аст, 
ки солњои љавонї ва миёнасолиашон хеле камбаѓалона ва пурмашаќќат 
гузаштааст:

Ба даври пеш ман чизе зи илму фан надонистам,
Ба ѓафлат рафт ин умри азизи ман, надонистам.
Ба љуз ѓам дар дилу коњиш ба љону тан надонистам,
Ба тан як умр љуз як кўњнапироњан надонистам.

Намудам мењнати бисёру дидам ранљу зањматњо,
Ба ними нон зи боён бас кашидам бори миннатњо.
Тамоми умр будам ноумед аз нозу неъматњо,
Ба музди ростї меомадам аз пеш тўњматњо.

Дар Исфисор
Розияи понздањсоларо ба Ѓафур Сангин ном љавони карбосбоф аз гузари 

Хоља Камол ба шавњар доданд. Мушкилињои рўзгор водор сохт, ки онњо ба 
Исфисор, ки аз шањри Хуљанд њашт километр дуртар буд, кўчида раванд. 
Дар он љо Розия Озод, ки саводи хуб дошт, майли духтарони доништалабро 
ба назар гирифта, мактаб мекушояд, то ба онњо савод омўзонад. Махсусан, 
ў ба таълими одобу ахлоќ диќќати калон медод. Дар як ваќт ба тарбияи 
фарзандони худ дар хона бештар машѓул мешуд. Зеро ки мардуми Исфисор 
асосан узбекон буданд ва фарзандонаш дар кўча бо забони ўзбекї ва дар хона 
бо забони тољикї њарф мезаданд. Бинобар он бо маќсади забони модариро 
фаромўш накардан њар шаб барои фарзандонаш шеър мехонд ва шеър ёд 
медод. Яъне, Розия Озод наљоти забонро дар шеър хондану шеър аз бар кар-
дан медид.

Фарзанди калонии шоира Бобољон Ѓафуров дар маќолаи «Дурўягии 
љаноби Вексон Монтей», ки соли 1962 дар маљаллаи «Огонёк» чоп шуда 
буд, давраи кўдакии худро ба ёд оварда, навишта буд: «Ман хушбахт будам, 
ки дар хона аз модари босаводи худ аввалин одоб ва аввалин њикматњои 
классикони худро омўхтам».

Розия Озод дар тарбияи фарзандонаш ва алалхусус писари калониаш 
Бобољон диќќати калон медод. Тољинисо Ѓафурова низ дар хотироти хеш 
ёдовар мешавад, ки «модарам њамаи фикру зикр ва рафтори фарзанди 
калонашро маъќул медонист. Одатан вай шеърњои худро аввал ба ў мехонд 
ва фикру мулоњизањои Бобољонакаамро мепурсид. Бародарам нисбат ба 
модар эњтироми бузург дошт ва ба эљодиёти вай низ ањамияти калон медод, 

ѓамхорї зоњир мекард, ба серкории худ нигоњ накарда, соатњои дароз бо 
модар сўњбат мекард. Мањз њамин сўњбатњои пандомезонаи модар моро ба 
роњи маърифат њидоят намуд».

Насињат ва дархостњои модарона
Дар дафтарњои бо мурури замон зардгаштаи академик Бобољон Ѓафу-

ров бо насињат ва дархостњои модари бофарњанги хирадмандаш Розия Озод 
навишта шинос шудем. Ин далел бар он аст, ки фарзандон шабу рўз аз рўи 
гуфтаи модар амал мекарданд:

— Аввал он, ки эй љони модар хаќро бишнос ва њар чї аз панд ва наси-
њатгўї нахуст бишнавї, бар он кор кун, сухан ба андозаи хеш гуй, ќадри мар-
дум бидон.

Њаќќи њама касро бишнос, рози худро нигоњ дор.
Ёрро ваќти сахтї биозмой. Дўстро ба суду зиён имтињон кун.
Аз мардуми аблањ ва нодон гурез, дўсти зирак ва доно гузин, дар ко ри 

хайр љидду љањд намой. Тадбир бо мардуми ботаљриба ва доно кун. Суха-
натро бо њуљљат гўй.

Љавониро ѓанимат дон ва њангоми љавонї кори ду љањон рост кун.
Ёрон ва дўстонро азиз дор, бо дўсту душман абрў кушода дор.
Устодро бењтарин падар шумор.Харљ ба андозаи дахл кун.
Дар њама кор миёнрав бош, љавонмардї пеша кун.
Њизмати мењмон ба вољиб адо кун, дар хонае, ки дарої, чашму забонро 

нигоњ дор. Бо њар кас ба андозаи ў кор кун.
Љомаю тан пок дор. Ба љамоат ёр бош.
Фарзандро илму адаб биёмўз ва аз кафш ва мўза, ки пўшї ибтидо аз пои 

рост кун ва бадар овардан аз пои чап гир.
Ба шаб чу сухан гўї, ба атроф нигоњ кун, кам хўрдан, кам хуфтан ва кам 

гуфтан одат кун. Бо занон ва кўдакон роз магўй.
Њар чї ба худ написандї, ба дигарон маписанд, корњоро бо дониш ва 

тадбир кун, наомўхта устодї макун. Бо мардуми бузург сухан дароз магўй, 
мардуми авомро густох масоз.

Ба хайри касон дил манењ, аз бадаслон чашми вафо мадор.
Беандеша дар кор машав, кори имрўзаро ба фардо маяфкан.
Њољатмандро ноумед макун, хайри касонро бо хайри худ маёмез, моли 

худро бо дўсту душманат манамой, хешовандї аз хешовандон мабур. Касоне, 
ки нек бошанд, ба ѓайбат ёд макун.

Ба худ мангар, љамоат, ки истода бошанд, ту низ бо онњо бош, ба рўи 
мар дум танбалї макун.

Сухан њазломехта магуй, аз сухане, ки ханда ояд, њазар кун.
Санои худ ва ањли худ пеши кас магуй, њурмати њама касро пос дор, 

мурдаро ба бадї ёд макун, ки суде надорад.
То тавонї љанг ва хусумат масоз, ќувваозмой мабош, нони худро бар 

сурфаи дигарон махўр.
Дар корњо таъљил макун, барои дунё худро ба ранљ маяфкан.

Њар кї худро бишносад, ўро бишнос. Хусумати мардум ба хеш магир. 
Дар њолати ѓазаб сухан фањмида гўй.

Ба ваќти баромадани офтоб хоб марав.
Пёши мардуми гурусна хўрок махур.
Аз бузургон ва пирон роњ пеш марав, дар миёни сухани мардум пеш маё, 

сар бар зону манењ.
Чапу ростро мангар, балки назар ба сўи замин медор.
Пеши мењмон ба касе хашм макун, њатто гурбаатро «пишт» магўй, мењ-

монро кор мафармой.
Бо девонаву маст сухан магўй, бо фориѓон ва авбошон ба сари мањалњо 

манишин, ба њар суду ниёз обрўи худро марез.
Зиндагонї кун ба халќ ба сидќ, ба нафс ба ќањр, ба халќ ба инсоф, ба 

бузургон бо хизмат, ба хурдон бо шафќат, ба дарвешон бо саховат, ба дўстон 
ва ёрон бо маслињат ва насињат, ба душманон бо њилм, бо љоњилон бо хомушї, 
бо олимон бо тавозўъ. Ба ин тариќ, писар, бирав, бар моли кас тамаъ макун 
ва чун моли њалол пеш ояд, манъ макун, лекин чун беш ояд, љамъ макун.

Ёд дор њамеша маргро ва фаромўш кун некие, ки ба касе кардї. Ва 
писарам, њамин суханњоро њамеша дар гўш дор.

Хамин панди насињатњои модар — Розия Озод буд, ки писари калонии 
ў Бобољон Ѓафуровро ба шоњроњи бузурги илм овард. Њамин њидояти зани 
хирадманд, модари мушфиќ буд, ки Бобољон Ѓафуров маќбули на ин ки халќи 
худ, балки тамоми оламиён гардид. Њамин санои модар буд, ки Бобољон 
Ѓафуров њамчун шахси мењнату илмдўст шабу рўз бањри халќу Ватан хизмат 
кард. Алалхусус, бо асари пурѓояву гаронбањои худ «Тољикон» дар таърихи 
тамаддуни миллати мо љовидон макон ёфт. Аз ин љост, ки халќи тољик аз 
шоираи равшанзамир Розия Озод њамеша миннатдор аст, ки чунин фарзанди 
бедордил ва худогоње монанди Бобољон Ѓафуров эњдо намудааст.

Кони шеъру афсона
Аз рўи наќли Тољинисо Ѓафурова маълум мешавад, ки Розия Озод 

њамеша аз мероси ниёгони мо фаровон истифода мебурдааст: «Ман доимо 
ба њайрат мемондам, ки модарам чї ќадар шеърњои шоиронро аз ёд медонад. 
Мазмуни чанде аз достонњои «Шоњнома»-и Фирдавсї, «Саодатнома»-
и Носири Хисрав, «Бањористон»-и Љомї, «Сад панд»-и Убайди Зоконї, 
«Панднома»-и Аттор, «Бўстон» ва «Гулистон»-и Саъдї, «Ахлоќи Муњсинї»-
и Њусайн Воизи Кошифї ва дигар шоњасарњои гузаштагони моро батафсил 
наќл менамуд. Чї ќадар афсонањои аљоибу ѓароиби халќиро медонист».

Биойтуни хушќироат
Розия Озод зани босаводи замон буд. Саводнокии ўро њамин чиз 

муайян мекунад, ки вай сурањои Ќуръони азимушшаън, ояту њадисњоро ба 
дараљаи баланд медонист. Дар ин љода ў њамеша аз тафсири Њусайнї ва 
Љалолайн истифода мебурд. Ў хуб медонист, ки Ќуръон ин фарњанги бузург 



64

аст. Ман њанўз, 7 апрели соли 1990 бо ду хоњарон — Тољинисо ва Зебинисо 
Ѓафурова дар шањри Душанбе сўњбати тўлоние доштам. Дар аснои сўњбат 
онњо иброз намуданд, ки «модарамон њамчун донандаи сурањои Ќуръон, 
њамчун бибиойтун дар Хуљанду Исфисор ва Ќистаќўз ном бароварда 
буданд, рўзе набуд, ки Ќуръонро ќироат накунанд. Мо бояд бигўем, ки мањз 
Бобољонакаамонро бо ояту њадисњои Ќуръон аввалан модарамон шиносонид 
ва таълим дод. Инчунин моро низ дар њамин рўњия тарбия кард. Ва бояд 
бигўем, ки мо фарзандон ба китоби муќаддастарини мо — Ќуръони маљид 
муњаббати бепоён доштем».

Ин гуфтањои хоњаронро инчунин яке аз хешони наздики Розия Озод — 
Тољинисо Мирумароваи хуљандї низ дар хотироти хеш, ки он тањти унвони 
«Ёди љонфидои миллат» дар рўзномаи «Њаќиќати Ленинобод» аз 30 декабри 
соли 1998 чоп шуда буд, ёдрас мекунад. Вай менависад, ки: «Розия Озод 
њамсари амакам буда, он касро ман њамчун бибиойтуни хушќироат медонам, 
њамагон чун «Ќаробиойтун» ном мегирифтанд. Ваќте дар маъракањо бо 
овози дилошўб, нолаи дилангез ва љарангосию марѓуладор Ќуръонро ќироат 
мекарданд, ба бадани шунавандагон мурѓак медамид. Он кас ошиќи китоб ва 
омўзиши он буданд. Муњаббат ба китоб дар вуљудашон чунон баланд буд, ки 
соатњои зиёд машѓули илмомўзи ва китобхонї мешуданд».

Худшиносї — мубтадои худошиносї
Фарзандони Розия Озод зимни таълими хуби модари мушфиќи худ 

бо маънои том худшинос ва эътиќодманди Худованди карим буданд. Худо-
шиносї ин пеш аз њама худшиносї, хештаншиносї, эътиќоди ќавї доштан, бо 
нафси хеш мубориза бурдан аст. Сатњи баланди донишу хирадро њам писари 
колонии шоира Бобољон ва њам хурдиаш Олимљон аз донистани бузургтарин 
фарњанги маънавиёти олам ба пои муќаддаси динї — Ќуръону Инљил ва 
Таврот медонистанд. Њамин эътиќоду муњаббати Бобољон Ѓафуров ба китоби 
мусулмонон, Ќуръон буд, ки баъди сарвари Пажўњишгоњи шарќшиносии 
Академияи илмњои СССР шуданд, аз паи њар чї тезтар ба чоп омода кардани 
нашри русии Ќуръон гардид.

Нашри русии Ќуръон дар тарљумаи олими номии рус, академик И.Ю. 
Крачковский њанўз соли 1922 анљом ёфта буду сиёсати атеистии давлати 
шўравї намемонд, ки он нашр шавад. Танњо бо ташаббуси Бобољон Ѓафуров 
соли 1963 он дар нашриёти «Адабиёти Шарќ» чоп карда шуд. Дигар фарзанди 
худогоњи шоира — Олимљон Ѓафуров бошад, китоби муќаддаси Ќуръони 
азимушшаънро ба забони русї тарљума карда, онро шарњу тафсир кард. Он 
ибтидои соли 2000 дар Маскав аз тараќи нашриёти «Славянский диалог» аз 
чоп баромад. Бояд гуфт, ки Ќуръони шариф аз оѓози нозил шуданаш, дар 
тўли 1400 сол ба забонњои мухталифи дунё борњо тарљума шудааст. Ба забони 
русї бошад, инак 5 навъи тарљума ба ќалами донишмандони овозадоре чун 
Саблуков, Крачковский, Порохова, Османов ва Ѓафуров мутаалиќ аст.

Бояд ќайд кунам, ки тарљумони тозатарини Ќуръон Олимљон Ѓафуров 
дар рўзњои таљлили 60-солагии вилояти Суѓд — моњи июни соли 2000-ум 
мењмони хуљандиён шуда, аввалнусхаи онро лутфан ба Раиси вилоят Ќосим-
љон Ќосимов њадя карда гуфт:

«Муњаббати моро ба ин китоби муќаддаси олам њанўз модари бузург-
ворамон бедор карда буданд. Ин натиљаи мењнати чандсолаи ман аст, ки 
аз болои ин кори мураккабу хайр машѓул будам. Барои анљоми ин кор 
маълумотњои аз модарам гирифта мададгор шуд».

Раиси муњтарам Ќосимљон Ќосимов китоби муќаддаси Ќуръонро аз 
дасти мутарљими он Олимљон Ѓафуров гирифта, арзи миннатдорї намуда, 
ќайд кард: «Мо боварї дорем, ки оянда он исломшиносону ховаршиносоне, 
ки ба тарљумаи русии китоби муќаддаси мусулмонон сару кор доранд, бояд 
аз тарљумаи Олимљон Ѓафуров истифода баранд ва он хонандагону омў-
зандагонро ба роњи дуруст њидоят хоњад кард».

Бобољон Ѓафуров чун фарзанди мусулмон шунидааст, ки бандагонаш 
бояд њамаи панљ рукнњои асосии мусулмониро адо кунанд. Ва яке аз онњо 
тавофи Каъба аст. Инак, соли 1974 ба ў имкон даст медињад, ки барои зиёрати 
хонаи Худо ба Маккаю Мадина ба њаљ равад. То академик Бобољон Ѓафуров 
њељ намояндаи чунин маќомоти баланд — собиќ корманди масъули њизбию 
академики шўравї ба сафари њаљ нарафта буд. Пеш аз сафари њаљ Бобољон 
Ѓафуров моњи майи соли 1974 ба сари ќабри модар махсус аз Маскав ба 
Душанбе омада, сурае аз Ќуръон ќироат намуд. Ин гўё як фотењаи модар ба 
писар барои сафари муборак буд. Оре, модарро баъд аз вафоташ њам њамон 
навъе, ки Олимљон ќайд кардааст, рўњи поки вай ќувваи калон мебахшад ва 
њамеша ѓами фарзандро мехўрад. Хуб гуфтааст Сармад:

Синаи пурмењри модар то абад осуда нест,
Ќалби ў дар зери гўраш ёди фарзандон кунад.

Ќиссаи донакшиканї
Розия Озод дар баробари фарзандонашро дар рўњи садоќат ба илму 

дониш тарбият кардан, онњоро дар мењнатдўстї ва ризќи њалол ёфтан 
парвариш мекард. Тољинисо Ѓафурова наќл намуд: «Боре падарам аз 
матлуботи ќишлоќ чанд тонна донак овард. Мо бояд онро шикаста, маѓзашро 
ба давлат супорида, ба муздаш хўрокворї мегирифтем. Ин донакшиканї зуд 
ба дили мо, бачањо зад. Сипас модарам барои љалб кардани мо афсонагўиро 
сар кард. Шабњо дар равшании чароѓи карасинї донак мешикастему ба 
афсонањои аљоибу ѓароиби модарам гўш медодем. Модарам бемуњобо беш 
аз њазор афсонањои халќиро медонистанд. Як поси шаб модарам мегуфт: 
«Бас аст, бачањо, хоб кунед». Вале мо бо як овоз аз ў давоми афсонаро талаб 
мекардем. Бо њамин васила моро ба мењнати њалол ризќи худ ёфтанро талќин 
мекарданд.

Набард бо ќалам
Розия Озод, ки бо асарњои Фирдавсї, Саъдї, Њофиз, Љомї, Бедил, 

Сайидо ва дигарон шинос буд, дар пайравии онњо шеър менавишт. Аммо 
вай чун шоираи маълуму машњур дар солњои Љанги Бузурги Ватанї ба 
майдон баромад. Нахустин маљмўаи шеърњои шоира њам соли 1944 бо номи 
«Муњаббат ба Ватан» баромад. Муњаррири маљмўа Муњаммадљон Рањимї 
дар сарсухани китоб навишта буд: «Шоира Озод аз солњои 1937-1938 бо 
навиштани шеър машѓулият дорад, вале метавон гуфт, ки ўро давраи Љанги 
Бузурги Ватанї њамчун як шоираи сермањсул дар арсаи адабиёт намоён 
карда, ба мутолиакунандагони назми бадеї шиносо намуд».

Дар ин нахустмаљмўаи шоира Розия Озод шеърњои пуртаъсири ў ба 
монанди «Ба зидди Гитлери девона гуфтам», «Чандин саволе, чандин ља-
воб», «Фарзанди азиз», «Хайр модарљон», «Ба Њодї Кенљаев», «Писари 
Тољикистон», «Њамзаалиев», «Ба Ойгул» ва ѓайра дохил шудааст. Дар шеърњо 
Ватан-Модарро тараннум намуда, душманони малъунро нафрат мекард. Ў 
бо ашъори ватандўстонаи худ корнамоии љанговарон ва халќи шўравиро дар 
фронт ва мењнаткашонро дар аќибгоњ ситоиш мекард ва бо њамин ягонагии 
маънавию сиёсии халќ ва иќтидори бењамтои Ватанро васф менамуд:

Гитлери девонаро сўрох гардида љигар,
Шуд 6а ваќти марги худ дар мотами худ навњагар.
Мо ба зидди душмани инсоният пеш меравем,
Бо тамоми ќуввату имконият пеш меравем.

Духтари дуюми Розия Озод — Зебинисо Ѓафурова дар суњбат ба ман 
наќл кард, ки «ваќте модарам шеъри «Хайр модарљон»-ро аз номи аскари 
ба љанг рафта навиштанд, баъди хондани он Бобољонака маслињат доданд, 
ки акнун «Салом модарљон»-ро низ чун пайѓом аз фронт нависанд. Ва соли 
1944 шеъри модарам бо њамин унвон бори аввал дар рўзномаи «Тољикистони 
сурх» чоп шуд».

Розия Озод рўзи ѓалабаро бо шодмонии беинтињо пешвоз гирифта, дар 
тарљеъбанди «Иди зафар» њиссиёти баланди ватандўстонаи худро самимона 
чунин месарояд:

Шодї бикунад мардуми њар водию кўњсор,
Мазмуни чунин байт намояд њама такрор:
Кардем зафар мову туву рањбарии мо,
Шўњрат ба љањон пур шуда аз ин зафари мо.

Дар солњои минбаъда шеъру маљмўањои зиёди Розия Озод ба монанди 
«Гулистони ишќ» (1946), «Аз водињои тиллої» (1948), «Иќбол» (1951), 
«Зиндабод сулњ» (1951) ва ѓайра паси њам баромаданд. Пас аз вафоти шоира 
њам маљмўањои шеърњояш бо унвони «Шеърњои мунтахаб» (1957), «Дўстони 
ман» (1958), «Орзуи ман» (1962), «Тўњфа» (1983), «Хотира» (1989) чоп шудаанд, 
ки дар онњо бо обуранг ва гирумони хос халќро васф кардааст.

шеваи шеър аз мурѓон омўхтам
Дар бораи эљодиёти шоира, сабку услуби ў адабиётшиноси номї, узви 

вобастаи Академияи илмњои Тољикистон И.С.Брагинский як лањзаи хотир-
мони љолиби диќќатро наќл кардааст:

— Баъди љанг мулоќоти ман бо Розиябибї борњо иттифоќ афтодааст, 
чанд бор дар санаторияи Душанбе (Сталинободи онваќта) низ бо њам 
будем...

Ана њамон ваќт аз мавриди ороми истироњатгоњ истифода бурда, аз 
ў, ки хеле камгап буд, саволеро, ки хеле ваќт дар сар доштам, арз кардам: 
чї тавр шеър иншо мекунад, вазни мураккаби шеъри классикиро чї тавр ёд 
гирифтааст, њол он, ки ў њаргиз онро наомўхтааст ва намедонад (ман аз ин 
ќазия огоњ будам)? Розиябибї дар љавоб ин маќолро гуфт: «Шунидан кай 
бувад монанди дидан» ва илова кард: «Шумо бояд барваќт аз хоб хеста, соати 
5-6 пагоњ маро, ки дар боѓ гардиш мекунам, бубинед, баъд сўњбат мекунем».

Дар яке аз рўзњо, ба тавре ки Розиябибї маро намедид, гуфтаашро ба љо 
овардам. Субњи барваќт боѓро хониши мургони сањар фаро гирифта буд. Зани 
солхўрда пероњани сап-сафед дар бар аз роњрави боѓ солорона ќадам мезад. 
Ин кори вай як-ду соат давом кард. Ў накњати гулу сабзаро мешамиду ѓарќи 
хаёлот буд, танњо баъзан андак лабонаш мељунбиданд. Азбаски дур будам, 
намедонам, ки пичир-пичир мекард ё чизеро азёд мехонд. Баъд ба манзил 
баргашт. Рўзона дар ваќти мулоќот мушоњидаамро арз карда, боз саволамро 
ба ёдаш овардам. Розиябибї бо як табассуме гуфт: «Њар гоњ, ки дилам моили 
сурудани шеър мешавад, мераваму аз мурѓон меомўзам. Њар мурѓ ба таври худ 
мехонад, лањни якеаш ба дигараш монанд нест. Ман ба онаш гўш медињам, 
ки ба руњияам мувофиќ аст, баъд њамонашро, ки бо эњтиёљи ботинам њамранг 
аст, дар шеър ифода мекунам. Њамин тавр, аввалин мисрањо дар забонам 
љорї шуда, шеъри мукаммалро ба вуљуд меорад. Баъд ба манзил баргашта, 
њар он чиро, ки аз мурѓон омўхтаам, ба рўи ќоѓаз меорам».

Розия Озод ба Иосиф Самойлович Брагинский чї тавр аз хониши мурѓон 
илњом гирифтанашро наќл карда, гумон надошт, ки суханони машњури 
шоири тавонои олмонї Гётеро такрор карда истодааст, ки ў њам дар њамин 
мазмун мегўяд: «Ман месароям, чунон ки мурѓ месарояд».

Розия Озод чун мурѓи хушхон содда ва форам, балки зеботар аз он — 
чун модар месуруд, ки ин аз он њам зеботар аст. Вай ободињои шањру дењоти 
кишвари мањбубашро мадњ намуда, ба њусни ободии он њусн афзудани гул-
духтарони зебои тољикро тасвир мекард:

Духтарон пўшида дар тан куртањо зебо аљаб,
Ранга-ранга, сурху сабзу пургулу раъно аљаб.
Аз либоси њуснафзо њуснашон дар обутоб,
Обу оташ дидаам дар барги гул як љо аљаб.

Ба ќадри устод мебояд расид!
Дар сўњбат бо ман Тољинисо Ѓафурова як хислати нињоят волои модари 

мушфиќашро наќл кард. Дар масъалаи ќадршиносии устодон, омўзгорон, 

яъне муаллимон касе мисли Розия Озод набуд. Ў тамоми умр нисбат ба 
биотуни нахустини худ эњтироми бепоён дошт. Фарзандонашро њам панд 
медодааст, ки њамеша ба ќадри устодонашон расанд. Инро ман дар мисоли 
эњтироми Розия Озод нисбати падари ман, Муаллими хизматнишондодаи 
Тољикистон зиндаёд Абдуѓаффор Њасанов, ки солњои 1922-1924 дар мактаб-
интернати Ќистаќўз ба фарзанди ў Бобољон Ѓафуров таълим додаанд, дида 
метавонам. Тољинисо Ѓафурова дар маќолаи хеш «Ѓафуровнома», ки нисбати 
аз нашр баромадани китоби ман «Алломаи замон» навиштааст, хотиррасон 
мекунад: «Ман аз номи худ, хоњарам Зебї, ањли оила ва хешу таборони 
Бобољон Ѓафуров ба муаллифи китоби «Алломаи замон» арзи сипос мегўям. 
Бо навиштани ин китоб арвоњи падари Усмонљон Ѓаффоров — Абдуѓаффор 
Њасанов, ки ба бародарам хаќќи устодї доранд ва дўсти бузурги хонадони 
мо буданд, шод мешавад. Ваќте, ки соли 1932 бародарам Бобољон Ѓафуров ба 
Маскав ба тањсил рафтанд, аввалин шахсе, ки ба он љо рафта, хабар гирифта 
буд, Абдуѓаффор Њасанов буданд. Афсўс, ки ин лањза дар китоб инъикос 
наёфтааст» (Њафтаномаи «Тољикистон» аз 28 июли соли 1999).

Ангури тагобї ва илму адаб
Тобистони соли 1946 ба њавлии мо, Ќистаќўз Розия Озод ду рўз мењмон 

мешаванд. Он кас бо модаркалони ман Бибишањзода, ки зани босаводи 
китобдор буда, таъби шоирї доштанд, њар гоњ бањри сўњбат ва мутолиаи 
китобњо меомаданд. Рўзи дуюми мењмониравии Розия Озод, Бобољон 
Ѓафуров, ки чанде пеш ба вазифаи котиби якуми КМ ПК (б) Тољикистон 
интихоб шуда буд, њамроњи раиси Шўрои Вазирони РСС Тољикистон Љаббор 
Расулов, раиси комиљроияи ноњияи Чкалов Мирсаид Умаров ва раиси 
колхози онваќтаи Исфисор Толиб Зунунов даромада меояд.

Ѓайричашмдошт омадани чунин шахси фозил аввалан, чун арзи эњти-
роми модари арљманди мушфиќаш ва сониян, падарам мебошад, ки олим он 
касро чун муаллим њурмат мекард.

Баъди каме дам гирифтан Розия Озод ба писараш Бобољон Ѓафуров ва 
дигар њамроњони бо ў омада рў оварда, мегўяд:

— Пеш аз њама аз ин ангури тагобї хўред, ки ба љисматон хун шавад. 
Ќимматии ин ангур боз дар он аст, ки нињолашро Њасансаркори номї, дењќони 
асил шинонидаанд, набошад саркори 84-сола хафа хоњанд шуд. Сониян, 
ман медонам, ки шумоён — роњбарон њамеша серкору сертараддудед, вале 
њоло каме сабр мекунем ва чанд сањифае аз китоби њикмат мутолиа кунед, 
— гўён модар ба дасти писараш Бобољон «Матлаъ-ул-улум ва маљмаъ-ул-
фунун»-и Вољидалии Муљмалиро (соли 1848 дар Њиндустон нашр шудааст), 
дароз мекунад. Алњол ин китоб дар китобхонаи шахсии ман мањфуз буда, 
он љо ишорањои Розия Озод ва санаи сафар ќайд шудааст. Бобољон Ѓафуров 
китобро боз карда, дар сањифањои аввали он мехонад: «Илмро адаб лозим 
аст ва адабро илм лозим набувад, њол он ки илм ашраф ва аъзами фанњост, 
агар ањли илм беодоб бошад, ў ба њељ наарзад».

Розия Озод ба писар таъкид кардааст, ки минбаъд ту, њамчун сарвари 
Тољикистон бештар аз ин њикматњо истифода барї ва худ низ гулчини њик-
матњо бошию ба дигарон намунаи ибрат гардї. Њамин њикматњои бузургон 
ва панди модар буд, ки минбаъд ин гуфтањоро Бобољон Ѓафуров дар амал 
татбиќ намуд. Њини сарвари Институти шарќшиносии АИ СССР будан 
тамоми асарњои пандии ниёгонро аз «Шоњнома»-и Фирдавсиву «Гулистон»-
и Саъдї сар карда, то маќолу зарбулмасалњои халќї нашр кунонд. Худи 
устод Бобољон Ѓафуров шахсе буд, ки дар суњбатњо суханони њикматноки аз 
модар шунидаро, аз бузургон хондаашро бамавќеъ истифода мебурд. Наќлу 
гуфтори ў ба кас чунон таъсир мекард, ки гўё аз чашмаи кўњї об мехўрда 
бошад. Он гуфтањои пандомезонаи Бобољон Ѓафуров, ки асоси онро панду 
насињатњои модар ташкил мекард, аз тарафи додари хурдї Олимљон Ѓафуров 
гирд оварда шуд. Вай тањти унвони «Панду њикматњои Бобољон Ѓафуров» 
соли 1998 дар нашриёти «Славянский диалог»-и Маскав ба забони тољикї 
нашр шуд. Инак чанд њикматњои аллома Бобољон Ѓафуровро аз он маљмўа 
меоварам:

Гулчине аз панду андарзњои аллома
* Ришва барои инсон чизи фалокатовар мебошад. Ин як вартаест, ки аз 

он танњо шахси ќавиирода берун омада метавонад.
* Оќил он нест, ки мардумро бо каломи пурмазмуни худ мафтун мекунад, 

балки он аст, ки ёдаш дили одамонро гарм мекунад.
* Ба гаронфурўшї дода машав, ки арзиши худатро паст мекунї.
* Инсон њам монанди чоњи об аст. Агар аз чоњ беист об кашидан гиранд, 

хушк мешавад. Ваќте ки аз касе беист кўмак металабї, вай рўзе аз ту рў мегар-
донад.

* 3абон лашкари бузург мебошад. Ѓалабањои калонтарини дунё бо 
ќувваи забон ба даст омадаанд.

* Мењнати бемузде, ки кас барои ту мекунад, подоши гарон дорад: вай 
миннатдорї ва ќарзи беадо мешавад.

* 3арар мебинад он, ки мехоњад аз њисоби дигарон фоида рўёнад.
* Аз марг натарс, вале аз он тарс, ки умрат дар нанг мегузарад.
* Хоксорї як навъи саховат аст, зеро хоксор талоши дунёро надорад.
* Аз талафи пулу мол насўз, ки пул мераваду ту мемонї. Дон, ки аз 

њамаи чизњои дунё ќимматтарї.
* Ќимор ва хушбахтї њамдасти якрўзаанд.
* Айби камбаѓалї дар танбалист.
* Хирадманд пули фардоро имрўз медињад. Аблањ бошад, ќарзи имрўзро 

ба фардо мемонад.
* Пирамарде, ки хирадманд нест, дардманд аст.
* Беѓам сабабгори ѓами дигарон мешавад.
* Ќарз ихлоси шахсро аз шахс мегардонад.
* Аз хоксорї дида хислати бузургтаре нест. Вай њам ба шоњ мезебад ва 

њам ба гадо.

* Меваи боѓи њамсоя, албатта ширинтар мешавад, аммо барои њаёт 
самари боѓи худ зарур аст.

* Њељ гоњ ба манфиати шахсї дода нашав, ки он дар охири охирон бар 
зарари худат меояд.

* Дили нодон ба пулу чизу мол месўзад, вале дили мутафаккир — ба 
инсон.

* Чизи муфт мисли хаси хушк: алангааш баланду гармиаш кам.

Сафари охирин
Розия Озод соли 1957 ба касалии саратон дучор мешавад. Писари калонї 

Бобољон Ѓафуров, ки як сол пеш ба Маскав кўчида рафта буд, хост, ки ба 
табибони машњури он љо модари беморашро нишон дињад. Бо ин маќсад ба 
хоњари хурдї Зебинисо занг зада мефањмонад, ки модарро њамроњ бо воситаи 
поезд ба Маскав биёранд. Он рўзњо Бобољон Ѓафуров дар Полша буду бояд 
бо расидани поезд ба Маскав шуда, модари мушфиќро пешвоз мегирифт. 
Дар рўзи дуюми роњї шудан ањволи Розия Озод бад мешавад. Дар шањри 
Актюбински Ќазоќистон, дар вагон Розия Озод љон дод. Зебинисо Ѓафурова 
ба бародараш барќия медињад: «Модар гузаштанд. Он чї шуданї буд, шуд. 
Љасади модар дар поезд ба Маскав меравем».

Бобољон Ѓафуров њамоно аз Варшава ба котиби якуми обкоми Пенза 
занг зада мегўяд: «Таќдири модар њамин тур шуд, аз поезд љасади модарро 
фароварда, тавассути самолёт ба Сталинобод фиристед. Ман низ пагоњ он љо 
мешавам.»

Дар хусуси чї тавр ба Сталинобод овардани љасади Розия Озод рў ме-
оварем ба хотираи Зебинисо Ѓафурова:

«Дар Пенза љасади модарамро фароварда, ба фурудгоњ оварданд, 
њаво хунук, барф меборид. Мо акаамро интизор шудем. Як замон сардори 
майдони њавої ва боз чанд нафари дигар пайдо шуданд. Байни худ ким-чињо 
гуфтанд. Ман чизе пай набурдам. Баъдтар фањмам, як мотори самолёт аз 
кор баромадааст. Худо накарда чаппа мешуд, он рўзњо аз бародарам њам, 
људо мешудем. Ва ду мурдаро меовардем. Хайрият лёчикњои таљрибадор 
самолётро беосеб фароварданд. Модарамро бо самолёти боркаш ба 
Сталинобод овардем. Акоям бо самолёти рейси Москва-Пенза-Актюбинск-
Сталинобод парвоз намуданд».

Маросими видоъ бо Розия Озод дар хонаи Иттифоќи нависандагон 
баргузор шуд. Љасади шоира 14 декабри соли 1957 дар ќабристони шањри 
Душанбе дафн карда шуд. Дар таъзияномаи раёсати Иттифоќи нависандагони 
СССР ва Иттифоќи нависандагони Тољикистон навишта шуда буд: «Зиндагии 
зани тољик ва модар, шоираи боистеъдод ва ходимаи намоёни љамъиятї 
Розия Озод намунаи барљастаи ќисмати зани Шарќ мебошад».

Рўњи поки модари бузургвор шод бодо то абад!
Роњи зиндагї ва эљодии Розия Озод на танњо њодисаи ибратбахш 

дар њаёти адабии мо мебошад, балки сањифаи наве дар фаъолияти эљодии 

занону духтарони тољик ба шумор меравад. Бинобар ин маќоми ин зани 
арзандаи тољик дар таърихи фарњангии мо бузург аст. Хурсандиовар аст, 
ки ба шарафи 110-солагии Розия Озод бо ќарори Раиси фарњангдўсти 
вилояти Суѓд Ќ.Р.Ќосимов љашни ботантана таљлил мешавад. Алњол дар 
заминаи ин ќарор маљмўаи шеърњои шоира бо пешгуфтори банда дар дасти 
ноширон аст. Ман рўзи 23 декабри соли 2002 њини дар Душанбе будан, ба 
фарзандони Розия Озод — Тољинисо ва Зебинисо Ѓафурова ин иќдоми неки 
Раиси вилояти Суѓдро расонидам. Онњо миннатдории бепоёни хешро изњор 
намуда, таманнои онро карданд, ки илоњо руњи поки модари бузургворашон 
ба кори онњо мададгор бошад.

ЧОР РЎЗ БО УСТОД СОТИМ УЛУЃЗОДА
Рўзи 5 майи соли 1988 аз рўзномаи вилоятии «Њаќиќати Ленинобод» ба 

ман занг зада хабар доданд, ки устод Сотим Улуѓзода навакак аз Душанбе 
омаданд, алњол дар идораи рўзнома њастанд. Шуморо мепурсанд. Ман њамоно 
баробари шунидани номи мубораки устод ба сўи идораи рўзнома давидам. 
Охир, дидорбинии чунин нависандаи забардасти миллат, ки њамагон эшонро 
чун чароѓи анљумани зиёиёни тољик меномиданд, бароям хушоянд буд. 
Сониян падари хирадмандам ба мо, фарзандон таъкид мекарданд, ки њарчї 
бештар бо ањли илму адаб яъне фозилон сўњбат кунем, њамон ќадар ѓизои 
маънавї мегирем. Ва ин гуфтаи Шамси Табрезї «З-он касе доди сухан љў, ки 
сухандон бошад»-ро гўшрас мекарданд.

Баробари ворид шудан ба идораи рўзнома фањмидам, ки он љо бахшида 
ба рўзи матбуот (он солњо таљлили иди матбуот рўзи 5 май баргузор мегардид) 
љамъомади ањли ќалам рафта истодааст. Дар маљлисгоњ устод Улуѓзода аз 
вазъи адабиёт, инкишофи назму насри тољик, бењтарин падидањои адабии 
солњои охир сухан мегуфтанд.

Баъди анљоми сўњбат устод бо ман вохўрда, њамоно дўсти ќадрдонашон 
— падари бузургворам Абдуѓаффор Њасановро пурсиданд. Ман љавоб 
додам, ки алњол сињат ва саломатанд, муштоќи дидори шумоянд. Устод 
гуфтанд, ки имрўз бегоњї мењмони зиёиёни дењаи Ќистакўз мешавем, тавонед 
хабар дињед. Ман њамоно ба падар занг зада фањмонидам, ки устод Улуѓзода 
омаданд ва он кас мењмони мењнаткашони дењаамон мешаванд. Дар ќасри 
маданияти колхози «Тољикистон» соати 17 вохўрии устод бо мухлисонашон 
барпо мешавад. Шумо њам дар њамон љо шавед.

Соати муайяншуда мо якљоя бо устод Сотим Улуѓзода ба дења омадем. 
Падар бо самимият дўсташонро пазирої намуданд. Дар аввал дар таги сояи 
беди чойхонаи колхозї, назди оби равон як сўњбати хосе баргузор гардид. 
Падар аз омадани мењмони воломаќом шод гардида, устодро бо чунин 
суханон хайра маќдам гуфтанд:

— Мулло Сотимхони азиз! Дар бењтарин фасли сол, бањори зебо ба 
диёри мо ќадам ранља карда омаданатонро њасанот мегўям ва ин шоњбайтњо 
пешкаши шумост:

Чист давлат? — Сўњбати соњибдилон дарёфтан,
Ё њузури дўстони мењрубон дарёфтан.
Сояњои бед бар оби равон фасли бањор
Дар миёни бўстон бо дўстон дарёфтан.

Соати 17 сўњбати устод С.Улуѓзода бо ањли фаъолон ва зиёиёни љамоати 
Ќистакўз, ки яке аз дењањои калонтарини љумњурї ба њисоб меравад, оѓоз ёфт. 
Вохўриро мудири кафедраи адабиёти Донишкадаи омўзгории Ленинобод, 
доктори илми филология, профессор С.Асадуллоев, ки зодаи њамин диёр 
аст, кушода, мењмони олиро хайра маќдам гуфт. Баъд устоди донишкада 
А.Насриддинов оиди маќоми С.Улуѓзода дар адабиёти тољик ва китоби нави 
нависанда «Фирдавсї» гузориши муфассал кард. Шоира Фарзона ду шеъри 
нави хешро ќироат намуд. Дар охир устод С.Улуѓзода баромад карданд.

«Ман асосан ба мавзўи таърихї асар меофарам. Дар бадали 30-40 соли 
охири эљодиам танњо ба мавзўъњои таърихї рў овардам. Барои чї? Љавоб 
ба ин саволи пешгузоштаам ин аст, ки соли 1943 маро ба Сарраёсати њарбї-
сиёсии Армияи Сурх ба Маскав даъват карданд. Ба ман супориш доданд, 
ки дар бораи ќањрамонони гузаштаи таърихи халќи тољик, фарзандони 
шуљоатманди вай асарњо офарам. Рости гап ман дар бораи фарзандони далери 
гузаштагонамон кам тасаввурот доштам. Сипас дар китобхонаи давлатии 
машњури ба номи Ленин нишаста, якчанд ваќт љустуљў кардам. Чанд асарњоро 
хондам. Дар њамон љо, дар њамон ваќт дарк кардам ва чуќур фањмидам, ки 
то чи андоза таърихи мо бой аст. Њамон ваќт ман ба худ савол гузоштам, ки 
«ин касонро кї зинда мекунад, кї инро ба ояндагон мешиносонад. Касе. ки 
гузаштаи халќи худро намешиносад, вай мисли кўр аст, љоњил аст».

Баъди њамин бо як мењру муњаббат оиди фарзандони шўњратманду 
ќањрамони халќам, мисли Темурмалик, Восеъ, Абўалї ибни Сино, Рўдакї 
ва мана ба наздикї дар бораи Фирдавсї асар навиштам. Оиди асари навам 
романи «Фирдавсї» гўям. Фирдавсї дар таърихи халќи мо маќоми беандоза 
бузург дорад. Бузургии шоири тавоно ва достони безаволи вай «Шоњнома» 
дар он аст, ки мањз њамин шоњкитоб забони моро нигањ дошт. Мањз назми 
бузургони мо, мисли Рўдакї, Фирдавсї, Румї, Носири Хисрав, Аттор, Амир 
Хусрави Дењлавї, Саъдї, Њофизу Љомї забони мо, фарњанги моро зинда 
дошт.

Пас вазифаи мо, адибону олимон гузаштаро, яъне таърихро эњё кардан 
аст».

Сўњбат бо зиёиёни дењаи Ќистакўз бо устод С.Улуѓзода хеле хотирмон 
гузашт. Дар вохўрї падарам, ки бо устод дўсти деринаанд, баромад 
намуданд. Он кас одатан дар сўњбатњое, ки бо ањли илму адаб баргузор 
мешуд, бо овардани шеърњои бузургон гуфтањои хешро пайваст карда сухан 
меронданд. Он рўз падар чанд лањза таърихи дўстии хешро бо устод ёдовар 
шуда, аз љумла гуфтанд:

— Имрўз барои ман дидори дўст, рафиќ ва шахси ба дил наздик чун 
рўзи фарањбахш боќї хоњад монд. Мавлонои Румї басо хуб гуфта, ки:

Мо сўњбати њамдигар гузинем,
Бар домани њамдигар нишинем.
Ёрон њама пештар нишинед,
То чењраи њамдигар бубинем.

Ман хушбахтам, ки яке аз аввалин хонандаи романи нави дўстам 
Улуѓзода «Фирдавсї» мебошам, ки њанўз аз маљаллаи «Садои Шарќ» онро 
пурра хонда будам. Ва ду моњ пеш, баъди он ки романи «Фирдавсї» њамчун 
китоби алоњида шуда чоп шуд, нахустин нусхаи онро муаллиф ба камина 
фиристода бо чунин суханон соядасти хешро гузоштанд: «Ба муаллими 
муаллимон, ба шахси фозилу бисёр мўњтарам, мулло Абдуѓаффор Њасануф 
ёдгорї аз дўсти душанбегиатон ва муаллифи ин китоб. «Фирдавсї» ин 
аввалин китобест пас аз чоп, муаллиф ба Шумо таќдим кард.

Имзо, 22 феврали соли 1988».

Рўзи 6 майи соли 1988, бегоњї дар Ќасри фарњангии «Абрешимчї»-
и комбинати шоњибофии Ленинобод вохўрии ањли мењнаткашони шањр 
бо устод С. Улуѓзода баргузор шуд. Соати 18 толори калони 800 нафараи 
ќаср пур аз мухлисони адаб буд. Дар раёсат ё худ сањна С.Улуѓзода, Њољї 
Содиќ, Нурмуњаммад Ниёзї, Озод Аминзода, Маъруфхўља Бањодуров, 
Фарзона, Абдуманнон Насриддинов нишастаанд. Олими љавони боистеъдод 
А.Насриддинов ва шоири умедбахши мо Фарзона дар бораи пањлўњои 
гуногуни эљодиёти С.Улуѓзода сухан ронданд. Баъд устодро муаррифї 
намуда, љилави суханро ба эшон доданд:

— Ман имрўз хеле сарфарозам, ки бо ањли мењнаткашони Ленинобод 
сўњбат карда истодаам. Ман ба назди шумоён бо як тўњфаи худ, романи навам 
«Фирдавсї» омадам. Ин асар ба рўзгори шоири тавонои миллат, шоире, ки 
«Шоњнома» барин бузургтарин шоњкитоби оламро эљод кардааст, бахшида 
шудааст. Мо имрўз бо ин шоњасари Фирдавсї фахр дорем. Ин ѓурури миллї 
ва ифтихори миллии мост. Чаро ман ба Фирдавсї рў овардам, зеро вай на 
танњо шоири замон, балки ќањрамони замон аст. Мо мањз аз китоби ў ѓизои 
маънавї мегирем ва он моро ба маќсади асосї — хирадмандї мерасонад.

Шабнишинї бо иштироки устод Сотим Улуѓзода дар Ќасри фарњанги 
«Абрешимчї» ба базми шеъру адаб ва суруд табдил ёфт. Иштирокдорон 
бо камоли мамнуният дар њаќќи устод суханони нек гуфтанд ва тавфиќи 
кори эљодиашонро таманно намуданд. Баъди вохўрї устод ба мухлисони 
сершумори худ соядаст навиштанд. Бо онњо барои хотира сурат гирифтанд. 
Шабнишиниро шоири боистеъдод ва аллакай шинохтаи мо Фарзона ва 
адабиётшиноси даќиќкор, декани факултаи филологияи тољики Донишкадаи 
омўзгории Ленинобод ба номи С.М.Киров (имрўза Донишгоњи давлатии 
Хуљанд ба номи Б.Ѓафуров) Абдуманнон Насриддинов ба дараљаи баланд 
гузарониданд.

Рўзи 7 майи соли 1988, рўзи шанбе вохўрии устод С.Улуѓзода бо њайати 
устодон ва донишљўёни факултаи филологияи тољики донишкадаи шањр ба 
вуќўъ омад. Бояд ќайд кард, ки рафти ин вохўриро ман дар њаљми 22 сањифа 

навишта гирифта будам, Њоло он бароямон як манбаи муњими таърихї-адабї 
аст. Матни он пурра дар китоби ман «Чароѓи ирфон» (Хуљанд: Нашриёти 
«Нури маърифат», 2002, 500 сањ.) дар боби «Ќадамгоњи бузургон», ки ба 70-
солагии Донишгоњи давлатии Хуљанд ба номи академик Б.Ѓ.Ѓафуров бахшида 
шудааст, ба ќалам оварда шуд. Њоло фишурдаи онро ин љо меоварам:

— Вохўрї расо дар соати 10 пагоњї дар толори маљлисгоњи бинои 
асосии донишкада оѓоз ёфт. Вохўриро бо сухани муќаддимавї ректори 
донишкада, профессор С.Н.Каримов кушода устод Сотим Улуѓзодаро хайра 
маќдам гуфтанд. Сипас декани факултаи филологияи тољик А.Насриддинов 
ба њозирон рў оварда арз кард, ки сўњбати имрўза бо нависанда дар атрофи 
асари нави он кас «Фирдавсї» меравад. Ў мухтасар дар бораи ањамияти 
асари устод сухан ронда, онро аз шоњасарњои солњои охири адибони тољик 
номид. Баъд устод С.Улуѓзода дар назди мухлисони деринаи худ — устодону 
донишљўён баромад карданд ва ба чанд саволњои њозирон љавоб доданд:

— Муаллимони азиз! Студентони мењрубони ман! Ман хушнудам. ки 
дар ин толори барњавои Институти педагогї бо шумоён вомехўрам. Чунки 
шумоён гули сари сабади зиёиёни тољик њастед. Модоме, ки сухан дар атрофи 
китоби нави ман «Фирдавсї» меравад, дар аввал мехоњам дар бораи шоир ва 
асари безаволаш «Шоњнома» сухан гўям.

Њанўз пеш аз љанг дар Сталинобод аксарият ду нафарро медонистанд, 
ки «Шоњнома»-ро пурра аз ёд карда буданд. Ин яке шоири дар љанг соли 
1941 њалокшуда Абдушукур Пирмуњаммадзода Дењотї буд ва дигаре банда. 
Ман бо тамоми њастиям дилбохтаи ин шоњасари олам шуда, аз њамон ваќт 
дар дил орзуи асар офаридан доштам. Ин китоб мўъљиза аст. Зиндагонии 
Фирдавсї як достони оламгир аст. Саргузашти аљиб ва асари љовидонаи ў 
диќќати моро солиёни сол ба худ љалб мекунад. Ман ба худ савол медодам, 
ки чаро рўзгори адибони бузурги мо мавриди омўзиш нест. Охир дар бораи 
Фирдавсї, Румї, Саъдї, Њофиз, Хайём, Камол ва дигар бузургон асарњои 
арзишноки баландмазмун нависем. Онњо дар пешрафти маданияти љањонї 
сањми беандоза калон бозидаанд. Њар яки мо бањои соли 1941 ба Фирдавсї 
додаи Сталинро ба хубї медонем. Ў гуфта буд: «Тољикон халќе мебошанд, 
ки интеллигенсияи вай Фирдавсї барин шоири гениалиро додааст». Њамин 
бузургї ва шўњрати љањонї доштани Фирдавсї маро водор кард, ки аз болои 
ин шоир кор барам.

Ман корро аз ба наср даровардани «Шоњнома» оѓоз намудам. ман дар 
аввал ин корро карданї набудам. Ба назди директори пештараи «Ирфон» 
Абдуљаббор Ќањњорї даромада арз намудам, ки ягон муаллиф ёбед, ки њамин 
достонњои «Шоњнома»-и Фирдавсиро ба наср дарорад. Зеро ки дар арзи 
њазор сол лексикаи он таѓир ёфтааст. Озодона фањмидани он ба хонандагони 
имрўза осон нест. Агарчї забони форсї-дарї-тољикї як аст. Абдуљаббор 
Ќањњорї гуфт, ки аз худатон бењтар муаллиф нест. Баъди ин, корро ман 
худам ба ўхда гирифтаму онро ба сомон расонидам. Ва хушнудам, ки ин 
ба њама писанд омад. Баъди њамин ба навиштани романи «Фирдавсї» рўй 
овардам. Як мушкилї пеш омад, он њам бошад набудани маълумоти аниќ 
дар бораи зиндагии шоир. Аксари шоирони забардасти мо тарљимаи њоли 

худро нанавиштанд. Он чизе, ки дар бораи онњо ва аз љумла Фирдавсї омада 
расидааст, маълумоти ночизе аст. Аљибаш дар он аст, ки бузургони мо дањњо 
асарњои баландмазмун навиштаанду асари тарљимањолї надоранд. Имрўзњо 
бошад баъзењо асарњои калон надоранд, аммо асарњои калони тарљимањолї 
доранд.

Аммо дар нишон додани тарљимаи њоли устод Фирдавсї, кори маро 
худи Фирдавсї дар баробари нишон додани таърихи зиёда аз ду њазор соли 
ниёгони мо, баъзан њаёти мушкили аз сар гузаронидаи худро наќл мекунад. 
Чунончї, шоир менависад, ки «зимистон шуд, њезум, озуќа намерасид. Гоњ 
аз танњої, гоњ аз марги писараш мегиряд, гоњ аз њамсараш ёдовар мешуд. 
Аз чигунагии обу њаво маълумот медод. Њамаи ин ишорањои Фирдавсї ба 
ман зарур буд ва ба онњо такя кардам. Мушкилии ман дар он буд, ки расму 
одатњои он ваќт (нравы)-ро бояд хуб донам. Олими таърихшинос бо далелу 
њуљљатњо кор мекунад. Набошад ба фантазия роњ доданаш мумкин.

Шукр, ки дар ин китоби нави ман «Фирдавсї» маълумотњои таърихї 
фаровон аст. Аммо, дар баробари он ман чун нависанда ба фантазия — тахаюл 
роњ додам. Дар филми «Абўалї ибни Сино» як лањза њаст. Султон Мањмуди 
Ѓазнавї, ки бо Сино раќиб буд, бояд онњоро дар кино рў ба рў кунам. Аммо 
дар бораи бо њам вохўрдани онњо њуљљат надоштам. Ман дар сенарияи филм 
онњоро ба њам вохўрондам. Адабиётшиноси маъруф Бертелс ба ман њатто 
эътироз кард, ки Султон Мањмуд ба Бухоро наомадааст. Ман медонистам ки 
ин тавр шуданаш мумкин не. Вай бояд пеш аз ба тахт нишастан бо армияи 
худ, аввал ба Бухоро меомад. Баъдтар маълум гардид, ки ман њаќ будам.

Гап дар сари он аст, ки соли 1959 ман ба Афѓонистон рафтам. Шоири 
номии афѓон Халилуллоњ Халилї як китоб таќдим кард, ки он љо дар 
бораи таърихи хазинањо низ муфассал сухан меравад. Њамоно чашмам ба 
сањифае афтод, ки он љо дар бораи дар Бухоро шудани Султон Мањмуд сухан 
меравад.

Баъди ин ман хушњол гардидам, ки ба хато роњ надода будам. Дар 
масъалаи офаридани «Фирдавсї» њам ман хеле зиёд сарчашмањоро дида 
будам, вале манбаи муњим ин худи «Шоњнома» аст, ки шахсияту шањомати 
Фирдавсиро нишон медињад.

Сўњбати С.Улуѓзода дар донишкада хеле самимона гузашт.
Рўзи 8 майи соли 1988, рўзи якшанбе устодро шоираи боистеъдод 

Фарзона ба њавлии хеш воќеъ дар мањаллаи «Пахтакор»-и Хуљанд даъват 
кард. Дар сўњбате, ки модари шоира, зани нињоят хирадманду порсо, 
профессор Бароат Њољиева, дотсентони донишкада А.Насриддинов (имрўз 
профессор), А.Сатторов (рўњашон шод бод), адибон Озод Аминзода, 
Мањкам Пўлод, Нурмуњаммад Ниёзї ва банда, њузур доштем, бештар дар 
атрофи ањли эљодкорон сухан рафт. Устод он рўз аз пазироии мардуми 
Мастчоњ, ки дирўз ба он љо сафар карда буданд (ман танњо дар њамин 
сафари устод њамроњ набудам) бо як самимият наќл карданд. Дар бораи 
Толис, ки ў мехост аз рўзгори мастчоњиёни муњољири дашти Дилварзин, 
боѓдорону чорвопарварони дирўзаи имрўз пахтакор асар нависад, бо ин 
маќсад тарки муњарририи маљаллаи «Шарќи Сурх» («Садои Шарќ»)-ро боло 

донист. Мутаассифона, он рўзњое, ки Толис дар Мастчоњ маводу њуљљатњо 
гирд меовард, барои пешрафти кораш шароит муњайё накарданд, бе маоши 
рўзгор монд. Ва охирон умраш дар айни ављи камолоти 32 солагї поён 
ёфт. Толис аз боистеъдодтарин адибони насри тољик буд. Ё худ Фазлиддин 
Муњаммадиевро гирем. Ў њам мисли Толис аз худододњои насри тољик буд. 
Аљибаш он аст, ки мо бо Фазлиддин Муњаммадиев, дар њамдеворї зиндагї 
мекардем ва рўзе дастнависи асари худ «Дўстон тољи сар»-ро оварда аз ман 
хоњиш намуд, ки сарсухани кўтоње нависам ва гуфт: «Ба фикрам ин таги 
халта будагист». Ман гуфтам, ки Фазлиддинљон ин тавр нагўед, њоло боз 
чанд асарњои шуморо мехонем ва боз зарурат шавад, сарсухан менависам. 
Ман њамоно ба асараш «Ба чои сарсухан» чанд љумла навиштам. Асар соли 
1985 аз тарафи нашриёти «Ирфон» чоп шуд. Дар он маќолањои публисистї, 
ёддошт, очерк, эссе ва памфлетњои адиб дохил шуда буд. Асар калонњаљм 
буда, беш аз 400 сањифаро дар бар мегирифт. Дарвоќеъ ин охирин асари 
нависанда Ф.Муњаммадиев буд. Бинобарон ниятро наѓзаша кунем бењтар 
аст, зеро халќ мегўяд, ки «нияти хуб ними давлат аст».

Сипас устод дар бораи хонаводаи Фарзона, бобои бузургвораш, 
волидони азизаш сухан ронданд:

— Ман падари муаллима, профессор Бароат Њољибоева, бобои Фарзона, 
яъне Абдурањим Њољибоевро хеле хуб медонам ва аз ў хотироти нек мондааст. 
Ваќте, ки соли 1932 асари машњури адибаи англис Войнич «Занбўр» ба 
забони тољикї дар тарљимаи ман баромад, Абдурањим Њољибоев чун раиси 
Њукумати Тољикистон маро даъват карда, дастамро фишурда табрик карда 
буд. Ин барои мани 21 сола як лањзаи фаромўшнашаванда ва таърихї буд. 
Мањз њамон орзую њидоятњои вай ба ман минбаъд дар кори эљодиам илњом 
бахшид. Имрўз ман дар њавлии фарзанди ў нишаста, дар симои духтару 
наберааш пайванди решаи авлодиро мебинам. Мана меваи онњо Фарзонаро 
гирем. Табиат ўро шоира офаридааст: Фарзона як бозёфти нодири адабиёти 
мост. Дониши чуќури доманадори ў, бохабар будан аз таъриху адабиёти халќи 
худ ба вай имконият медињад, ки бештар ба мавзўъњои фалсафиву таърихї ва 
адабии мо рў оварад. Ба ин кор на њама дар ин синну сол ќодиранд. Фарзона 
истеъдоди модарзодї дорад ва ўро бе муболиѓа Мањастию Зебунисои сонї 
метавон гуфт».

Оре, њаќ ба љониби устод Улуѓзода, ки Фарзона атои худованди карим 
аст, ки ўро ба истеъдоди нотакрор шарафманд гардонидааст. Ягона адибест, 
ки дар синни 35 солагиаш ба унвони «Шоираи халќии Тољикистон» ноил 
шудааст. Он орзуњои неки устод Улуѓзода амалї шуд.

Баъди сўњбати пурфайзе, ки дар хонаи Фарзона баргузор гардид, мо 
устодро ба фурудгоњи њавої овардем. Устод бояд дар соати 16.20 ба сўи 
Душанбе парвоз мекарданд. Пеш аз парвоз устод ба ман ду китоби худро, 
яке нашри миниатюрии «Ривояти суѓдї» ва дигаре романи «Фирдавсї»-
ро бо соядаст таќдим намуданд, ки бароям имрўз ганљинаи бебањост. Дар 
«Ривояти суѓдї» навиштаанд:

— Усмонљон! Нур аз офтоб ва дониш аз китоб аст, агарчї китоб њаљман 
хурд бошад њам.

С.Улуѓзода, 8 майи соли 1988».
Баробари гирифтани тўњфаи бебањои устод бо камоли эњтиром 

миннатдорї намуда, бо чунин суханон арзи сипос кардам:
— Шумо ба шањри мо мењри худро овардед ва бар замми он њамроњи 

худ асарњои наватонро ба мо овардед. Чи хеле ки мегўянд:

Ёрон, ки зи рањ оянд, оранд рањоварде,
Ин њисса рањовардест аз бањри дили ёрон.

Устоди забардастро ба сўи Душанбе гуселонида бори дигар дарк кардем, 
ки эшон аз бузургони миллати моянд. Он рўзњо таассуроти чор рўзи сафари 
устодро дар рўзномаи хеш ќайд карда навишта мондаам, ки: «Улуѓзода дар 
радифи устоди хеш С.Айнї бузургтарин нависандаи ќарни ХХ-и тољик ба 
њисоб мераванд. Ибораи машњури халќии «Турфа шогирде, ки дар њайрат 
кунад устодро» дар симои чунин нависандаи тавонои миллат Улуѓзода, ки аз 
шогирдони боистеъдоди Айнї буд, дидем».

Дар њаќиќат, имрўзњо бори дигар айён шуд, ки С.Улуѓзода аз адибони 
забардасти мо њастанд. Дар рўзњои таљлили 90 солагии нависанда, ки 29-
30 ноябри соли 2002 барпо гардид, аксари олимону адибон бо як овоз 
мегуфтанд: «Баъди устод Айнї Улуѓзода аз нависандагони барљастаи тољик 
ба њисоб мераванд. «Шоири халќии Тољикистон, устод Мўъмин Ќаноат дар 
бораи фазилат, бузургї, симоофарии С.Улуѓзода њарф зада ва аз љумла гуфт: 
«Сотим Улуѓзода баъди Садриддин Айнї суханофарин буд ва рисолати 
нависандагии худро, ки ба забон умри љовид бахшидан аст, иљро кард, 
забонро ба шеър омезиш дод».

с.2003

ЌАЛАМИ БУРРОИ АДИБ 
(Фаъолият ва эљодиёти устод Рањим Љалил  

дар солњои Љанги Бузурги Ватанї)
Дар ќарори КМ КПСС «Дар бораи 40-солагии Ѓалабаи халќи советї 

дар Љанги Бузурги Ватанї солњои 1941-1945» навишта шудааст: «Дар солњои 
љанг ходимони маданияти советї, нависандагон, шоирон, композиторон, 
артистон, рассомон, коркунони кино ва журналистон сазовори эътирофи 
олидараљаи халќ гардиданд. Онњо бо асарњои худ мардуми советиро дар рўњи 
ватандўстии самимї ва диловарї тарбия мекарданд».

Дар шароити вазнини саршавии Љанги Бузурги Ватанї Рањим Љалил 
монанди дигар нависандагони тољик мудофиаи Ватанро мавзўи асосии 
эљодиёти худ ќарор медињад. Њанўз 24 июни соли 1941 Рањим Љалил њамроњи 
дигар адибони тољик Айнї, Лоњутї, Рањимї, Турсунзода, Юсуфї, Миршакар, 
Бобо Юнус, Икромї, Суњайлї, Аминзода, Њаким Карим бо воситаи газетаи 
«Тољикистони сурх» нафрати худро ба фашистони немис баён намуда, изњор 
карданд, ки ќаламро ба шамшер иваз мекунем ва тайёр њастем то љон дорем, 
бањри Ватан љангем. Мурољиати онњо бо чунин суханони шўълавар ифода 
ёфта буд:

«... Мо нависандагони Тољикистони офтобрўя худамонро бо камоли 
садоќат ба ихтиёри Ватан ва Партияи Коммунистї аз њамин сония сафарбарї 
намудем, агар Њукумати Советї ва партия барои мудофиа кардани Ватани 
муќаддаси сотсиалистиамон ба мо фармон бидињанд, тайёрем, ки ќалами 
худро ба яроќ иваз намуда, собитќадамона ба майдони љанг равем. Мо 
нависандагони советї, аз пештара њам устуворонатар бо ќаламу шамшер 
кор мекунем, шўњрати Ватани азиз ва Армияи Сурхи онро дар достонњо ва 
сурудњои худ тараннум менамоем».

Аз рўзњои аввали љанг Рањим Љалил дар сањифањои матбуоти тољик 
бо маќолањои таъсирбахши публисистии худ баромад мекунад. Аксари 
маќолањои вай дар сањифањои газетаи «Стахановчї» (имрўза «Њаќиќати 
Ленинобод») дарљ гардида, њар яки онњо дар рўњи нафрат бар фашизм 
ва баланд бардоштани њисси ватандўстии халќи советї навишта шуда 
буданд. Њанўз рўзи дуюмини саршавии љанг 23 июни соли 1941 дар газетаи 
«Стахановчї» маќолаи ў «Марг ба фашизм» чоп мешавад, ки дар он нафрату 
адоват ба фашистон баён карда шудааст.

Рањим Љалил њам монанди садњо фарзандони тољик тайёр буд ба таври 
ихтиёрї ба майдони њарбу зарби љанг рафта, њиссаи арзандаи худро гузорад 
ва бо ин маќсад вай борњо ба комиссариати њарбї омада, ариза дода буд. 
Вале бо зарурати аќибгоњ ва бо њукми Сарфармондењи Олї, андаке баъди 
оѓози љанг бисёр ходимони илм, адабиёт, санъат, муаллимон дар аќибгоњ 
нигоњ дошта шуданд. Зеро ки бе базаи мустањкам, бе ёрии моддию маънавї аз 
аќибгоњ дар ягон љанг ѓалаба ба даст наомадааст. Ва дар он солњои вазнини 
љанг адибони тољик низ дар аќибгоњ корњои зиёдеро анљом доданд.

Ќалами нависанда дар ин солњо ќудрати бузург пайдо кард. Мисоли 
зерин дар ин бобат далолат мекунад. Дар газетаи «Советская Россия» генерал-
лейтенант Н.Пуншев як наќли аљиби давриљангии Александр Сергеевич 
Шербаковро, ки солњо котиби КМ ВКП(б) ва сардори Саруправленияи 
њарбї-сиёсии Армияи Сурх буд, ёдоварї мекунад:

«Дар охири соли 1943 А.С.Шербаков маро даъват карда мепурсад, ки оё 
шумо китоби нависанда А.Н.Степанов «Порт-Артур»-ро, ки он дар соли 1941 
бо теъдоди кам дар Краснодар чоп шудааст, хондаед? Ин китобро Сталин 
љустуљў дорад. Мо бо мушкилї як нусхаи онро аз китобхонаи ба номи Ленин 
ёфта ба ў манзур кардем. Сталин баъди чанде Шербаковро љеѓ зада гуфтааст: 
«Ѓалабаи мо аз болои Германияи фашистї аён аст, вале аз њозир мо ѓами 
торумори Японияи милитаристиро бояд хўрем. Аз ин рў, мо рўњияи халќро 
дар асоси ана њамин гуна асарњои баландмазмуни бадеї тайёр кунем. Ман 
фањмидам, ки муаллифи асари «Порт-Артур» дар фронт будааст, фавран ўро 
љеѓ занед ва вай варианти нави асарро нависад».

Мо нависанда Александр Николаевич Степановро бо душворињо љустуљў 
карда охирон аз фронти Карелия ёфтем ва њамоно ўро ба Москва даъват 
намуда, дар яке аз мењмонхонањои хуби он шароит муњайё кардем. Аллакай 
дар он солњо варианти нави асари ў бо тиражи калон чоп шуд. «Баъдтар, 
— мегўяд Шербаков, — ман фањмидам, ки то чї андоза Сталин дурандеш 
будаасту ќувваи бузурги адабиётро, асари бадеиро њис мекардааст».

Нависанда Рањим Љалил бењтарин очеркњои адабї-публисистии худро 
аз ибтидои љанг оид ба њаёти фронту аќибгоњ ба вуљуд овард. Масалан, ў 
дар очеркњои «Писарљон» («Стахановчї») 7 ноябри соли 1941 ва «Ќањрамони 
Љанги Бузурги Ватанї Муњаммадї Иброњимов» (Стахановчї») корњои 
бањодуронаи тўпчии нишонгир Муњаммадї Иброњимови ўротеппагиро, 
ки бо ордени Ленин сарфароз шуда буд, нишон медињад. Дар ин очеркњо 
воќеањои реалии љанг, ќањрамонии љанговар пурра инъикос карда шудаанд. 
«Халќи тољик, — мегўяд Рањим Љалил, — дар мисоли Муњаммадї Иброњимов 
њамроњи тамоми халќи советї бо ватандўстии худ, бо мењнати фидокорона 
дар аќибгоњ дар ѓалабаи аскарони мо дар назди Москва њиссаи сазовор 
гузошт».

Дар таърихи солномаи Љанги Бузурги Ватанї муњорибаи назди Курск 
чун хотима дигаргунии куллї дар рафти Љанги Дуюми Љањонї дохил шудааст 
ва он яке аз марњилањои асосии халќи советї дар роњи ѓалаба аз болои фашизм 
гардид. Ана, дар њамин рўзи нахустини муњорибаи Курск 5 июли соли 1943 
писари бањодури халќи тољик Исмоил Њамзаалиев корнамоии бемисл нишон 
дода, сазовори унвони олии Ќањрамони Иттифоќи Советї мегардад. Дар 
матбуоти республика яке аз аввалинњо шуда Рањим Љалил корнамоии ин 
фарзанди бошуљоати тољикро васф кардааст. Очерки калонњаљми вай бо 
номи «Ќањрамон Исмоили сомѓорї» навишта шуд, ки он бори якум дар 
газетаи «Стахановчї» аз 9-28 октябр ва 12 ноябри соли 1943 чоп шуда буд.

Дар ин очерк Рањим Љалил бо як мењру муњаббати калон дењаи Сомѓор 
фарзанди љасури онро тасвир менамояд ва дар охир таъкид месозад, ки дар 
оянда шоирон, нависандагон ѓазалу песањо дар бораи Исмоил Њамзаалиев 
барин фарзандони бањодури халќи советї менависанд, њофизон мехонанд. 
Њаќ ба љониби устод Рањим Љалил, ки минбаъд ба васфи ин шермарди тољик 
М.Миршакар, М.Турсунзода, Р.Озод, М.Аминзода ва дигарон шеърњои 
худро бахшидаанд.

Рањим Љалил инчунин дар бораи яке аз фарзандони дигари шарафманди 
тољик Ќањрамони Иттифоќи Советї Ўрунбек Ёќубов, ки вай дар ваќти 
гузаштан аз дарёи Днепр матонат нишон додааст, очерки худро тањти унвони 
«Ќањрамон Ўрунбек» навиштааст.

— «Очеркњои давраи љангии Рањим Љалил, — менависад мунаќќиди 
номї Соњиб Табаров, — пеш аз њама дар асоси далелу њуљљатњо воќеияти 
зиндагї ва фактњои њаётии ќањрамонони онњо Муњаммадї Иброњимов, 
Исмоил Њамзаалиев, Ўрунбек Ёќубов навишта шуда, ба мисли аввалин 
очерки њамин нависанда дар бораи Ќањрамони Иттифоќи Советї Неъмат 
Ќаробоев, «Ќањрамон» бо рехтабаёнї, кўтоњї ва пурмазмунии худ љолиби 
диќќат мебошад. Ѓайр аз ин Рањим Љалил мавзўъ, материал ва ќањрамонони 
очеркњои худро хуб омўхтааст ва ё ин ки худи онњо ва љою мањалли онњоро 
хеле наѓз медонад».

Рањим Љалил оид ба њаёти аќибгоњ, мењнати бањодуронаи коргарону 
дењќонон низ як ќатор асарњои баландмазмун эљод кардааст. Дар чунин њикоя 
ва очеркњои худ ба монанди «Телпакдўз», «Комсомол», «Бобо ва набера», 
«Њиммати Њалимбобо», «Розигии модар» ва ѓайра мењнатдўстї, диловарї, 

ватанпарварию олињимматї ва ќањру ѓазаби мардуми аќибгоњро нисбат 
ба фашистони истилогар ифода карда, ягонагии халќу мамлакат ва ќувваи 
бузургу шикастнопазирии Давлати Советиро нишон додааст. Масалан, дар 
њикояи «Њиммати Њалимбобо» типи равшани колхозчии ватандўсти советї, 
ки барои харидани танк, аз њаќќи мењнати худ 50000 сўм медињад, тасвир 
ёфтааст.

Рањим Љалил дар ин гуна њикояњо дар образи мўйсафедон Фозилбобо, 
Њалимбобо ва дигарон аз як тараф њиммат ва ѓайрати кўњансолонро нишон 
дињад, аз тарафи дигар, воќеањоеро, ки ба мењнаткашони аќибгоњ характернок 
буданд, баён кардааст.

Дар солњои Љанги Бузурги Ватанї баробари очерку маќолањои публи-
систї, њикояњо Рањим Љалил инчунин бо шеъру суруд ва таронањои ватандўстї 
баромад карда, сохти разилонаи душманро фош мекард. Дар яке аз шеърњои 
аввалини давраи љангиаш «Шамшери падар» аз номи падарон писарони 
Ватанро бар зидди душман даъват кардааст ва падар ба писар хитоб карда 
мегўяд:

Рав ба љанги беамон, эй нури чашмони падар,
Рав ба зидди душмани ќаттоли авлоди башар.
Медињам шамшери буррое, ба дасти худ бигир,
Лек шарт ин аст, ки албатта бинамої зафар.

Дар солњои љанг дар байни жанрњои манзум яке аз шаклњои жанрии 
тараќќикарда номаи манзум ба шумор мерафт. Одатан номањои манзум аз 
номи љанговарони дар фронт буда ва ё аз номи волидону ёру дўстони аќибгоњ 
ба љанговари фронтї навишта мешуд. Рањим Љалил низ дар якчанд шеърњои 
худ њаяљону мароми садњо модарони тољикро, ки ба фарзандонаш чун наказ-
гирифтани интиќом аз фашистонро талаб карданд, нишон додааст. Масалан, 
шеъри «Сарат аз санг гардад, марди майдон» бо чунин даъватњои модар сар 
мешавад:

«Агар њурмат кунї, мўи сафедам,
Ба пас магзор дигар ту ќадам њам.
Чу бањри беканору садди оњан
Бигир акнун, писарљон, пеши душман.
Ба мисли Кова пироњан, алам кун,
Чу Рустам душманонатро ќалам кун.
Ба зери чоњ афкан чоњканро,
Намо озод хоки ин Ватанро».

Њамин тавр, дар шеърњои Рањим Љалил идеяи боварї ба Ѓалаба, муњаб-
бати гарму љўшон ба партия ва халќ ишќи пок ва дўстии самимона, ки љанго-
варонро ба далерї ва мардонагї даъват менамуд, тараннум карда мешуд.

Рањим Љалил чун тарѓиботчии шўълавар њамеша дар байни корга-
рону колхозчиён, љавонону пирон ќарорњои партия ва њукуматро пропа-

ганда мекард. Ў борњо дар назди коргарони комбинатњои абрешим ва 
консервабарории Ленинобод ва дар байни колхозчиёни колхозњои ба номи 
Сталин, «Болшевик», «Роњи Сталин», Ворошилов, «Сотсиализм», «Моло-
тов», «Коммунаи Париж»-и районњои Ленинободу, Чкалов баромад карда, 
мардумро ба мењнати фидокорона њидоят мекард. Махсусан, баромади 
Рањим Љалил дар маљлиси интеллигенсияи тољик, ки моњи октябри соли 
1944 дар шањри Ленинобод баргузор гардида буд, бо як њиссиёти самимии 
ватандўстона садо дода буд. Ин баромади Рањим Љалил тањти сарлавњаи «Ба 
сўи ѓалабаи комил меравем» 27 октябри соли 1944 дар газетаи «Стахановчї» 
низ ба чоп расид.

Њамин тавр, устод Рањим Љалил дар давраи вазнини Љанги Бузурги 
Ватанї чун намояндаи адабиёти советии тољик дар кори ѓалабаи халќи 
советї бар фашизм фаъолона иштирок намуд ва ба он сањми муносиби худро 
гузошт.

АМИНЉОН шУКЎЊЇ ВА МУЊАММАД ОСИМЇ 
Ба ифтихори 80-солагии Аминљон Шукўњї

Ќарори раиси вилояти Суѓд, аъзои Маљлиси Миллии Маљлиси Олии 
Љумњурии Тољикистон Ќ.Р.Ќосимов оиди таљлили 80-солагии Шоири халќии 
Тољикистон Аминљон Шукўњї аз 10 июни соли 2003 маро водор кард, њамчун 
мухлиси ин шоири тавонои миллат чанд фикру аќидањои хешро ба ќалам 
орам.

Дар тарљумаи њоли нависанда ва ё шоир дар баробари зодгоњаш љои 
тањсилкардааш низ мавќеи муњим дорад, зеро асосњои дониш ва маърифату 
одамиятро ў мањз дар њамон макон мегирад. Аминљон Шукўњї хатмкардаи 
Донишгоњи давлатии Хуљанд ба номи Б.Ѓафуров буд, ки он ваќт Институти 
давлатии педагогии Ленинобод ба номи С.М.Киров мегуфтанд. Имрўз њам 
аксари устодону донишљўён бо як муњаббат мисрањои хуби шоирро хонда, 
ба ваљд меоянд:

Бидидам гул вафодорї надорад,
Ба роњи ишќ подорї надорад.
Насими рањгузар чун бўсад ўро,
Ба булбул вай дигар коре надорад,
Ту гул не, љони ман, њаргиз ту гул не.

Гул охир на дилу на дида дорад,
Фаќат як чењраи хандида дорад.
Агар њиммат кунад, танњо ду-се рўз
Ба бўяш хотирам болида дорад,
Ту гул не, љони ман, њаргиз ту гул не.

Дар њамон солњо устоди сахтгиру некбини донишкада Файзулло 
Абдуллозода њамчун фидоии шахсони соњибистеъдод ба А.Шукўњии дониш-

љў маслињат медињанд, ки бештар ашъори классиконро хонаду дар шеър 
машќ кунад. Сипас бо дахолати Рањим Љалил ў соли 1946 ба курс-конф-
ронси аввалини адибони љавони љумњурї, ки дар шањри Сталинобод бар-
гузор мегардад, фиристода мешавад. Дар бораи он курс-конфронс яке аз 
мутасаддиёни он, мураббии дилсўзу ѓамхори адибони љавон Боќї Рањимзода 
чунин ёдоварї мекунад: «Конфронси якуми адибони љавон 25 рўз давом кард. 
Азбаски ман њанўз муљаррад будам, ќариб њар рўз Аминљону Толису Фарњат 
ба хонаам меомаданд. Мо њамроњи Аминзода то нисфи шаб дар масъалањои 
шеъру шоирї мубоњиса мекардем, байтбаракњо меоростем. Аминзода борњо 
ба ман мурољиат карда мегуфтанд, ки «Мулло Боќї ин писарро наѓз ёфтаед. 
Дар оянда ў шоири хуб мешавад».

Њангоми муњокимаи эљодиёти онњо дар конфронс шеърњои Аминљон 
Шукўњї аз тарафи шоирону нависандагони ботаљриба Мирзо Турсунзода, 
Рањимї, Дењотї, Миршакар, Аминзода бањои баланд гирифтанд. Баъди он 
дере нагузашта дар байни хонандагон лирикаи шоири нозукбаён шўњрат 
ёфт.

22 июни соли 1995 фарзанди барўманди миллат, академик, зиндаёд 
Муњаммад Осимї мењмони банда шуданд. Он рўз аз соати 10 то соати 16 як 
мањфили фарњангї ба вуќўъ омад ва сўњбат даќиќа ба даќиќа соат ба соат 
ќўр мегирифт. Њафт соати мењмон шудани устод Осимї ба мо як љањон дурри 
маънї бахшид. Ман аз фурсат истифода бурда, бо чанд саволе ба устод 
мурољиат намудам. Тамоми рафти саволу љавоби ман бо устод пурра сабт 
карда шуд ва њини сўњбат иштирокчии он мањфил доктори илми фалсафа, 
профессор Нозирљон Арабзода луќма партофта гуфт: «Њар як мавзўи саволу 
љавобатон рўзе як китоб хоњад шуд».

Ман ба устод аз љумла бо савол «Шумо солиёни дароз дар Институти 
педагогї, имрўза Донишгоњи давлатии Хуљанд кор кардаед. Гўед бењтарин 
ёддошту хотироти он солњо?».

Устод Муњаммад Осимї бо як мамнуният дар бораи устодони он-
ваќтаи донишкада Богдан Михайлович Комаров, Файзулло Абдуллозода, 
Абдумўъмин Мирпочоев, устодони имрўза Мирзоњамдам Очилов, Ѓафурљон 
Њайдаров, Абдуллољон Њољиев њарф заданд. Аз љумла дар бораи дастпарварон 
— соњибистеъдодњои он, мисли олимони машњури минбаъдаи тољик Пўлод 
Бобољонов, Юсуфљон Носиров, Нўъмонљон Неъматов сухан гуфта, номи 
Аминљон Шукўњиро њамчун ифтихори донишкадаю дўсти љониашон вирди 
забон оварданд. Ва чанд лањзањоро наќл намуданд, ки ман онро дар китоби 
ба устод Осимї бо номи «Нобиѓаи айём» бахшидаи худ овардаам.

Устод Осимї иброз намуданд, ки дар бораи дўсти аљибу наљибаш 
Аминљон Шукўњї ќиссањои хонданбоб иншо карданианд. Ин маќсадашонро 
дар маќолаи чанде пештар дар рўзномаи «Љумњурият» аз 7 июли соли 1993 бо 
номи «Инсони комил» низ гуфта буданд.

— Ман хушбахтам, ки дар давоми њаёти тўлониам бо бисёр одамони 
наљиб њамсўњбат будам. Њар гоњ ки сањифањои хотироти худро вараќ мезанам, 
дар пеши назарам симоњои нотакрор мисли Аминљон Шукўњї љилвагар 
мегардад. Ва бидуни ихтиёр ба муњити хаёлоти ширин ѓўтавар мешавам. Чї 

одаме буд. Дили нарму нафаси гарм, виљдону имони пок, дар дўстию рафоќат 
вафодор, дар азми худ пойдору устувор буд.

Он рўз устод Осимї сўњбатро дар бораи дўсти љониашон идома дода 
ќайд карданд, ки дўстии онњо андаке пас аз хотима ёфтани Љанги Бузурги 
Ватанї оѓоз ёфтааст. Шукўњї дар идораи рўзномаи «Њаќиќати Ленинобод» 
(он ваќт «Стахановчї») кор мекарданду Осимї дар Институти педагогї. Ба 
шарофати Аминљон Шукўњї устод бо адибон ва рўзноманигорон Р.Љалил, 
М.Аминзода, Ќ.Бањлулзода, Њ.Содиќ, Њ.Аскар аз наздик шинос шуда, дўстї 
пайдо кардаанд. Аминљон Шукўњї, ки худ њамеша дар ѓами маърифати халќ 
буд, Осимиро водор месохт, ки дар мавзўњои љолиби илму фалсафа маќолањои 
оммафањм нависанд. Бештари маќолањои Осимї дар рўзномаи Аминљон 
Шукўњї навишта шудаанд. Дар навбати худ Осимї њам аз наќшањои эљодии 
Шукўњї бехабар набуданд, агарчанде ў нињоят хоксор ва ба эљодиёти худ 
хеле серталаб буд ва на њамеша наќшањои эљодии худро ба дўстонаш ифшо 
мекард.

Аммо њар ваќт, ки сухан дар бораи ин ё он мањсули ќалами Шукўњї 
мерафт, маслињати хайрхоњона ва дўстонаи Осимиро бо диќќат гўш мекард 
ва ба эътибор мегирифт. Дар ин хусус М.Осимї як лањзаро хотирнишин 
намуда гуфтанд:

— Дар яке аз сўњбатњоямон бо Шукўњї сухан дар бораи операи Сабзанов 
«Бозгашт» рафт, ки дар асоси мазмуни достони ў «Кўчабоѓї ошиќон» омода 
мешуд. Ман эњтиёткорона пурсидам, ки оё мумкин нест, хотимаи опера 
нисбат ба достон каме таѓйир дода шавад. Шукўњї гўё мазмуни эроди маро 
дарк карда бошад ба андеша фурў рафт, аммо ба ман чизе нагуфт. Ман инони 
сўњбатро ба дигар сў кашидам. Пас аз чанд ваќт операи «Бозгашт» тайёр шуд 
ва Шукўњї бо табассуми ба худ хос ба ман гуфт, ки либреттои операро пас аз 
эроди банда таѓйир додааст.

Баъзе мунаќќидон ба асарњои Шукўњї эродњои беасос мегирифтанд. 
Чунончї, мунаќќиде ба ќиссаи «Шањло», ки Шукўњї њамроњи Њалилиён 
Аскар навишта буданд, эрод гирифта буд, ки Шањло мебоист намирад, 
гўё муаллифон ба ќудрати табибони шўравї бовар надоштанд. Шукўњї 
наметавонистанд, бо ин гуна эродњои беасос розї шаванд. Устод Осимї 
њамфикрии хешро ба Шукўњї изњор намуданд. Барои таќвияти фикрашон аз 
таърихи адабиёти љањон мисолњо оварданд: «Лайлї ва Маљнун», «Тоњир ва 
Зўњро», «Ромео ва Љулетта» ва ѓайра.

Устод Осимї боз илова карданд, ки аз нависандае пурсидаанд, ки чаро 
шумо ќањрамони мусбати асари худро куштед. Оё хуб намешуд, ки ў зинда 
монад. Нависанда љавоб медињад, ки худам њам ба маргаш гиристам, сањнаи 
маргашро бо хуни дил навиштам. Аммо чї илољ мантиќи асар, таќозои њаёт 
њамин тавр буд. Агар ман инро таѓйир медодам, асарам сунъї мебаромад, 
хонанда бовар намекард. Шањло њам ќурбони љањолат шуд. Агар љањолат 
чунин ќудрати мудњиш намедошт, њољат ба навиштани ин гуна асар набуд. 
Шањло ќурбон шуд, аммо дар дили хонанда наќши љовидонї гузошт. Бе чиз 
нест, ки ќиссаи Шањло дар миёни мардум ба тезї шўњрат пайдо кард, номи 
Шањло оммавї гашт.

Рўзе Осимї њамроњи Шукўњї ба назди аспиранти Донишгоњи давлатии 
Москва ба номи М.В.Ломоносов Пўлод Бобољонов мераванд. Утоќи вай 
дар ошёнаи 18 буд. Осимї аз тиреза ба сўи ситорањои Кремл ишора карда, 
ба Шукўњї гуфтанд, бинед, ки дар утоќи ситорашиноси тољик ситорањои 
замину осмонро мушоњида мекунем. Дере нагузашта дар рўзнома тањти 
унвони «Ситораи мо» очерки Аминљон Шукўњї чоп шуд, ки ин ба нахустин 
кайњоншиноси муосири тољик шогирди Осимї, баъдтар академики тољик 
Пўлод Бобољонов бахшида шуда буд, яъне бо гуфти Осимї дўсташон Шукўњї 
аз истеъдоду ѓайрати муњаќќиќи љавони тољик илњом гирифта, бо як завќи 
баланд очерки худро навишта буданд.

Барои Муњаммад Осимї тамоми хулќу атвор, зебопарастї ва одамияти 
Аминљон Шукўњї писанд буд. Зеро ки аз назари эшон Шукўњї чи дар асарњои 
худ ва чи дар фаъолияти давлатию љамъиятї, рафтору кирдори шахсї њамеша 
кўшиш мекард, ки ахлоќи њамида ва одоби писандидаро њарчї бештар тарѓибу 
ташвиќ намояд. Ў аз байн бурдани љањолатро вазифаи аввалиндараљаи адиб 
ва санъаткор мешуморид. Дар воќеъ љањолат дањшатангез аст. Инсони љоњил 
аз њайвони дарранда хатарноктар аст. Шукўњї аз оќибати љањолат њамеша 
хавотирї мекашид ва ин шоњбайти Абдурањмони Љомї вирди забонаш буд:

Агар будї аз њар касе сина соф,
Барафтодї аз халќ расми хилоф.

Шоири номї бо тамоми ањли илму адаб ва санъатварон муносибати 
хуби дўстона доштанд. Ваќте ки ман оиди дўстии Осимию Шукўњиро ин љо 
ба ќалам меовардам, дўсти дигари ба ибораи хуљандиён «љамолакии» эшон, 
њамсояи њамдевори мо профессор Мирзоњамдам Очилов ќадам ранља карда 
омаданд. Аз маќсади ман огоњ шуда, бадоњатан як лањзаи хотирмонро дар 
бораи Шукўњї наќл намуданд.

Рўзе Аминљон Шукўњї њамроњи адиби номї Њилолиён Аскар ба њавлии 
ман мењмон шуданд. Ва дар аснои сўњбат, ки асосан гирди асарњои якљоя 
офаридаи онњо ба монанди «Шањло» ва «Печутоби роњњо» мерафт, дўстам 
Шукўњї гуфтанд, ки ман тавассути роњи баландкўњи Душанбе-Ўротеппа, 
ки аз байни харсангњо кўњро шикоф карда роњ бароварданд асар навишт ва 
онро тараннум кард. Ва њамоно ин байтњоро хонданд.

Агар аз дил ба дил ту роњ љўї,
Гузар аз аѓбањои роњи инсон.
Ба рањсозон њазор ањсан бигўї,
Ки рањсозї набошад кори осон.

Дар њамин асно њамсарам Муњаббатхон дар даст палави серравѓани 
чароѓї ва гўшти ќоќдорро ба болои дастархон мегузоранд. Аз бўи палав ва 
каме аз шароби дастакии мо илњом гирифта, Шукўњї рў ба њамсарам оварда 
гуфтанд:

Муњаббат — мављи дарёи хурўшон,
Муњаббат — чашмаи дилњои љўшон
Муњаббат — навбањори умри инсон,
Муњаббат — мењри Мирзоањмади љон.

Шоири номї Аминљон барњаќ ифтихори халќу миллат бахусус дониш-
гоњи мо аст. Мо аз он шодем, ки чунин адиби соњибистеъдод дар њамаи жанр-
њои адабї эљод кардааст.

ДАРЕЃО, НОБИЃАИ НАЗМИ АСР БА АНЉОМИ АСР РАФТ
Дўстон, ваќти гули хор маро ёд кунед,
Чун гули санг ба кўњсор маро ёд кунед.
Љоми умри мани пуршўр агар нима шикаст,
Сари њар мастии саршор маро ёд кунед.

Ман аз Лоиќ бисёр омўхтаам, меомўзам ва хоњам омўхт. Шукри бе-
поён, ки дар китобхонаи шахсиам тамоми китобу маќолањои сершумори 
шоир, навиштањои муњаќќиќон оиди њаёту фаъолияти вай, расмњои нодир, 
мукотибањо, сўњбатњои хосае, ки дар Хуљанд, Ќайроќќум, Исфара, Душанбе, 
Панљакент, Мазори Шариф, Панљрўд, Колхозчиён баргузор шуда, мањфуз 
овардам: 250 маводу санад.

Имконият шуда буд, ки дар барномањои «Ширу шакар», ки бо иштироки 
устод Лоиќу як зумра санъатварони номии мо Љўрабек Муродов, Муродбек 
Насриддинов, Давлатманд Холов, Афзалшо Шодиев ва дигарон барпошуда 
ширкат варзам. Махсусан, нахустин барномаи «Ширу шакар» бо иштироки 
Лоиќ Шералї ва Љўрабек Муродов, ки 9 феврали соли 1982 дар бинои театри 
опера ва балети ба номи С.Айнї шуда буд, хотирнишин аст. Дар он шаб 
Лоиќ шеър мехонду дўсташ Љўрабек онро месуруд.

Яке аз назариётчиёни машњури назми форсу тољик Шамси Ќайс дар 
асараш «Ал-Мўъљам» менависад: «Шоир — олим аст, яъне доно». Илова 
бар он метавон гуфт, ки масъулияти шоир назар ба олим бештар аст, зеро 
олим вазифадор аст, ки соњаи муайяни ин ё он илми алоњидаро омўзад. Вале 
аз шоир талаб карда мешавад, ки ба замми ин дониши илмии назарї, боз 
тамоми соњањои њаётро ба дараљаи баланд донад. Ана њамин хислатро мо 
дар эљодиёти Лоиќ дида метавонистем. Дар шеъру ѓазалњои шоир мазмуни 
баланд, маънои фалсафии њаёт, таърихи фарњанги ниёгон тасвир ёфтааст. 
Њамчун омўзгори таърих ќариб дар њар дарс аз ашъори ў истифода мебарам. 
Шеърњои «Таърих гувоњ аст», «Оли Сомон», «Хоки Ватан», «Китобњои 
шањид», «Илњом аз «Шоњнома» ба мо њамчун манбаи муњими таърихї-адабї 
хизмат мекунанд.

Дар шеърњои Лоиќ на танњо имрўзу фардо пайванд гардидааст, балки 
гузаштаву кунун низ пайваст аст. Тафсиру тадбири таърих дар эљодиёти 
Лоиќ дигар хел сурат гирифтааст. Таърих дар назари ў манбаи панду њикмат 
ва сабаќ мебошад. Ин маънї дар як шеъри ў чунин омадааст:

Ки бе дирўз њоло нест,
Ки бе имрўз фардо нест.

Устод бањри худшиносї, худогоњї, ифтихор ва вањдати миллї, донистани 
таърих, мероси ниёгон, њифзи забону фарњанг, љонфидоии фарзандони 
синасипари халќ, муќаддасоти рўзгори мардум њамеша ќувваи худро дареѓ 
намедошт. Ин буд, ки ў њамчун донанда, ќадркунанда ва њифзкунандаи 
таърих, маърифат ва фарњанг — забони модарї њанўз солњои 80-ум кўшишу 
талош карда буд. 3 декабри соли 1988 дар «Газетаи муаллимон» (имрўза 
«Омўзгор») маќолаи нињоят пурарзиши шоир тањти унвони «Шиносномаи 
миллат. Забони мо — сарвати мо: онро покиза дорем, эњтиром кунем» чоп 
шуд. Шоир дар ин љо аз самари њаќиќатгўии замон ба ѓайрат омада, масъалаи 
маќоми давлатї додан ба забони тољикиро гузошта буд. Худшиносии њар 
як халќ аз забони ў оѓоз меёбад. Дар ин маќола шоир мехост, забонро аз 
олудагињо пок созем. Шахсе, ки забони худро гум кард, њељ ваќт худшинос ва 
ватандўсти асил нахоњад шуд ва шуда њам наметавонад.

Соли 1989 барои халќи тољик, барои тамоми мардуми форсизабон соли 
фарањбахш гардид. Дар љумњуриамон забони тољикї маќоми давлатї гирифт. 
Анљумани муассисони хазинаи Бунёди забони тољикї оиннома ва барномаи 
худро тасдиќ кард. Дар он ман низ њамчун вакил ширкат доштам. Мо шоири 
мањбуб, тавоно ва љонкоњи забони хеш — Лоиќ Шералиро якдилона раиси 
худ интихоб намудем.

Устод Лоиќ дар тарбия ва камоли адибони вилоят њиссаи калон 
гузоштааст. Шоирон Фарзона, Нурмуњаммад Ниёзї, Ањмадљон Рањматзод 
ва дигарон аз маслињатњои муфиди ў бањравар шудаанд. Ба нахустмаљмўаи 
шоираи боистеъдоди мо Фарзона фотињаи нек дода, орзу кард, ки ба 
ќуллањои баланди назми тољик бирасад ва ба таври мураттаб маслињатњои 
хешро медод. Моњи октябри соли 1986 Лоиќ дар истироњатгоњи «Зумрад»-
и Исфара дам мегирифт. Мо њамроњи Фарзона ва олими номї Абдуманнон 
Насриддинов барои диданаш рафтем. Рости гап аз омадани Фарзона шоду 
мамнун шуда њар замон ба ману Абдуманнон мегуфт: «Фарзона бозёфти 
назми тољик», «Фарзона љавон асту аллакай сабки худро дорад», «Фарзона 
фарзонаи миллат аст». Дар он рўз мо шоњид будем, чї ќадар ба Фарзона 
маслињатњои судманд дод. Ман тамоми сўњбатро сабт кардаам. Фарзона дар 
охир ба мо ва устод рў оварда гуфт: «Ростї, он чї дар сифати устод Лоиќ 
мехоњам гўям, чун некие, ки он кас дар њаќќи ман кардаанд, арзу тўл надорад. 
Ин байти Мавлавї ба ёдам меояд:

Донаи бечора будам зери хок,
Донаро дурдона кардї оќибат.

Мехоњам гўям, ки Устоди азиз, ман дурдона нашуда бошам њам, аз 
хок берун омадам, ба намуди ќоќуе, ё њулбўе ё мењригиёње... Китобатонро 
мекушояму дастхататонро мехонам:

Хуш бимон дар «Хонаи дил»,
Шоири «Фарзонаи дил».

Бегоњии 27 августи соли 1988 дар Хуљанд сўњбати дўстдорони назми Лоиќ 
бо иштироки худи шоир, адибон Сорбон, Бањманёр, Рањматзод, Носирљон 
Салимов, Кулолї, Н.Файзуллоев ва банда дар њавлии адабиётшинос, дўстам 
Абдуманнон Насриддинов баргузор гардид. Оѓози сўњбат соати 23.00 сар 
шуда, субњи 28-уми август поён ёфт. Сўњбатро бо савту сурудњои дилнишин 
њофизи дўстдоштаи ањли нишаст Аслиддин Мастонов нуран ало нур намуд.

Дар он љо аввалан дар атрофи Сайидо бањси доманадоре рафт. Бовар 
кунед, расо 3 соат танњо мавзўи Сайидо Лоиќ ба њозирон гуфт: «Мо бояд 
Сайидоро зинда кунем. Мо бояд тамоми ашъорашро дастраси хонандагон 
кунем ва тарѓиб намоем. Ў ягона шоири тавонои мо буд, ки бо мењнати 
њалоли косибї-бофандагї умр бурдааст. Худи шоир Сайидо мегўяд:

Бањри рўзї мекунам бофандагї чун анкабут,
Хона њамчун дорбоз аз ресмон бошад маро».

Њаќ ба љониби Лоиќ, ки Сайидо бузург аст. Мо бояд бањри амалї шу-
дани гуфтањояш кўшем ва Сайидоро бештар хонему тарѓиб кунем.

Оншаба сўњбатро Лоиќ ба чунин мисрањо ба поён расонд:

Хушбахт касе, ки ном бар ном орад,
Дар иди Ватан љону дил инъом орад.
Монандаи кўлвори ќосид њар субњ
Холї шаваду ба халќ илњом орад.

Ман аз Лоиќ бењтарин байтњои худаш ва гузаштагонро омўхтаам 
ва аксари онњоро навишта гирифтаам. Модари шоир вафот кард, барои 
њамдардї баён кардан ба Душанбе рафтам. Маро бо хондани байте пешвоз 
гирифт. Баъди ќироати сурае аз Ќуръон ва таскин додан њамон байти 
хондаашро пурсидам, то ин ки навишта гирам. Байти Низомї:

Ќадам гарчї ѓуборолуд дорам,
Ба дидори ту дил хушнуд дорам.

Моњи июли соли 1999 китоби нави калонњаљми худ «Турсун Ўлљабоев»-
ро барои нашр ба Душанбе бурдам. Дар он љо гуфтанд, ки нашриёти «Шарќи 
Озод» чоп мекунад, аммо ба тариќи компютерї. Лоиќ маро дида гуфт: 
«Усмонљон, ба њурмати ту ва фарзанди бузургвори миллат Турсун Ўлљабоев, 
писарам Ромишро гуфтам: «Њама корро монеду «Турсун Ўлљабоев»-ро ба 
тезї компютер кунед.

Дар њаќиќат дар рўзи иди фархундаи 1100-солагии давлати Сомониён 
китоби банда хушсифат чоп шуд, ки аз шодравон Лоиќ миннатдор њастам.

Илм исбот кардааст, ки дар олам беш аз 400 нобиѓањои худодод гузаш-
таанд. Ба он худододњо — Мосарт, Сино, Пушкин, Леонардо да Винчи, 
Микеланджело... дохил мешаванд. Ба ин радиф нобиѓаи назми асри бисти 
тољик Лоиќро метавон гузошт. Дареѓо, ки нобиѓаи асри бисти тољик бо 
рафтани асри бист аз байни мо рафт. Ў љисман рафт, аммо шеърњои баланд-
мазмуни вай, доимо дар парвоз аст ва дар ќалби хонандагонаш абадуддањр 
мемонад.

БА ЊАР ЉО ЊАМДАМИ МО — ЊОЉЇ СОДИЌ!
Бо ќарори раиси вилояти Суѓд, узви Маљлиси милии Маљлиси Олии 

Љумњурии Тољикистон 12 декабри соли 2003 90-солагии нависандаи љанговар, 
ходими давлатию љамъиятї, Арбоби шоистаи санъат ва Корманди шоистаи 
фарњанги Тољикистон Њољї Содиќ дар ќаламрави вилояти Суѓд ба таври васеъ 
таљлил карда мешавад.

Ибтидои соли 1993 буд. Ба хонаи ман ѓайричашмдошт яке аз одамони 
маъруфи љумњурї, собиќ корманди масъули давлатї, иштирокчии Љанги 
Бузурги Ватанї Мирзоќосим Рустамов даромада омаданд. Аз ќадам ранља 
кардани чунин шахс, ки шодравон падарамро њурмат мекарданду њар 
замон ба аёдаташон меомаданд, нињоят шод шудам. Дар даст чанд маводў 
њуљљатњое, ки буд, ба рўи миз гузошта, гуфтанд.

— Усмонљони азиз, маќсади омадани ман ин аст, ки мехоњам рўзњои 
гузаштаву фаъолияти худро чун ёддошт нависам, то ки ба ояндагон аз ман 
хотироте монад. Ин бештар мазмуни таърихї дорад. Аз ин лињоз аксари 
дўстон, аз ќабили адиб Њилолиён Аскар, рўзноманигор Ѓафурљон Рустамов 
ва раиси шўъбаи Иттифоќи нависандагон Нурмуњаммад Ниёзї шуморо 
тавсия карданд, ки онро ба як ќолаб дароварда, китобиёт кунем.

Аз таклифи Мирзоќосим Рустамов аввал ба андеша рафтам, ки оё аз 
уњдаи ин баромада метавониста бошам. Аммо дархости чунин шахсро рад 
кардан њам бароям аз рўи одоб набуд. Ва онро ба худ раво надида розї 
шудам. Беш аз шаш моњ бо Мирзоќосим Рустамов аз болои ёддоштњояшон 
кор кардам. Аксар ваќт сухан дар бораи шахсиятњои маъруфу халќу миллат 
мерафт. Ваќте ки гап дар бораи дўстї ба ибораи эшон «љонашон ва аљибу 
хушгуфторашон ва зарофатгўи бењамто» Њољї Содиќ рафт, Мирзоќосим 
Рустамов дар аввал бо як самимият ва эњсосоти баланд гуфтанд: «Усмонљон, 
гап њамин, ки наќлро дар бораи Њољї-ако нисбати дигар дўстону њамкорон 
зиёдтар мегўям ва оѓози суханро аз он сар мекунем, ки вай писари колхоз буд. 
Зеро ки њамаи раисони шўњратманди солњои 30-40-уми ноњия мисли Пўлод 
Бобокалонов, Саидхўља Ўрунхољаев, Мирсаид Умаров, Дадобой Холматов, 
Неъмат Ориф, Дадо Зокиров ўро дўст медоштанд ва навозишкорона писари 
колхоз мегуфтанд. Махсусан сањми Пўлод Бобокалонов дар тарбияи Њољї 
Содиќ калон аст».

Имрўз ман аз зиндаёд Мирзоќосим Рустамов садчанд миннатдорам 
ва сипосгузорам, ки он рўзњо дар бораи фарзандони шўњратёри диёр мисли 
Њољї Содиќ ва дигарон чанд лањзањои аљибро навишта гирифта будам. Он 

хотироти дар бораи Њољї Содиќ гуфтаашон дар китоби «Ёддоштњо» чун 
боби алоњида бо номи «Вай писари колхоз буд» баромад. Мањз баъди он 
сўњбат ман чун олим ва муаррих бештар дар бораи Њољї Содиќ маводу санад 
љамъ намудам. Дар байни он сўњбатњое, ки ман њини навиштани рисолаи 
номзадї, ки он ба мавзўи таърихи матбуоти тољик бахшида буд, доштам 
имрўз маќоми баланд дорад. Ќисми онро ман дар китоби худ «Матбуот ва 
мухбирони коргару дењќон» (Душанбе «Ирфон», 1975) додаам. Дар сањифаи 
32-юми он китоб чунин омадааст: «Роњи журналистии муњаррири имрўзаи 
газетаи республикавии «Совет Тожикистони» Њољї Содиќ аљиб аст. Вай 
њанўз аз давраи дар техникуми мусиќии шањри Хуљанд солњои 1931-1934 
тањсил карданаш њамчун мухбир дар сањифањои газетањои районї ва деворї 
хабарњо менавишт.

Техникумро, ки дар он Њољї Содиќ тањсил мекард, колхози пешќадами 
онваќта «Коминтерн», ки раисаш Пўлод Бобокалонов буд, ба шефї гирифта 
аст. Дар навбати худ Њољї Содиќ ба колхоз дар баровардани газета ва 
навиштани хабару маќола дар сањифањои газетаи районии «Бо роњи Ленинї» 
аз њаёти колхоз ёрї медод. Боре газетаи девории «Шўълаи колхозчї» дар 
озмуни районї, ки онро соли 1933 шўъбаи сиёсии МТС-и Хуљанд ва газетаи 
вай «Бо роњи Ленини» ташкил карда буд, љои якумро гирифт ва газета бо 
200 китоб мукофотонида шуд, ки минбаъд ин китобњо асоси китобхонаи 
колхозиро ташкил доданд.

Баъд бо таклифи раиси колхоз Пўлод Бобокалонов Њољии љавон ба 
колхоз ба кор омада, дар кори баровардани газетаи сертиражаи «Ѓалаба» 
сањми калон бозид».

Дар ин љо ман як лањзаи нињоят хотирмон ва таърихие, ки бо њаёти Њољї 
Содиќ њини муњаррири газетаи колхозии «Ѓалаба» будан ба вуќўъ омадааст, 
оварданиам. Он солњо шўњрати колхози «Коминтерн» дар тамоми мамлакат 
пањн шуда буд. Онро на фаќат дар Тољикистон, балки дар тамоми онваќта 
мамлакати бузургамон — СССР медонистанд. Барои тамошои ин колхоз, 
махсусан барои дидани гармхонаи сабзавоткорию кўчатњо, ќасри маданият, 
чойхонаи наќшини дуошёнаи босафо њамеша мењмонон аз пойтахт ва дигар 
љойњо меомаданд.

Рўзе хабар шуд, ки устод Садриддин Айнї мењмони колхозчиёни колхози 
«Коминтерн» мешудаанд. Устод аз сањифањои матбуот хабардор шудаанд, ки 
ќасри маданияти колхоз њар як бинандаро мафтун мекардаасту китобхонааш 
бошад, калонтарин дар миќёси ноњия ба њисоб мерафтааст. Нависанда Њољї 
Содиќ дар бораи он сафари таърихии устод Садриддин Айнї чунин ёдоварї 
мекунад:

— Ман, ки мухлиси асарњои устод Айнї будам, аз асарњои адиби 
бузург гўшаи махсусе оростам. Гўшаи махсуси асарњои Айнї дар пешгоњи 
китобхона, дар хоначае љойгир буд.

Њамроњи комсомолон китобхонаро ба тартиб оварда, њама љоро рўбу-
чин кардем, ба кўчањо об пошидем.

Њама ба пешвози мењмонони мўътабар муњайё шуду ман ба устод 
бахшида шеъре навиштам. Танњо њаминаш дар хотирам њаст:

Марњабо устод, бар ин боѓу бўстон, марњабо!
Бар диёри номдорон, пахтакорон, марњабо!
Ин шукуфон боѓу майдон, нозу неъмат пешкаш,
Аз дили пурмењри мо мењру муњаббат пешкаш!

Ин шеър, агар шеър номидан раво бошад, иборат аз 12 сатр буд, ки дар 
мошинка бо њуруфоти лотинї чоп карда будам. Албатта, ман шоир набудам, 
он ваќтњо фаќат хабару маќола менавиштам, баъзан ба шеърнависї њам 
њавас мекардам».

Он рўз дар сўњбате, ки дар он устодони киштзорњои колхозї, дењќонони 
кўњансол иштирок карда буданд, Садриддин Айнї дар бораи зиддиятњои 
хуљандиён ба муќобили Искандари Македонї, арабњо ва ѓайра, ки дар 
китобњои таърихии ќадима дарљ ёфтаанд, наќлњо мекард. Махсусан, наќли 
устод дар бораи љанги хуљандиён бар муќобилии ќушуни 70-њазораи муѓулњо, 
ки ба он фарзанди вафодори халќи тољик Темурмалик сардорї мекард, хеле 
таъсирнок буд. Њикояти Айнї дар бораи хурўљи охирини Темурмалик бо 
лашкарони боќимондааш, пеш аз ќалъаи байниобиро партофта рафтан 
шабона ба шањр рафта, як каф аз хоки он гирифта омаданаш, хокро ба миён 
баста ва ба тарафи шањри тамоман сўхтаи Хуљанд нигоњи пурњасрате карда, 
оњи љонкоње кашида ва худ ба худ мазмуни байти зерин:

Меравам з-ин шањру дар дил дарди ёре мебарам,
Дарди ёре аз диёре ба диёре мебарам! — ро хонданаш, њамаро ба њаяљон 

оварданд.
Устод Айнї лањзаи ёфт шудани мурдаи Темурмалик дар миёнбандаш 

ёфтани халтачаеро, ки дар вай як каф хок ва як порча коѓази хатнок бо навиш-
таљоти зерин:

«Атри кафан зи хоки ватан кардам орзу,
Во њасрато, ки мебарам ин орзу ба хок»-ро њикоят карданд, суханашон 

њамаро ба гиря овард. Дар ин хусус рў овардам ба хотироти Тољї Усмон, ки 
устодро роњбаладї карда буд:

— Баъзењо сўзиши дили худро пинњон дошта натавониста, филиќ-филиќ 
гиря мекарданд, ба тухми он душманњо лаънатњо мефиристоданд. Ашк дар 
чашмони худи Айнї њам пайдо шуд магар, ки вай даст ба киса андохта, дар 
љустуљўи рўймолча шуд, аммо онро наёфт. Дастрўмол, аз афташ, дар кисаи 
камзўл, дар мењмонхонаи болои боми сарои колхоз монда буд. Вале њељ кас 
онро оварданї шуда аз љой нахест. Чунки давоми њикояро ношунида берун 
рафтан намехост. Аз љумла, худи ман њам, њатто њурмати устодро «фаромўш» 
карда, намехостам, ки аз шунидани охири наќл мањрум шавам.

Хуб ба хотир дорам, ки ин хизматро ман ба нависанда Њољї Содиќ, ки 
дар он ваќтњо мухбири газетаи мо, муњаррири газетаи колхозии «Ѓалаба» ва 
котиби «Коминтерн» буд, фармудам. Вай кисакобиро раво надида, давида 
ба хонаи худ рафтааст ва аз он љо рўймолчаи гулчадори наверо гирифта 
омадааст.

— Ин чї, магар барои наќли маро шунидан пора овардї? — гуфт Айнї 
бо як оњанги шўхиомезона. Ин шўхї каме бошад њам, диќќати одамони ба 

зери бори ѓами Темурмалик афтодаро ба сўи худ кашид ва дар баъзе лабон 
осоре аз табассум пайдо шуд».

Њољї Содиќ дар чандин баромад ва навиштањои хеш дар бораи ин 
вохўрии фаромўшнашавандаашон бо як ифтихор наќл мекарданд. Хотироти 
«Вохўрии фаромўшнашаванда»-ро бо чунин љумлањо ба охир расонидаанд:

«Устод Айнї ќариб дасти њамаи моро самимона фишурда гуфтанд:
— Ман хеле хушнудам, ки колхози машњури шуморо дидам, бо комё-

бињо, ќањрамонони корзори хољагии коллективї ошно гаштам. Ба њама-
атон саломатї, бардамї, дар коратон муваффаќиятњои нав ба нав орзу 
менамоям!

— Ба шумо њам саломатї, умри дароз ва дар кори эљодиатон муваф-
фаќиятњои нав мехоњем!

— Хайр, дўстон!
— Хайр, устод!»
Ман дар ваќти тањсили аспирантура, солњои 1972-1975 чанд муддат 

дар китобхонаи машњури ба номи Ленини Маскав кор кардам, доир ба 
таърихи матбуоти тољик мавод љамъ намудам. Рўзи 20-уми апрели соли 1973 
дўхтањои солњои 30-юми маљаллаи умумииттифоќии «В помощь районной 
газете»-ро вараќгардон мекардам. Дар шумораи №6 соли 1937 маљаллаи 
мазкур расми як гурўх муњаррирони газетањои колхозї аз ноњияи Хуљанди 
Тољикистон баромад. Дар он муњаррирон ва мухбирони фаъол М.Нурматов, 
Э.Мўњсинзода, С.Сабуров, О.Шамсиддинов, С.Очилзода, Њољї Содиќ 
буданд. Ман дар њамон лањза расми маљаллаи КМ ВКП (б) «В помощь район-
ной газете»-ро чун маводи таърихї оиди матбуоти тољик нусхабардорї 
карда, ба худ гирифтам. Дар шумораи дигари маљаллаи мазкур чанд 
маќолаву хабарњои Н.Жариков, мухбири махсуси рўзномаи КМ ВКП (б) 
— «Крестянская газета» дар Осиёи Миёна баромад.

Соли 1936 дар шањри Ленинобод шўъбаи ѓайриштатии рўзномаи 
«Крестянская газета» ташкил карда мешавад, ки онро мухбири махсуси 
он дар Осиёи Миёна Н.Жариков муаррифї мекард. Бо ташаббуси ў њамон 
сол дар шањри Ленинобод семинари муњаррирони газетањои колхозї ва 
мухбирони он гузаронида шуд, ки дар он Н.Жариков дар бораи вазифањои 
мухбирон, корњои ташкилию оммавї баромад кард. Мањз дар њамин семинар 
бењтарин муњаррирон ва мухбирони газетањои колхозї аз ќабили Њољї Содиќ 
(муњаррири газетаи «Ѓалаба»), Охунљон Шамсиддинов (муњаррири газетаи 
«Фрунзечї»), Самеъ Очилзода (муњаррири газетаи «Большевик»), Мањмуд 
Љалилов (мухбир аз ќишлоќи Исфисор), Саид Сабуров (мухбир аз ќишлоќи 
Ќистаќўз), Эргаш Мўњсинзода (муњаррири «Стахановчии сањро») ба курси 
думоњаи тайёр кардани муњаррирони газетањои колхозии назди идораи 
«Крестянская газета» ба Москав тавсия карда мешаванд.

Ин гурўњ аввали соли 1937 дар муддати ду моњ ба тарзи корї бо наш-
рияњои бонуфузи мамлакат «Правда», «Известия» ва асосан «Крестянская 
газета» шинос шуданд. Мањз њамин шиносої ба минбаъда кори журналистии 
Њољї Содиќ сањми калон гузошт.

Њољї Содиќ то соли 1940 муњаррири газетаи колхозии «Ѓалаба»-ро 
дар ўњда дошт. Газетаи мазкур соли 1939 иштирокчии намоишгоњи умуми-
иттифоќии хољагии ќишлоќ гардида, бо медали нуќраи он ва 500 сўм пул 
мукофотонида шуд. Соли 1940 Њољї Содиќ муњаррири газетаи ноњиявии «Бо 
роњи Ленин» таъин гардид.

Моњи августи соли 1941 дар ќатори ихтиёриён ба фронт рафт. Дар љанг 
иштирок карда, мактаби дар њузури армияи 9-ум будаи роњбарони сиёсиро 
тамом кард. Аввалњо роњбари сиёсї, баъд љонишини командири рота оид ба 
ќисми сиёсї шуда хизмат кард. Дар муњорибањои шадид се маротиба ярадор 
шуд ва соли 1943 маљрўњи дараљаи дуюми љанг шуда, ба ватан бо як пой 
баргашт.

Аз моњи августи соли 1943 Њољї Содиќ муњаррири газетаи вилоятии 
Ленинобод «Стахановчї» (имрўза «Њаќиќати Ленинобод») таъин мешавад. 
Аз охири соли 1946 то соли 1949 котиби масъули комитети иљроияи вилояти 
Ленинобод шуда кор мекунад. Баъдтар, аз соли 1949 то охири умри худ Њољї 
Содиќ дар соњаи матбуот буд. Вай солиёни зиёд сармуњаррири газетањои 
«Њаќиќати Ленинобод» ва «Совет Тожикистони»-ро адо кард. Баробари 
кори сермасъулияти рўзноманигори ба фаъолияти эљодї машѓул шуда, 
дар љумњурият ва берун аз он њамчун нависанда, драматурги сермањсулу 
баркамол, адиби хушбаёну њаќгуй, устоди љавонони эљодкор эътироф 
гардидааст. Махсусан, њамчун адиби њаљвнигор машњур буданд. Устод дар 
њаќиќат устоди сухан, устоди њаљв, устоди латифагў буданд ва дар мањфилњое, 
ки эшон иштирок доштанд, аз њаљвњои он кас, суњбати дилорои устод чунон 
ањли нишаст механдиданд, ки ќатрањои ашки шодмонї аз рўяшон љорї 
мешуд.

Охири моњи июли соли 2001 сарвари нави Донишгоњи давлатии Хуљанд 
ба номи академик Бобољон Ѓафуров Носирљон Салимов маро ба утоќи кории 
худ даъват карда гуфт: «Устод, дар пеш таљлили 70-солагии донишкадаамон 
истодааст. Чї мешуд, ки шумо њамчун муаррих, журналист ва адиб як 
асар офаред, ки дар он хатмкардагони машњур — машъалони фарњанги 
мо таљассум ёбанд. Кињо ба он дохил мешаванд, ин ба салоњдиди муаллиф 
вогузор аст».

Худи њамон рўз ба кори мураккабу вале хайр камар баста, оѓози онро аз 
тартиби фењристи шахсони машњур сар кардам. Беш аз 50 нафар шахсиятњои 
маъруфро, ки њама хатмкардагони донишгоњ буданд, аз ќабили академикњо 
— П.Бобољонов, Ю.Носиров, Н.Неъматов, Э.Нўъмонов, профессорон — 
омўзгорони номї Ѓ.Њайдаров, Х.Бобоева, М.Ѓаффорова, Р.Ѓаффоров, адибон 
— А.Бањорї, А.Шукўњї, М.Фарњат, Х.Аскар, А.Сайфуллоев, њунарпешагони 
забардаст — Љ.Муродов, З.Аминзода, Љ.Набиев ва дигаронро номнавис 
карда, аз назари устод Ѓафур Њайдарович гузаронидам. Устод баъди шино-
сої њамоно ба ман рў оварда гуфтанд: «Муллоусмонљон, дар ин рўйхати 
шахсиятњои маъруф — хатмкунандагони донишгоњ номи шахси нињоят 
маъруфу забардаст, инсони бо маънои томаш комил, адиб, рўзноманигор, 
публисист, њаљвнигор, драматург Њољї Содиќ берун мондааст-ку?! Сониян, 

Шумо њамчун декани факултаи таърих фахр кунед, ки Њољї Содиќи номї 
дастпарвари мо буданд».

Аз ин хушхабари устод Ѓ.Њайдаров шод шуда, њамоно ба љамъ кардани 
маводу њуљљатњо ва санадњо доир ба рўзгор ва фаъолияти серпањлўи Њољї 
Содиќ шурўъ намудам. Шукри бепоён, ки дар китобхонаи ман доир ба 
рўзгору эљодиёти устод беш аз 120 номгўй маводњо ва њуљљатњои нодир мањфуз 
будааст. Зимни он чанд сањифае оиди устод дар китоби «Чароѓи ирфон» наќл 
намудам. Инак, аз духтари хурдии Њољї Содиќ — Хуршедахон фањмидам, 
ки ба муносибати 90-солагии устод маљмўае омода карда мешавад. Ва боз 
ќаламро ба даст гирифта, хостам кушодани дигар пањлўњои фаъолияти ин 
шахсияти маъруфи миллатро идома дињам.

Барои шахсияту одамияти устод Њољї Содиќро нишон додан, ман 
бори дигар он маводњоро дида баромадам ва бо фарзандони некномашон 
— Музаффару Сулњия, Хуршедаю Мунаввар, писархондашон Корманди 
шоистаи Љумњурии Тољикистон Исроилљон Исмоилов, дўсти бузургворамон, 
олими номї, профессор Њамдам Очилов, шогирди боистеъдодашон, барандаи 
Љоизаи ба номи Лоњутї Муњаммадљон Юсуфов, шоир Нурмуњаммад Ниёзї, 
њунарпешаи машњур Майрам Исоева вохўрдам. Њар яки онњо хотироти неки 
хешро бо љузъиётњои аљиби хотирмон оиди Њољї Содиќ њикоят карданд.

Рўзе, ваќти сўњбат рўзноманигори МИТ Ховар, духтари устод Хуршеда 
Содиќова ба ман чунин наќл карда буд:

— Ман, ки асосан касби падарро ихтиёр карда, онро идома медињам, 
ба хислатњои зарофатгўї ва њозирљавобии он кас ќоил мешавам. Падарам 
дар зарофатгўї беустухон буданд. Ёдам њаст, ки хурд будаму пойлуч ба хона 
даробаро мекардам ва аз он ки гилемро ифлос менамудам, модарам ба падар 
шикоят карданд:

— Дадош, як бор шумоям инњоя љанг кунед, ки пойлуч ба хона надароянд. 
Падар њамоно бо овози сохтаи омирона гуфтанд: «Бачањо, дигар пойлуч ба 
хона надароетон, њамаатон кафш пўшида дароетон».

Моњи декабри соли 1990 ман бо кори илмї ба шањри Душанбе омада 
будам. Рўзи 18-декабр дар назди хонаи матбуот бо мухбирони махсуси «Њаќи-
ќати Ленинобод» Неъмат Шариф ва Исроил Исмоилов ва њам мухбири 
љамоатї Абдурауф Зокиров вохўрдам. Аз симояшон пай бурдам, ки маъюсу 
ѓамгин. Пурсидам, ки чї гап? Гуфтанд, ки «Устод Њољї Содиќ вафот 
кардаанд. Њозир аз самолёт фуромадем, барои маросими дафн ба хонаашон 
равонем».

Њавлии устод аз хонаи матбуот каме болотар, дар кўчаи Партизани 
Сурх воќеъ буд. Ман њам бо онњо ба сўи мотамсаро рафтам. Дар рўи њавлии 
устод аллакай одамони бисёре љамъ шуда буданд. Дўсти бузурги ин хонадон, 
њунарпешаи машњури халќ Абдусалом Рањимов моро истиќбол намуда, бо 
рўймолча ашки резонашонро пок карда гуфтанд:

«Њољиако, пири рўзноманигорони тољик, марди фозил, инсони хайр-
хоњ, некхоњ, некбин, дурандеш ва ятимпарвар буданд. Ањли љомеаи рўзно-
манигорон барояшон азизу табаррук буд». Митинги мотамї рўзи 18-декабри 
соли 1990 дар рўи њавлии устод баргузор гардид. Онро нависандаи номї 

Фотењ Ниёзї кушода, сањми Њољї Содиќро дар инкишофи матбуоти тољик, 
адабиёти он њамчун иштирокчии Љанги Бузурги Ватанї ва ходими намоёни 
љамъиятї нишон дод. Аз љумла гуфт: «Њикоятњои сершумор, романи «Ќадри 
љавњар љавњарї донад», ќиссаи «Умри дубора» ва дигар асарњояш аз тарфи 
хонандагон хуш ќабул гардида, ќиссањои сершумораш дар сањнањои театрњои 
Тољикистону Ўзбекистон дохил гардидаанд. Аъзои Иттифоќи нависандагони 
СССР, Иттињоди рўзноманигорони СССР Њољї Содиќ то лањзањои охирини 
њаёташ барои мардум эљод кардааст.

Хотири неки фарзанди барўманди халќ, марди матинирода, адиби 
хушилњом Њољї Содиќ дар дили мардум, дар ќалби онњое, ки њамроњ мењнат 
мекарданду медонистанд, абадї боќї мемонад».

Дар митинг шоир, дорандаи Љоизаи байналхалќии ба номи Андерсен 
Убайд Раљаб, Артисти халќии СССР Ѓаффор Валаматзода, љонишини муњар-
рири рузномаи «Совет Тожикистонї» (имрўза «Халќ овози») И.Мўњсинов 
оиди хизматњои шоистаи устод, одамияти устод ва мактаби устод сухан 
ронда, сањми эшонро дар рушди фарњанги љумњурї таъкид намуданд.

Баъд садњо иштирокчиёни маросими дафн ба сўи ќабристони Сариосиёи 
Душанбе равон шуданд ва љасади мањрум дар њамон љо гузошта шуд. Аз 
шањри Хуљанд низ хокро ба сари ќабрашон рехта, гуфтанд: «Алвидоъ, устоди 
гиромї! Рўњи покатон, ёди некатон њамеша њамроњу њамќадами мо хоњад 
буд».

Дар њамин лањза шоир, шогирди бовафои Њољї Содиќ — Неъмат Шариф 
марсияи навиштаи хешро ба мо хонда доданд. Ман њамоно чанд мисраи онро 
ба дафтари худ навишта гирифтам:

Ќалам афтод аз дасти ќаламкаш,
Вале аз ў сухан монду сухан монд.
Китобаш меравад аз даст бар даст,
Дили имонпарасташ аз задан монд.

Барои навќаламњо, навќадамњо
Аљаб ѓамхор, монанди падар буд.
Ба майдони сухан љонро фидо кард,
Ба њифзи њар сухангў ў сипар буд.

Ба шогирдони худ ў мактабе буд,
Дари дилро ба њар кас воз медошт.
Худ ў таърих буд, таърихи зинда,
Тамоми донишашро боз медошт.

...Аё устод, ёдат дар дили халќ,
Њамеша дар забонњо — Њољї Содиќ.
Ќалам то аз ќадаммонї намонад,
Ба њар љо њамдами мо — Њољї Содиќ!

Рўзи љумъаи 28-декабри соли 1990 дар њавлии хуљандии шодравон 
Њољї Содиќ, воќеъ дар кўчаи Себзор маъракаи ёдбуди марњум баргузор 
гардид. Ман пагоњии барваќт ба он љо њозир шудам ва дидам, ки одамони 
зиёде гуруњ-гурўњ шуда, барои њамдардї баён кардан меомаданд. Дўсти 
ќадрдонашон Њасани Љарќинзода чанд соате нишаста, оиди Њољї Содиќ ба 
њозирон лањзањоро наќл карда, аз љумла гуфтанд:

— Хабари вафоти дўсти азизам њамаи ањли мањфили пирони кўњанро 
гирифтори ѓаму андўњи беохир намуд. Ман бо Њољї Содиќ њамсолам, 
њарду ибтидои солњои 30-юм дар газетаи «Пролетари Хуљанд», ки баъдтар 
«Большевики Хуљанд» ном гирифта буд, яъне имрўза «Њаќиќати Ленинобод» 
хабару маќолањо менавиштем. Ман хулќу авторашонро хуб медонистам, 
ў ватандўст, мењнатдўст, инсондўст буд. Ваќте ки фашистони малъун ба 
мамлакати бузурги мо њуљум намуданд, њар ду дар як ваќт ба љанг рафтем 
ва њар ду дар як ваќт маљрўњ шуда, соли 1943 ба Хуљанд баргаштем. Таќдири 
њар дуямон аз бисёр љињатњо як буд. Њољї Содиќ ѓамхори њамаи ёру дўстони 
пиру барно буд. Дили ў, нияти ў њамеша ба бењбудии љомеа банд буд, ки 
ин хислати фаќат нексириштон мебошад. Мо њаргиз нашунидаем, ки Њољї 
Содиќ касеро дар байни издињом ё ин ки ёру љўрањо изо дода бошад. Њол он 
ки вай фелйетоннависи гузаро буд ва бо айбу иллатњои баъзе ашхос тамоми 
умр номуросо. Дўстам бо маънои том дўсти њамагон буд. Оши њарифона, ки 
ў сарвараш буд, ба мо як таровати хосе мебахшид. Њољї бароямон мењроби 
дўстон буд.

Њаќ ба љониби Њасани Љарќинзода, ки дар воќеъ Њољї Содиќ дар оини 
дўстї барои њамагон намунаи олї буд. То рўзи вопасин вай ѓами дигарон, 
дарди мардумро мехўрд. Ман хуб дар ёд дорам, дар моњњои охирини њаёташон 
устод оиди маќоми давлатї гирифтани забони тољикї сўњбат оростанд ва худ 
аз он хеле шоду мамнун шуда буданд. Оид ба эњёи номи Хуљанд фикрњои 
хешро бо санадњои аниќ баён карда буданд.

Имрўз Њољї Содиќ дар байни мо нестанд. Вале ному кори он кас 
љовидон боќї хоњад монд. Номи некашон, асарњои сершумори навиштаашон 
ва асосан ватандўстию мењнатдўстї ва инсондўстиашон барои имрўзиён 
њамчун намунаи олии инсонї хоњад монд.

БОЗЁФТИ НАЗМИ ТОЉИК
Рўзи 15-майи соли 2003 ба хонаи банда ѓайричашмдошт, шоираи 

мањбуби халќ Фарзонабону омад. Аз дидани ў хурсандии ману њамсарам 
Тўњфахон, ки мухлиси ашадии шеъри волояш аст, беинтињо буд. Баъди хайра 
маќдам гуфтан Фарзона ба дастам китоби сељилдаи хеш «Ќатрае аз Мўлиён»-
ро таќдим намуд. Китобро ба даст гирифта, ба чашм молидам. Дар њошияи 
љилди аввали он чунин соядаст наќш бастааст:

Ба Ќосиди шодї
Зи њарфи субњљавлонат шунидам пайки бедорї,
Биёмўзам ватандорї зи Усмонљони Ѓаффорї.

Худо дар имтињони ман туро устод бифристод,
Ки дар таќдири ман њам соядасти хеш бигзорї.
Агарчї сад китоби дарди миллат кардаї иншо,
Ту њоло боз лабрезї, ту њоло боз саршорї.
Ба дарњои дили мо панља зан, эй ќосиди шодї,
Ки дар анбони сурхи дил њамеша хушхабар дорї.
Илоњо баъд аз ин бошї саодатманду нусратёр,
Ба љои донаи коридаат дурдона бардорї.

Фарзона. 15.5.2003

Баъди рафтани Фарзона бо муњаббат ашъорашро вараќ зада ба ваљд 
омадам, гўё ин тўњфа бароям ганље буд. Ва ба дастгирии раиси вилоят 
Ќосимљон Ќосимов ва сарвари Донишгоњи давлатии Хуљанд ба номи ака-
демик Б.Ѓафуров Носирљон Салимов, ки дар нашри ин китоб сањми босазо 
гузоштааст, ањсант хондам. Месазад, ки ин дурдонањои нотакрори шоираи 
мањбуб дастраси умум бошад, мухлисонаш аз ин ганљи бебањо лаззат 
баранд.

Дар бораи шоираи тавоно, классики зиндаи адабиёти мо Фарзонабону 
бароям сухан гуфтан њам душвору њам осон аст. Душвор ба он љињат, ки ба 
ў бузургони халќу миллат, адибону олимони номї Сотим Улуѓзода, Лоиќ 
Шералї, Муњаммадљон Шукуров ва Атахон Сайфуллоев бањо додаанд. 
Аммо осон бароям он аст, ки тамоми роњи эљодї ва фаъолияти шоираро 
аз рўзи нахустини ба донишгоњ омаданаш то имрўз медонем. Дар борааш 
маводњои бешуморе дорам. Шукри бепоён, ки тамоми асарњои чопшудаашро 
бо соядаст дорам. Мо пеш аз он ки дар бораи Фарзона њамчун ифтихори 
миллат ва шоираи баркамол сухан гўем, аввал омилњои асосии комёбї ва 
соњибистеъдод будани ўро бояд донем. Низомии Ганљавї фармудаанд, ки: 
«Он к-аз насаби баланд зояд, ўро сухани баланд бояд». Шоира Фарзона аз 
хонадони бофарњанги хуљандиён аст, ки имрўз бо номи бобои бузургвораш, 
нахустин Раиси Шўрои Комиссарони Халќии Љумњурии Шўравии Сотси-
алистии Тољикистон Абдурањим Њољибоев ва модари хирадманду омўзгори 
оќилааш профессор Бароат Абдурањимовна Њољибоева њамагон ифтихор 
доранд.

Мо аз ин хонадони асили хуљандї садчанд миннатдорем, зеро барои 
миллат шоираи хушсалиќа Фарзонаро, ки дар 35-солагиаш ба гирифтани 
унвони баланди Шоираи халќии Љумњурии Тољикистон сазовор шудааст, 
эњдо кард. Фарзона шукри беадади Парвардигори покро мекунад, ки модараш 
зани соњибдилро бо бењтарин сифати инсонї халќ карда ва ўро ифтихори 
фарзандии ў дода. Вай бо як муњаббат дар васфи модари мушфиќаш мегўяд:

Модари покизаи хушљавњарам,
Шаш љињатам пур зи хаёли ту бод.
Њар тарафе менигарам рўнамой
Оинаи чашми зулоли ту бод.
Домани худ љамъкунон мераванд
Куртасафедони бирешимнавоз,

Њарфи ман анљом надорад, ту низ
Боз бизї, боз бизї, боз, боз!

Моњи августи соли 1981 ман аз ў аз фанни таърих имтињони дохилшавї 
гирифта, аз дониши чуќуру аќли расояш ба њайрат афтодам ва таклиф 
кардам, ки њоло њам дер нашудааст, њуљљатњояшро ба шўъбаи таърих 
гузаронад. Шояд оянда муаррихзани барљастаи тољик шавад. Ў посух дод, 
ки: «Адабиёту таърих бо њам тавъаманд. Њар ду фан чун омўзгори оќил 
моро тарбият мекунад. Ман кўшиш мекунам, ки таъриху забон ва адабиётро 
муштарак хонаму омўзам».

Истеъдод модарзодист ва онро атои Худо мегўянд. Ба он бояд ѓамхорї, 
ёрї ва роњбаладї кард. Дар њама давру замон ба шахсони соњибистеъдод 
диќќати махсус медоданд. Алалхусус Фарзона барин дорои чунин истеъдоди 
худодод, ки фаъолияти мењнатиаш нав сар шуда буду ояндаи дурахшон дошт, 
бояд дар зери диќќати адибони калонсол ќарор мегирифт. Бо ин маќсад ман 
14 январи соли 1986 ба Иттифоќи нависандагони Тољикистон ба Гулрухсор 
Сафиева мурољиат намудам:

«Гулрухсори азиз, шарикдарси давраи донишљўиям. Аввалан бо Соли 
Нави 1986 Шуморо табрику тањният мегўям.

Гулрухсор! Боре дар атрофи назми имрўзаи тољик мубодилаи афкор 
намудем ва гуфтед, ки: «Мехоњам дар оянда дар эљодиёти ман ва дўстони 
ман, алалхусус духтарону занони соњибистеъдод њамин чиз амалї шавад, 
ки шеър бояд садои давру замон, садои дили њамасрон бошад. Шеър пеш аз 
њама бояд зодаи эњсосе бошад, ки модараш Дил њасту падараш Хирад».

Маќсад аз овардани ин суханон он аст, ки њамин орзуњоятон то њадде 
амалї шуда истодааст. Яъне, соњибистеъдодњо аз байни духтарон ба воя 
мерасанд. Яке аз њамин гуна шахсњо Иноят Хољаева (Фарзона) мебошад. 
Соли 1985 ў донишкадаи моро хатм кард. Дар рўзњои адабиёти советї дар 
Ленинобод Шумо ўро ба адибони шўњратманди мамлакат, чун шоираи 
умедбахши мо муаррифї намудед. Мутассифона, чунин соњибистеъдод то 
кунун љои муносиби корї надорад. Мебоист њамчун хатмкардаи аълохон ба 
донишкада ба кор гирифта мемонданд, аммо аз рўйи талаботи замон, дар 
як љо кор кардани вай бо модараш, ки ноиб-ректор асту хоњараш Матлуба 
Хољаева коромўз-унвонљў мебошад, мумкин набудааст. Дар мактабњои 
миёна кор ёфтан амри мањол буда, хатмкардагони пешина солиёни дароз дар 
навбатанд. Шукр бо дахолати раиси иттифоќи касабаи коркунони хољагии 
ќишлоќи вилоят Саидбой Зокиров њамчун инструктор дар Федератсияи 
иттифоќњои касаба ба кор шурўъ кардааст. Дирўз ба С. Зокиров арзи сипос 
намуда гуфтам, ки: «Саидбой, баъди 150-200 сол дар њамин хона навишта 
мемонанд, ки бузургтарин шоираи ќарни бист-бистуяки тољик фаъолияти 
мењнатиашро дар њамин љо оѓоз намудааст».

Аммо љои Фарзона он љо нест. Љои вай бояд дар байни адибон ва ё 
аќаллан Марказ бошад».

Дере нагузашта аз Гулрухсор мактуби љавобї омад, ки он љо гуфта 
мешуд:

«Салом, Усмонљон!
Номаи Шуморо, ки самимонаю ѓамхорона навиштаед, ба ман расид, сад 

ташаккур! Ман номаи шуморо њамон даме гирифтам, ки китоби Фарзонаро 
яъне дастнависро хонда ба поён расонда будам. Ман ташвиши шуморо 
хуб мефањмам. Аммо бе ташвиш бошед! Фарзона ягона умеди ман аст, аз 
духтарони шеърнавис! Њатто бе китобаш, дурустараш њанўз маљмўаашро ба 
мо пешнињод накарда буд, ки ману муаллим Мўъмин Ќаноат китоби ўро ба 
наќшаи нашриёти «Ирфон» дохил карда, чанд касро дар њайрат монондем. 
Ман аз ќисмати ў хабар дорам. Кай боз њамроњи Лоиќ барои ў љои мувофиќи 
кор мекобем, њамин ки пайдо шуд, ўро њатман ба назди худ мехонем.

Фарзона мисли гули наврустаест дар замини орзуи ман! Њама мењнату 
зањмат, комёбиву бебарорї, рашку њасади одамон барои ў дар пеш аст. Барои 
модари Фарзона ва худи ў саломи маро расонед, барои хушнудии модар 
метавонед ин номаро ба ў бихонед! Афсўс, њанўз бо ин зани олиљаноб ошної 
надорам!

Бо њама орзуњои неки зиндагї нисбати кору рўзгори шумо Гулрухсор.
27 январи соли 1986, ш.Душанбе».
Аз он гуфтањои Гулрухсор солњо сипарї шуданд. Имрўз Фарзона бо 

шеъру аќли расои худододаш дар байни форсизабонњо машњур ва мухлисони 
зиёди ашъорашро дорад. Фарзона соњиби чандин китобу маљмўањо аст. 
Ба эљодиёти ў муњаќќиќони Эрон, аз ќабили оѓои Алї Асѓари Шеърдўст, 
Алиризои Ќазва, мунаќќидон, олимони шинохта ва барљаста Атохон 
Сайфуллоев, Абдуманнон Насриддинов, Носирљон Салимов бањои баланд 
додаанд. Ва аз њама муњимаш мазмун, моњият ва сирри эљодиёти Фарзонаро 
аввалин шуда бузургони миллат, академик Муњаммадљон Шукуров ва 
нависандаи забардаст Сотим Улугзода дарк намуданд. Дар бораи сабки ў, 
роњи эљодии ў муњаќќиќи љавон Таиба Бобоева рисолаи номзадї навишт ва 
онро дифоъ кард. Дар байни инњо навиштањои С.Улуѓзода бароямон мояи 
ифтихор аст.

Адиби забардасти мо Сотим Улуѓзода дар як дафтарчаи худ, ки он 
алњол дар бойгонии Институти забон ва адабиёти АУ Љумњурии Тољикистон 
мањфуз аст, оиди Фарзона навиштаанд: «6 июни соли 1988. Бо њамроњии 
Сафар Абдулло панљ нафар нависандагони навќалам, ки соате пеш дар 
Иттифоќи нависандагон ќабул шуданд, ба ќавли Сафар Абдулло барои 
«дуо» гирифтан ба хона омаданд. Аз онњо фаќат Фарзона ва Бањманёрро дуо 
ва табрик гуфтам.

8 июни соли 1988 Сафар Абдулло бо Фарзона ба мењмонї омаданд. 
Сафар манзумањои духтаракро, ки аз забони Рўдакї, Фирдавсї, Носири 
Хисрав навиштааст, хонд. Ин Фарзона аљаб истеъдоде дорад, дар бистсолагї 
њаќиќатан сухандон, маънипардоз, хушзавќ шудааст. Ќариб боварам наме-
омад, ки дар ин синну сол чунин ашъоре гуфта метавониста бошад» (Х.Ота-
хонова. Сайре ба бойгонии Сотим Улуѓзода. — Љумњурият, 2003, 4 феврал).

С.Улуѓзода минбаъд њам оиди эљодиёти Фарзонаи соњибќалам фикру 
аќидањои хешро тавассути матбуот ва садою симо иброз менамуданд. Чунон-
чї, дар маќолаи нињоят пурарзиши хеш «Ман њурии нилуфарам бишкуфта 

дар мардобњо» (Адабиёт ва санъат, 1990, 25 октябр) дар бораи роњи эљодии 
Фарзонаи 26-сола бањои баланд додаанд. Устод дар шахси вай шоираеро 
ёфтаанд, ки «имрўзи моро ба дирўз ва фардо мепайвандад».

Устод Сотим Улуѓзода ба њунари Фарзона бањои баланду њаќќонї дода, 
дар тааљљубанд, ки чаро ашъори вай бо вуљуди ин ки ду маљмўаи шеъраш ба 
забони модарї ва як маљмўаи дигараш ба забони русї дар Маскав интишор 
шудааст, то ба имрўз аз љониби ањли наќду адабиётшиносон мавриди тањќиќ 
ќарор нагирифта. Њол он ки аз назари устод Фарзона аз тозатарин ва аз 
фарањангезтарин падидањои адабиёти кунунии мост ва мебоист масъулини 
адабиёти мо, хоса мунаќќидон шеъри ўро мавриди тањлил ќарор медоданд.

С.Улуѓзода баъди ин хулоса мекунанд, ки Фарзона нуњуфтањое дар 
дил дорад ва дардошност. Муњимтар аз њама ўро ба њайси як шоири соњиб-
дард дарёфтанд ва диданд, ки шоира ба хотири њавову њавас њосил намебар-
дорад.

Дуоњои адиби забардаст С.Улуѓзода мустаљоб гардиданд. Имрўз мо 
дар симои Фарзона адиби асилро мебинем. Фарзона имрўз ифтихори халќу 
миллат аст. Сарвари фарњангдўсти мо, љаноби олї Эмомалї Шарифович 
Рањмонов дар вохўрии ањли зиё 20 марти соли 2001 бо як муњаббат дар 
бораи шоира Фарзона њарф заданд. Хабари ба шоираи беназир Фарзона 
бо фармони Президенти кишвар Э.Ш.Рањмонов додани унвони ифтихории 
«Шоираи Халќии Тољикистон»-ро шунида, тамоми мухлисони сершумораш 
шоду мамнун гардиданд. Алалхусус, сарвари вилояти Суѓд, марди фидоии 
фарњанг Ќ.Р.Ќосимов ин хушхабарро шунида њамоно гуфтанд: «Фарзона 
— духтари фарзонаи миллат аст. Фарзона — дурдонаи назми муосири тољик 
аст. Фарзонаи атои Худованди карим аст».

Оре, Фарзона атои Худованди карим аст. Охир ў, таоллоњ чунин 
истеъ додро на ба њама лоиќ медонад Имрўз аз њама бештар Донишгоњи 
дав латии Хуљанд ба номи академик Бобољон Ѓафуров бо номи Фарзона 
мефахраду меболад. Аз ин лињоз, сарвари хирадпешаи донишгоњ, доктори 
илми суханшиносї Носирљон Салимов дар њар нишастњои хосаи фарњангї 
бо сарфарозї мегўяд, ки имрўз шеъри шоираи номвари миллат, дастпарвари 
донишгоњи мо Фарзона мисли хуршед зиндагиро мунаввар месозад. Њаќќо, 
ки номаш ќандили мањфилњо гаштааст. Пас месазад, ки донишгоњ бо чунин 
дастпарвари арзандааш фахраду болад. Китобњои вай ба дилу дидаи мардум 
љой шудаанд. Маљмўањои «Тулўи хандарез», «Двадцать лепестков», «Ояти 
ишќ», «То бекаронањо», «Паёми ниёгон», «Меърољи шабнам» талабгори 
зиёд доранд. Хонандагон муштоќи хондани шеъри Фарзона мебошанд. 
Њамаи инро ба назар гирифта бо саъй ва эњтимоми Н.Салимов нашриёти 
«Нури маърифат»-и ДДХ ба номи академик Бобољон Ѓафуров китоби 
сељилдаи Фарзонаро тањти унвони «Ќатрае аз Мўлиён» бо сифати баланд аз 
чоп баровард.

Китоби сељилдаи «Ќатрае аз Мўлиён»-и Фарзона, ин тўњфаи бебањоест 
ба мухлисонаш. Шеъри Фарзона љовид аст. Худи Фарзона боре басо хуб 
гуфтааст, ки: Шеър зиндагї мекунад дар вараќи санг, дар хонаи чашму хонаи 
дил, дар ќуи сафед, дар халтаи чаккаи дарахти тут, дар нињоли ќомате, ки 

бори маломати њаждањсола дорад, дар лолањое, ки дар ёла машъал шудаанд, 
дар садои азоне, ки аз масљиди мањаллаи мо меояд. Шеър зиндагї мекунад 
дар Шумо, дар Шумо, дар Шумо, дар ман, дар ман, дар ман!

Асари сељилдаи шоира бо чор мисраъи зерин оѓоз меёбад:

То замоне, ки нафас боќист,
Дар дилам туѓёни њастї бод!
Дини ман оташпарастї не,
Дини ман Одампарастї бод!

Дар ваќташ устоди бузургвори Фарзона шоири тавонои миллат Лоиќ 
Шералї мисраъњои болоиро хонда гуфта буд: «Дар ин байтњо Фарзона ма-
роми шоирии худро иброз доштааст. Воќеан, рисолати шеър бузургдошти 
инсон аст. Пас барои Фарзона ба диёри одампарастї роњи сафеду равшан 
орзу дорем».

Имрўз ба заковату пешбинї ва гавњаршиносии шодравон Лоиќ Ше-
ралї њазорон маротиба ањсант мехонем, ки дар рушду камоли шоираи бо-
истеъдодтарини айёми мо Фарзона сањми хешро гузошт. Дуоњои ў њам мисли 
дуои Сотим Улугзода, ки дар њаќќи Фарзона кардааст, мустаљоб гардиданд. 
Зеро Фарзона мањз ба шарофати омўзиши таљрибаи устодон, зањмату 
љустуљўњои пайгиронаи хеш ба ин дараља расид.

Китоби сељилдаи Фарзона «Ќатрае аз Мулиён», ки бори дигар соњиб-
ќалам, истеъдоди худодод доштани шоираро нишон дод, месазад, ки ба 
Љоизаи давлатии Љумњурии Тољикистон ба номи Абўабдуллои Рўдакї пеш-
барї шавад. Зеро шоира дар шеърњои дар ин маљмўа воридшудаи хеш фал-
сафаи њаётро тараннум кардааст. Бо гуфти Лоиќ Шералї: «Фарзона бозёфти 
назми тољик аст».

БОРБАДИ ЗАМОН 
Ёдбуди Маъруфхољаи Њофиз

Шумхабар расид, ки Њофизи Халќии Љумњурии Тољикистон, санъаткори 
мумтоз Маъруфхољаи Бањодур аз њаёт чашм пўшиданд. Дареѓо! Охирин 
маротиба устодро дар назди бозори «Панљшанбе»-и шањрамон вохўрдам ва як 
хушхабарро барояшон расондам, ки дар шумораи октябрии «Чархи гардун» 
мусоњибаи хабарнигор бо њофизи маъруф Далер Назаров чоп шудааст. Ба 
суоли аз «Њофизони машњур ва сабки хоси хеш дошта киро мењисобед?» ў 
љавоб додааст, ки бузургтарин, машњуртарин ва барљастатарин њофизи асри 
мо Маъруфхољаи Бањодур буд, њаст ва мемонад. Он кас гуфтанд, ки њамин 
хел бањо додааст-мї? Ташаккур, ки ќадри зарро заргар медонад.

Оре, Маъруфхољаи Бањодур њофизи нотакроре буданд. Моњи маи 
соли 1988 нависандаи забардасти мо Сотим Улуѓзода мењмони хуљандиён 
меша ванд. Бегоњии 6 маи соли 1988 дар «Ќасри «Абрешимчї» вохўрии мењ-
наткашони шањр бо устод баргузор гардид. Шаби адабиро њофизи мардумї 
Маъруфхољаи Бањодур бо суруду оњангњои љоннавози худ нури тоза бахши-

данд. Ваќте ки њофиз суруди «Ушшоќ» — Содирхонро бо сабку услуби худ 
хонданд толорро хомўшї фаро гирифт.

Ба як карашма Зулайховаше дили моро
Чунон рабуд, ки Юсуф дили Зулайхоро.

Дар њаќиќат суруди хуб ба шунаванда мисли оби чашмаи касро меши-
канад, ба инсон як ќувваи нав мебахшад. Аз суруди Маъруфхољаи Бањо-
дур нависанда Сотим Улуѓзода ба ваљд омада, бо як эњсосот гуфтанд: 
«Маъруфхољаи Бањодуров — ин Борбади замон».

Ин бањои додаи устодро њамагон бо кафкўбињо пазируфтанд. Баъди 
итмоми суруд С.Улуѓзода ба назди баландгўяк омаданд ва ба он бањои 
додаашон илова намуданд: «Маъруфхоља аз њофизони бењамтост, ки сабки 
худ, навои худ, овози ширадори хосро дорост, ба ин на њамаи санъаткорон 
ќодир њастанд».

Бале, мо дар симои Маъруфхољаи Бањодур њофизи мумтозро медидем, 
ки анъанањои Борбаду Накисо, Саркабу Саркаш, Абдулќодири Гўяндаю Кав-
каб, Дарвешалии Љангию Ќорї Каромат, Бобо Љалолу Бобо Ѓиёс, Домулло 
Њалим Ибодову Њољї Абдулазиз, Содирхону Мулло Тўйчї, Фазлиддин 
Шањобову Бобоќул Файзуллоевро идома додаанд.

Маъруфхољаи Бањодур бо хонаводаи мо њанўз аз соли 40-ум рафтуо 
доштанд. Манзили падарам, як навъ майхонаи њикмат буд, ки бо ин кошона 
як зумра адибону санъаткорон ва ходимони машњури давлатию фарњангї 
меомаданд. Аксар ваќт мењмонони падарро бо сурудњои дилнишини худ 
Маъруфхољаи њофиз таровати тозае мебахшиданд. 3 сентябри соли 1988 падар 
маро наздашон хонда гуфтанд: «Писарам ман њис карда истодаам, ки рўзњою 
моњњои охирини умр меравад. Аз ин љост, ки мехоњам дар ваќти зиндагии худ 
оши солро чун оши шукрона дињаму онро бо савту сурудаш Маъруфхоља зеб 
дињад». Бароям амри падар ќонун буд. 17 сентябри соли 1988 ёру дўстон, хешу 
таборон ва њамсоягони падарам љамъ омаданд. Ва он оши шукронаи умри 
бобаракатро бо гуфти падарам њофизи замон Содирхону Њољиабдулазизи 
сонї Маъруфхољаи Бањодур бо сурудњояшон шод намуданд.

Маъруфхољаи Бањодурро роњбарони бохираду бофарњанги мо мо-
нанди Бобољон Ѓафуров, Турсунбой Ўлљабоев, Абдулањад Ќањњоров дўст 
медоштанд. Шодравон ният доштанд, ки ба муносибати 90-солагии ходими 
барљастаи давлатию фарњангї, академик Бобољон Ѓафуров барномаи махсусе 
бо номи «Ѓафуров ва сурудњо бар ашъори Камоли Хуљандї» тайёр кунанд. 
Бо ин ният рўњи Б.Ѓафуровро шод карданї буданд, зеро дар рушду камоли он 
кас сањмашон калон аст. Њанўз соли 1947 бо ќарори Њукумати Тољикистон ва 
таклифи Б.Ѓафуров унвони ифтихории «Њофизи Халќии Тољикистон» таъсис 
карда мешавад. Шарафи бузург ба Маъруфхољаи Бањодур насиб мешавад, 
ки шањодатномаи раќами якуми ин унвони баландро гиранд. Он касро дар 
вазъияти тантана Б.Ѓафуров њамчун котиби аввали КМ ЊК Тољикистон 
табрику тањният мегўянд. Дар њамин лањза касе аз кормандони радиои тољик 
суол медињад, ки Маъруфхољаи Бањодуров Артисти Хизматнишондодаи 

љумњурї њам мебошанд, пас минбаъд дар барномаи радио бо кадом унвон 
баромадњои он касро эълон кунем? Б.Ѓафуров аз љой бархеста, бо њозирон 
рў оварда, гуфтанд: «Бисёр суоли сариваќтї ва онро бояд њал кард. Ба 
фикрам унвони Артисти хизматнишондодаро њам раќќосон, њам њофизон, 
њам наттоќон, њам ба сањнагузорандагони киною театр, њам коркунони сирк 
доранд. Аммо унвони Њофизи халќиро танњо њамон санъаткорон соњиб 
мешаванд, ки истеъдоди модарзодї, овози форам дошта бошанд. Ана, 
навакак мо аз дањони Маъруфхољаи Бањодуров суруди «Гулёр»-ро шунидем 
ва њамаи мо билкул баробари хондани он маст шудем. Пас ин хел њофизон 
ањён-ањён ва аз ин љост бо забони дароз танњо «Њофизи халќии Тољикистон» 
гуфта эълон кунед».

Њаќ ба љониби Б.Ѓафуров, ки Маъруфхољаи Бањодур барин њофизон 
дар байни халќ ангуштнамоянд. Сурудњое, ки он кас бо як сабки хоси хеш, 
ба монанди «Талќин»-и Содирхон, «Ба фидои ту», «Гулёр»-и Содирхон, 
«Ушшоќи Хуљанд» мехонанд, писанди њамагон буд. Њар боре, ки суруди 
«Гулёр»-ро хонанд, арвоњи се марди бузурги Хуљанд — яке муаллифи суруд 
Камоли Хуљандї, дигаре оњангсози он Содирхон Њофизи Хуљандї, сеюмин 
мухлиси ашаддии он Б.Ѓафурови Хуљандї шод мешуданд. Имрўз матни он 
сурудро оварда мегўем, ки бигузор рўњи хонандаи бењамтои он Маъруфхољаи 
Бањодур низ шод шавад:

Каъбаи кўяш мурод аст ин дили афгораро,
Бо муроди дил расон, ё раб, мани бечораро.
Дил дар он кў рафту шуд овора, ман њам меравам,
То аз он оворатар созам дили овораро.

Ман омўзгор, муаррих ва мухлиси савту сурудњои он кас будам, њанўз 
аз солњои 70-ум сар карда, њамаи њуљљату санад ва мусоњибањои зиёдеро 
гирд овардаам. Мо њамроњи Маъруфхољаи Бањодуров дар рўзњои адабиёт 
ва фарњанги тољик дар вилояти Тошканду Фарѓона, таљлили њазораи 
«Шоњнома»-и Фирдавсї иштирок карда, зимни ин сафарњо як олам дурри 
маънї гирифта будем. Нињоят, ба дараљаи баланд аз таърих ва фарњанги 
ниёгон бохабар буданд. Ин хел бузургон дар таърих башумуранд. Имрўз чунин 
њофиз аз байни мо рафтанд, аммо ёди некашон ва сурудњои љовидонаашон 
дар замири дили мо солњои сол зиёда хоњанд монд.

Ман мехоњам сўгвории худро нисбати вафоти њофизи барљастатарини 
асри бисти тољик Маъруфхољаи Бањодур бо марсияи Муњии Хуќандї, ки 
шодравон рўзи вафоти падари бузургвори ман Абдуѓаффор Њасанов 16 
апрели соли 1989 хонда буданд, ба охир расонам:

Ѓофил манишин, бин, ки азизон њама рафтанд,
Аз дори фано силсиладорон њама рафтанд.
Ковусу Кайю Ќайсару шоњон њама рафтанд,
Искандару Љамшеду Сулаймон њама рафтанд,
Аз гулшани ин дањр њазорон њама рафтанд.

... Гаштем дар ин дайру гулистону чаманњо,
Дидем, шукуфтаст садбаргу суманњо.
Шаккарлабу ширинсухану пистадањанњо
Андар лањади танг бирафтанд зи дунё,
Бо њасрату андўњу ба армон њама рафтанд.

«шАшМАЌОМ» АЗ ЛАЊНИ БАРНО ЧУН  
ОБИ ГАВЊАР МЕЧАКАД 

Илњом аз барномаи телевизионии «Овози Барно»
Моњи март ва июни соли 1993 тавассути телевизиони тољик барномаи 

«Овози Барно» (муаллиф Облобердї Шодиев) намоиш дода шуд, ки он ба 
рўзгор ва эљодиёти њунарпешаи барљаста, шашмаќомхони бењамто Барно 
Исњоќова бахшида шудааст. Аз ин намоиш мо мухлисони савту сурудњои 
шўрангези ў хеле шод гардидем. Сароянда бо хондани њар сурудаш дили 
њар яки мо шунавандагонашро ба љўш овард. Бо ин сурудњои худ Барно 
Исњоќова дар он рўзњои нисбатан ноороми љумњурї, ки хушбахтона рў ба 
эътидол омадааст, ба мо мухлисонаш рўњи тоза бахшид.

«Шашмаќом» сарвати бузурги маънавии халќи мост, ки аз ќаъри асрњо 
реша меронад. Эљодкунандагону сарояндагон ва мураттабсозандагони он 
шахсоне буданд, ки бо ин санъати худ дар таърих љой гирифтанд. Онро 
хунёгарон, хуллас тамоми мардуми ќадршинос чун гавњари чашм азиз дошта, 
аз њаводиси хунину фољиавии асрњо гузаронида, то ба мо расонидаанд. Мо 
бояд, ки мероси бузургро муњофизат кунем, дар байни халќ њарчї бештар 
ташвиќу тарѓиб намоем. Дар ин кор телевизиони тољик иќдоми некро пеш 
гирифта, ин санъати бои мусиќавии моро дар шахси Барно Исњоќова тарѓиб 
кард. Зеро одамоне њастанд, ки «Шашмаќом»-ро дарк намекунанд. Барандаи 
намоиш Муњаммадљони Шодї дар оѓози суханрониаш ќайд кард, ки Барнои 
љавон њанўз солњои 40-50-ум аз устодони машњури шашмаќомхон ба монанди 
М.Толмасов, Ю. Раљабї, Б.Файзуллоев, Ш.Соњибов, Ф.Шањобов ва махсусан 
Нериё Аминов нозукињои «Шашмаќом»-ро омўхта онро ба пояњои баланд 
расонид.

Як хусусияти хоси барномаи мазкур дар он аст, ки оиди сирру асрор, 
сењр ва нозукињои санъати Барно-апа донандагони хуби санъат — њофизони 
номї Маъруфхоља Бањодуров, Љўрабек Муродов, Љўрабек Набиев, Атохон 
Сайфуллоев, Абдуќодир Маниёзов ва дигарон фикру аќидањои хешро баён 
намуданд.

Барандаи намоиш аз мактуби нависандаи номї, шодравон Фазлиддин 
Муњаммадиев ба унвони Барно Исњоќова, бо номи «Ман Шуморо дўст 
медорам» порчаеро ќироат кард. Ин мактуби таърихии нависанда, ки 8 
марти соли 1982 дар рўзномаи «Маданияти Тољикистон» чоп шуда буд, 
дар китобхонаи ман низ мањфуз аст. Њамоно баъди намоиш онро гирифта 
хондам. Ва дар њаќиќат симои Барно Исњоќоваро нависанда дар ин мактуби 
худ барљаста нишон додааст:

«...Мо хондани шеърњои Хофизро аз мактаб оѓоз кардем ва њамаи 
солњои дигар идома додаем. Вале латофати ѓазалњои машњури бузургтарин 
шоири худро, пас аз шунидан дар адои Шумо пурратар, амиќтар дарк 
кардаем. Фањмидаем, ки дар ифодаи ишќ ин зоти муаззам чи андоза бузургу 
мўњташам аст, дар изњори садоќат, дар умќи муњаббат чї навъ ба дараљаи 
ѓайримуќаррарї, ба сатњи болотарини тасаввурнопазир расидааст!».

Барно Исњоќова аксар ѓазалњои Њофизро мехонад, ки ашъори дилошўб 
ва шўрангези ў дар байни мардум мањбубияти зиёде дорад. Бесабаб нест, 
ки дар Машриќзамин фол диданї шаванд, аз рўи девони Њофиз мебинанд. 
Мегўянд, ки шаш нафар аз духтарони мањлиќои Шероз ба зиёрати оромгоњи 
Њофиз мераванд. Он шаш нафар духтари шерозї, ки яке аз дигаре зебою 
хушадо буданд, ба оромгоњ наздик мешаванд ва њар яке аз онњо «Агар Њофиз 
њаёт мебуд, кадоме аз маро интихоб мекард», — гўён худашонро аз рўи девони 
Њофиз мебинанд. Дар фолномаи онњо ин мисраъњо сабт шуда буданд:

Ман дўстдори рўи хушу мўи дилкашам,
Мадњуши чашми масту маи софи беѓашам.
Шањрест пуркарашмаву хубон зи шаш љињат,
Чизе наяст, варна харидори њар шашам.

Мањз њамин ѓазалро Барно Исњоќова бо як мањорати баланд хонд. Гўё 
ваќти сурудани ин ѓазали Њофиз шањри ќадимаи Шероз, гулгашти Рукнобод, 
он духтарони зебосанами Шероз, ки фоли нек насибашон шуду касеро Њофиз 
наранљонд, ба чашм падид меоянд.

Дар барномаи њунарии Барно Исњоќова таронаи «Савти гиря» бар 
матни Њофиз мавќеи шоистае дорад. Ин сурудро дар ибтидои аср устоди 
номии шашмаќомхон Домулло Њалим Ибодов бо ифодањои тозаи овозї аз 
нав сайќал дода буданд. Ва ин сурудро Б. Исхоќова бо тарзи ба худ хос, вале 
ба услуби Домулло Њалим наздик мехонад, ки шунаванда як олам њаловат 
мебарад:

Ман тарки ишќбозию соѓар намекунам,
Сад бор тавба кардаму дигар намекунам.
Боѓи бињишту сояи тубию ќасри њур,
Бо хоки кўи дўст баробар намекунам.

Ногуфта намонад, ки Барно Исњокова аз њофизи номии хуљандї, 
шогирди Содирхон — Маќсудљони Танбўрї (Болтуев) нозукињои савту 
суруди Содирхонро омўхтааст. Худи Б.Исњоќова дар яке аз сўњбатњои худ 
иброз дошт, ки солњои 1960-1963 мо як зумра њофизон аз ќабили Боймуњаммад 
Ниёзов, Фариза Сайдуллоева, Мењрї Исњоќбоева, Љўрахон Искандаров, 
Маќсудљон Болтуев аз Регар даъват шуда, аз ў асрори сурудњои устодашро 
омухтаем. Барно Исњокова њамчун устоди шашмаќомхон дар тарбия, такомул 
ва пешравии як зумра њофизони номии имрўзаи мо ба монанди Љўрабек 
Муродов, Љурабек Набиев, Раъно Абдуллоева ва дигарон њиссагузор аст, 

ки дар барномаи «Овози Барно» чанде аз онњо инро бо арзи сипос эътироф 
намуданд.

Ба ман њамчун мухлиси ашаддии савту сурудњои Барно Исњоќова 
муяссар шуда буд, ки дар чандин шабнишинињо ва тантанањо овози ширадор 
ва нотакрори ўро бевосита шунавам ва њаловат барам. Аммо як лањзаро ќайд 
накарда наметавонам. 25 апрели соли 1985 бахшида ба 60-солагии зодрўзи 
олими номии соњаи тиб, профессор Абдумаљид Пўлодов дар тарабхонаи 
«Тољикистон»-и Душанбе шабнишинї баргузор гардид. То саршавии тантана 
ва омадани мењмонон соњибљашн аз Барно Исњоќова хоњиш кард, ки бо як-
ду суруд табъи њозиронро шод кунанд. Барно-апа њамоно таклифи эшонро 
пазируфта чанде суруд хонданд. Баъди он ки њама омаданд, таклиф шуд, ки 
тантанаро, њамчун пири солхўрда, омўзгори кўњансол падарам Абдуѓаффор 
Њасанов, ки дар тарбияи соњибљашн, таѓоям Абдумаљид Пўлодов сањми калон 
доштанд, кушоянд. Шодравон падарам аз ин таклифи ѓайричашмдошт каме 
ба андеша рафта, баъд баландгўякро ба даст гирифта гуфтанд:

— Сухан гуфтан ба ман — пири 83-сола баъди шунидани суруди Барно, 
ки маро тамоман маст кард, душвор аст. Ман дар ваќташ сурудњои Содирхон, 
Мулло Туйчї, Њољї Абдулазизи Самарќандиро гўш карда будам. Аммо 
имрўз сурудњои Барноро гўш намуда симои он бузургони шашмаќомхон ба 
ёд омад ва дар симои Барнохон чунии њофиз баромад, ки маќоми онњоро ба 
ќуллаи баланд баровард. Аммо суруди Барно ба мани пири хастадил кувваи 
нав, ќувваи љавонї, ќувваи илоњї бахшид, ки ман сухан гуям.

Барно Исњокова њамоно ба ин суханони падарам арзи сипосгузорї кард. 
Љўрабек Муродов њамоно омада дасти падарамро фишурда гуфт: «Ин бањои 
Шумо, бањои халќ нисбати тамоми санъаткорон аст».

Барандаи намоиш Муњаммадљони Шодї дар хотимаи барнома чанд 
байте аз ѓазали Сайидо ќироат карда гуфт, ки бењтарин суруди Барно-апа 
мањз ќамин суруд аст, ки бо он хотима медињем:

Ин чї рангу рухсор аст? Гулшани љамол аст ин,
Ин чї ќадду рафтор аст? Ѓояти камол аст ин.
Пеши рўи тобонат љилваи таљаллї чист?
Офтобу моњ аст он, партави њилол аст ин.
Аз замин чї мељўй? В-аз фалак чї мехоњї?
Гунбади тилисм аст он, чодари хаёл аст ин.

Аз барномаи «Овози Барно» мо хеле њаловат бурдем ва њам дар баъзе 
лањзањо ба андеша омадем. Дар оѓози намоиш баранда ќайд кард, ки бо амри 
дил Барно Исњоќова, алњол ба сарзамини аљдодї ва авлодии хеш кишвари 
Исроил њиљрат кардааст, Мутаассифона, дар бораи чунин сарояндаи 
хушхони шашмаќом ягон филми алоњидае ба навор гирифта нашудааст. Оре, 
мо дарбораи бисёре аз бузургони худ — ходимони илму фарњанг, оиди кору 
рўзгори онњо чизе ба навор нагирифтаем. Аз ин рў, мо бояд андеша ронем ва 
ба хулоса оем. Дар айни ваќт дар шањри мо чор тан њофизони номии халќ, 
санъаткорони нотакрор, ки њар яке сабк ва услуби хоси худро дорад, ба 

монанди Маъруфхоља Бањодуров, Боймуњаммад Ниёзов, Љўрабек Муродов 
ва Љўрабек Набиев кор ва зиндагї мекунанд. Месазад, ки дар бораи мактаби 
ин устодон, таљрибаи ин устодон, санъати ба худ хоси онњо филмњо ба навор 
гирифта шавад.

Хулоса, њаводорони санъати Барно Исњокова ду маротиба аз оинаи 
нилгун барномаи «Овози Барно»-ро тамошо карда, нисбати эљодкорони 
ин намоиш арзи садоќат карданд. Он шабњо ман суруди Барно-апаро гўш 
мекардаму њамин шеърњои ба ин њофиз бахшидаи шоири афѓонистонї Муњам-
мад Амин Матини Андхўй ба забонам меомад:

Шодам имшаб њарфи дил аз лаб муаттар мечакад,
К-аз њадиси савти Барно нофаи тар мечакад.
Нозам оњанги баландашро, Матин аз сидќи дил,
Шашмаќом аз лањни ў чун оби гавњар мечакад.

АХТАРИ САНЪАТИ ТОЉИК 
Ёде аз шодравон Мањмудљон Воњидов

Устодони бузурги санъати тољик, Артистони халќии ИЉШС Тўњфа 
Фози лова ва Аслї Бурњонов дар рўзњои мотами Мањмудљон Воњидов 
навишта буданд: «Љавонмарди хушдил ва дар маќоми худ беназир, шахси 
дар олами њунар соњибкамол бемањал аз байн гузашт. Ў ба сони барќе дар 
синаи осмонњо дурахшид ва чун шўълаи равшан дар дидаю дилњо њамеша 
боќї монд».

Бале, ў дар дидаю дилњо боќї монд. Ва гар зинда мебуд, имрўз 60-сола 
мешуд.

7 ноябри соли 1977 айёми парвози рангорангу зебо марги беамон яке 
аз њунармандони нотакрор — Артисти халќии Тољикистон Мањмудљон 
Воњидовро аз миёни мо рабуд.

Моњи апрели соли 1977 њини бозгашт аз Маккаи мукаррама се рўз 
дар шањри Баѓдод мондам. Он рўзњо пеши назар танњо симои њунарпешаи 
бароям азиз, наќшњои бозидаи вай падид меомаданд. Ва сўгвории Лоиќ аз 
ќаъри солњо гузашта, пеши гўшњоям ба љаранг даромад:

Дўстам, дўсти љавонмаргам,
Бањри чї, бањри кї, чаро мурдї?
Ман аминам, чу зодаи кўњсор,
Њар чї њам буд, бањри мо мурдї.
Дўстам, дўсти љавонмаргам,
Будї њамсоламу њамовардам.
Як ту танњо намурдї дар Баѓдод
Бо ту ман низ гўиё мурдам.

Он рўзњо дар пеши мо, дар гўши мо бузургї, истеъдод зуњур меёфту 
овози хуши ў садо медод.



107

Суханони моњи августи соли 1989 дар рўзњои 50-солагии зодрўзи Мањ-
мудљон Воњидов гуфтаи олима Наима Ќањњорова ба ёд омад, ки як рўз пеш аз 
сафари Баѓдод ба ў наќл кардааст: «Ин сафар сафари охирини ў ба хориља аст. 
Минбаъд ў кўшиш менамояд, ки бисёртар ваќти худро дар театр гузаронад». 
Зеро ў орзуи зиёд дошт, вале сад афсўс, ки умр вафо накард ва то кунун дигар 
касе љои ўро гирифта наметавонад.

Дар шабнишинии «Ёде аз Мањмуд» Марям Исоева, ки якљоя бо Мањ-
мудљон Воњидов дар Маскав солњои 50-ум тањсил кардааст, њаќќи гапро 
гуфта буд: «Љои ў дар театр холист, чунки санъати Мањмудљон љозибаноку 
бењамто буд».

Нависандаи машњури олам Чингиз Айтматов, ки мухлиси ашадии 
санъати Мањмудљон Воњидов буд, дар рўзњои маданияти Тољикистон дар 
Ќирѓизистон гуфтааст: «Тољикон бояд фахр кунанд, ки на танњо дар Тољи-
кистон, балки дар тамоми Осиёи Миёна ба мисли Мањмудљон Воњидов 
санъаткор доранд».

Мегўянд, ки эњтиром ба зиндагон аз ёдовар шудани мурдагон оѓоз 
меёбад.

Ёдбуди гузаштагон яке аз суннат, раванд ва одатњои анъанавии аљдоди 
мо аст. Махсусан аз Мањмудљон Воњидов барин санъаткори боистеъдод, ки 
дар айни камолот аз байни мо рафт, ёдовар шудан бароямон њам фарзу њам 
ќарз аст.

Бегоњии 15 ноябри соли 1999 тавассути телевизиони Ленинобод ќарори 
Раиси вилоят Ќосимљон Ќосимовро оид ба таљлили 60-солагии зодрўзи 
Мањмудљон Воњидов шунида, њам шоду њам ѓамгин шудам. Шодиям он буд, 
ки бо ташаббуси сарвари вилоятамон эљодкори нотакрорро ёд мекунем. 
Ѓамгиниам аз он, ки чунин санъаткор дар айни ављи камол, дар синни 38-
солагї аз байни мо рафту имрўз 60-солагии зодрўзашро бе ў ќайд менамоем.

Он бегоњ бо як илњом санаду њуљљат ва маводњои доир ба Мањмудљон 
Воњидов вуљуд доштаро вараќгардон карда, бори дигар ба эљоди волою 
баландпарвозаш шинос шудам. Фањмидам, ки нахустин њунарнамоии Мањ-
мудљони 18-сола дар толори консертии ба номи Чайковскии Москва, моњи 
апрели соли 1957 ба вуќўъ пайвастааст. Ў шеъри «Мамлакати тиллої»-и 
Мирзо Турсунзодаро хонда, њамаро ба њайрат оварда будааст:

Ман намедонам чї сон тасвир созам бо сухан,
Рангу бўи беназири дилкашатро, эй Ватан?!
Гар чаман гўям, надорад ќиммататро сад чаман,
Ростї, гаштї бињишти бемисоли марду зан.

Баъди њамин њунарнамої дар Маскав ба Мањмудљон роњхат доданд 
ва аз роњбарият хоњиш карданд, ки якбора ба курси дуюми шўъбаи актёрии 
студияи тољикии Инстиути давлатии театри ба номи Луначарский ќабул 
намоянд.

Дар ин хусус Дилбар Абдушукурова ёдоварї мекунад:
«Аввалин бор Мањмудљонро дар толори консертии ба номи Чайковскии 

Москва соли 1957 дидаам. Дар сањнаи бузург, бачаи миёнаќаде, ки љомаи 

беќасаб, тоќии чоргул пўшида буд, пайдо шуду хоксорона, балки шармгинона 
табассум карда, ба шеърхонї даромад. Овози ширадораш, шавќу завќи 
бепоёнаш моро ба хурўш оварда, моту мабњут карда буд. Ва рўзе, ки ў дар 
гурўњи мо пайдо шуд, њам њайрату њам хурсандиамро интињое набуд...»

Ман њунарнамоињои Мањмудљон Воњидовро дањњо маротиба дар 
сањнањои Хуљанд, Душанбе, Маскав дида будам. Образњои Ромео дар 
намоишномаи «Ромео ва Љулетта», Митя дар намоиши «Камбаѓалї айб 
нест». Бежан дар «Бежан ва Манижа», Хизирхон дар «Фарёди ишќ», Пешков 
дар «Алломаи Адњам ва дигарон», ки ба фонди тилоии санъати театрии 
тољик дохил гардидаанд, аз образњои бењтарини офаридаи Мањмудљон 
Воњидов њастанд. Аммо ман чун мухлиси њунари ў танњо ду лањзаро ин љо 
ёдрас карданиам.

Моњи октябри соли 1974 модари мушфиќам ба дидорбинии ду писари худ 
ба Маскав омаданд. Ман чун аспирант ва бародарам чун докторант тањсили 
илм мекардем. Њамон ваќт дар Маскав бахшида ба 50-солагии Тољикистон 
рўзњои Тољикистон мегузашт. Дар консерти устодони санъати Тољикистон, 
ки дар толори Ќасри сутундори Маскав 11 октябри соли 1974 мегузашт, 
се даъватнома пайдо намудем. Консерти идона бо хондани шеъри Мирзо 
Турсунзода «Савганд» аз љониби Мањмудљон Воњидов бо забони тољикї ва 
русї оѓоз ёфт ва сипас барандагиро худи ў ба дараљаи баланд анљом дод.

Он бегоњ Мањмудљон Воњидов порчаеро аз намоишномаи «Театри як 
актёр» тањти унвони «Гуфтугў бо худ» хонда, ањли толорро ба по хезонд. 
Дар ќафои мо коргардухтарони заводи дуюми соатбарори Маскав нишаста 
буданд ва мепурсиданд, ки «оё вай тољики асил аст?» Бинед-а, ба забони русї 
чун бо забони модариаш њарф мезанад. Офарин!

Дар њаќиќат моно-спектакли шоирона офаридаи вай «Гуфтугў бо худ» 
намунаи бењтарини њунари тањиягарии Мањмудљон Воњидов мањсуб мешавад. 
Санъаткор дар асоси рубоиёти пурљозиба, пурмазмун ва сењрангези Умари 
Хайём намоиши хеле аљоиби замонавї офарид ва бо ин кори шоистаи худ 
он рўз њусни сањнаи овозадори толори сутундори Хонаи иттифоќро афзуд. 
Москвагињо ба мењнати пурмашаќќат, вале дилпазираш бањои баланд доданд 
ва гулборонаш карданд.

Модари санъатдўсти ман низ гулдастаро ба ў таќдим намуда, аз 
пешониаш модарвор бўсиданд ва дуои некаш карданд.

15 декабри соли 1976 Театри давлатии академии драмавии Тољикистон 
ба номи Лоњутии шањри Душанбе нахустнамоиши асари Сотим Улуѓзода 
«Алломаи Адњам ва дигарон»-ро бахшида ба 150-солагии зодрўзи маориф-
парвари бузурги мо Ањмади Дониш ба сањна гузошт. Ин аввалин асари ка-
лоне буд, ки Мањмудљон Воњидов чун тањиягар ба намоиш мебаровард ва дар 
наќши як зиёии пешќадами рус амал дошт. Ин намоиш он бегоњ аз тарафи 
тамошобинон бањои баланд гирифт. Дар охири намоиш њама аз љой хеста, 
ба тањиягар Мањмудљон Воњидов ањсану офаринњо хонданд: Дўстони азиз, 
ин натиљаи зањмати муаллифи асар устод Улуѓзода аст» — гуфт ва рў ба 
нависанда овард.

Њама талаб мекарданд, ки њамроњи тањиягар Мањмудљон Воњидов ва 
иљрокунандаи наќши Ањмади Дониш Ато Муњаммадљонов, муаллифи драма 
Сотим Улуѓзода њам ба сањна бароянд, Мањмудљон Воњидов њам ба назди 
Сотим Улуѓзода омада, аз дасташон гирифта гуфт: «Шумо нависандаи за-
бардасти мо, мардум ба дидоратон пазмон шудаанд».

Пасон, академик Муњаммадљон Шукуров ва мунаќќиди шинохта Соњиб 
Табаров устодро ба сањна бароварданд. Ваќто, ки дар сањна устод Сотим 
Улуѓзода намоён шуданд, ќарсак ба ављи баланди ѓулѓуланок расид. Њама бо 
як овоз «Дуруд ба Улуѓзода», «Дуруд ба Мањмудљон Воњидов!» мегуфтанд.

Бо дархости шахсии Мањмудљон Воњидов устод Сотим Улуѓзода «Њам-
лет»-ро тарљума карданд. Ин санъаткори пурњунар дер боз орзуи бозї 
кардани Њамлетро дар сањнаи тољик дошт, лекин ба бадбахтии мо Мањмудљон 
Воњидов ба ин орзуи худ нарасид.

Сарвари фарњангдўст ва бохиради љумњури мўњтарам Э.Ш.Рањмонов 
дар чандин суханронї ва гуфторњои хеш сањми симои санъати тољикро дар 
инкишофу маќоми фарњанги тољик ќайд кардааст. Шукри бепоён, ки бо 
шарафи 60-солагии зодрўзи Мањмудљон Воњидов рўзњои 1-2 декабри соли 
1999 иди фарњанг барпо мешавад ва ин дарак аз ёди неки ўст.

СИТОРАИ САЊНА 
Бахшида ба 60-солагии Малика Собирова

Моњњои феврал-июни соли 1973 ман бо маќсади љамъ намудани ма-
вод њои илмї дар Маскав кор мекардам. Мавзўи рисолаи номзадии ман 
ба таърихи матбуоти тољик бахшида шуда буд ва аз ин лињоз аз устод, яке 
аз поягузорони матбуоти даврии тољик, академик Бобољон Ѓафуров њар 
замон маслињат мегирифтам. Устод, одатан, моён, толибилмону мењмонони 
тољикистониро баъди соати 18, яъне пас аз анљоми кор ќабул мекарданд.

Рузи 17 апрели соли 1973, баъди додани чанд маслињатњои муфид устод 
гуфтанд, ки «шумоён аспирантони дар Маскав будаи тољик оё хабар доред, 
ки 23 апрел дар толори консертии ба номи Чайковский шаби эљодии Малика 
Собирова мешавад. Ман пагоњ ба Душанбе рафта истодаам, хоњиши ман 
аст, ки ба ин намоиш равед. Сониян, ба мухлисон назар кунед, ки баромади 
ситораи балети моро чї тавр пазирої мекунанд».

Пагоњии рўзи дигар ман дархости устод Б.Ѓафуровро ба чанд нафар 
аспирантони тољик, мисли Ќурбон Бобоев (љояш љаннат бод, минбаъд ў 
устоди Донишгоњи давлатии миллии Тољикистон буд), Ќурбон Расулов — 
њоло сарвари Донишгоњи давлатии омўзгории Тољикистон ба номи Ќ.Љўраев, 
Мурод Ѓозиев аз Донишгоњи давлатии Хуљанд ва дигарон расонидам.

Худам дар љустуљўи билет шудам; мутаассифона, дарёфт карда ната-
вонистам. Билетњоро кайњо фурўхта буданд. Он рўзњо шунавандаи Академияи 
илмњои љамъиятшиносии КМ КПСС Чўра Латифов (алњол доктори илми 
таърих, профессор) низ мисли ман билет мељуст. Хушбахтона, рўзи намоиш 
ду соат пеш аз оѓози он билет дастрас намудем ва бо рўњи баланд он шаби 
эљодии балеринаи шўњратманди тољикро тамошо кардем.

Ман баъдтар сабаби ба комёбињои ситораи балети тољик Малика 
Собирова таваљљўњ доштани Бобољон Ѓафуровро дарк намудам. Аз рўи 
хотираи профессор Абдулмаљид Мўсоевич Пўлодов «Академик Ѓафуров — 
ифтихори миллат, чароѓи дониш» маълум шуд, ки њанўз ибтидои солњои 50-ум 
бо ташаббуси Б.Ѓафуров, ки дар маснади котиби аввали КМ ЊК Тољикистон 
буданд, озмуни бењтарин раќќосони хурдсол гузаронида шуда буд. Аз байни 
онњо ѓолибонро ба омўзишгоњи академї-хореографии Ленинград (Санкт-
Петербурги имрўза) ба номи А.Я.Ваганова фиристониданд.

Соли 1952 Маликаи дањсола низ ба он љо роњхат гирифта будааст.
Малика Собирова ѓамхорињои Бобољон Ѓафуровро љињати дастгирии 

моддию маънавї ва омўзгорони бузурги худро мисли Галина Уланова 
фаромўш намекард. Вай ба туфайли мањорати баланд, раќсњои љаззоб, 
ба василаи њарљониба дарк намудани олами ботинии ќањрамононаш дар 
радифи бењтарин балеринањои љањон љой гирифт. Б.Ѓафуров аз њар як 
муваффаќиятњои ў мефахриданду меболиданд. Аз он шоду мамнун буданд, 
ки хунарпешаи тољик Малика Собирова соли 1964 Лауреати озмуни 
байналхалќии артистони балет дар Булѓория гардид. Аз байни иштирокчиёни 
озмун, ки аз бисёр мамлакатњои љањон омада буданд, Маликаи тољик бо 
иљрои наќшњои Сари ва Ленни бо Музаффар Бурњонов љои дуюмро гирифта, 
ба љоизаи байналхалќии Варна ва медали нуќра соњиб шуданд.

Устод Б.Ѓафуров аз комёбии Малика Собирова дар озмуни байналхалќии 
Маскав соли 1969 ва дигар муваффаќиятњояш мамнун мешуданд. Аз он шод 
шуда буданд, ки дар озмуни Маскав миёни яксаду ёздањ нафар иштирокчї 
Малика дастболо гардид. Вай дар ин озмун бо шарикаш аз Ереван Виленом 
Галстян ѓолиб омада, сазовори љои якум ва нишони тилло шуд. Мањз баъди 
њамин муваффаќияти волояти устоди сањнаи балети љањон Галина Уланова ба 
Малика таваљљуњи хосае зоњир карда, ба шогирдї пазируфт ва минбаъд ўро 
бо гурўњи њунарии Театри калони СССР ба Англия, Ирландия, Њиндустон, 
Бирма, Япония ва дигар давлатњо ба сафар мебурд.

Бобољон Ѓафуров аз он сарфароз буданд, ки шаби эљодии Малика 
Собироваро, ки шаби 23 апрели соли 1973 баргузор гашт, устоди бењамтои 
балети љањонї, ду карат Ќањрамони Мењнати Сотсиалистї Галина Уланова 
тайёр карда буд. Ман он бегоњии шаби эљодии М.Собирова тамоми рафти 
намоишро ба рўзномаи хеш сабт карда будам. Имрўз он чун маводи таърихї-
фарњангї бароям азиз аст. Он љо аз љумла навиштаам, ки «Малика Собирова 
борњо дар зери гулдастаборон монда буд. Мардум аз толор истода, ба 
шарафи Малика бо нидоњои «Маликаи сањна», «Ситораи сањна», «Гули 
сањна», «Бахти сањна», «Шўњрати сањна» арзи миннатдорию сипоси худро 
иброз медоштанд».

Он шаб Малика Собирова наќшњои гуногунро аз «Кўли ќувон», «Шел-
кунчик», «Дон-Кихот», «Жизел» иљро карда, њозиронро бо санъати љози-
банокаш мафтуну ќоил кард. Дар назди ман мењмонон аз Венгрия мени-
шастанд ва фањмиданд, ки ман аз Тољикистонаму Малика њамдиёри ман 
аст, баъди њар як комёбињои ба дастовардааш маро низ табрик мекарданд. 
Ин бароям як воќеаи фарањбахшу нотакрор буд. Зану шавњари венгерї ба 

ман гуфтанд, ки онњо махсус барои дидани санъати Малика Собирова аз 
Будапешт омадаанд. Оре, ўро љањониён медонистанд ва ќадр мекарданд.

Он шаб њаракатњои Малика бо олами ботинии ќањрамононаш пайванди 
аљибе дошт, пайванди ногусастанї. Масалан, хусусияти хоси Одета — 
Одилияро аз «Кўли ќувон» Малика Собирова на танњо тавассути печутоби 
пайкар ва њаракатњои болмонанди ќу ноил гашт, инчунин дар ин наќш ў 
тазоди рўњї ва пластикї, инъикоси фиѓон ва кўшиши аз банди љоду озод 
шудани эњсосоти гарми инсониро нишон дод.

Малика Собирова ва мо — тољикистониён аз он фахр доштем, ки яке 
аз машњуртарин њунармандони балети асри бист Галина Уланова устоди 
ўст. Вай солњои сол ба камолоти эљодии Малика ањамияти махсус дода аз 
комёбињояш шод мегардид. Ў рољеъ ба њунари шогирди бењамтояш гуфта буд: 
«Малика пеш аз њама бо ќобилиятнокии фавќулоддааш фарќ мекунад. Дар 
вай ман кушишњои бисёр донистан, эњсос кардани нозукињои мушкилтарини 
санъати балет ва таљассум намудани онро дўст медорам. Худафрўзии ў ба 
њар наќши офаридааш, ба њар барномаи консертиаш сазовори эњтиром аст. 
Бешубња, Малика фарди бенињоят соњибистеъдод мебошад. Њамчун балерина 
вай олимаќом аст. Сол аз сол Малика мањораташро такомул медињад ва ў 
дар байни шогирдонам ягонаву нотакрор аст».

Таваљљўњи Галина Уланова нисбати њунари Малика аз соли 1961 зиёд 
гардид. Моњи сентябри соли 1961 консерти њисоботии тамомкунандагони 
омўзишгоњи академии раќсии ба номи А.Я.Вагановаи Ленинград баргузор 
гардид. Мањорати баланд, назокату самимият ва мањорати расои раќќоса зуд 
маълум шуд. Он рўз њисоботи эљодии Малика бо таљассуми чењраи дилрабои 
Аврора, аз балети Чайковский «Нозанини хуфта» оѓоз ёфт.

Галина Уланова аз он устодони бузургу ѓамхор буд, ки ба ќадри Малика 
барин соњибистеъдодњо мерасид. Мањз Г.С.Уланова истеъдоди Малика 
Собирова ва Музаффар Бурњоновро пеш аз конкурси умумиљањонии раќси 
балет дар шањри Варнаи Булѓория дарк намуда, онњоро барои иштирок 
дар озмун тавсия дода буд. Њамин фотењаи неки устодаш буд, ки минбаъд 
Малика паи њам ба комёбињои баланди санъати раќс ноил гардид. Ва аз њама 
муњимаш ба бањои баланди устоди бењамтояш Галина Сергеевна мушарраф 
шуд. Баъдтар вай дар бораи Малика бо як сарфарози навишта буд: «Малика 
на танњо инсони соњибистеъдод, нафис, мусиќитабъ, балки рўњан ва фикран 
ѓанист.

...Истеъдоди њаматарафаи ў барномаи васеъро талаб менамояд. Мефањ-
мам, ки њатто бењтарин сањна метавонад бо ў фахр кунад. Аммо аз он ки вай 
ситораи балети тољик аст, дучандон фахр мекунам».

Дар бораи санъаташ дар њаќиќат бисёр бузургони ањли илму фарњанг 
навиштаанду ўро васф кардаанд. Њоло дар бойгонии шахсиам барои Малика 
Собирова гўшаи махсус људо кардаам, он љо беш аз 120 њуљљату мавод ва 
китобњои доир ба нобиѓаи санъати балети олам гирд оварда шудаанд. Холо 
месазад, ки аз он гуфтањои ходимони машњури фарњангиву љамъиятї чанд 
иќтибосе оварам.

Музаффар Бурњонов — барандаи озмунњои байналхалќии балет ва 
Љоизаи давлатии Тољикистон ба номи Рўдакї:

«Дар сањнаи тољик пайдо шудани ситораи балет — Артисткаи халќии 
СССР Малика Собирова тасодуфї набуд. Ў аз педагогњо ва балеринањои 
машњури шўравї ба монанди Г.С.Уланова, А.М.Миссерер, А.Г.Конюс, 
М.Т.Семёнова дарс омўхта мањораташро пайваста сайќал дода ба дараљае 
расид, ки ўро љањон шинохт» («Адабиёт ва санъат», 1986, 2 октябр).

В.Тадеев — Артисти халќии Русия, солисти балети Театри академии 
мусиќии ба номи Станиславский ва Немирович-Данченкои шањри Москва:

«Малика Собирова на танњо ситораи балети тољик, балки ифтихори 
њамаи мо буд ва њаст!» («Адабиёт ва санъат», 1985, 18 июл).

Галия Измайлова — Артисткаи халќии СССР:
«Малика раќќосаи модарзод буд ва офаридгор ин духтари тољикро мањз 

барои раќс офарида. Малика дар таърихи њунари балети тољик њамчун олиња 
буд». («Тољикистони Шўравї», 1991, 2.1 май).

Шарифљон Њусайнзода, адабиётшиноси номї:
«Асли сирри саиъати Малика ин буд, ки матлабро бо љилваи дасту по ва 

љунбиши андом ба мо фањмонда медод. Ављи љилваю њаракатњои ў риштањое 
мебошанд, ки ба дилу бадани инсон мепайванданд» («Газетаи муаллимон», 
1983, 8 март). Дар мисоли комёбии баланди ба даст овардаи Малика Собирова 
Б.Ѓафуров ба шарќшиноси франсавї Венсан Монтей дар маќолаи «Дурўягии 
љаноби Венсан Монтей» љавоб дода буданд. Ў бо бўњтонњо нишон доданї 
мешуд, ки гўё дар љумњурињои миллии Осиёи Миёна санъати замонавї дида 
намешавад.

Б.Ѓафуров дар маќолаи худ, ки он дар маљаллаи «Огонёк» дарљ шуда буд, 
дар љавоб чунин гуфтанд: «Дар айни њол санъат хусусияти миллии худро нигоњ 
дошта, берун аз њудуди ину он љумњурї њам пањн мешавад. Санъат ањамияти 
умумииттифоќї пайдо мекунад, ќисми санъати умумииттифоќї мегардад. Аз 
ин рў баромади Малика Собирова, Њанифа Мавлонова, Куляш Байсеитова 
ва Эрмак Саркибаев, Тамарахонум ва Соро Эшонтўраева, Њалима Носирова 
ва Галия Измайлова, Аброр Њидоятов ва дигарон дар сањнаи Театри калон 
ва театрњои дигари Москва ва Ленинград — барои ќадрдонони санъат њама 
ваќт иди фарањбахш аст».

Дарвоќеъ, Малика Собирова ифтихору сарбаландии санъати хореог-
рафии тољик дар ќарни бист буд. Ба гуфти Артисти халќии СССР Ѓаффор 
Валаматзода: «Санъати ў дурахшон ва гарму љўшон буд чун ќуллањои кўњњои 
осмонхароши мо. Санъати ў барои мо хотирањои амиќ гузошт ва дар равнаќ 
ва гулгулшукуфии санъати хореографии Тољикистон намунаи ибрат хоњад 
буд».

Ман дар дафни ситораи балети тољик Малика Собирова, ки 1 марти 
соли 1982 ба вуќўъ омада буд, иштирок намуда, он бегоњ лањзањои бароямон 
њузнангезро бо як алами сўзон дар рузномаи хеш сабт карда будам. Он љо аз 
љумла навиштаам:

— Сад дареѓ, ки ситораи балети тољик дар айни ављи камолот њаётро 
падруд гуфт. Ў барои мо намунаи дурахшони муњаббати бепоён ва садоќат 
нисбат ба санъат буд.

Он рўз дуюм маротиба дидани яке аз бузургтарин ситорањои балети 
љањонї Галина Уланова насиб шуд. Бори аввал дида будам, ки 23 апрели соли 
1973 дар шаби эљодии Малика Собирова, дар толори машњури Чайковский аз 
њар як муваффаќияти шогирдаш ашки шодї мерезонд. Ин дафъа устодашро 
дар сари тобути шогирд дидам, ки ашки талху сўзон, ашки фироќ мерезонд. 
Артисткаи халќии СССР, барандаи љоизањои ба номи Ленинї ва давлатии 
СССР, ду карат Ќањрамони Мењнати Сотсиалистї, устоди шўњратманди 
мактаби љањонии балет Галина Сергеевна Уланова, ки Малика шогирди 
писандидаву нотакрори ў буд, махсус барои видоъ аз Маскав омада буд. 
Вай дар митинги мотам гуфт: «Санъати Малика дар њаќиќат ба тамоми ањли 
љањон тааллуќ дорад, њаёти ў бошад, муддатњои дуру дароз намунаи адои 
хизмати босидќу вафои Ватан, халќ ва санъат хоњад шуд».

Он рўзњои мотам шоири номї Мўъмин Ќаноат тањти унвони «Ќуи 
сафед» сугвории хешро чунин иброз дошта буд: «Санъати тољик талафоти 
гарон дод. Дар айни ављи камолоти эљодї Малика моро тарк намуд. Ў њиссаи 
зебої, њиссаи нафосат ва њиссаи хурсандии мо низ буд. Ў чун ќуи сафед ба 
роњи дур ва бебозгашт парвозї шуд.

...Имрўзњо, дар оѓози бањор паррандањои мавсимї ба зодгоњи худ 
бармегарданд. Маликаи мо дигар намеояд. Вале ў доимо бо мост. Зеро ў дар 
дилњои мо лона дорад. Ў дар дили мо ва дар дилњои шумост.

Нарав, ќуи сафеди ман!
Навоњо об мегардад.
Ба рўи сањна мерезад,
Садо аз мављњои реза мехезад.
Ба нармї ќуи зебое
Ба рўи мављ обї шуд,
Ба пояш заррањо њавзи гулобї шуд.
...Нарав, ќуи сафеди ман,
Макун афсонаам вайрон.
Ки ширин аст ин афсонаат, љонон!
Нарав, љонам, ки васли мо
Дар ин афсона мемонад.
Зи ман баъди ту оташхона,
   оташхона мемонад!»

шАЊСУТУНИ БИНОИ ЊУНАР 
Ба муносибати 50-солагии њофизи номї Љўрабек Муродов

Наздики сї сол аст, ки устоди сањнаи тољик Љўрабек Муродов њунар-
намої мекунад. Сї бањори умр. Тўли ин солњо ў ба рўи њаводорони санъат 
бањори дил кушодааст. Дар ин муддат ў аз дараљаи њунарпешаи њаваскор то 
ба дараљаи устоди санъат, њофизи эљодкору навовар, њофизи оњангсоз, њофизи 
сабку услуби худ дошта, њофизи мактаби худ дошта, њофизи писандидаи халќ 
расид ва азизу мўътабари њама шуд.

Дар бораи сабку њунари ин њофизи номдор аз тарафи мухлисони сершу-
мораш муњаќќиќони соњаи санъат ва рўзноманигорон бисёр навиштаанд. 
Њоло асарњои калонњаљми тадќиќотї дар пеш аст. Ќадри зарро заргар 
медонад ва аз ин љост, ки бо таъбире «Љўрабек Муродов шањсутуни бинои 
њунари тољик аст». Пас аз хусуси шањсутуни њунари тољик Љ.Муродов, ки 
имрўзњо 50-сола мешавад, њамчун мухлиси волои ў њарф задан фарз аст.

Дар як рисолаи доир ба суратгирии бостонии ниёгон (асри III-IV) 
муколамаи зерин оварда шудааст:

Њоким: — Фуруд о, ба дараљаи ман ва биёмўз ба ман тарошидани пай-
карањоро.

Донишманд: — Касе, ки ќонунњои суратгарї ба вай бегона аст, њељ гоњ 
ќонунњои пайкарасозиро азбар наметавонад кард.

Њоким: — Ин тавр бошад, корам фармо ва ба ман ќонунњои суратгариро 
биомўз.

Донишманд: — Фањмидани ќонунњои суратгарї душвор аст бе донис-
тани илми раќс.

Њоким: — Лутфан ба ман санъати раќс биёмўз.
Донишманд: — Ќонунњои раќсро бе донистани мусиќии созї фањмидан 

номумкин аст.
Њоким: — Илтимос мекунам, ба ман ќонунњои мусиќии созиро биёмўз.
Донишманд: — Ќонунњои мусиќии созї — барои касе, ки ба ў санъати 

овоз хонї бегона аст, фањмо нест.
Њоким: — Агар мусиќии овозї аввалу анљоми њамаи санъатњо бошад, 

ба ман эй донишманд, ќонунњои санъати овозхониро бикушой.
Маќсад аз овардани ин муколамаи таърихї дар он аст, ки мањз Љўрабек 

Муродов сирру асрор ва ќонунњои санъати овозхониро ба дараљаи баланд 
медонанд. Њанўз њафт сол ќабл аз ин рўзномаи «Газетаи муаллимон» (имрўза 
(Омўзгор) аз 24 декабри соли 1985 сўњбати Љўрабек Муродовро тањти унво-
ни «Мусиќиро дўст доред» чоп карда буд. Устод Љ.Муродов њамчун санъат-
кори номї, ки сабку услуби ба худ хоси зебо дошт, дар ин сўњбати хеш 
масъалањои мухталифи мусиќии тољикро бардошта буд. Мањз дар ин сўњбати 
худ Љ.Муродов њамчун љавоб ба дархости он њоким ќонунњои санъати 
овозхониро кушода буд.

Дар сўњбат Љ.Муродов пеш аз њама ба масъалаи маъмултарин жанрњои 
мусиќї жанри суруд ва маќоми он дар њаёти инсон таваќќуф намуда буд. Хеле 
бамаврид ќайд кардааст, ки мо бояд аз наврасї дар дили наврасон нисбат 
ба савту суруд шавќу њавас ва раѓбати онњоро бедор кунем, зеро ки вай 
њамчун омили асосї минбаъд барои солиму боаќл ташаккулёбии онњо таъсир 
мерасонад. Њаќ ба љониби њофиз аст. Олими бузургтарини асри мо Алберт 
Эйнштейн то синни 9-11 солагї аз аксарияти фанњо нисбатан суст буд ва њат-
то муаллими забони юнонї боре ба ў гуфтааст, ки аз ту чизе намебарояд. 
Вале баъди он, ки аз синни 12 солагї дар замири Алберти хурдсол нисбат ба 
сонатањои Мотсарт шавќу раѓбат пайдо шуд, аз њамон ваќт хониши ў њам 
хеле бењтар мешавад.

Дигар яке аз масъалањои муњиме, ки дар сўњбати худ Љ.Муродов сухан 
рондааст, ин аз хусуси доштани шеъру суруд, њофизу шоир, адабиёту санъат 
буд. Дар њаќиќат, санъаткори њаќиќї њамон ваќт дар байни мухлисони худ 
мавќеъ ва маќоми хоси худро пайдо мекунад, ки бењтарин шеърњои классикон 
ва муосиронро интихоб кунад ва адабиётро хуб донад. Дар ин љода худи 
Љ.Муродов дар байни њофизон намунаи ибрат аст.

Ў анъанањои Њољї Абдулазиз, Шоњназар Соњибов, Фазлиддин Шањобов, 
Акашариф Љўраевро идома дода, шеърњои бењтарини шоиронро ба оњангњои 
машњури халќї дароварда месарояд. Ба ибораи Њофиз «Ќадри маљмўаи гул 
мурѓи сањар донаду бас, ки на њар кї вараќе хонд маонї донист». Бинобар он 
њофиз ба ѓазалњои баргузидаю шевои Рўдакї, Румї, Њофиз, Саъдї, Њилолї, 
Мушфиќї, Соиб, Бедил, Амир Хусрави Дењлавї, Мирзо Турсунзода, Лоиќ ва 
дигарон оњангњои марѓуб тасниф кардааст. Ин шоњбайти Фаридаддин Аттор 
барояш дар ин роњ ибрат аст:

Ба пеши роњ роњи љанг бардошт,
Ба роњи ин ѓазал оњанг бардошт.

Як хусусияти оњангњои ба шеърњои баландмазмун бастаи Љ.Муродов дар 
он аст, ки њамоно ба тезї ба дили мухлисони худ љо мешавад ва шунаванда бо 
як эњсосоти баланд ќабул мекунад. Ман борњо њунарнамоии ин санъаткори 
мумтозро дар толорњои машњури Душанбе, Маскав, Тошкент дида ба ин 
боварї њосил кардам. Махсусан, як лањзае, ки дар барномаи њунарии худ 
Љ.Муродов соли 1988 дар шањри Тошканд гузаронид, њељ аз лавњи хотир 
намеравад. Ваќто ки њофиз суруди навэљодкардаи худ бар матни Мавлоно 
Љалолиддини Румї «Пир манам љавон манам, тир манам камон манам. 
Давлати љовидон манам, ман на манам на ман манам»-ро бо як мањорати 
баланд хонда ба охир расонд, пиразане як даста гули мехак бардошта ба 
сањна баромад ва гулро ба њофиз дода ишорањои маънидоре кард. Љ.Муродов 
ба машшоќон фармуд, ки сурудро такрор кунанд. Ва он гоњ пиразан китф 
љунбонда, даст афшонда, пой кўфта, бо нозу адо раќс сар кард. Љўрабек 
њам мисли фарзанд сурудхонон ўро пайравї намуд. Раќсон-раќсон то дами 
зинањо оварда ва аз бозуяш гирифту ба љои нишасташ њидоят карда, сипас ба 
мардум рў оварда гуфт:

— Модар 84 сола будаанд. Таманно дорам, ки ба сад дароянд. Ман 
ояму дар ин толор сароям, ин кас раќсанд, шумо тамошобинони мўњтарам, 
каф кўбед. Оре, ин лутфи Љўрабек ба ин модари серљўши 84 сола боз ќуввати 
нав бахшид.

Мутаассифона, на њамаи њофизони имрўзаи мо ва махсусан санъаткорони 
љавон ба ин роњи Љ.Муродов пайравї мекунанд. Назми бои ниёгони моро 
вараќ намезананд ва аз он бехабаранд. Баъзан шеърњои сустро интихоб 
мекунанд ва бо гуфти Лоиќ Шералї «њазор оњанги дилангез њам бошад, 
мисаш мебарояд».

Љўрабек Муродов санъаткори нављўю босалиќаест, ки њам дар интихоби 
матни шеърњои пурмазмун диќќат медињад ва њам дар як ваќт бо шоирону 

оњангсозони муосир њамкории доимї дорад. Чунончї, њамкории ў бо шоири 
шинохтаи тољик Лоиќ Шералї дер боз давом дорад. Ин ду нафар эљодкорони 
боистеъдод њанўз 9 феврали соли 1982 ба як анъанаи хуби њамкории шоиру 
њофиз бо номи «Ширу шакар» асос гузошта буданд. Дар он барнома, ки 
дар толори Театри опера ва балети ба номи С.Айнї баргузор гардида буд, 
овозхони номдори тољик њамроњи Лоиќ Шералї дар толори пур аз тамошобин 
андар васфи дўстию рафоќат, ишќу муњаббати поки инсонї шеъру суруд 
хонданд. Домани эљодиёти шоиру овозхон фарох буда, он аз анъанањои бои 
халќї об хўрда пайваста сайќал меёбад. Дањњо сурудњои Љўрабек Муродов 
бар матни шеъри Лоиќ Шералї барњаќ сурудњои халќї гардиданд.

Љўрабек Муродов њамчун гавњаршиноси назми баланди мо чунин матни 
шеърњоро интихоб мекунад, ки вай монанди суруд форам садо дињад, ављ 
дошта бошад.

Дар оњангњои ў майли зўроварї ба шеър мушоњида намешавад, чунки 
ў лутфу назокати шеъри тољикиро хеле хуб эњсос мекунад ва мусиќии дар 
табиати он нињон бударо мешунавад. Мо инро дар оњанги ба худ хос бастаи 
Љўрабек Муродов ба ѓазали машњури Саъдї «Эй сорбон» њис намудем. Ў 
дар ин роњи эљодї навовар аст. Душмани таќлидкорї аст. Њар як шахси 
эљодкор бояд монанди Љўрабек Муродов аз худ офаридањои нав эљод кунад. 
Суханони Румї барояш дар ин љода бояд ќонун бошад: «бигзор зи офарида, 
бингар дар офарида».

Як хусусияти назаррас ва роњи махсусе, ки Љўрабек Муродов пеш ги-
рифтааст, ин муносибати дилсўзонаи ў ба дурдонаи санъати мусиќавии тољик 
«Шашмаќом» мебошад. Ў ба њар як порчањои «Шашмаќом» матни чандин 
шоирони классик ва муосирро дароварда месарояд. Таснифоти ин њофизи 
машњур таронаю оњангњои эљодкардаи он, роњу усул ва мусиќии ў мањз 
дар заминаи «Шашмаќом» ва сурудањои халќї эљод шудааст. Кас инро дар 
иљрои суруди машњури «Гиря»-и Њољї Абдулазизи Самарќандї барало њис 
мекунад. Љўрабек Муродов ин суруди машњурро барои он ки аз рўи ќоидаю 
услуби классикї хонда шавад, расо њашт моњ машќ кард. Ин аст, ки суруд бо 
тезї маќбули њамагон шуд, ваќте ки њофиз дар ибтидои соли 1971 як шеъри 
бисёр хуби Ашњари Нишопурї — шоири охири асри ХII ибтидои асри ХIII-
ро бар оњанги машњури «Гулизорам» баста хонд ва њамоно бо ин сурудаш 
дар ќатори «гулизорам»-хонњои бењтарин дохил шуд.

Рўзгор ошуфтатар ё зулфи ту, ё кори ман,
Зарра камтар ё дањонат, ё дили ѓамхори ман.
Шаб сияњтар, ё дилат, ё њоли ман, ё њоли ту
Шањд хуштар, ё лабат, ё њарфи гавњарбори ман.
Назми Парвин хубтар, ё дурр ё дандони ту,
Ќомати ту росттар, ё сарв, ё гуфтори ман.

Мусиќии классикии мо анъанањои ќадимаи худро дорад, ки он пояњои 
худро аз бузургтарин устоди созу овоз, шоир, навозанда, сароянда ва аввалин 
бастакори пурњунар Борбад сар мекунад. Мањз Борбад барои Љўрабек 

Муродов илњомбахши кори эљодии ўст. «Ман чун сароянда, — мегўяд Љў-
рабек Муродов, — чунин нуќтаро бори дигар таъкид менамоям, ки ба кадом 
кишвари шарќие ба сафарњои њунарї нарафтам, рўњи осори мусиќї наќши 
Борбадро эњсос намудам. Шахсият, осори мусиќии Борбад дар њама даврањои 
таърихї омиле барои рушду инкишофи истеъдод, дурахши њунарї, вусъати 
афкори амалии созу овоз, чашмаи илњоми бисёр устодони ин њунари шариф 
аст» (Тољикистони советї, 1985, 7 июл).

Бањои истеъдоди хаќ намудњои бузурги санъатро меофарад, ки асрњои 
аср ќимати аслї ва таровати бадеии нотакрорашро аз даст намедињанд. Аз 
ин лињоз як хусусияти дигари роњи эљодии овозхонии Љўрабек Муродов 
дар он аст, ки эљодиёти халќї яке аз сарчашмањои асосиву рўњбахши ў ба 
њисоб меравад. «Сюитаи тўёна»-и њофиз, ки дар асоси фолклори муосир эљод 
шудааст, ганљинаи санъати халќиро аз љињати мусиќавият ѓанї намуд.

Як хусусияти дигари сурудњои Љўрабек Муродов дар он аст, ки вай бо 
мавзўъњои њаёт ва оини зиндагї силсилаи сурудњои худро дорад. Чунончї, 
силсилаи сурудњои «Модарнома»-ро ў бо як услуб, сабк ва маќоми хос мехонад. 
Хеле рамзист, ки тамоми шеъру таронањои ба модарон бахшидашудаи 
Љўрабек Муродов ба шунавандагони њамаи миллатњо фањмо мебошад. 
Боре ба шарафи вакилони анљумани занони Тољикистон барномаи калони 
консертї намоиш дода шуд. Дар он чун мењмон нахустин кайњоннавардзан, 
раиси кумитаи занони советї Валентина Терешкова њузур дошт. Ваќте ки 
Љўрабек Муродов бо як санъати баланди ба худ хос суруди «Дили модар»-ро 
бар матни М.Турсунзода хонд, аз чашмони В.Терешкова ашк љорї шуд.

Оре, ин суруд дар њаќиќат пуртаъсир ва самимї баромадааст. Худи 
Љўрабек Муродов баъдтар дар бораи ин сурудаш гуфтааст: «Рости гап, 
ман њанўз сурудеро нахондаам, ки дар равонї, мундариља ва таљассуми 
симои њаќиќии модар аз «Дили модар»-и Мирзо Турсунзода бартарї дошта 
бошад».

Агар аз гиря кардан об мешуд дил, дили ман буд,
Ба сели ашк мешуд ѓарќ манзил, манзили ман буд.
Агар осон намегардид мушкил, мушкили ман буд,
Ба зери мављи дарё монда соњил, соњили ман буд.

Љўрабек Муродов, ки худ имрўз устоди шинохтаи санъати мусиќавї ва 
овозии тољик аст, ба тарбияи шогирдон диќќати махсус медињад. Ў барои 
гурўњи калони санъаткорони варзидаи мо ба монанди Наимљон Мањкамов, 
Даврон Алиматов, Давлатманд Холов, Афзалшо Шодиев, Муродбек Насрид-
динов, Хосият Ортиќова њаќќи устодї дорад.

Љўрабек Муродов њамчун сарояндаи хушовоз њамаи сирру асрор ва 
нозукињои санъати бои ниёгони худро ба дараљаи баланд медонад ва ба ќадри 
он мерасад. Вале мо дар ин рўзњои мавлуди нимасраи ў, ки айни камолоти 
эљодиаш мебошад, як чизи муњими њофизро ќайд карданї њастем. Санъати 
њофиз бо овози ширинаш хуш аст ва овоз дар њунари санъаткори сурудхон 
маќоми калон дорад. Аз ин љост, устод Љўрабек Муродов овози худованди 

карим ато кардаро бояд чун гавњараки чашм эњтиёт кунанд. Зеро овози 
форамро табиат на ба њама ато мекунад. Бинобар он сарояндаи хушхони 
мо Љўрабек Муродов ба ќадри баланди ин инъоми табиатдода бирасанд ва 
солиёни сол завќи њаводорони худро шод гардонанд. Мо хоњони онем, ки 
устод Љўрабек Муродов манбаи шўњрати худ овоз, танини мусиќавии онро 
торафт ба обутоб оварда суфта кунанд.

Мо дар ин љо аз хусуси сабк, услуб ва хусусиятњои хоси санъати љози-
баноки њофизи номдори халќамон Љўрабек Муродов њарф задем. Аммо дар 
хусуси инсони хоксор, инсони ба дарди халќ мерасидагї ва хайрхоњи халќ 
будани ў њарф назадем. Ин хислати наљиби ў ба њамагон маълум аст. Вале, ман 
як лањзаи инсондўстии ўро дар ин љо ќайд накарда наметавонам. Шодравон 
падарам мухлиси ашадии адабиёт ва санъати халќи хеш, дилбохтаи санъати 
волои Љўрабек Муродов буданд. Ваќте ки падарам дар њолати вазнин, 
соатњои охирини њаёти худ буданд, ѓайричашмдошт ба дењаи мо — Ќистакўз 
барои аёдат пагоњии 15 апрели соли 1989, њамагї дањ соат пеш аз вафот устод 
Љўрабек Муродов омаданд. Падар њофизро шинохтанду бо имою ишора 
хайра маќдам гуфтанд. Сипас бо як овози паст даст ба рў гирифта дуои хайр 
карда ва зери лаб њамин байти Љомиро хонданд:

Аёдат мекунї бемори худро,
Маро ин орзу бемор кардаст.

Њофизи номї, санъаткори бузург имрўзњо баробари њаёт ќадам 
мезанаду пайваста аз паи эљоди сурудњои навин аст. Мо ба ў баракати эљодї 
ва ќуллањои нави санъаташро орзу ва таманно дорем.

ЉАЛОЛИДДИНИ РУМЇ ВА МАКТАБИ  
ЉЎРАБЕК МУРОДОВ

Устоди нотакрори санъати мусиќї Љўрабек Муродов аз адабиёти 
классикї ба дараљаи баланд бархўрдор аст. Бино бар он бар матни шоирони 
классик ва бахусус Мавлоно Љалолиддини Румї бисёр сурудњо эљод кардааст. 
Худи њофиз дар яке аз сўњбатњояш тавассути оинаи нилгун гуфт, ки «ба 
эљодиёти ман шоњбайтњову гуфтањои Мавлоно рањнамун аст». Ба аќидаи ў 
њар як ашхоси эљодкор бояд ба таќлидкорї роњ надињад, асарњои нав эљод 
кунад. Сухани Румї барояш дар ин љода ќонун аст: «Бигзор зи офарида, бин-
гар дар офаридан».

Девони Мавлоно Румї моломоли оњангњост ва инро дар ашъори 
шоирони дигар пайдо кардан душвор аст. Ў хуб мефањмад, ки ѓазалиёти 
шоир ба соњибони завќи њол ва толибони файзи зол, соликони тариќи 
маърифат ва ошиќони асрори њаќиќат, љўяндагони роњи вафову сафо ва сахо 
рўњи сафо мебахшад. «Маснавии маънавї»-и Румї барои њофиз бузургтарин 
ва азаматтарин китоби тамсилї ва ирфонии олам аст. Маснавї бо 26 њазор 
байташ дарёест бекарон ва аз њар мављаш дурри сухан мерезад. Устод 
Љ. Муродов хуб медонад, ки дар шоњкитоби Румї 1281 мавзўъ мавриди 

бањс ќарор ёфтааст, ки онњо мавзўъњои њаётианд. Ва вай аксари сурудњои 
волояшро бар матни дурдонањои «Маснавии маънавї»-и Румї эљод карда, аз 
номи шоире басо хуб мегўяд:

Дил агар маъво ба худ љўё шавад,
Љўяд онро дар паноњи Мавлавї.

Мо оиди дилбастагии устод Љўрабек Муродов ба Мавлонои Румї бо 
њофиз рўзи 29 ноябри соли 2002 сўњбати дуру дарози хосе оростем. Ваќте 
ки банда омили асосии ин дилбастагиашро пурсидам, ў бе ягон дудилагї ва 
бадоњатан гуфт: «Аввалан кас аз хондани дурри маънии ашъори Румї лаззат 
мебарад. Њамон навъе, ки Соиб фармудаанд:

Аз гуфтаи Мавлоно мадњуш шудаї, Соиб,
Ин соѓари рўњонї сањбои дигар дорад.

Сониян, дигар омили дилбастагии ман ба уќёнуси бењудуди назми 
олишони шоир марди хирадманди тољик, файласуф ва мухлиси ашадии 
«Маснавии маънавї», зиндаёд Муњаммад Осимї мебошанд. Рўзе устод 
маро ба наздашон хонда гуфтанд, ки Љўрабекљон мебинам, ки дар байни 
сурудњоятон аз ашъори Мавлавї њаст. Аммо кўшиш кунед боз њам бештар 
ба эљоди ў диќќат дињед ва оњанг бандед. Ва лутфан эшон матни ѓазали 
Мавлавии Румї «Эй оташи оташнишон»-ро ба ман пешкаш намуданд. Онро 
дар њавои валс ба оњанг даровардам, ки њамоно писанди Муњаммад Осимї 
гардид:

Эй оташи оташнишон, ин хонаро вайрона кун.
В-ин аќли ман бистон зи ман, бозам зи сар девона кун.
Бишкан дари хумхонаро, бистон сабук паймонаро,
Барњам зан ин афсонаро, зўњди маро афсона кун.
Соќї биёр он љомро, бистон зи ман оромро,
Бигзор ин исломро, рав Каъбаро бутхона кун.

Устод Љўрабек Муродов дар аксари сўњбатњо ба суолњои худ бештар 
љавобро аз Мавлонои Румї меёбад. Ваќте ки бори якум устод ба хонаи 
Худо, яъне Каъбатуллоњ ќадам мезанад ва дар Мадинаи мунаввара ќабри 
Муњаммад пайѓамбар (с)-ро зиёрат мекунад, байти зерини Мавлавї вирди 
забонаш мешавад:

Саљда барам, ки хоки ту бар сар чу афсар аст,
По дар нињам, ки роњи ту бар по муборак аст.

Дар тамоми роњи байни Макка ва Мадина, ки он наздик 500 километр 
тўл кашидааст, Љўрабек Муродов мусофирон — њољиёнро дар дохили 
автобус бо сурудњои форами худ шод кард, дар ин замини муќаддас аз забони 

ў танњо сурудњо бар матни Мавлонои Румї садо доданд. Мутаассифона дар 
њайати њољиён шахсони аз фарњангу санъат бехабар низ буданд. Яке аз онњо 
аз Љўрабек Муродов пурсид: «Чаро Шумо Борбадро, ки мусулмон нест, васф 
мекунед?»

Њофизи њамадон њамоно ба ин саволи бемантиќу бемазмуни он њољиша-
вандаи бефарњанг ривояти зеринро бо байтњои Мавлонои Румї посух дод.

Ривояте њаст, ки дар офариниши Одам ва дамидани руњ бар колбат 
мусиќї ба навозиш расидааст ва матлабро Румї чунин арз кардааст:

Чўбе битарошиду ба ў баст ду-се тор ќонунгари олам,
Сад наѓмаи зор аз дили њар тор баромад, то рўњ равон шуд.
Румї сухани куфр нагуфтасту нагўяд,мункир машаведаш,
Кофир бишуд он кас, ки ба инкор баромад, аз дўзахиён шуд.

Ман сурудњои Љўрабек Муродовро дар толорњои машњури шањрњои 
Душанбею Тошканд ва Маскав шунидаам ва дидаам, ки чи тур мухлисон бо 
завќи баланд гўш мекарданду лаззат мебурданд. Махсусан як лањзаи хотирмон 
аз консерти Љўрабек, ки санаи 17 апрели соли 1988 дар шањри Тошканд дар 
Ќасри «Дўстии халќњо» барпо шуд, аз ёд намеравад. Ваќте ки њофиз суруди 
нави «Пир манам, љавон манам»-ро бо як мањорати баланд хонда ба охир 
расонд, пиразане як даста гули мехак бардошта, ба сањна баромад ва гулро 
ба њофиз доду ишорањои маънидоре кард. Љўрабек Муродов ба дастаи 
машшоќон фармуд, ки сурудро такрор кунанд. Яке пиразан китф љунбонда 
даст афшонда, пой кўфта бо нозу адо раќс сар кард. Љўрабек Муродов њам 
мисли фарзанд сурудхонон ўро пайравї намуд. Раќсон-раќсон то дами зинањо 
овард ва аз бозуяш гирифту ба љои нишастааш њидоят кард. Сипас ба мардум 
рў оварда гуфт:

— Модар 84-сола будаанд. Тамманно доранд, ки ба 100 дароянд. Ман 
ояму дар ин толор сароям, ин кас раќсанд, шумо тамошобинони мўњтарам, 
каф кўбед.

Оре, ин лутфи Љўрабек Муродов ба модари серљўши 84-сола боз ќувваи 
нав бахшид.

Дар сўњбати нотакрори мазмуни баланди тарбиявї доштаи хеш бо 
Анвар Олимов, ки тавассути телевизион намоиш дода шуд Љўрабек Муродов 
наќл кард, ки дар њаёти худ се маротиба зор гиря кардааст ва ин ашкро ў ба 
гирди чашмон њалќа накардааст. Ин ашк аз ќаъри дил мисли чашма зўр зада 
баромадааст. Бори аввал њангоми ворид шудан ба хонаи Худои таолоњ, ба 
масљид-ул-њаром гиря кард, бори дуюм њини ба оромгоњи њазрати Мавлонои 
Румї ба шањри Ќуниёи Туркия ворид шудан. Ўро як њайбат ва як манзараи 
аљиб истиќбол намуд. Хаёл кард, ки Мавлоно «Бишнав аз най»-ро ба гўшаш 
хонданд, дилаш ларзид ва сахт ба њаяљон дода шуда аз чашмонаш ашк 
љорй шуд. Ва бори сеюм ваќте ки суруди «Падарам»-ро аввалин маротиба 
месароид, симои нуронии падари дуогўяш пеши назар омада, савту суруди 
ўро оњанги гиря фаро гирифт ва ин замон ашки равон рўи њофизро шуст.

Ба њофизи нотакрори мо Љўрабек Муродов дар њаќиќат ашъори Румї 
руњи тоза мебахшад. Алњаќ ў дар оѓози асри нав як барномаи хешро бо 
номи «Мо дар ду љањон ѓайри Худо ёр надорем» омода кардааст ва он хеле 
рангину пурмазмун буда, асосан аз эљодиёт ва осори њазрати Мавлонои Румї 
истифода кардааст.

Рўзи 20 ноябри соли 2002 муаллифи китоби пурмўњтавои «Љўрабек 
Муро дов» рўзноманигори хушсалиќаи чирадаст Мавлуда Шарифова њамро-
њи ќањрамони асар — њофизи забардасти замон, Борбади аср китобро бо 
соядасти њарду ба банда таќдим карданд. Китобро, ки мазмунану зоњиран 
хеле зебост, дида гуфтам: «Ањсант, ба раиси фарњангдўсти вилояти мо 
Ќосимљон Рањбарович, ки иќдоми нек зоњир карда, ин китобро бо сифати 
баланд дар нашриёти бењтарини Маскав нашр кунонданд». Ва бадоњатан бо 
шоњбайти Мавлонои Румї табрик намудам. Танњо дар ин љо ба љои калимаи 
«љамоли ту», «китоби ту»-ро таѓйир додам.

Имрўз китоби ту бар дида муборак бод,
Бар мо њаваси тоза печида муборак бод.

ЉОНФИДОИ МИЛЛАТ 
Бахшида ба 100-солагии зодрўзи Абдурањим Њољибоев

Китобњое њастанд, ки дар таќдири халќу миллати тољик дар як давраи 
муайян маќоми бузурги таърихї бозидаанд. Дар ин радиф асари Садриддин 
Айнї «Намунаи адабиёти тољик»-ро метавон ном гирифт, ки бо таъбири 
худи устод «ин асар бо фактњои таърих пардаи рўи иѓвогаронро даронид ва 
ба дањони онњо мўњри хомўшї зад».

Њамин гуна маќоми баландро дар марњилаи муњими таќдирсози миллати 
тољик, китоби раиси Шўрои Комиссарони Халќии Љумњурии Шўравии Сот-
си алистии Тољикистон Абдурањим Њољибоев «Таджикистан» (Москва, 1929) 
бозидааст.

Таърихи иншои китоб бо таъсисёбии Љумњурии Шўравии Сотсиалистии 
Тољикистон алоќамандии зич дорад. Гап дар сари он аст, ки моњи октябри 
соли 1929 дар анљумани сеюми Шўроњои Тољикистон масъалаи ба љумњурии 
иттифоќї табдил додани љумњурии мухтори Тољикистон мавриди муњокима 
мегардад. Яке аз шартњои ба љумњурии иттифоќї табдил додан на кам аз як 
миллион нафар будани ањолї ва сониян худро аз љињати иќтисодї таъмин 
карда тавонистан аст. Баъзе иѓвогарон ва бадхоњони миллати тољик даъво 
доштанд, ки гўё шумораи ањолї кам бошаду тољикон халќи аз љињати 
иќти содї-фарњангї ќафо мондаанд аз ўњдаи идораи давлат баромада наме-
тавонанд. Ин иддаои онњо борњо тавассути матбуоту љаласањо садо дода 
буд. Масъалаи мазкур бояд дар иљлосияи дуюми Комитети Иљроияи СССР 
даъвати панљум моњи декабри соли 1929 муњокима ва тасдиќ мешуд.

Аз маводњои иљлосияи дуюми КИМ-и СССР даъвати панљум аз 5 декабри 
соли 1929 маълум мешавад, ки рафти муњокима тањти раёсати раиси КИМ-
и СССР М.И.Калинин гузаштааст. Дар маљлиси номбурда котиби КИМ-и 

СССР Енукидзе сухан карда, даъвоњои пучи пантуркистонро хотиррасон 
намуд. Гуфт, ки «халќи тољик як ваќтњо соњиби давлати мутамаркази 
пешќадами маданї буд. Имрўз, ин халќ соњиби давлати миллии худ шавад ва 
ташкили љумњурии мустаќил дар њайати СССР амри таърих аст».

Баъди суханронии Енукидзе Абдурањим Њољибоев њамчун раиси Шўрои 
Комиссарони Халќии Тољикистон сухан карда, аз љумла гуфт: «Тољикистон 
мебоист њанўз соли 1924 соњиби љумњурии миллии худ мешуд. Мутаассифона, 
бо айби унсурњои зиддитољик ин масъала њалли худро наёфта буд. Ман дар 
як маљлиси Бюрои Осиёимиёнагии КМ ВКП(б) моњи июли соли 1929, ки 
масъалаи ба љумњурии иттифоќчї табдил додани Тољикистонро муњокима 
дошт, инро таъкид карда будам. Аммо баъзењо даъво карданд, ки ањолии дар 
ќаламрави Тољикистон буда, якљоя бо округи Хуљанд аз як миллион нафар 
зиёд нест. Ман дар ин љо бояд гўям, ки бо сабаби таъсири зўри дини ислом 
на дар њама љо соли 1926 рўихатгирии ањолї гузаронида шудааст. Зеро аз 
рўи шариати ислом мусулмонон ба миќдори ањолї розї намешуданд. Аз 
ин љост дар рўихатгирии ањолї соли 1926 200-300 њазор нафар кам нишон 
дода шудааст. Агар инро мо ба њисоб гирем, он ваќт ањолии Тољикистон аз 1 
миллиону 200 њазор нафар зиёд аст».

Ана њамин исботи А.Њољибоев боис шуд, ки яке аз шартњои ба љумњурии 
иттифоќї табдил додани Тољикистон тасдиќ гардад.

Он рўзе, ки (5 декабри соли 1929) дар шањри Маскав, дар Кремл таќ-
дири ба љумњурии иттифоќї табдил ёфтани Тољикистон њал мешуд, ба дасти 
вакилони иљлосияи дуюми КИМ-и СССР даъвати панљум китоби нав аз 
нашриёт баромадаи Абдурањим Њољибоев «Таджикистан» пешкаш карда 
шуд. Китоби мазкур дар муддати 15-20 рўз иншо шуда, дар Маскав ба зудї 
бо теъдоди 3000 нусха чоп гардид. Муаллиф аз љињати илмї исбот кард, 
ки Тољикистон замина ва пешомадњои калони иќтисодї-иљтимої дорад ва 
пурра метавонад худро таъмин намояд. Ин асар љавобест ба њамон даъвоњои 
нодурусти бадхоњон, ки гўё Тољикистон худро аз љињати иќтисодї таъмин 
карда наметавониста бошад.

Китоби А.Њољибоев тањти унвони «Таджикистан» (очерки мухтасари 
сиёсию иќтисодии РСС Тољикистон) дар њаљми 73 сањифа чоп ва дар рўи 
он ба забони тољикї бо њуруфи арабиасос «Љумњурияти њафтум» сабт 
шудааст. Дар пешгуфтор А.Њољибоев суханони И.В.Сталинро оиди тољикон 
овардааст, ки соли 1925 гуфта буд: «Тољикон таърихи бой доранд. Истеъдоди 
ташкилотчигї ва сиёсии онњо дар гузашта аз њељ кас пўшида ва нињон нест.

Коркунони Тољикистон! Мамлакати худро тараќќї дињед, хољагии онро 
пеш баред, ба ранљбарони шањрњо ва дењот ёрї расонед. Њамаи бењтарин 
фарзандони ватанатонро дар гирди худ љамъ намоед ва ба њамаи Шарќ 
нишон дињед, ки Шумо бењтарин давомдињандаи анъанањои ниёгон њастед, 
ки байраќи озодиро ба дасти худ мањкам доштаед».

Дар сањифаи чоруми китоб А.Њољибоев навиштааст: «Тољикистон 
бояд љумњурии мустаќили намунавї дар дарвозаи Шарќ шавад. Миллионњо 
њамзабонони мо дар хориљи кишвар бо як самимият ва муњаббат рў ба мо 

нигаронанд. Пас, муваффаќияти халќи тољик, таъсиси љумњурии мустаќили 
тољикон дорои ањамияти байналхалќї аст...

...Халќи тољик метавонад дар муддати кўтоњ Љумњурии намунавии 
Шўравии Сотсиалистии худро дами дарвозаи Њиндустон барпо намояд».

А.Њољибоев дар ин суханронии худ яке аз масъалањои дар таърихи халќи 
тољик њаётан заруру муњим — худшиносии миллиро муњофизат кардааст. Дар 
боби «Тољикон» муаллиф аз таърихи бои гузаштаи халќи тољик, фарзандони 
бузургаш, муборизаи шадиди вайро ба муќобили аљнабиён нишон додааст. 
Љолиби диќќат аст, ки бобњо бо овардани таблисаю диаграммањо пурра 
шудаанд.

Вай дар китоби хеш бо далелу бурњон ояндаи Тољикистони азизашро 
пешгўї кардааст. Дар боби «Саноати сабук» хулосањои амиќ бароварда 
навиштааст, ки сохта шудани корхонаи коркарди абрешими Хуљанд ояндаи 
љумњуриро ба дараљае муайян мекунад. Вай метавонад садњо нафар одамонро 
бо кор таъмин намояд ва сониян мањсулоти хушсифат барорад».

Ин љо ќайди як њуљати муњим ба маврид аст, ки барои амалї шудани 
наќшањои дар китоб оварда 27 январи соли 1930 Маљлиси Шўрои Комиссарони 
халќии Тољикистон тањти сарварии раиси он А.Њољибоев барпо мегардад ва 
он масъаларо «Дар бораи саноати шоњибофии Тољикистон» мавриди назар 
мекунад. Дар ќарори маљлис оварда шудааст: «Бо маќсади тараќќї додани 
саноати шоњибофї дар Тољикистон суръати сохтмони фабрикаи шоњибофї 
дар Сталинободу Хуљанд тезонида шавад. Кадрњои мањаллї барои омўхтани 
касби шоњибофї ба фабрикањои Фарѓонаю Марѓелон фиристода шаванд».

Дар њаќиќат моњи маи соли 1930 дар канори шањр бунёди коргоњи 
калонтарини шоњибофии мамлакат оѓоз ёфт.

Дар мактуб — барќияи љонишини директори комбинат Калачева аз 29 
декабри соли 1931 ба унвони раиси Шўрои Комиссарони халќии Тољикистон 
А.Њољибоев оварда мешавад, ки «Комбинати шоњибофї дар арафаи итмом-
расї ва 10 январи соли 1932 сехњои аввалинаш кор хоњанд кард».

Њамин тавр, дере нагузашта дар корхонаи навсохт аввалин дастгоњњо 
384 адад тосњои пиллапазї ва мошинњо бо 18 њазор адад дук дар коргоњи 
абрешимтобї шинонда шуданд ва аз њамон давр таърихи пуршукўњи иттињо-
дияи шоњибофии Хуљанд, ки яке аз поягузорони он А.Њољибоев буд, оѓоз 
меёбад. Хеле рамзист, ки дар шафати даромадгоњи комбинати абрешими 
Хуљанд њанўз 6 июни соли 1990 дар рўзњои таљлили 90-солагии зодрўзи 
А.Њољибоев ба хотири ў лавњаи ёдгорї гузошта буданд. Зеро мањз А.Њољибоев 
дар давраи раиси Шўрои Комиссарони Халќи РСС Тољикистон буданаш 
хишти нахустинро гузоштааст.

Дар китоби А.Њољибоев «Таджикистан» масъалањои бо талаботи он-
ваќта њаётан зарур ва муњим, мисли наќлиёт, савдо, саноати кўњї, хољагии 
љангалпарварї, боѓдорї, чорводорї бардошта шудаанд. Ў оиди боѓдорию 
ангурпарварї сухан ронда менависад, ки «зардолу ва ангурњои хушхўри 
мо нестандарљањон аст». Ноњияњои Исфара, Конибодом ва Хуљанд њамчун 
маскани боѓдорї ва асосан истењсолкунандаи зардолу тараќќї дода шаванд, 
зеро дар бозори љањонї мо метавонем аз њисоби он даромади хуб гирем.

Мањз њамин фикри оќилона ва дурандешонаи А.Њољибоевро баъдтар 
котиби Осиёимиёнагии КМ ВКП(б) К.Бауман дар маќолаи «Иљрои наќшаи 
пахта — ѓалабаи сиёсати ленинї» алоњида ќайд кард. Ин маќола дар маљаллаи 
«Партработник» (1934, №2) чоп шудааст.

Мутаассифона, аз сиёсати њамонваќтаи њизби коммунистї, ки дар ши-
ори «Барои истиќлолияти пахта» ифода меёфт, роњбарони аксари колхозу 
совхозњо майдонњои бузурги зардолузорро бурида, пахтазор карданд. 
Саидхоља Ўрунхољаев дар яке аз маќолањои худ, ки соли 1966 дар рўзномаи 
«Правда» чоп шуда буд, бо таассуф дар ин хусус наќл кардааст. Минбаъд ин 
орзуи А.Њољибоевро роњбарони ноњияи Конибодом Р.Ќосимов ва Исфара 
О.Ќурбонов солњои 60-ум дар амал иљро карда, садњо гектар зардолузорњои 
нав бунёд намуданд.

Китоби А.Њољибоев дар замоне нашр гардид, ки мењнаткашони нав-
љумњури мустаќили Тољикистон, ки ба њайати СССР дохил шуданд, соли 
1929 ба иљрои наќшаи панљсолаи якуми љумњурї оѓоз карда буданд. Оиди 
ин масъала дар китоб чунин гуфта мешавад: «Наќшаи панљсола нисбати 
халќњои љумњурињои шарќї вазифаи асосии худ медонад, ки онро бо савияи 
баландтари иљтимої-маданї ва иќтисодї бардорад».

Китоби А.Њољибоев «Тољикистон» дар ваќташ дар њимояи давлатдории 
миллии тољик сањми калон бозид. Мањз тавассути њамин китоб А.Њољибоев 
исбот намуд, ки Љумњурии Тољикистон захирањои бои табиї дорад ва он 
метавонад худро аз љињати иќтисодї таъмин намояд ва дар оилаи бародаронаи 
халќи шўравї маќоми калон бозад.

Ба ин марди хирад, раиси љавони боистеъдоди њукумати љумњурї Абду-
рањим Њољибоев насиб накарда будааст, ки наќшањои бисёр хубу дуран-
дешонааш амалї гарданд. 8 июли соли 1937 А.Њољибоевро маќомоти бехатарї 
њабс карданд ва 25 январи соли 1938 раёсати њарбии Суди олии СССР ўро 
мањкум ба марг намуд. Баъди чунин фољиа китоби пурарзиши «Тољикистон»-
ро аз њама љо гирифта сўзонданду гўронданд ва ба об партофтанд.

Ду-се нусха китоб, ки имрўз њаст, гувоњи бузургии фарзанди тољик, 
дур бинї, олими иќтисодчї будани ўст. Барњаќ академик Рањим Масов ва 
про фессор Шукур Султонов китоби А.Њољибоевро нахустин тадќиќоти 
љамъ басткунанда оид ба таърихи солњои аввали давраи шўравии халќи номи-
даанд.

САРВАРИ САРБАЛАНДИ ЗАНОНИ ТОЉИКИСТОН
Хело сариваќт ва кори хайр аст, ки бо иќдоми неки раиси вилояти Суѓд, 

узви Маљлиси миллии Маљлиси Олии Љумњурии Тољикистон, мўњтарам 
Ќ.Р.Ќосимов ќарори махсус аз 15 январи соли 2003 зери №21 «Дар бораи 
посдории хотираи Ўѓулой Шамсиддинова» ќабул карда шуд. Зимни ин ќарор 
рўзи 7 марти солн 2003 дар майдони «Ситорањои Хуљанд» расми кушоди 
нимпайкараи Ўѓулой Шамсиддинова доир мегардад. Зимни ин ќарор ман 
алњол дар бораи фаъолияти ин зани мубориз ва ходими давлатию љамъиятї 
маводу њуљљат љамъ намуда, дар асоси он дар чанде муассисањои таълимї, 
корхонаю ташкилотњо корњои тарѓиботию ташвиќотї бурдам.

Соли 1978 китоби нињоят пурарзиши М.М.Бозорбоева ва Л.Кокоришвили 
тањти унвони «Муаллимони сурх» (Душанбе, Маориф, 1978) бо забони русї 
ва тољикии арабиасос баромад. Дар он очерке бо номи «Мудири клуби 
занон» љой дода шуда буд, ки он ба фаъолияти Ўѓулой Шамсиддинова 
бахшида шуда буд. Дар он оварда шудааст: «Ўѓулой Шамсиддинова соли 
таваллудаш 1907, аъзои ВЛКСМ аз соли 1924, коммунист аз соли 1928, аъзои 
иттифоќи касабаи коркунони маориф аз соли 1926, аз рўи ихтисос муаллима, 
тамоми њаёти худро бањри бењбудии халќ бахшидааст, солиёни дароз дар 
ташкилотњои њизбї ва шўравї кор кардааст, алњол нафаќахўри шахсї.

...Соли 1929 съезди III Шўроњои Тољикистон масъалаи аз Љумњурии 
мухтории Тољикистон 6а Љумњурии Шўравии Сотсиалистии Тољикистон 
табдил доданро дида баромад. Дар њамин съезд Ўѓулой Шамсиддинова 
Комиссари халќии тандурустии Тољикистон интихоб мешавад. Ин дар њаёти 
зани тољик воќеаи фарањбахш буд».

Њамин чиз маро водор кард, ки дар бораи нахустин вазирзани тољик 
мавод љамъ кунаму китобчае офарам. Во ин ният бо бойгонии шахсии 
Ўѓулой Шамсиддинова шинос шудам, тамоми маводњое, ки дар матбуоти 
тољик оиди ў чоп шуда буд, вараќгардон кардам. Бо духтари ягонаи Ўѓулой 
Шамсиддинова муаллима Нодирахон Мирзохонова сўњбати тулонї доштам. 
Китоби навиштаам соли 1998 бо унвони «Нахустин вазирзани тољик» нашр 
шуда буд.

Алњол њољат ба такрори он навиштањо нест. Фаќат њамин ќадар бояд 
гуфт, ки Ўѓулой Шамсиддинова аз хурдсолї духтарчаи серѓайрату бофаросат 
ба воя расид. Мутаассифона, дар синни 9 солагї аз падари азизу ѓамхор, 
мењнатдўсту њунармандаш мањрум шуд. Бо вуљуди ин аз паи хондан шуд. 
Хуб мехонд, њам дар корњои љамъиятї фаьол буд. Вай хонандаи оддї набуд, 
балки тарѓибгари афкори нав буд.

Баъди хатми мактаб Ўѓулой ва чанд нафар духтарони дигар ба курси 
яксолаи муаллимтайёркунии шањри Самарќанд меравад.

Хониши хуб ва фаъолияти љамъиятии Ўѓулой Шамсиддиноваро ба назар 
гирифта, Курси муаллимтайёркунии дар Самарќанд будаи Комиссариати 
маорифи РСС Ўзбекистон бо ќарори худ аз 20 майи соли 1926 зери раќами 
№801 ба ў роњхати бепул барои саёњати Маскав медињад. Он рўзњои таърихиро 
ёдоварї намуда Ўѓулой Шамсиддинова бо ифтихори беандоза хотиррасон 
кардааст:

— Хурсандии мо поён надошт. Хусусан вохўрї бо Надежда Констан-
тиновна Крупская ва Клара Сеткин барои ман воќеаи фаромўшнашаванда ва 
сурурбахш аст. Ба ман шарафи бузург насиб гардид, ки суханони пурњарорати 
онњоро шунавам. Аз Москва бо як љањон таассуроти калон баргаштам».

Баъди хатми Курси муаллимтайёркунии шањри Самарќанд Ўѓулой 
Шамсиддинова ба шањри Хуљанд бармегардад. Шўъбаи маорифи шањри 
Хуљанд ўро моњи апрели соли 1926 ташкилотчии Клуби занони Хуљанд таъин 
мекунад. Ўѓулой Шамсиддинова фаъолияти хешро дар ин вазифа самаранок 
мебурд. Дар назди клуб артелњои дўзандагї, наљљофї ва пиллакашї ташкил 
шуда буд. Бо ташаббуси вай дар клуби занон мактаби мањви бесаводї амал 

мекард, ки дар он Рањима Абдураззоќова ва Мунзифа Минихонова барин 
муаллимони босавод дарс мегуфтанд. Мувофиќи маълумоти оморї соли 
1927 се клуби занони округи Хуљанд 329 аъзо дошт. Дар дафтари хотиравии 
худ Ўѓулой Шамсиддинова ќайд мекунад, ки «аз клуби мо зани мубориз, 
ташкилотчї ва серѓайрат Мастура Авезова баромад. Минбаъд таќдири вай 
бо комбинати абрешими Хуљанд пайваст мешавад. Соли 1935 сокинони 
шањр ўро раиси комиљроияи Хуљанд, сонї раиси комиљроияи вилоят таъин 
мекунанд. Соли 1937 вай депутати Совети Олии СССР интихоб гардида 
буд».

Соли 1927 дар таърихи њаракати занони Осиёи Миёна ва аз љумла 
имрўза ќаламрави Тољикистон соли озодии занон эълон мешавад ва он дар 
таърих чун маъракаи «Њуљум» дохил шудааст. Ин соле буд, ки ба муќобили 
фаранљї њуљуми махсусан ќатъї ривољ ёфт. Ўѓулой Шамсиддинова дар сафи 
пеши ин њаракат буд. Бояд гуфт, ки мањз њамон солњои маъракаи «Њуљум», 
ки занон аз фаранљї озод мешуданд, бо ташаббуси раиси клуби занони шањр 
Ўѓулой Шамсиддинова ба кўчае, ки ў зиндагї мекард, номи «Озодї» дода 
шуда буд. То имрўз номи он кўча таѓйир наёфтааст.

Одатан иди 8 март ба иди сари соли хуљандиён иди бањор, Наврўзи 
Аљам дар як ваќт меомад. Иди сари соли 1927 бо њусну таровати хоса гузашт. 
8 марти он сол 28 њазор нафар занон ба лаби Сирдарё ба тамошо баромада, 
ба фаранљињояшон оташ заданд. Ана дар њамин маърака номи Ўѓулой 
Шамсиддинова њамчун фаъолзан машњур шуд ва соли дигараш, яъне соли 
1928 ўро ба сафи ВКП (б) номзад ќабул карданд ва инструктори комитети 
партиявии округи Хуљанд оид ба кор байни занон таъин намуданд. Акнун вай 
на танњо дар Хуљанд, балки дар Ашту Конибодом, Исфара, Нову Ѓўлакандоз 
байни занон корњои ташвиќоти мебурд.

Аз бойгонии шахсии Ўѓулой Шамсиддинова ман чанд санаду њуљљатњо 
дар бораи занњое, ки солњои 20-30-юми ќарни бист бањри озодии занон, 
тараќќиёти љумњурї ва дигар соњањои њаёти Тољикистон сањм гузоштаанд, 
дарёфтам.

Аз рўи он маводњо ва шарњу тавзењоти Ўѓулой Шамсиддинова маълум 
мешавад, ки онњо якљоя бањри саодати имрўзаи мо чї љонбозињо, матонат 
ва мењнат кардаанд. Аксари онњо ба монанди Фотима Каримова аз шањри 
Конибодом, Ойгул Рањматбоева аз шањри Хуљанд, Ашўрбибї Азимова 
аз шањри Исфара, Адолат Рањимова аз дењаи Ќистаќўзи ноњияи Бобољон 
Ѓафуров, Кумуш Ќурбонова аз ноњияи Ашт Ўѓулой Шамсиддиноваро њамчун 
маслињатгар ва устоди хеш њисобидаанд.

Аз љумла Ашўрбибї Азимова, ки баъдтар дар корњои масъули давлатї 
кор кардааст, чунин навиштааст:

— Таќдири ману Ўѓулой Шамсиддинова як аст. Њардуямон ба њаракати 
озодии занон њамроњ шуда, фаъолона дар маъракаи «Њуљум» иштирок 
намудем. Ман дар симои Ўѓулой Шамсиддинова фидоии њаќиќии кори 
занњоро мебинам. Ў офарандаи бахти инсон аст. Вай дар таърихи мо дар 
бисёр соњањо якумин аст. Ў якумин раиси клуби занони Хуљанд буд, якумин 
зани тољик Комиссари халќии тандурустии Тољикистон ва бо таъбири имрўза 

гўем вазирзани нахустин буд. Нахустин ректорзани мактаби олї буд. Зане, 
ки тамоми вуљуд ва љидду љањдашро ба кори халќу Ватан бахшидааст ва 
њоло њам мебахшад. Клуби заноне, ки солњои бистум Ўѓулой Шамсиддинова 
сарвараш буд, бисёр корњоро иљро кардааст. Имрўз «клуби занон» гуфтан 
барои насли љавонон шояд хандаовар бошад. Вале он солњо клубњои занон 
оиди ба кори љамъиятї љалб намудани онњо, мањви бесаводї маќоми муњиме 
бозидаанд. Клубњои занон маркази ташвиќоту тарѓиботе буданд, ки њазорон 
занон аз мактаби он гузашта, ба аввалин корхона, мактаб, муассисањои 
маданї-равшаннамої, идорањои давлатї рафта, дугонањо ва хоњарони худро 
ба корњои чамъиятї љалб намуданд.

Соли 1929 дар ќайди РАСС Тољикистон, ки дар њайати РСС Ўзбекистон 
буд, воќеаи фарањбахш рўй медихад. 2 апрели соли 1929 съезди Шўрои 
округи Хуљанд баргузор мегардад. Ўѓулой Шамсиддинова њамчун мудири 
шўъбаи занони комитети њизбии округи Хуљанд дар он съезд иштирок 
мекунад. Съезди округи Хуљанд хоњиши мењнаткашонро ба назар гирифта, ба 
тарафдории ба њайати РАСС Тољикистон дохил кардани округро мегузорад. 
Дар ин съезд аз љумла Ўѓулой Шамсиддинова баромад карда мегўяд: «Аз 
сабаби он ки аксарияти ањолии округи Хуљандро тољикон ташкил мекунанд, 
бинобар он аз съезди дуюми дар пеш истодаи Шўроњои Тољикистони Мухтор 
талаб карда шавад, ки ин таклифи мо баррасї шавад».

Съезди II Шўроњои Тољикистон ќарор дод, ки ба ќарори съезди Шўроњои 
округи Хуљанд њамроњ шавад ва ба съезди III Шўроњои РСС Ўзбекистон 
мурољиат намуда, илтимос кард, ки ќарори мазкурро тасдиќ намояд. Моњи 
сентябри соли 1929 съезди III Шўроњои РСС Ўзбекистон баргузор шуд. Дар 
он Ўѓулой Шамсиддинова њамчун вакили шањри Хуљанд иштирок кард. 
Съезд аз њайати Ўзбекистон баромада, ба њайати РАСС Тољикистон дохил 
шуданро розигї дод. Ин масъаларо ана акнун бояд съезди фавќулоддаи сеюми 
Шўроњои Тољикистон њал намояд. Бо ин масъалаи нињоят муњим 16 октябри 
соли 1929 дар Душанбе съезди III фавќулоддаи Шўроњои Тољикистон даъват 
карда шуд. Дар ин съезд Ўѓулой Шамсиддинова њамчун вакил иштирок 
кард.

Њамон рўз, яъне санаи 16 октябри соли 1929 Съезди сеюми фавќулоддаи 
Шўроњои Тољикистон дар бораи ба Љумњурии Шўравии Сотсиалистии 
Тољикистон табдил додани Тољикистони Мухтор ќарори таърихї ќабул 
кард. Боиси ифтихор ва сарбаландї аст, ки ба чунин ќарори нињоят ањамияти 
калон дошта ва хотирмон Ўѓулой Шамсиддинова њамчун вакили мандатдор 
овоз додааст. Дар њамин съезд Њукумати Тољикистони мустаќил, яъне Шўрои 
Комиссариати Халќї бо сардории фарзанди барўманди тољик Абдурањим 
Њољибоев ташкил карда мешавад. Сипас бо таклифи А.Њољибоев ба 
вазифаи Комиссари халќии тандурустии Тољикистон Ўѓулой Шамсиддинова 
тавсия карда мешавад. Дар бойгонии давлатии Тољикистон алњол њуљљати 
нодир мањфуз аст, ки ба Ўѓулой Шамсиддинова дахл дорад. Дар он оварда 
мешавад:

«Ќарори маљлиси сессияи якуми даъвати сеюми Комитети Иљроияи 
Марказии РСС Тољикистон аз 19 октябри соли 1929 дар бораи ба вазифаи 

Комиссари халќии тандурустии РСС Тољикистон тасдиќ кардани Ўѓулой 
Шамсиддинова».

Њамин тавр Уѓулой Шамсиддинова аввалин комиссарзан — нахустин 
Вазир аз байни занон дар тамоми онваќта мамлакати СССР буд. Соли 1929 
ба мансаби вазирї нишастани аввалин зани тољик ба пайдо шудани арбобони 
давлатї аз байни занон асос гузошт.

Баъди он ки Ўѓулой Шамсиддинова ба вазифаи Комиссари халќии 
тандурустии Тољикистон интихоб гардид, њамоно мусоњибаи ў бо мухбири 
махсуси рўзномаи «Тољикистони Сурх» (имрўза «Љумњурият», Абдулѓанї 
Мирзоев доир гардид. Мусоњиба тањти унвони «Равиши корњои тандурустї 
дар Тољикистон» аз 13 декабри соли 1929 №66 дар рўзнома чоп шуда буд. Дар 
мусоњиба Ўѓулой Шамсиддинова аз љумла гуфта буд: «Мо алњол диќќати 
худро ба он медињем, ки хизматрасонии тиббї ба дараљаи хуб гузошта шавад. 
Мутаассифона њаракати босмачиён намегузошт, ки ба беморони халќи 
ранљбар ёрдами тиббї расонида шавад. Њамин гуна бошад њам духтурони 
њарбї, ки бо њамроњии аскарони сурх буданд, дар он љойњое, ки ба халќ рў 
ба рў оянд, ёрдами тиббї мерасониданд. Ман хамагї як моњаст, ки ба ин 
вазифа шурўъ намудам. Њамчун зан ман ба он љињат ахамият медињам, ки 
консултатсияњои занон, таваллудхонањо ва амбулаторияњо сохта шавад».

Бояд инро хотиррасон кард, ки барандаи мусоњиба, мухбири онваќтаи 
«Тољикистони Сурх», ки бо Ўѓулой Шамсиддинова бурдааст, яьне Абдулѓанї 
Мирзоев баъдтар чун яке аз олимони забардасти тољик, академики Академияи 
фанњои Тољикистон, шарќшиноси машњури олам ба воя мерасад.

Нависанда, Ходими шоистаи маданияти Тољикистон Њилолиён Аскар 
дар маќолаи хеш, ки бо номи «Нахустин вазир» оиди Ўѓулой Шамсиддинова 
навиштааст, чунин мегўяд:

— Шамсиддинова дар соли 1929 ба курсии вазирї нишаста, ба њалли 
масъалањои муњим машѓул мешавад. Дар республика кадрњои тиббї намера-
сиданд. Одамон барои муолиљаи худ ва фарзандонашон аз табобат танќисї 
мекашиданд. Њалли ин масъалањо бошад, аз вазир закигї ва ташаббускориро 
талаб мекард. Шамсиддинова дар иљрои вазифа мушкилињо мекашид. Баъзан 
дар пеши назари вай утоќи кории котиби якуми КМ ЊК (б) Тољикистон 
Њусейнов Мирзо Довуд Уѓлї, яъне сарвари онваќтаи љумњурї муљассам 
меша вад ва ў арз мекард:

— Охир ман на фаќат духтур нестам, балки маълумоти олї њам надорам, 
— сабаб нишон медињад Ўѓулой Шамсиддинова.

— Солњо мегузаранд, — изњор менамояд ба ў котиб Њусейнов, — давлати 
мо мустањкам мешавад, ба љои мо докторон, профессорњо менишинанд. Аммо 
њоло мо бояд барои њамон одамон роњ кушоем. Мо кашшофем!

Дар њалли тамоми мушкилињо, нишондодњои њукумати љавони Тољи-
кистон барои вазири љавон, Ўѓулой Шамсиддиноваи 22-сола роњбаладу роњ-
намои ў Њусейнов буд».

Дар ваќти Комиссари халќии тандурустии Тољикистон будани Ўѓулой 
Шамсиддинова якчанд касалхонаю табобатхонањо кушода шуданд, ба 
љумњурї аз кишварњои СССР 270 нафар духтурон омаданд. Ў дар масъалањои 

занон-тарбияи кўдакон, њифзи саломатии онњо ѓамхорї мекард ва роњњои 
њалли онро њамчун комиссари халќї меёфт. Аз рўи њуљљатњо маълум аст, 
ки Ўѓулой Шамсиддинова дар аксари масъалањои њаётан муњими он солњо 
фаъолона иштирок мекардааст. Чунончи, дар шањодатномаи КМ ЊК (б) 
Тољикистон, ки аз 13 январи соли 1930 ба унвони ў дода шуда буд, ќайд карда 
мешавад:

— Дорандаи ин шањодатнома аз тарафи КМ ХК (б) Тољикистон ба 
Ќўрѓонтеппа оиди бењтар кардани кори абрешимчигї ба мўњлати ду њафта 
фиристода мешавад».

Ё худ аз як њуљљати дигар, ки алњол дар бойгонии шахсии Уѓулой 
Шамсиддинова мањфуз аст, маълум мешавад, ки бо ќарори раёсати КИМ РСС 
Тољикистон аз 11 майи соли 1930 бо сабаби дар сафар будани раиси КИМ-и 
Тољикистон Нусратулло Махсум вазифаи раиси КИМ-и РСС Тољихистон ба 
ўњдаи Ўѓулой Шамсиддинова гузошта шудааст. Яъне аз ин бармеояд, ки ў дар 
муддати ду моњ чун аъзои КИМ-и РСС Тољикистон сарбаландона вазифаи 
масъули раиси КИМ-и Тољикистонро бурдааст. Ин њуљљат дар сањифаи 
дафтари фаъолияти Ўѓулой Шамсиддинова воќеаи таърихї аст. Ин боварии 
калони њукумати Тољикистон нисбати зани бохирад ва ташкилотчии моњир 
буд.

Ўѓулой Шамсиддинова ба съезди IV Шўрои Тољикистон, ки аз 17 то 
24 феврали соли 1931 шуда гузашта буд, вакил интихоб мешавад. Дар он 
њамчун Комиссари халќии тандурустї њисобот медињад. Аз рўи баромади 
Ўѓулой Шамсиддинова маълум мешавад, ки дар муддати кўтоњи мустаќил 
шудани Тољикистон љумњурї дар соњаи тандурустї ба комёбињои назаррас 
соњиб шудааст. Аз љумла сохта шудани касалхонаи нав дар Сталинобод, ба 
истифода додани муассисаи физиотерапевтї дар шањри Хуљанд ва рафти 
сохтмони 20 касалхонаи ноњиявї шањодат медињад.

Ўѓулой Шамсиддинова дар мансаби Комиссари халќии тандурустии 
Тољикистон наздик ду сол кор кард, аммо дар ин муддати кўтоњ ба натиљањои 
калон соњиб шуд. Дар ташаккул ва тараќќиёти тандурустии Тољикистон 
хизмати якумин сарвари соњаи тансињатї хеле калон аст. Дар солњои 
душвори 20-30-юм мањз ў барои ташкил ва ривољи муассисањои тансињатї 
сањм гузошта буд. Мо бояд имрўз хизмати чунин фидоиёни кори хайрро 
фаро мўш накунем.

Моњи майи соли 2002 Донишгоњи давлатии Хуљанд ба номи Бобољон 
Ѓафуров 70-солагии таъсисёбии худро ќайд кард. Ба ин муносибат ман асари 
калоне тањти унвони «Чароѓи ирфон»-ро дар њаљми 500 сањифа навиштам. Ва 
як боби он «Сарварони кохи фарњанг» ном дошта, дар он сањми ректорони 
онро аз М.Шарифов сар карда то имрўза Н.Ю.Салимов нишон додам. Дар 
байни њаждањ нафар сарварон ягона зане, ки ба ин донишгоњ њамчун ректор 
фаъолият бурдааст, Ўѓулой Шамсиддинова мебошанд.

Ба њуљљати бойгонї мурољиат мекунем. Нусха аз протоколи №6 маљлиси 
Бюрои Комитети Њизбии Хуљандии ПК (б) Тољикистон аз 26 феврали соли 
1934.

Шунида шуд: Дар бораи директори Институти олии педагогии шањри 
Хуљанд (Баскаков) баромад кард.

Ќарор карда шуд:
Директори Институти олии педагогии Хуљанд р.Шамсиддинова тасдиќ 

карда шавад. Аз КМ ПК (б) Тољикистон пурсида шавад, ки номзадии манзурро 
дида барояд ва аз КМ ВКП (6) талаб карда шавад, ки Шамсиддинова Ўѓулой 
ба вазифаи директори Институти олии педагогии шањри Хуљанд тасдиќ 
карда шавад.

Нусха ба асл мувофиќ: Мудири корњои Комитети шањрии ПК (б) Тољи-
кистон — Тонкин».

Њамин тавр аз моњи феврали соли 1934 фаъолияти дусолаи Ўѓулой 
Шамсиддинова њамчун ректори Институти педагогї оѓоз ёфт. Дар ин муддат 
бо ташаббуси ин зани кордону ташкилотчї дар институт барои таълим 
якчанд лабораторияњо, китобхона, хобгоњ барои донишљўён, њуљрањо ба-
рои муаллимон, њамчунин участкаи замин дар дењаи Овчї-Ќалъача барои 
хољагии ёрирасон људо намуд. Муваффаќияти аз њама назарраси донишкада 
дар ин ваќт ин пурракунии њайати муаллимон аз њисоби ќувваи илмї-
педагогї буд. Чунончи бо имзои ректор У.Шамсиддинова аз 15 марти соли 
1934 Александр Маркович Белениский ба кор ќабул карда шуд. Вай аз фанни 
таърихи адабиёти тољик таълим медод. Минбаъд ў ба яке аз олимони маъруфи 
шўравї, то ба дараљаи доктори илми таърих ва ходими хизматнишондодаи 
илми Тољикистон расид.

Дар давраи роњбарии Ўѓулой Шамсиддинова институт ба якчанд 
комёбињои назаррас соњиб шуд: Якум, дар соли хониши 1934-1935 Институти 
педагогии олї ба дуюмин Институти педагогии давлатии тољик табдил дода 
шуд. Дуюм, дар хамин соли хониши шўъбаи шабонаи донишкада ташкил 
карда шуд, ки он то соли 1946 амал кард. Сеюм, бо маќсади ба мактаби олї 
љалб намудани коргару дењќон дар институт факултаи нав — факултаи коргарї 
(рабочий) кушода шуд, ки дар он 200 нафар тањсил мекарданд. Чорум, дар 
тўли се соли арзи вуљуд доштани Институт теъдоди муаллимон аз 9 нафари 
соли 1932 то ба 34 нафари соли 1934 расид, ки аз онњо 3 нафар профессор, 16 
нафар дотсент ва 15 нафарашон ассистент буданд. Тамоюли хуби зиёдшавии 
шумораи муаллимони тољик рўз аз рўз суръат мегирифт. Панљум, аз соли 
тахсили 1934-1935 сар карда, нахустин лабораторияњои физикї-астрономї, 
химиявї, утоќњои таълимии ботаникї, зоология, геология, осорхонаи 
зоологй, устохонањои механикї ва дуредгарї бино шуданд. Барои Ўѓулой 
Шамсиддинова боиси ифтихор буд, ки дар институт бо як зумра омўзгорони 
номї, мисли Б.М.Комаров, А.В.Бурсев, Н.Ф.Просенко, Ф.Абдуллозода, 
П.А. Ма ленко, С.Н.Фадеев, А.В.Ховренко, М.Тупиков, А.А.Дибров, В.С. 
Шар даков, М.Ф.Коновалова, Б.И.Виноградов ва дигарон пањлў ба пањлў 
истода кор кардааст. Дар дафтари хотиравии Ўѓулой Шамсиддинова оиди 
сол њои кор дар институт оварда мешавад: «Дар шўњрат ёфтани ягона мактаби 
олии онваќтаи Хуљанд њиссаи омўзгорон хеле калон аст. Мутахассиси љавон 
Файзул ло Абдуллозода чун донандаи забони русї дар институт вазифаи тар-

љумони лексияњои муаллимони русзабони донишгоњ ва тарѓиби маводњои 
рўз номаи «Пролетари Хуљанд»-ро адо мекард».

Барои мо, муаррихон маълумотњои оиди њайати профессорон-омўз-
горони институт овардаи Ўѓулой Шамсиддинова љолиби диќќат аст. Вай дар 
њисоботи хеш менависад: «Аз 34 нафар омўзгорони институт 17 нафарашон 
аз шањри Хуљанд буда, боќимонда аз дигар шањрњои мамлакат омадаанд. Аз 
рўи њайати миллї бошад, аз 34 нафар 18 нафарашон аврупой, 10 нафарашон 
тољикон, 2 нафар тотор ва 4 нафари боќимонда намояндагони миллатњои 
гуногунанд».

Ўѓулой Шамсиддинова бо номи омўзгор-муаллим фахр мекард. Ин 
зан гарчанде ки аз соли 1936 фаъолияти хешро дар корњои њизбї-љамъиятї 
давом дода бошад њам, аммо алоќаи хешро бо институти педагогї-имрўза 
Донишгоњи давлатии Хуљанд наканд. Мањз бо ташаббуси ў дар донишкада 
Шўрои занон ташкил карда шуд.

Як лањзаи таърихиро, ки ман иштирокчии онрўза будам ин љо овар-
даниам. Соли 1982 Институти педагогии Ленинобод (имрўза ДДХ) 50 сола 
шуд. Ба ин муносибат слёти занону духтарони донишкада баргузор гардид. 
Дар љамъомади онрўза Ўѓулой Шамсиддинова ба минбар мебарояд. Ањли 
толор аз љой бархоста, бомуњаббат ду-се даќиќа ба шарафи дуюмин ректори 
донишгоњ ва якумин ректорзани тољик кафкўбињо намуданд. Ў чанд суханњои 
самимии худро баён намуд:

Ман фахр мекунам, ки ба ин коллективи шўњратманд солњои 30-юм 
сарварї намуда будам ва минбаъд алоќаи худро накандам. Ин даргоњи 
муќаддас дар давоми 50 соли мављудияташ зиёда аз 26 њазор мутахассисони 
баландихтисосро тайёр намуд. Дар байни онњо занон низ бисёранд. Аз ин 
донишкада олимањо-мисли њамноми тан Ўѓулой Ањмадова, Ќумрї Тоњирова, 
Отуной Дадобоева, роњбарони њизбию давлатї мисли Ибодат Рањимова, 
Офият Рањимова, Тољинисо Осимова, рассоми халќї Зулфия Бањриддинова 
ва дигарон тарбия гирифтаанд. Ман мефахрам, ки касби пурифтихори олам 
омўзгориро дар ваќташ интихоб кардаам. Ва имрўз донишкадаи шумоён мањз 
муаллимонро тайёр мекунад. Дар олам њељ касбе монанди муаллимї баланд 
нест. Муаллимї касбест, ки одамро тарбия мекунад. Коре, ки бе муаллим, бе 
устод мешавад, вай мустањкам нест. Аз ин чост муаллим ба инсон маърифат 
мебахшад, ўро бо роњи рост њидоят мекунад. Муаллим чароѓи дониш аст ва 
њидояткунандаи роњи нек аст. Касе ки аз панди муаллим бањравар шаваду 
аз рўи он амал кунад, роњаш равшан аст. Моро аз хурдї дар мазмуни њамин 
шеър тарбият кардаанд:

Њар ки бе устод кард оѓози кор,
Кору бори ў надорад эътибор.
Домани устод гиру шод шав,
Муддате хизмат куну устод шав.

Омўзгор, муаллим, устод — ин се калима дар сањифањои китобу маљал-
лањо, дар байни мардум, дар маљлису љамъомадњо, дар сўњбатњои хоса бисёр 

такрор мешаванд. Ин се калима бештар ба Ўѓулой Шамсиддинова тааллуќ 
дошт. Њамсоягон, воќеан дар кўчаи себзори Хуљанд њама ўро муаллима 
мегуфтанд, омўзгорони калонсоли Донишгоњи давлатии Хуљанд агар ба 
он кас рў ба рў оянд, њамоно Устод гўён мурољиат мекарданд. Ўѓулой 
Шамсиддинова худро бо ифтихор ман омўзгорам гуфта, муаррифї менамуд. 
Ў хуб мефањмид ва медонист, ки зимни ин касб чї машаќќатњои зиёде, 
бедорхобињо ва ќуввањои нури чашм дар ваќти хондану навиштан мерафт. 
Вай медид, ки духтараш Нодирахон, ки аз соли 1956 њамчун омўзгор кор 
мекунад, аз субњи содиќ то шом дар мактаб ба тарбияи хонандагон машѓул 
аст. Вай аз духтараш мањз серталабиро нисбати касби муаллимї раво медид.

Дар хусуси гуфтањои модар оиди касби муаллимї, насињатњои вай, 
духтари Ўѓулой Шамсиддинова, муаллима Нодирахон Мирзохонова чунин 
наќл намуд:

— Модарам, ки аз аввалин муаллимањои давраи шўравї дар Хуљанд 
буданд, њамеша аз ман хоњиш мекарданд, ки аввалан касби худро дўст дорам 
ва сониян сидќан хизмат кунам. Ў маро мегуфт, ки тамоми ќувваю дониш, 
мањорату истеъдоди педагогї, гармии дилу мењри инсонии худро ба тарбияи 
фарзандони мардум сарф намоям. Зеро ки халќ азизтарин дороии худ — 
фарзандонашро бо дили пур ба ихтиёри муаллим месупорад, бовар дорад, ки 
муаллиму мактаб ба ў на танњо дониши зарурї, балки тарбияи хуб медињад. 
Шумоён фаромўш накунед, ки бањри халќ муаллим, аз шахсони бовариноки 
љомеа аст. Шумоён пеш аз њама дар њама чиз — њам гуфтору њам либос, њам 
одобу њам рафтор намуна бошед. Дониш ва мањорати касбиро њамеша такмил 
дињед, одоби хушу дониши фаровон, маданияти либоспушию хонадорї ва 
гуфтори љозибу донишмандонаи муаллим мењру таваљљуњи хонандагонро 
ба ў меафзоёнад. Яъне бурди кори вай ба заковату фаросати худи муаллим 
вобаста аст.

Ўѓулой Шамсиддинова гарчанде ки аз соли 1959 ба нафаќа баромада 
бошад њам, аммо то дами охирин дар байни љавонон, занон ва соњибхоназанон 
корњои тарбиявї мебурд.

Барои хизматњои шоёнаш дар назди халќу Ватан Ўѓулой Шамсиддинова 
бо якчанд мукофотњои давлат сарфароз шудааст. Бо ќарори комиљроияи 
Шўрои депутатњои халќии шањри Ленинобод аз 1 ноябри соли 1977 Ўѓулой 
Шамсиддинова бо унвони ифтихории Шањрванди фахрии шањри Ленинобод 
(имрўза Хуљанд) сарфароз карда шуд. Барои хизматњои калонаш дар назди 
љомеа ва махсусан нашъунамои Хуљанд бо ин ном ќадр шудааст. Хуљанд 
барои Ўѓулой Шамсиддинова шањри дустї, шањри бостонї, шањре, ки 
адибону олимон ва сайёњони олам «Арўси дунё», «Тирози љањон» номиданд, 
буд. Вай аз он ифтихор дошт, ки дар шањри Хуљанд солњои дароз кор ва 
зиндагї кард. Ва шањри азизаш ўро бо номи баланди шањрванди фахрї 
ќадршиносї кардааст.

Ўѓулой Шамсиддинова моњи январи соли 1990 дар синни 83-солагї вафот 
кард. Дар таъзияномае, ки бо имзои роњбарони шањру вилояти Ленинобод 
баромада буд, гуфта мешуд: «...Ўѓулой Шамсиддинова дар солњои барои 
љумњурї душвори 1929-1931 яке аз аввалин комиссарњои халќии тандурустии 

Тољикистон буд. Солњои 1934-1935 дар айни барпошавии Донишкадаи 
давлатии омўзгории ба номи С.М.Киров директори он буд. Минбаъд дар 
муддати 20 сол то ба нафаќа баромаданаш дар корњои роњбарикунандаи 
њизбї буд. То рўзњои охирини умри худ дар њаёти љамъиятии маркази вилоят 
фаъолона ширкат мекард. Хотираи дурахшони Шањрванди фахрии шањри 
Хуљанд, мураббии њаќиќї Ўѓулой Шамсиддинова, њамеша дар дили онњое, 
ки ўро медонистанд, боќї мемонад».

Бо ќарори Шўрои депутатњои халќии шањри Хуљанд аз 9 сентябри соли 
1991 №521 барои абадї гардонидани хотираи неки Ўѓулой Шамсиддинова 
кўчае, ки шодравон зиндагї мекард, яъне кўчаи ба номи И.СПавлов ба кўчаи 
Ўѓулой Шамсиддинова гузошта шуд.

Инак моњи марти соли 2003 бо ќарори раиси вилояти Суѓд Ќ.Р.Ќосимов 
бахшида ба 95 солагии тавлиди шарифи Ўѓулой Шамсиддинова ёдбуди неки 
ў таљлил мегардад. Ин ќадршиносї дар раванди худшиносии љомеа сањми 
калон хоњад гузошт. Зеро бузургони мо гуфтаанд: «Гузаштаро бояд танњо бо 
некї ёд кард».

РОЊБАРИ КОРДОН ВА ЉАСУР 
Бахшида ба 80-солагии зодрўзи Т. Ўлљабоев

Аз ў љуз бузургиву оњистагї,
Хирадмандиву шарму шоистагї.

Ин байти шоири тавонои мо Њаким Абулќосим Фирдавсї ба ононе дахл 
дорад, ки ба нерўи аќл љилои тоза дода, тавассути хирад ва хоксорї дар байни 
мардум маќоми баланд ва доимї ба даст овардаанд. Љавњари оини онон мењнат 
бањри халќ, аз худ бинои некї монданашон мебошад. Яке аз чунин ањли хирад, 
роњбари оќилу доно ва сарвари њамазеб Турсунбой Ўлљабоев буданд. Ишон 
аз зумраи он роњбароне буданд, ки масъалаи мушкилтаринро дар муддати 
кўтоњ њал карда метавонистанд. Шахсе буданд, ки ба мутахассисону одамони 
боистеъдод ѓамхор ва онњоро мувофиќи мањорату кордониашон вазифа 
медоданд. Турсунбой Ўлљабоев истеъдоди фитрї, заковату дониш ва њунари 
давлатдорию сиёсатмадорї ва раиятпарварї доштанд. Агар ин шахсияти 
таърих имрўз дар ќайди њаёт мебуданд, ба 80 мерасиданд. Ва месазад, ки 
чунин одамони наљибро њамеша самимона ситоиш кунем. Ситоиши чунин 
одамони равшанзамиру нексиришт вољиб аст, чунон ки њамон Фирдавсии 
ширинсухан гуфтаанд:

Касе, к-аш ситоиш наёяд ба кор,
Ту ўро ба гетї ба мардум мадор!

Турсунбой Ўлљабоев зодаи вилояти Ленинобод буда, давраи бачагию 
наврасиашон асосан дар дењаи Оќтеппаи ноњияи Нову дењаи Ёваи ноњияи 
Хуљанд гузаштааст. Хеле барваќт худро дар кори ташкилотчигї нишон 
доданд ва аз ин лињоз аз бистсолагї сарвари комсомолони ноњияи Нов, 
сипас комсомолони вилояти Ленинобод ва љумњуриро ба ўњда гирифтанд. 

Минбаъд аз соли 1949 баъди хатми Мактаби Олии Њизбии назди КМ 
ВКП(б) фаъолияташонро дар маќомоти котиби Комитети њизбии вилояти 
Сталинобод, котиби якуми обкоми Кўлоб, котиби якуми обкоми Ленинобод 
давом доданд. Мањз дар њамин даврањо он кас худро њамчун сарвари кордон 
нишон доданд ва ин буд, ки солњои 1955-1956 раиси Совети Вазирони РСС 
Тољикистон ва солњои 1956-1961 ба њайси котиби якуми КМ ПК Тољикистон, 
њамчун сарвари тамоми љумњурї кор карданд.

Таърих гувоњ аст, ки дар давраи роњбарии Турсунбой Ўлљабоев њамчун 
сардори Њукумат ва сипас котиби якуми КМ ЊК чандин корхонаи бузурги 
саноатї, биноњои калони маъмурї сохта шуд ва љумњурї дар соњаи фарњангї 
њам комёбињои назаррас ба даст овард. Сохтмони ГЭС-њои Ќайроќќум, 
Сарбанд, Шаршара, ба наќша гирифтани ГЭС-и Норак, заводи алюминии 
Регар ва кимёвии Ёвон, комбинати маъдани Анзоб, сохтмони биноњои 
чойхонаи «Роњат»-и Душанбе, вокзали роњи оњани Душанбе аэропорти 
Душанбе, мењмонхонаи «Душанбе», Институти хољагии ќишлоќ, комплекси 
беморхонаи Ќароболо, театри ба номи Лоњутї, театри ба номи Камоли 
Хуљандї, ќасри Президент — собиќ бинои Секаи Тољикистон ба номи Тур-
сунбой Ўлљабоев алоќаманд аст. Њиссаи эшон дар сохтмони комбинати 
ќолинбофии Ќайроќќум, Ќасри маданияти колхози ба номи С.Ўрунхољаев, 
бозори овозадори «Панљшанбе»-и Хуљанд калон аст.

Рўзгор нишон дод, ки Турсунбой Ўлљабоев дорои сифатњои ибратбахш 
буданду бо мањорати ташкилотчигї ва камоли љасорату нотарсї фарќ 
доштанд, масъалањои мушкилтаринро дар муддати кўтоњ њал карда метаво-
нистанд. Ваъда намедоданд, иборањои «дида мебароем», «ман бо фалонї 
маслињат кунам» барояшон бегона буд. Инсони боистеъдод ва болаёќатро 
зуд мешинохтанд. Меъёри бањояшон истеъдод ва коршиносии инсон буд. 
Вазъиятро хуб дарк мекарданд, дар њалли мушкилот љасур буданд. Аз љасо-
рати он кас атрофиён ибрат мегирифтанд. Аммо љасорат, кордонї, серталабии 
эшон на ба њама мефорид.

Солњои 1950-1960 Т.Ўлљабоев ончунон дар байни котибони якуми Секаи 
љумњурињои онваќтаи СССР машњур шуданд, ки ин ба нафсонияти баъзе 
шахсон расид. Боре дар яке аз зиёфатњои дар Кремл барпо шуда Н.С.Хрушёв 
баъди суханронии ширини бомантиќу кўтоњ, вале пурмазуни Турсунбой 
Ўлљабоев ба ваљд омада, аз хурсандї он касро ба оѓўш кашиданд, бўсиданду 
бо фахр ба њозирон гуфтанд: «бинед, аз Тољикистони хурд чунин сарвари 
фозилу доно баромадааст, офарин Турсунбой!»

Минбаъд Н.С.Хрушев ба Турсунбой Ўлљабоев бо як эњтиром нигоњ 
мекарданд, њамроњи худ ба сафарњои Њиндустон, Индонезия, ИМА ва дигар 
кишварњо бурданд. Аз ин сафарњо Т.Ўлљабоев на танњо бо як љањон таассурот, 
балки бо обрўи калон бармегаштанд. Дар штати калонтарини Амрико — 
Техас эшонро шањрванди фахрї интихоб намуданд. Ваќто ки соли 1960 ба 
мамлакати сернуфузи мусулмонии Индонезия мераванд, диќќати њамагон ва 
шахсан президенти он Ањмад Сукарно чун мусулмон ба Т.Ўлљабоев бештар 
мешавад. Он ваќт овоза пањн гардид, ки Т.Ўлљабоевро котиби КМ КПСС 
интихоб мекунанд. Афсўс, Иван Григоревич Ковал барин баъзе нохалафон 

ба сари эшон борони кинаю њасуд ва бўњтон рехтанд. Ба ќавле, љасорат ва 
кордонї боиси ѓаши њасудон шуд.

Хусумати И.Г.Ковали сияњдил дар он, ки чанде пеш аз пленуми 
њафтуми «таърихї»-и апрелии соли 1961-уми КМ ПК Тољикистон Маскав ба 
љои котиби дуюми КМ ПК Тољикистон П.С.Обносов ўро фиристоданї буд. 
Њамин ваќт аз зани аввали Ковал, ки бо ду кўдакаш дар Молдова мезист, 
ба унвони КМ ПК Тољикистон, шахсан ба номи Т.Ўлљабоев номаи шикоятї 
мерасад. Ў бо пешхизмати зебое хонадор шудаю фарзанд ёфта, аз њоли онњо 
хабар намегирифтааст. Т.Ўлљабоев, ки шахси пок ва ба ќадри одамони пок 
мерасидагї буданд, номзадии И.Г.Ковалро рад карданд. Дар он замонњо 
амри болоро иљро накардан баробари марг буд. Баъди ин Ковал бо комиссияи 
«махсус»-и худ ба Тољикистон омада, изофанависии пахтаро тафтиш кард 
ва бо њамин тўњмати хушку холиро ба номи неки Т.Ўлљабоев ва Назаршо 
Додхудоев — Раиси Совети Вазирони РСС Тољикистон ва Пётр Степанович 
Обносов часпонид. Онњоро аз вазифа ва аъзогии њизб хориљ намуданд.

Имрўз бо гузашти замон таърих ба он ќарорњои ноодилонаи пленуми 
њафтуми «таърихї»-и КМ ПК Тољикистон бањои њаќ дода истодааст. Аз рўи 
наќли Низорамоњ Зарифова дар он пленум демократияи њизбї ва адолати 
њизбї сахт вайрон шуд. Дар њаќќи Т.Ўлљабоев љабр карданд.

Чанде пеш Ќањрамони Мењнати Сотсиалистї Энаљон Бойматова гуф-
танд, ки «хайрият, номи неки фарзанди асил Турсунбой Ўлљабоев барќарор 
шуд. Ман, ки иштирокчии он пленум будам, моњияти тўњматро дар њамон 
ваќт фањмидам ва ба чунин хулоса омадам, ки аз як миллион дўст, илољ даст 
дињад, як душман монанди Ковал ѓолиб меомадаст...»

Турсунбой Ўлљабоев баъди аз вазифаи баланд сабукдўш гардидан 
директори совхози Чўбеки ноњияњои Москваю Ѓарм шуданд. Аз солњои 70-
ум сар карда, то охирин рўзи њаёташон директории совхози «Съезди ХIV 
КПСС» ноњияи Куйбишев буданд. Дар кадом хољагие кор карда бошанд, 
онро пеш мебурданд ва аз дили мардуми он љой гирифтанд.

Падари ман, ки аз маорифчиёни кўњансоли љумњурї буданд, бо Турсун-
бой Ўлљабоев муносибати хуби дўстона доштанд. Як некии Турсунбой 
Ўлљабоевро нисбати хонадони мо падарам њељ гоњ аз хотир намебароварданд 
ва ба мо, фарзандон, онро пайваста ёдрас мекарданд. Соли 1951 он кас котиби 
обкоми Кўлоб ва сипас Ленинобод мешаванд. Калиди њавлии Душанбегии 
худро ба бародарам Абдуллољон Ѓаффоров месупоранд, ки зану шавњар 
донишљўёни Университети давлатии Тољикистон буданд. Ду сол онњо дар 
њавлиашон истиќомат мекунанд. Магар ин некиро фаромўш кардан мумкин 
аст? Њаргиз!

Соли 1976 ман њамроњи падарам барои дидорбинии Турсунбой Ўлљабоев 
ба ноњияи Куйбишев рафтем. Он кас аз ин вохўрии ѓайричашмдошт хеле 
хурсанд шуданд ва кўдаквор завќ мекарданд. Њар замон «оббо домуллое, як 
коре кардед, ки сарам ба осмон расид» мегуфтанд. Сўњбат хеле тўл кашид, 
лањзањои аљоибу сафарњои хориљиро бо Н.С.Хрушёв наќл намуданд. Аз 
љумла ќиссаи тўњмати ба сарашон омадаро бо як љиддият муфассал наќл 
карда гуфтанд:

— Маро ваќте ки аз вазифаи котиби аввали Сека озод карданд ва аз 
њизб бароварданд, ин ќадар озурда нашуда будам. Зеро гуноњ надоштам ва 
парвое њам надорам, ки аз вазифа рафтам. Мансаб меросї нест ва халќ як 
рўз мўйро аз хамир људо мекунад. Аммо маро як кирдори роњбарон озурда 
кард. Гуфтам, ки њар неку баде, ки ба вуљуд омад, аз ман буд, лекин падарам 
чї гуноњ доштанд. Охир, рањматии падарам тамоми умр боѓбонї мекарданд, 
чўлро обод намуданд. Аммо зиёда аз 400 нафар коммунистони ба таъзияи 
падарам омадаро бо амри роњбарон муњокима карда, ба њамаашон љазо 
додан аз рўи адолат набуд. Аљиб, њамдардї баён куну љазо бин. Ин ноодамї 
дар ягон олам нашудааст. Табиби њозиќ Зикрулло Хољаев, профессор Њамид 
Мансуров, ректори Университет академик Солењ Раљабов, ректори Институти 
педагогї Ориф Шукуров ва чанде дигарон барои њамдардї омада, ба балои 
азим монданд.

Дар њаќиќат И.Г.Ковал аз вафоти падари Турсунбой Ўлљабоев хуб 
истифода бурда, бори дигар ќасд гирифтанд. Интиќом ситодан хулќи Ковал 
буд. Дар маљлиси Бюрои КМ ПК Тољикистон аз љабрдидагон такрор ба 
такрор пурсидаанд, ки чаро дасти дуо бардошта омин гуфтед? Тоќати Солењ 
Раљабов тоќ шуда, ба Љаббор Расулов гуфтаанд, ки «агар шумо муред, ба 
фотењаатон намеравам, шуд-мї?»

Аз рўи наќли њамсари Турсунбой Ўлљабоев — Шамсия Ўлљабоева, эшон 
љабри нисбати иштирокчиёни таъзия зуњурёфтаро то дами марг фаромўш 
накардаанд. Ваќте ки модарашон аз олам мегузаранд, њатто ба хешу таборон 
ва дўстон хабар надодаанд. Турсунбой Ўлљабоев њељ намехостанд, ки марги 
модар њам ба сари дўстон мусибат оварад.

Турсунбой Ўлљабоевро имрўз њамагон бо некї ёд мекунанд. Таърих чун 
њакам нишон дод, ки эшон гуноње надоштанд. Танњо њаќиќатљў, њаќбин ва 
ростќавл буданд.

Имрўзњо мо љашни мубораки 80-солагии зодрўзи шодравонро ќайд 
намуда мегўем, ки Турсунбой Ўлљабоев танњо бањри халќ, ободонии кишвар 
хизмат карду бас. Ва шояд аз турбати хеш ба мо мурољиат карда мегуфта 
бошанд:

Мо умр фано додем, то зинда шумо бошед,
Дар хоки мазори мо доим ба дуо бошед.
Чун шамъи вуљуди мо ќурбони шумо гардад,
Равшангари шамъи мо шояд, ки шумо бошед.

Ў САРВАРИ ЧАшМИКОРДОН БУД
Душанбе — пойтахти давлати мо маркази хирад, фарњанг ва маънавиёти 

олї гардидааст. Падару бобоёни мо њанўз миёни солњои 20-уми ќарни ЉЉ 
ин мавзеъро ба пойтахти Љумњурии Мухтори Тољикистон табдил дода, ба 
мо шањри зебоеро мерос гузоштанд, ки симои такрорнашаванда, биноњои 
мўњташам ва кўчаю хиёбонњои сарсабз, корхонаю муассисањои бисёри 
илмї ва фарњангї дорад. Зањмат ва кўшишу ѓайрати падарону бобоёнамон 

дар њар бино, иншоот ва кўчаю хиёбонњои пойтахтамон инъикос ёфтаанд. 
Ин ободии пойтахт ба шарофати роњбарону арбобони давлатию сиёсї ва 
шахсиятњои маъруфи он ба даст омадааст. Президенти Тољикистон Э.Ш. 
Рањмонов 14 феврали соли 1998 њини вохўрї ба ахли љамоати шањри Душанбе 
гуфта буд: «Ба ин шањраки хурду назарногир, ки њатто номаш дар харитаи 
дунё сабт нашуда буд, аз чањор самти пойтахт арбобони илму санъат, шоиру 
нависандагон, ходимони давлатию сиёсї, шањрсозону меъморон, хуллас, 
фарзандони бедордили модари тољик ва дигар миллатњо гирд омаданд».

Яке аз он ходимони сиёсию давлатї, шахсе, ки дар сохтмонњою ободии 
Душанбе бевосита иштирок кардааст, раиси комиљроияи Шўрои шањ ри 
Сталинобод дар солњои 1933-1937 Абдукарим Розиќов буд. Дар «Энсикло-
педияи советии тољик» љилди 6, дар сањифаи 388-уми он дар бораи А.Розиќов 
чунин омадааст: «Розиќов Абдукарим (1898, дењаи Ќистаќўзи райони Хуљанд 
(имрўза Б.Ѓафуров — У.Ѓ.) — 1937), иштирокчии фаъоли барпо ва мустањкам 
кардани Њокимияти Советї дар Тољикистон, ходими давлатї ва партиявии 
советї. Аъзои Партияи коммунистї аз соли 1918. Аз оилаи дењќон. Фаъолияти 
мењнатиаш аз соли 1917 дар шањри Хуљанд сар шудааст. Аз аввалин. 
командирони отряди ихтиёриён дар Ќистаќўз. Соли 1920 курси 6-моњаи 
командиртайёркунии ш.Хуљандро хатм карда, аз ањолии мењнаткаши мањаллї 
отряди ихтиёриён ташкил намуда, бар зидди босмачиён мубориза бурд ва 
дар торумори дастаи Лањад Махсум њисса гузошт. Солњои 1923-1925 раиси 
Комиљроияи Ќистаќўз (ташаббускори аввалин њашар, ободонї ва сохтмони 
биноњои љамъиятї дар Ќистаќўз), солњои 1926-1931 дар корњои роњбарї дар 
шањру районњои шимолии Тољикистон (Конибодом, Ашт, Хуљанд ва ѓайра), 
соли 1932 раиси «Совхозтрест»-и РСС Тољикистон, солњои 1933-1937 раиси 
Комитети иљроияи шањри Душанбе. Депутати КИМ-и СССР, аъзои КМ ПК 
(б) Тољикистон, аъзои бюрои Комитети партиявии шањри Душанбе ва аъзои 
Президиуми КИМ-и РСС Тољикистон интихоб шуда буд».

Аз ин маълумотномаи мухтасари дар «ЭСТ» чопшуда маълум мегардад, 
ки Абдукарим Розиќов дар умри камтар аз чил соли худ бањри рушду камоли 
Тољикистони навин ва, алалхусус, дар чор соли њаёти охирини худ њамчун 
раиси комиљроияи пойтахти љумњуриамон барои равнаќи он корњои зиёдеро 
анљом додааст. Дар куљое, ки кор карда бошад, ўро мардум бо некї ба забон 
мегирифтанд. Чанд сол пеш ман мењмони Љамоати Ашти ноњияи Ашт шуда 
будам. Яке аз шахсони кўњансолтарини дења Саримсоќов Њомидљон (љояш 
љаннат бод) бо як муњаббат дар бораи Абдукарим Розиќов наќл намуданд. 
Шукри бепоён, ќи њамаи наќлњояшонро ба дафтар сабт карда будам. Аз 
љумла гуфта буданд: «Абдукарим Розиќов яке аз аввалин сарварони ноњияи 
навташкили Ашт буданд. Ташкили нахустин колхозњо ва муассисањои 
фарњангї ва саноатї бо номи он кас вобаста буд. Ман хуб дар хотир дорам, 
ки набудани роњи хуби автомобилгард боиси инкишоф наёфтани саноати 
мањаллї буд. Мањз бо ташаббуси Розиќов ва дигар роњбарони онваќта хати 
роњи оњан пайваст кардани њудуди корхонаи кони намаки Ќамишќўрѓон ба 
наќша гирифта шуда буд. Мутаассифона, роњи оњани Тошканд — Конибодом, 

ки бо ќарори Њукумати СССР сохта мешуд, нотамом монд. Ва он наќша њам 
амалї нашуд».

Ваќте ки Абдукарим Розиќовро ба вазифаи масъули раиси «Совхоз-
трест»-и Тољикистон таъин мекунанд, ў ташкилотчї ва чашми кордон 
будани хешро нишон дод. Дар муддати беш аз як соли сарвариаш вай 
сиёсати коллективонии хољагии ќишлоќро ба амал татбиќ карда, дар айни 
замон ба сохтмони совхозњо диќќати зиёд дод. Дар ибтидои соли 1932 ќариб 
20 совхози нав ташкил карда шуд. Майдони кишти ќаламрави совхозњо то 
33400 гектар зиёд шуд. Моњи августи соли 1932 раиси «Совхозтрест» дар 
назди Њукумати Тољикистон масъалаи минбаъд тараќќиёти кори совхозњои 
љумњурї ва махсусан пахтакориро бо далелњои тозаву мушаххас мегузорад. 
Дере нагузашта Шўрои Комиссарони халќи РСС Тољикистон «Дар бораи 
вазъи совхозњои пахтакор» аз 16 сентябри соли 1932 ќарор ќабул мекунад. 
Зимни ин ќарор барои инкишофи корњои обёрии совхозњо 3 миллиону 300 
њазор сўм пул људо карда шуд.

Мањорати ташкилотчї ва кордонии Абдукарим Розиќовро ба назар 
гирифта, соли 1933 ўро ба вазифаи нињоят масъул — раиси комиљроияи шањри 
Сталинобод интихоб менамоянд. Ў њангоми дар ин вазифа будан дар сохтмони 
корхонањои саноатї, биноњои маъмурї ва фарњангї, кабудизору дарахтзор 
кардани шањр ва бунёд намудани боѓњою хиёбонњо фаъолона иштирок 
мекард. Шодравон, падарам Абдуѓаффор Њасанов, ки аз дўстони наздики 
А.Розиќов буданд, 7 октябри соли 1964 тавассути рўзномаи «Тољикистони 
советї» (имрўза «Љумњурият») маќолае тањти унвони «Фарзанди содиќи 
халќ» менависанд: «Ваќте ки шумо дар кўчањои зебо, мафтункунандаи шањри 
Душанбе сайр мекунед, биноњои бошукўњ, дарахтњои сояафкану хиёбонњои 
дилпазири онро мебинеду аз тамошояш сер намешавед, албатта, ба онњое, 
ки дар гузоштани пойдеворњои хонањо, боѓњои аввалин сањм гузоштаанд, 
тањсин мехонед.

Яке аз њамин гуна шахсоне, ки дар сохтмонњои Душанбе-Сталинободи 
онваќта бевосита иштирок кардааст, раиси собиќи кумитаи иљроияи Совети 
депутатњои шањри Сталинобод Абдукарим Розиќов буд. Ман шоњиди он 
будам, ки дарахтони навнињоли сояафканро бо аэропланњо аз Москва оварда 
буданд...»

Чор-панљ соли давраи раиси шахри Сталинобод (1933-1937) будани 
Абдукарим Розиќовро метавон марњилаи сохтмони корхонањои саноатии 
пойтахт номид. Омили пешравии саноат пеш аз њама ба ќувваи барќ 
вобастагї дошт. Мањз дар њамин солњо истгоњи барќии дизелї — иќтидораш 
1500 кВт ва истгоњи барќии обии Варзоби Боло иќтидораш 7500 кВт ба кор 
даромад. Ба шарофати истгоњњои барќї заводи таъмири механикии ба номи 
Г.К. Орљоникидзе (нахустин корхонаи саноати металкоркунии Тољикистон), 
фабрикаи дўзандагї, аввалин сехњои заводи чарм, комбинати гўшт, завод њои 
таъмири механикї, нон, вино ба кор андохта шуд. Яке аз воќеањои фарањ-
бахши фарњангї ин давр соли 1934 ба кор андохта шудани комбинати полиг-
рафии шањри Сталинобод мебошад. Дар њамаи ин муваффаќиятњо сањми 
Абдукарим Розиќов њамчун сарвари шањр хеле калон аст.

Мутаассифона, вабои соли 1937, яъне њамчун «душманони халќ», «мил-
латчиёни буржуазї», «унсурони зиддиинќилоб» таъќиб шудани њазорон-
њазор коркунони њизбї-давлатї ба Тољикистон низ омад. 10 сентябри 
соли 1937 дар рўзномаи «Правда» маќолаи мухбири он дар Тољикистон 
В.Верховский бо номи «Душманони халќи тољик» мебарояд. Дар он гуфта 
мешуд, ки «миллатчиёни буржуазї дар Тољикистон дар паноњи раиси Совети 
Комиссарони халќи республика Абдулло Рањимбоев ва дигарон худсарї 
мекунанд». Ин маќола боиси он гардид, ки садњо нафар одамони бегуноњ ва 
аз љумла раиси комиљроияи шањри Сталинобод А.Розиќов ба њабс гирифта, 
сипас ба ќатл расонида шуд. Дере нагузашта рўзномаи «Тољикистони сурх» аз 
28 сентябри соли 1937 маќолаи калонњаљмро бо номи «Ба решаи розиќовчигї 
оташ мезанем», чоп намуд. Маќола пур аз далелњои туњматангезона буд. 
Гузаштагони Розиќовро соњиби корхонаи майдаи саноатї — љувозхона 
номида, чун дастнишондоди империализми байналхалќї муаррифї кар-
данд.

Бо њамин бўњтонњо соли 1937 фарзанди содиќи халќу Ватан, яке аз 
ободкунандагони шањри Душанбе, раиси комиљроияи он, аъзои КИМ-
и СССР ва Президиуми КИМ-и Тољикистон Абдукарим Розиќов ба ќатл 
расонда мешавад. Дар њуљљатњое, ки алњол нусхаи он дар бойгонии шахсии 
ман мањфуз аст, навишта шудааст, ки Розиќов Абдукарим њамчун душмани 
халќ бо ќарори махсуси НКВД-и РСС Тољикистон мањкум карда шудааст. 
Ин њама тўњмат буд. Шукр, ки њаќиќат ѓалаба карду номи неки Абдукарим 
Розиќов барќарор шуд. 16 январи соли 1989 Ќарори раёсати Шўрои Олии 
ИЉШС «Оиди барќароркунии њуќуќњои вайроншудаи мањкумшудагони 
репрессияњои солњои 30-40 ва ибтидои солњои 50-ум» бароварда шуд. Дар 
асоси ин ќарор њазорон фарзандони арзандаи халќ, аз љумла фарзанди 
покзамири тољик Абдукарим Розиќов, ки дар ќалби худ умеди ночизеро оиди 
барќарор кардани номи нек доштанд, сафед шуданд. Пеш аз ќатл А.Розиќов 
ба њамсараш гуфтааст, ки ягона фарзандамон — Пўлодљони чормоњаро бо 
номи нек ба воя расон. Рўзе њаќиќат ѓалаба мекунад, он ваќт доѓи мо шуста 
хоњад шуд.

Њамин тавр шуд. Номи неки Абдукарим Розиќов чун шахси бегуноњ. 
барќарор шуд. Вай орзу дошт, ки пойтахти Тољикистон — Душанберо ба 
яке аз шањрњои њамешасабзи Шарќ табдил дињад. Ин орзуи ў амалї шуд. 
Имрўзњо мењмонони аз дуру наздик омада мафтуни ин шањри зебои тољикон 
мешаванд. Ба ман муяссар шуд, ки дар рўзњои таљлили њазораи Њаким 
Носири Хусрав бо як гурўњ мењмонони аз хориљи кишвар омада, чанд рўз 
якљоя бошам. Њамаи онњо бо як овоз дар бораи зебоию боѓшањр будани 
Душанбе сухан меронданд. Хушбахтона, бо кўщиши њукумати шањр ва 
пеш аз њама бо сарварии раиси Маљлиси миллии Маљлиси Олии Љумњурии 
Тољикистон, раиси шањри Душанбе Мањмадсаид Убайдуллоев он боз њам 
зебою боњашамат шуда истодааст. Бо ободу зебо шудани Душанбе рўњи поки 
сарварони пешинаи он, мисли Абдукарим Розиќов, шод хоњад шуд.

ОФТОБИ МО, САРВАРИ МО БУД
Ба дунё омадан, ба њаёт соњиб шудан, зиндагї кардан, бояд маъние 

дошта бошад, бояд дунё донад, ки фарзанде ба рўи замин ќадам гузошт, ки аз 
вай баракат ва файз меборад, аз вай мардум бањра мебаранд. Модоме, ки ба 
дунё омадед, аз гузаштагони бузургвори худ ибрат гиред ва чунон зиндагонї 
кунед, чунон њаёт ба сар баред ва чунон кор кунед, ки пас аз рафтани шумо 
мардум афсўс хўрад ва гўянд, ки инсони њаќиќї, инсони фоидарасон, одами 
бузурге аз байн рафт, афсўс!

Имрўзњо баъди даргузашти Њодї Исобоевич Кенљаев мардум таассуф 
мехўранд, ки чунин шахси хоксору дилбар, рањмдилу некбин аз байни мо 
рафт. Аммо ёди неки ў, кори неки ў ва љонбозињои бањри њифзи Ватан кардаи 
ў, њамеша дар дили мо зинда аст.

Дар байни халќи мо њикмате њаст, ки он аз ќадим маълум аст: яъне, 
давоми умри пурбаракати инсони нек аз худ мондани фарзанди солењ, дарахте 
шинонад ва хонае созад. Њамин орзую умедњо амалї шавад, инсон аз ин 
дунё бењасрат меравад. Њодї Исобоевич Кенљаев аз зумраи мањз њамин гуна 
шахсон буд, ки аз ин дунё беармон рафт ва дар дилу дидаи халќаш абадан бо 
некї љо шуд.

Хело рамзист, ки мо дар арафаи љашни фархундаи иди бузурги Ѓалаба 
9-Май, 80-солагии зодрўзи ин марди шариф, фарзанди шуљоатманди халќ, 
одами дорои фазилатњои баланди инсонї Њодї Исобоевичро бо тантана ќайд 
карда истодаем. Ин бесабаб нест. Худи Њодї Кенљаев дар яке аз навиштањои 
худ, бо номи «Њаёти дубора» дар рўзномаи «Бо роњи ленинї» аз 9 майи соли 
1985 чунин иброз намуда буд:

«Њамон рўз — 9 маи соли 1945 ваќте ки радио хабари Совинформбюроро 
дар бораи анљоми Љанги Бузурги Ватанї расонд, ваќте ки дили Ватанамон 
— Москва ба шарафи Ѓалабаи мислаш дар таърихи инсоният диданашуда 
Салют дод, ман гўё аз нав таваллуд шудам. Миллионњо љанговароне, ки љон 
ба каф мушкилоти ин љанги хонумонсўзро паси сар карданд, ман барин гўё 
дубора ба дунё омаданд, зиндагї дубора оѓоз карданд, ки он аз 9 майи соли 
1945 сар мешавад».

Оре, садчанд њаќ аст, ки он ѓалаба бањри миллионњо нафар халќи советї 
умри дубора бахшид. Зеро ки барои ба ин рўзи саид, фирўз, нусрат, зафар 
— Ѓалаба расидан халќи советї мувофиќи охирин маълумотњои навин аз 27 
миллион фарзандони љигарбанди худ људо шуд. Њар як рўзи љанг дар љанг-
номаи бузург њамчун достони ќањрамонї сабт гардид.

Иди 9 Май, иди Ѓалаба барои Њодї Кенљаев азизу табаррук буд. 
Шодравон то охири умр њар сол дар ин рўзи 9 май ба сари гулханњои фурўзон 
рафта ёди неки њамяроќони шањидашро мекард. Ёди холабачаи њамсолаш 
Њайдаровро мекард, ки аз омўзгорони боистеъдоди дењаи Ќистакўз буд. Вале 
имрўзњо ба мо ба ёдгор монд. Он лањзањо бидуни ихтиёр мисраъњои шоири 
ширинкалом Мўъмин Ќаноат ба ёдаш меомад.

Замини безабон, хоки шањидон, дор маъзурам,
Ба он љое, ки ёрон сар нињода, пой мемонам,
Бубахшед, эй азизон, ман ќадам бар љой мемонам.

Њодї Кенљаев бо он шањидони љавонмаргаш фахр мекард, ки онњо 
бањри саодати ватан љон супурданд. Ва њамин калимањоро аксар ваќт дар 
вохўрињои хеш бо љавонон такрор мекард: — Инсони комил будан — ин 
аввалан хоксору инсондўст будан, сониян аз мењнати њалоли худ нон хўрдан 
ва охиран хайрхоњи халќу ватан буда, бањри вай дар кадом њолат љон нисор 
кардан аст. Њодї Исобоевич Кенљаев марди нињоят хоксор ва хайрхоњ 
буданд. Шиори асосии он кас некию некї кардан буду халос. Як њикмати 
маъмули халќиро аксар ваќт меоварданд: «Агар парранда парвоз накунад 
аз болњояш мемонад, агар одам некї накунад, дилаш санг мешавад». Ва ба 
ин њикмат, њадиси пайѓамбарамонро илова мекарданд, ки «некї ин садаќа 
кардан ба мардум аст».

Ана њамин некхоњию некбинии он кас буд, ки имрўз дар дили мо љовид 
монданд. Ана њамин хислатњои нек доштанд, ки имрўз барои моён хотироти 
нек гузоштанд. Инак чанде аз лањзањои аљиби шодравон Њодї Исобоевич 
Кенљаев, ки мардум бо муњаббат наќл мекунанд.

Моњи феврали соли 1954 мењнаткашони округи интихоботии Орљо-
никидзеобод №297 Њодї Кенљаевро, ки он ваќт инструктори шўъбаи мак-
табњои КМ ПК Тољикистон буданд, ба депутатии Совети Олии СССР пешбарї 
намуданд. Ба ин муносибат дар толори Хонаи маданияти ноњия вохўрии 
мењнаткашон бо номзад барпо мегардад. Љонишини раиси комиссияи округ 
Толибов вохўриро кушода мегўяд, ки насиби баланд шуд, ки мо аз округи худ 
номзадии раиси Совети Вазирони СССР Г.М.Маленков, Котиби якуми КМ 
КПСС Н.С.Хрушёв ва инстуктори шўъбаи мактабњои КМ ПК Тољикистон 
Њодї Кенљаевро пешбарї карда истодаем. Аз шумоён хоњиш карда мешавад, 
ки ин номзадњо тарафдорї карда шаванд».

Дар њамин лањза Њодї Кенљаев ба котиби якуми комитети њизбии ноњия 
Рањимљон Мавлонов гўшрас карда гуфтаанд, ки «назди ин ду номзади дигар, 
яъне Маленкову Хрушёв ман њељ чиз њастам. Онњо роњбарони мамлакат, 
ман бошам фаќат як инструктор. Рањимљон Мавлонов механданду мегўянд: 
«Аввалан номзадии онњо аллакай аз округњои дигар номнавис шудааст 
ва сониян Шумо аз онњо як гардан боло њастед. Унвоне, ки шумо бо номи 
баланди Ќањрамони Иттифоќи Советї доред, онњо надоранд».

Њаќ ба љони Рањимљон Мавлонов, ки номи баланди Ќањрамони Итти-
фоќи Советиро на њама дорад ва ин тимсоли мардонагї, љасорат ва матонат 
буд. Аз ин љост, ки дар њама љо ўро њурмату эъзоз мекарданд. Соли 1974 
дар Москва ман дар аспирантура ва шодравон Абдуллољон акаам дар 
док торантура тањсил мекардем. Дар њамин ваќт бахшида ба 50-солагии 
љумњуриамон «Рўзњои Тољикистон дар Москва» барпо гардид. Дар њайати 
вакилони љумњурї Њодї Кенљаев њам омада буданд. Яке аз рўзњо Кенљаевро 
ба хобгоњамон, ки дар кўчаи Малая Бронная 18 воќеъ буд, даъват намудем. 
Дар ваќти муайяншуда ман як таксиро, ки ронандааш марди солхўрдае 

буд, гирифта назди мењмонхонаи «Москва» њозир шудам. Дар њамин ваќт 
Њодї Кенљаев, ки сари синаи он касро ордену медалњо ва ситораи тиллои 
«Ќањрамони Иттифоќи Советї» љило медод, аз мењмонхона баромада назди 
мошин омаданд. Ронанда њамоно ба тезї дари мошинро кушода, мењмонро 
шинонд. Баъди роњ гаштан вай маро хоњиш кард, ки чаро ўро огоњ накардаам, 
ки мо барои бурдани Ќањрамони Иттифоќи Советї омада истодаем. Ронанда 
мошинро дар назди Никитинские ворота нигоњ дошта, як даста гули зебое 
харида ба Кенљаев супурда гуфт: «Ман бо шумоён мефахрам ва шодам, ки 
имрўз мизољи ман чунин шахси машњур — Ќањрамони Иттифоќи Советї 
аст». Ба љои муайяншуда фаромадем, пулро дароз кунам нагирифта гуфт: 
«Ин хел мизољон њаќ надоранд, ки пул дињанд».

Ин хел њикоёти воќеии бо Њодї Кенљаев шударо дањњо овардан мумкин 
аст, ки аз хоксорї ва одамияти баланд доштани он кас шањодат медињад. Њодї 
Кенљаев марде буданд мењнатќарин, покиза, фурўтан, муаллим, мураббї, 
сарвар, ѓамхори њамагон. Дили он кас, нияти он кас њамеша ба бењбудии 
љомеа банд буданд, ки ин хислати фаќат нексириштон мебошад.

24 феврали соли 1992 марги беамон гиребонгир шуду нисбати ин марди 
майдон бевафої кард. Аљал гулчин аст. Бетарањњум аст. Чењраи нуронии ў аз 
пеши назар дур намешавад. Одамияти он кас њадду канор надошт, бо њама 
хурду калон баробар буданд. Он рўзи видоъ њама ашк резонд. Ашке буд, ки 
талху шўри андўњи мардум буд. Ва бо як овоз он рўз халќ мегуфт:

Офтоб аз дари мо рафт, дареѓ,
Сари мо, сарвари мо рафт, дареѓ.

ЧУН ЗАМИН БОРВАРУ БУРДБОР БУД...
Дар таърихи халќи мо як зумра бузургоне њастанд, ки бо аќлу заковату 

хирадмандї ва худшиносии олї номи хешро љовид сохтаанд. Дар ќатори 
чунин абармардони миллат месазад номи яке аз истењсолотчиёни маъруфи 
соњаи кишоварзї, ба ибораи устод Рањим Љалил «Маршали соњаи пахтакорї» 
Саидхоља Ўрунхољаевро дохил кард. Ба Раисбобо кордонї, коршиносї, 
хирадмандї, маърифатнокї, сиёсатмадорї, ягонагии гуфтору кирдор, 
собит ќадамї ва устуворї дар њалли масъалањои муњими хољагї, пешгўї 
карда тавонистани равандњои иќтисодї, иљтимої ва сиёсї, хуб донистани 
хољагидорї хос буд. Мањз туфайли њамин гуна хислатњои Саидхоља 
Ўрунхољаев аксари шахсони воломаќом, мисли Бобољон Ѓафуров, Турсун 
Ўлљабоев, Назаршо Додхудоев, Абдулањад Ќањњоров, Усмон Рањматзода, 
Мирзоќосим Рустамов ва дигарон барои маслињату машварат ба наздаш 
меомаданд. Њамин хислатњои њамида ва таљрибаи бои зиндагї ба Раисбобо 
имконият медоданд, ки аз ќасри маданияти хољагї истода ба аксари 
корафтодагон маслињатњои муфид дињад.

Зиндагии њар инсони асил мисоли китобест пурмаънї, ибратбахшу 
хонданї. Њар сањифаи умри фарди некном рангину фаромўшношуданист. 
Њар чанд рўзгораш ба поён мерасад, њарчанд аз вопасин рўзи њаёти ў сол њо 

мегузаранд, ќадру ќиматаш торафт афзун мешаванд. Кори накў ва писан-
дидааш дар хотири мардум зиндатар, номаш гиромитар мегардад. Аз ин 
рў, љашнгирии 100-солагии дењќони асил Саидхоља Ўрунхољаев на танњо 
сипосгузории насли њозира нисбати мењнату зањмати ў, балки дарси ба халќу 
Ватан хизмат кардан, дониш ва таљрибаи хешро ба нафъи мардум равона 
кардан мебошад. Мо 23 марти соли 2001 љашни мавлуди Раисбоборо ќайд 
мекунем. Хеле рамзист, ки С.Ўрунхољаев дар айёми бањор ба дунё омаданд 
ва дар фасли тирамоњ — 14 сентябри соли 1967 њаётро падруд гуфтанд. Дар 
Наврўзи соли 2001-ум садсолагии пири дењќонон, ошиќи замин, марди хокї 
Саидхоља Ўрунхољаевро ќайд кардан, ин сипос доштан ба замин аст, ки 
рўзирасони мардум мебошад.

Мањорати роњбарии С.Ўрунхољаев њамчун раиси болаёќату кордон, 
аз солњои 30-юм, аз давраи сарварии колхози ба номи Сталин (имрўза ба 
номи Пўлод Бобокалонови ноњияи Бобољон Ѓафуров) ва баъдтар колхози ба 
номи К.Е.Ворошилов маълум гардид. Раис бо донишу аќлу хиради худодод 
тавонистанд хољагии майдаро ба колхози тавонои шуњратманд табдил 
дињанд. Соли 1966 гурўњи вакилони коммунистони Фаронса бо сарварии 
аъзои Бюрои сиёсии КМ ЊК Пол Роллан мењмони дењќонони колхози 
«Москва»-и ноњияи Хуљанд мешаванд. Аз комёбињои баланди хољагї, аќлу 
заковати раис ва махсусан аз дидани Ќасри Арбоб ангушти њайрат газида, 
яке аз мењмонон аз С.Ўрунхољаев пурсид:

— Шумо мутахассиси кадом соња — иќтисодчї, агроном, зоотехник ва 
ё байтор?

— Њамааш якљоя, — бо табассум љавоб доданд раис.
Раисбобо маълумоти миёна, миёнаи махсус ва олї нагирифтаанд, аммо 

аќлу хирад ва дониши яздоние, ки доштанд, на њар дипломдорони касбї соњиб 
буданд. Одам њамчун вуљуди биологї ба дунё меояд, вале њамчун шахсият 
тамоми умр ташаккул меёбад. С.Ўрунхољаев аз зумраи нафароне буданд, ки 
истеъдоди калони роњбарї, фаросати модарзодї, дењќонї, малакаи баланд, 
њисси олии зебоишиносї, фазилатњои неки инсонї доштанд.

Аз маълумотномаи шарњи њол дида мешавад, ки С.Ўрунхољаев соли 
1901 дар дењаи зебоманзари Шайхбурњон, дар оилаи дењќон ба дунё ома-

даанд. Аз хотироти раис маълум мешавад, ки овони наврасї ва љавонї муш-
кил гузаштааст. Аввал њамчун шогирди бофанда, баъд шогирди дуредгар 
ва охирон батраки бой шуда хизмат кардан гувоњи он аст. Бинобар ин аз 
тањсил кардан дар мактаб мањрум шуданд. Аммо истеъдоду мањорати 
худодод доштан он касро соњибмаърифат кард. Он кас аз њаёт омўхтаанд, 
рўзгорашон худ як мактабест. Пастию баландињои њаётро диданд ва талхию 
ширинињояшро чашиданд. Ин буд, ки аз рўзи аввали сарвари колхоз будан 
раис тавонистанд хољагиро сол аз сол мустањкам намоянд.

Соли 1934 колхози ба номи К.Е.Ворошилов яке аз аввалинњо шуда, 
наќшаи ба давлат супоридани пахтаро иљро кард. Номи раиси љавон дар 
тамоми љумњурї машњур шуд. Моњи феврали соли 1935 С.Ўрунхољаев ба 
анљумани дуюми колхозчиёни зарбдори умумииттифоќ вакил мешаванд. 
Дар њамин анљуман он кас ба њайати комиссияи тањияи оинномаи намунавии 

артели кишоварзї интихоб шуданд, ки онро баъд анљуман маъќул донист. 
Баъди баргаштан аз анљуман корњои колхозї хеле пеш рафт. Барои љамъбасти 
њосили пахтаи соли 1935 С.Ўрунхољаев бо ордени Ленин мукофотонида 
мешавад. Комёбињои раис сол аз сол баланд мешуд ва номи он кас вирди 
забон, зеби рўзномањою маљаллањо мегардид.

Мутаассифона, ин муваффаќиятњоро баъзе нохалафон, бадхоњон, бахи-
лон, њасудон дида натавонистанд. Ваќте ки боди вабои соли 1937 ба Хуљанд 
вазид, бадхоњон ба Саидхоља Ўрунхољаев тўњмат карданд, бо суханони 
бардурўѓ он касро «душмани халќ» нишон доданд ва њабс намуданд. Аммо, 
њаќиќат њамеша дастболо мешавад ва рўзе њаќ ба њаќдор мерасад. Соли 1940 
номи неки раис барќарор шуд. Ў бо тавсияи роњбари вилоят П.С.Буланов 
ба раисии колхози ќафомондаи ноњия — ба номи Максим Горкий пешнињод 
шуд. Дар муддати кўтоњ колхоз аз сафи аќибмондагон ба ќатори пешќадамон 
дохил гардид. Моњи декабри соли 1942 С.Ўрунхољаев раиси колхози ба 
номи В.М.Молотов интихоб мешавад. Колхоз дар солњои душвори љанг ба 
комёбињои назаррас соњиб гардид. Барои муваффаќиятњои калони мењнатї 
С.Ўрунхољаев моњи январи соли 1945 бо ордени дараљаи якуми Љанги Бузурги 
Ватанї сазовор гардиданд. Раис бо ин орден мефахриданд, зеро он подоши 
мењнати бо ёрии фронт кардаашон буд.

Аз охири солњои 40-ум сар карда, дар тамоми мамлакат њаракати мутта-
њидкунии колхозњои майда ба хољагии калони пурќувват оѓоз ёфт. Тирамоњи 
соли 1949, дар арафаи 20-солагии РСС Тољикистон ба идораи колхози ба номи 
В.М.Молотов бе ягон огоњии пешакї Котиби якуми КМ ЊК (б) Тољикистон 
Бобољон Ѓафуров ва котиби якуми комитети њизбии вилояти Ленинобод 
П.С.Обносов омаданд. Пас аз сўњбати начандон тўлонї Б.Ѓафуров аз раис 
мепурсанд, ки колхозњои Молотову Ворошилов аз кадом љўй об мегиранд. 
Раис ба ин савол ѓайричашмдошти сарвари љумњурї посух медињанд, ки 
њарду њам аз љўйи Унљї.

— Ин тавр бошад, њарду колхозњоро муттањид кардан лозим, — мегўянд 
Б.Ѓафуров ва суханро идома дода таклиф мекунанд:

— Мо медонем, ки баъди ба ин љо, яъне ба хољагии ба номи Молотов 
раис шуда омаданатон хољагї хеле пеш рафт. Ањли мардуми Оќариќ аз шумо 
хурсанд ва онњо раиси худро ба касе доданї нестанд. Колхозчиёни хољагии 
ба номи Ворошилов њам, ки пеш дар он љо чандин сол раисї карда будед, 
мехоњанд, ки дар вазифаи сарвари хољагї шуморо бинанд. Пас, маљлиси 
муттањидшавиро дар куљо бояд гузаронд? Дар ин љо гузаронем, унљигињо 
хафа мешаванд, дар он љо гузаронем, оќариќињо ранљиданашон мумкин. 
Биёед дар ягон љойи дигар гузаронем.

Саидхоља Ўрунхољаев таклиф мекунанд, ки маљлис дар теппаи Арбоб 
гузаронда шавад. Њамин тавр дар љойи хушманзараи Арбоб маљлиси мут-
тањидшавии ду хољагии овозадори ноњияи Ленинобод гузаронида шуд. 
Б.Ѓафуров аз он мавзеъ ба шањри Ленинободу дарёи Сир нигањ карда мегўянд: 
«Ин ќадар љойи дилфиребу зебо будааст. Ана дар њамин љо як бошишгоњи 
сањрої бо маљлисгоњаш сохтан зарур аст». Раис мегўянд, ки мо ният дорем 
ќасри маданияти колхозиро созем.

Њамин тавр муттањид кардани колхозњо ва аз љињати хољагї-ташкилї 
мустањкам шудани хољагї имконият дод, ки дар муддати солњои 1950-1957 
ќасри бошукўњи маданияти колхозиро созанд. Хурсандиовар аст, ки он пурра 
тибќи талаботи санъати баланди меъмории миллї сохта шуд. Дар сохтмону 
ороиши ќасри боњашаммат аз њунари устоњои мањаллї ва дигар љумњурињо, аз 
љумла РСФСР, Ўзбекистон истифода карданд. Дар натиља шоњкории санъати 
меъморї чун ќасри Арбоб ба вуљуд омад. Дар солномаи ќасри нотакрори аср 
номи эљодкорони он ба монанди Устоѓафур Мансуров, Усто Очил Фаёзов, 
Рањимшайх Раљабов, Устомаќсуд Солиев, Усто Ширин Муродов, Мирумар 
Асадов, Аминов Абдурауф ва дигаронро зикр кардан зарур аст.

Овозаи бинои боњашамат ва зебо сар то сари мамлакатро фаро гирифт. 
Роњбари онваќтаи Тољикистон Турсун Ўлљабоев бо ин ќасри бењамто фахр 
мекард. Хоњони он буд, ки аз тарафи Њукумати Иттифоќ мењнати офа-
рандагони он ќадр карда шаванд. Бо тавсияи ў китоби мусаввараи рангаи 
ќасрро омода карданд. Онро ба Комиссияи Комитети мукофотњои Ленинї 
доир ба санъат пешнињод карданд. Аъзоёни комиссияи мукофоти Ленинї 
албом-китоби мусаввараро дида хурсанд шуданд. Маслињат доданд, ки 
њуљљатњоро тайёр намуда, фиристанд. Раисбобо њуљљатњои чор нафар 
устодони њунарманд — Усто Рањимшайх Раљабов, Усто Зокир Нодиров, Усто 
Очил Фаёзов, Усто Маќсуд Солиевро ба мукофот омода карданд. Сардори 
бригадаи сохтмони ќасри маданият Баќохон Махсумовро бо фармони 
раис аз 8 январи соли 1960 барои пешнињод кардани устодони халќї ба 
мукофоти Ленинї ба Маскав фиристониданд. Кор њама аъло буд ва барои 
муњокима манзур карда шуд. Мутаассифона аз сари ќудрат дур шудани 
Турсун Ўлљабоев садди ин мукофоти баланд шуд. Роњбарияти нави љумњурї 
икдоми некро дастгирї накарданд, гўё ќаср бо усули замони «феодалї» 
сохта шуда, дасти С.Ўрунхољаев њам мисли Ўлљабоев ба изофанависии пахта 
расида бошад. Шукр, ки бо таклифу дархости академик Бобољон Ѓафуров ва 
дигар ташкилотњои фарњангї эљодкорони ќасри маданияти Арбоб — Усто 
Маќсуд Солиев, Усто Абдулло Ёќубов ва Усто Ѓафур Мансуров соли 1964 ба 
мукофоти давлатии љумњуриявї ба номи Рўдакї сазовор шуданд.

Имрўз аз њама гўшаву канори олам, мењмонон ба вилояти бињиштмакони 
мо — Суѓд оянд, њатман Ќасри Арбобро зиёрат мекунанд. Ин љо барњаќ 
зиёратгоњи муќаддасест, ки он љо поягузории ин ќаср Саидхоља Ўрунхољаев 
хуфтаанд. Аксари онњо бо муњаббат таассуроти худро чун мењрнома нисбати 
ќасри афсонавї навиштаанд.

Мегўянд, ки зоњири зебои њар кас бояд бо ботини пурмазмун ва пок 
мувофиќат кунад. Кас бояд аз њар љињат зебо бошад. Раисбоборо аввалан 
Худованди карим хушсимо, хушќад, хуштабъ, хуштабиат офарида буд. 
Сониян либосњои миллии С.Ўрунхољаев хушдўхт, хушранг ва ба ќаду ќомати 
азимљуссаи 176 килограммаи он кас мувофиќ буда, ба њусни зебояшон њусн 
зам мекард. Љомаи зиррагї бо рўймоли дунимметра зеби Раисбобо буд. Дар 
тамоми умри худ либосњои аврупої — палто, шиму костюм, туфлї напў-
шидаанд. Њамеша љомаю тоќї, мўзаю мањсї мепўшиданд.

Раис С.Ўрунхољаев завќи баланди зебоипарастї доштанд. Бе адабиёту 
санъат худро тасаввур намекарданд. Бузургии Раисбобо дар он буд, ки ба 
ќадри баланди фарњанг мерасиданд. Таърих гувоњ аст; сарваре, ки дилбохтаи 
адабиёту санъат аст, номаш љовид аст, зеро мањз адибону санъаткорон номи 
ўро зинда медоранд. Раис агар чун сарвари колхоз танњо аз паси парвариши 
пахта мешуданд, баъди маргашон дар дили халќ, дар дили ањли фарњанг 
љой намешуданд. Раис дар баробари пахта, инчунин ба дигар соњањо, мисли 
боѓдорї, чорводорї, пиллачинї ва махсусан маърифат диќќати калон доданд. 
Ин њама натиљаи фарњангдўстии Раисбобо буд, ки аз худ номи нек, Ќасри 
фарњанги Арбоб гузоштанд. С.Ўрунхољаев омили асосии хештаншиносиро 
дар донистани анъанањои хуби аљдодї ва фарњанги халќи худ медонистанд.

Ќасри маданияти Арбоб аз шоњкорињои санъати меъмории муосири 
халќи тољик аст. Он офаридаи мењнату садоќат ва дили гарму иродаи неки 
мардуми некўмаром мебошад. Ном ва кори С.Ўрунхољаев махсусан дар Ќасри 
Арбоб соли 1992 гузаронидани Иљлосияи ХVI Шўрои Олии Тољикистон, ки 
Њукумати конститутсионї бо роњбарии мўњтарам Э.Ш.Рањмонов интихоб 
шуд, аз нав зинда ва љовид гардид. Имрўз Ќасри Арбоб њамчун ќасри 
муќаддас, ќасри умед, ќасри фарњанг ва бинои табаррук ба њисоб меравад. Дар 
ќасри Арбоб ба вазифаи раиси Шўрои Олии Љумњурии Тољикистон интихоб 
гардидани Э.Ш.Рањмонов фоли нек дар такдири халќи азияткашидаи тољик 
буд. Он рўз, рўзи мурод буд. Рўњи поки Раисбобо ба Э.Ш.Рањмонов мададгор 
гардид, ки пои неки хешро ба арсаи сиёсат аз ин љойи муќаддас љасуронаву 
далерона ва хирадмандона нињад.

14 сентябри соли 1967 дили дењќони асили тољик Саидхоља Ўрунхољаев 
аз тапиш монд. Дар некрологи њукуматие, ки ба он ходимони маъруфи 
њизбию давлатї аз ќабили Л.И.Брежнев, А.Н.Косигин, Н.В. Подгорный, М.А. 
Суслов, Б.Н. Пономарёв, Ш.Рашидов, Љ.Расулов, А.Ќањњоров, М.Холов ва 
дигарон имзо гузошта буданд, роњи тайкарда ва фаъолияти бузурги ходими 
намоёни њаракати колхозї дар мамлакат С.Ўрунхољаев ќайд шуд.

Марги њар фард талафи бузург аст, хусусан марги бузургони халќу 
миллат чун Саидхоља Ўрунхољаев. Шодравон барои халќу Ватан хизмати 
бузург кардаанд. Соњиби унвони ду карат Ќањрамони Мењнати Сотсиалистї, 
се ордени Ленин сазовор будан ва борњо ба депутати Шўрои Олии Тољикистон 
ва СССР интихоб шудан далели мењнатдўстї ва маќбули халќ буданро нишон 
медињад. Номи неки чунин мардон абадулабад зиндаю љовид хоњад монд.

Президенти Љумњурии Тољикистон мўњтарам Э.Ш.Рањмонов 11 
сентябри соли 1996 њини ташриф овардан ба хољагии ба номи С.Ўрунхољаев 
дар дафтари ќайдњо басо хуб ва њаќ навиштаанд:

«Хотираи яке аз фарзандони ќањрамони Тољикистон — Саидхоља 
Ўрунхољаев, шахсе, ки барои ободии кишвар ва бењбудии зиндагии халќу 
ватанаш мењнати зиёде кардааст, абадї дар ќалби мардуми љумњурї боќї 
хоњад монд».

ДЎСТИ БУЗУРГИ ПАДАРАМ 
Ба ифтихори 90-солагии Абдулањад Ќањњоров

Дар арафаи 90-солагии фарди тавоно, сиёсатмадори ботамкин, бовиќор 
ва донишманд, шоир ва адабиётшинос, собиќ раиси Шўрои Вазирони Љум-
њурии Тољикистон, инсони олинасаб ва дарёдилу барно, дўсти бузургвори 
падарам Абдулањад Ќањњоров, хостам зимни хотирот ва манбаъњою њуљљатњо 
чанд вараќе нависам. Шукри бепоён, ки имрўз дар китобхонаи шахсии ман 
тамоми асару маќолањои А.Ќањњоров, навиштањои олимону рўзноманигорон 
ва адибон оиди њаёт ва фаъолияти он кас, њамчунин дањњо мактубњои эшон 
ба унвони падарам мањфузанд. Ваќте камина рўзи 22 марти соли 2003 дар 
китобхонаи хеш ѓарќи шиносої бо ин маводњо будам, њофизи номии кишвар, 
дўстам Љўрабек Муродов даромада омад ва аз маќсадам воќиф ёфта гуфт: 
«Абдулањад Ќањњоров — Балъамии ќарни бист».

Оре, Абдулањад Ќањњоров барњаќ Балъамии замон буданд, зеро чун 
ходими намоёни давлатию сиёсї, њамзамон донандаи нуктасанљи адабиёти 
классикї ва муосири тољик буданд. Ба гуфти академик Б.Ѓафуров «Шукри 
бепоёни мардуми тољик, ки дар солњои 1957-1973 Абдулањад Ќањњоров 
барин шахси хирадманд дар вазифањои масъули њукуматї кор карда, дар 
гузаронидани чорабинињои муњими фарњангї ба монанди 1100-солагии 
Абўабдулло Рўдакї, 700-солагии «Гулистон»-и Саъдї, 550-солагии Абдурањ-
мони Љомї, љашнњои Њофизу Амир Хусрави Дењлавї сањмгузор гардиданд. 
Абдулањад Ќањњоров дар ваќташ аз кашфиёти устод Айнї, ки дар муайян 
кардани љои таваллуд ва ќабри Рўдакї дар Панљрўд зањмат кашиданд, 
хеле хурсанд шуда, мисли як ходими илмї дар фароњам овардани њамагуна 
маводњо дасти кўмак дароз карданд.

Дар сафарњои устод Айнї ба Панљакент, ки он солњо корманди масъули 
њукумати ноњияи мазкур буданд, вазифаи роњбаладро ба дўш гирифтанд 
ва дар љустуљўву муайян кардани ќабри Рўдакї то дараљае њиссаи худро 
гузоштанд.

Ман ифтихор дорам, ки Абдулањад Ќањњоров бо падарам шодравон 
Абдуѓаффор Њасанов дўсти љониву ќадима буданд. Шиносоии онњо њанўз 
соли 1936 ба вуќўъ омада буд. Он ваќт падарам директори Мактаби њизбї-
шўравии назди КМ ЊК(б) Тољикистон оид ба тайёр кардани кадрњои 
роњбарикунандаи колхозию совхозї воќеъ дар шањри Конибодом буданд. 
Дўстии онњоро адабиёт ќавитар мекард, зеро њар ду шефтаи илму фарњанг ва 
назму насри ниёгон буданд.

Соли 1942 аз њисоби ноњияи Панљакент як ноњияи нав — Колхозчиён 
ташкил шуд ва падарамро он љо фиристоданд. Соли 1943 А.Ќањњоров дар 
ин ноњия чун сарвар ба вазифаи котиби якуми кумитаи њизбї интихоб 
мешаванду падарам раиси комиљроияи ноњия таъин мегарданд. Хурсандии 
падарам аз он буд, ки бо дўсти дерина, мухлиси ашадии адабиёт дар як 
њавлї зиндагї мекунанд. Сўњбати баъдикории онњо дар атрофи адабиёти 
бои халќамон, одамони шеърдўсту шоиртабиати Зарафшон, мисли Мулло 
Нуралї Розиќов, Мулло Исо Бозоров, Мулло Љумъабой Комилов, Шароф 

Муњаммадиев, Абдумўъмин Љалилов, Љумъабой Тошев, Алибек Мўъминов, 
Ќаноат Иброњимзода ва дигарон сурат мегирифт.

Аз дўстии самимии наздик нимасраи онњо мактубу шеърњои ба падарам 
ирсолкардаи А.Ќањњоров, ки алњол дар китобхонаи шахсии банда мањфузанд, 
шањодат медињанд. Мукотибаи онњо баъзан ба лањни шеър сурат мегирифт.

Ваќте ки А.Ќањњоров моњи апрели соли 1961 ба вазифаи масъули раиси 
Совети Вазирони РСС Тољикистон таъин мегарданд, падарам њамоно њамчун 
дўсти дерина тавассути шеър табрикоту орзуњои неки хешро иброз менамоянд. 
А.Ќањњоров низ љавобан ба он ба тариќи шеър посух мегардонанд. Њоло 
матни онњоро ин љо айнан меоварем:

«Дўсти ќадимї ва самимї Муллоабдуањад Ќањњоров!
Аввало салом, аммо баъд рухсат дињед ба маснади олї нишастанатонро 

аз тањти дил муборакбод намоям!

Муборак, эй рафиќи мўњтарам, ин маснади олї,
Ба номат бод бахту давлату иќбол садсолї.
Адўват номуроду поймолу хору сархам бод,
Сари ёрон баланд аз иззату иќболу хушњолї.

Гули бишкуфтаат бодо нињон аз њамлаи даврон,
Бишав пири тариќат, эй фурўѓи матлаъи ирфон.
Насибат бод айшу нўшњо аз соќии ин дањр,
Ќаринат фатњу нусрат, њамсаодат бош бо ёрон.

Ба фарќат сояи боли њумо то бар абад бодо,
Намояд матлаби мењри ту доим нурафшонї.
Азизам, то тавонї адлро сармояи худ соз,
Дарахти зулму истибдод баркан то ки битвонї.

Нагардад ќоматат дар ин гулистон аз хиљолат хам,
Ѓарибу бекасонро бахш нафъ аз хеш арзонї.
Такаббур, худписандї, одати бедонишон бошад,
Тавозўъ пешаи худ соз то созї ватанбонї.

Нагуфтам ин, ки бошад ќањрамон бо њашмату шавкат,
Бибошї пањлавон, гард аз рухи афтода бистонї.
Ба назди ањли маънї соњиби шаъну шараф он кас,
Ки дорад шукр ў бо оби сарду пораи ноне.

Њаќирї њељ бишмар тахту бахту мулки Искандар,
Њаќиќат тољи давлат, адлу инсофу шукуфонї.
Иёри мардро рафтору кори нек афзояд,
Зи љањлу худпарастї мерасад њар дам пушаймонї.

Забон даркаш, макун чандон фузулї, беадаб Ѓаффор,
Ту ќадри њикмату арбоби донишро чї медонї...

Мўњтарам Муллоабдуањад!
Он ашъоре, ки дар боло навиштам, на ба забон, балки аз самими дил 

ба ќалам амр шуду ба забон овардам. Ман наѓз медонам, ки аз кењтарон ба 
мењтарон чунин њуруф ирсол намудан хеле аз одоб дур аст. Вале муњаббат 
ќалбро маљбур кард, ки чунин нависам. Набояд фаромўш кунем, ки бузургон 
гуфтаанд:

Чу давлат хоњад омад бандаеро,
Њама бегонагонаш хеш гарданд.
Чу баргардид рўзи некбахтї,
Дару девор бар вай пеш гарданд.

Ё ки гуфтаанд:

Рўзе, ки ду-се даст кушоянд туро,
Андар баду нек озмоянд туро.
Гирди ту њисораест аз оинањо,
Ту њар чї кунї, њамон намоянд туро.

Орзуи онро доштам, ки муборакбодиро ба саъми Шумо њамчу оина рў 
ба рў гўям, имкон њаст, аммо ба худ раво надидам. Зеро ки Шумо минбаъд 
чун садри њукумат серкору сертараддуд њастед, намехоњам, ки ваќти чун обу 
њаво ба манфиати республика заруриатонро гирам. Хайр, сўњбат боќї, ба 
ањли оила саломи маро расонед. Бо эњтиром, Абдуѓаффор, 18 апрели соли 
1961. Ќистакўз».

Номаи љавоби Аабдулањад Ќањњоров ба унвони падарам ба тариќи 
шеър аз 27 апрели соли 1961 аз шањри Сталинобод ин зайл ирсол гардид:

«Аё мењрубон дўстам, Абду-Ѓаффор,
Магар ман ба ин хат будам интизор?!
Бигўянд: «Хат-нисфи дидор бошад,
Агар мењр аз вай падидор бошад».
Ду сафња навиштед пайѓом бо шеър,
Худ оѓоз бо шавќу анљом бо мењр,
Лињозо, яќин шуд, чї панду чї авсоф,
Њама буд гўё муќоран ба алтоф!
Ѓуборе надидам чу бар гавњари соф,
Шунидам зи њарфи Шумо васфи инсоф.
Адолат, ки хоси бинойи советист,
Њамон босамар бар умуроти гетист!
«Фурўѓи адолат ба рањм асту инсоф»
Ба љуз тарбият лек, ин гап бувад лоф!
Ба мавќеъ ояд гање ранљиш ояд,
Гање з-он ба мавќеи худ ранљиш ояд,
Далел аст дониш ба адлу тафохур,

Ба љуз ин њама њаст аз аќли мо дур.
Чу бигзошт давлат ба ин маснаду кор,
Шавам тоати халќро ман сазовор.
Дигар эњтироман бигўям Шуморо,
Зи сидќам бидонед ин гуфтањоро.
Аз ин гуфтањо, хоса, ин аст матлуб,
Ки: миннатпазирам зи табрику мактуб!
Ањад гарчї исми вањиди ман аст,
Ба ѓуфрони давлат умеди ман аст».

Дар бойгонии шахсии падарам боз чандин мактубу шеърњои ба њамдигар 
фиристодаи эшон мањфуз аст. Алњол ин љо шеъре, ки падарам бахшида ба 
А.Ќањњоров иншо намуда буданд, оварда мешавад:

Салом, эй моњи гардуни муалло,
Салом, эй офтоби нурбахшо,
Салом, эй лаъли мењру шавќи дида,
Салом, эй нома аз хубї расида.
Салом, эй аз рухат тобанда нуре.
Салом, эй идгоњи нављавонон,
Салом, эй фасли ишќи навбањорон.
Салом, эй бурљи саъди толеъи ман,
Салом, эй аз ќудурат ќолеи ман,
Салом, эй дидаамро сурмаи тўр,
Салом, эй синаамро карда масрур,
Салом, эй абри фасли навбањорон,
Салом, эй ѓунчаи дил карда хандон,
Салом, эй лавњи хотирро љилоям,
Салом, эй дар вафодорї расоям,
Салом, эй аз шуъои љавњари ту,
Чу мењри осмон тобанда њар сў,
Салом, эй њукми волои сарире,
Салом, эй лутфи дунё бар асире,
Салом, эй дардмандонро чу марњам,
Даво бар захми ќалби дар азобам.
(Муллоабдуањад)
Бигир аз њарфи сарбайте, ки ояд,
Ки нури љон зи лафзаш мефизояд,
Маро маќсад, ки он номи ту бошад,
Зи номат љуз маро дигар чї бошад.
Зи даргоњат њамин маќсуд дорам,
Ки маќсуди рањи мамдуд дорам.
Агар дењќон кунад аз дона хирман,
Аз он хирман барояд ќадри кавсан.
Ба боѓи дањр бикшодед доман,

Аз он доман чї овардед бо ман.
Зи њарфи сайри лавњи хотири ман,
Ки мебошад зи маќсад њосили ман.
Ба гулчине расонї доманамро,
Зудои гарданам, пироњанамро.
Зи хони људди шањдат муддаоям
Шавад гар комёбу ѓунча воям.
Зи айши тардимоѓон бољ гирам,
Зи номи бошараф чун тољ гирам.
Њамин аз даргањи људусахоят,
Ки гардонад маро соњибливоят.
Ба ту шайхи муаммо ранг номат,
Кунам њосил ман аз рангин саломат.
Салом аз ќоллеи љуз карда берун,
Барои номи худ з-ин бањри Љайњун.
   (Муллоабдуањад)
Салом, эй содиќи саввуми чорї,
Ба бахшидан кунад аз бањри ёрї
   (Муллоабдуањад)
Салом, эй яксаду яку навадро
Ба номи ёри худ кардам муаммо.

Эзоњ: Ќолеъ — ба њисоби абљад 201. Аз ќолеъ, ки љуз ин дањ мебошад, 
тарњ кунем, 191 мемонад, ки Муллоабдуањад низ 191 аст.

Содиќ 195 буда, аз он калима њарфи сеюмї тарњ кунем, 191 мемонад, ки 
он њам Муллоабдуањад мешавад. Яъне яксаду наваду як (191) — муаммо ба 
соњиби ном дўсти бузургворам — Муллоабдуањад.

Ин мактубњо далели онанд, ки дўстии онњо абадию љовид ва самимона 
буд. Барои онњо омили асосии дўстї ин њамфикрию њамраъї аст. Барояшон 
бењтарин воситаи дастгирї кардан ва нигоњ доштани дўстии њамдигар ин 
хабардор намудан аз кору кирдори якдигар буд, ки ин аќида бо маќоли 
машњури тољикон «Дўстон оинаи якдигаранд» шабењ аст.

Агар онњо сари ваќт навишта аз саломатию њоли хеш њамдигарро воќиф 
нанамоянд, њамоно боиси хавотирї мешуданд. Чунончї, аз мактуби санаи 
22 декабри соли 1980 ба унвони падарам ирсолшудаи Абдулањад Ќањњоров 
инро дида метавонем:

— Домуллои киромї. Ассалому алейкум. Ваќтњои охир ба назар чунин 
менамояд, ки шуморо гўё хеле дер боз надида бошам. Бинобар ин ќариб њар 
рўз ба ёд меоварам. Тазкир мешавам, хоњишмандам дар бораи саломатї ва 
њолу ањволи хеш мактубе ирсол намоед, то ки боиси хотирљамъї ва хушнудии 
мо гардад:

Гарчи ёрон фориѓанд аз ёди ман,
Аз ман эшонро њазорон ёд бод.

Акнун иљозат бидињед, ба муносибати фаро расидани соли 1981 Шуморо 
муборакбод гўям. Ва орзуњои бењтарини самимонаи худро изњор намоям. 
Мутаваљљењам, ки њамроњи ањли оилаи мўњтарам њамеша сињату саломату 
саодатманду пирўз бошед. Хоњишмандам ба ањли хонадон ва рафиќон ва 
дўстон салом ва муборакбодии маро расонед.

Бо камоли њурмат ва садоќат Абдулањад Ќањњоров. 22 декабри соли 
1980. Имзо.

Моњи июли соли 1979 љашни 75-солагии мавлуди шарифи падар дар 
њалќаи дўстон, шогирдон, хешу табор ва ањли зиёи дењаи Ќистакўз ќайд карда 
шуд. Он рўзњо Абдулањад Ќањњоров дар сафари хизматии хориљи кишвар — 
дар Афѓонистон буданд. Таљлили 75-солагии дўсти љонии хешро фањмида, 
бо чанд мисраъ шеър табрик намуда буданд, ки он барои падарам як дурри 
маънии љашнномаашон гардида буд:

Ба бародари азизу мўњтарам Мулло Абдуѓаффор Њасанов нисбати 75-
солагии мавлуди шарифаш:

Ба ту, эй љони ширин, мефиристонам саломамро,
Дар ин рўзи саидат аз дилу љон эњтиромамро,
Ту дар фазлу карам болонишинї, нуктапардозї,
Саломат бошу оро дењ ба хулќи худ замонамро.

А.Ќањњоров, 7 июли 1979

Абдулањад Ќањњоров аз зумраи он љонфидоёни њаќиќии дунёи маърифат 
буданд, ки рўзгори басо ибратомўзро ба сар бурда, аз хештан бар замми 
фаъолияти доманадори давлатию љамъиятї ва фарњангї, боз осори фаровони 
илмї-публисистии гаронќадр ба ёдгор гузоштаанд. Аксари он китобњое, ки 
бо соядасти муаллиф ба падарам эњдо шудаанд, алњол дар гўшаи махсуси 
китобхонаи банда мањфузанд, ба монанди «Кўмаки Иттифоќи Советї ба 
мамлакатњои Шарќ» (Сталинобод, 1960, ба њуруфи форсї), «Дар Австралия 
ва Сейлон» (Душанбе, 1962), «Африка озоду шукуфон гардид» (Душанбе, 
1962), «Река течет только вперёд...» (Душанбе, 1964), «Роњњо ва мулоќотњо» 
(Душанбе, 1967), «Дилњои пурошўб» (Душанбе, 1974) ва ѓайра.

Китоби «Африка озоду шукуфон гардид» дар ваќташ замонавї ва 
актуалї буда, муаллифи он њамчун публисист дар бораи муборизаи ќањра-
мононаи халќњои азияткашидаи Африка барои озодї ва истиќлолияти ин 
ќитъаи љањон соли 1960 яку якбора 17 давлати нав пайдо шуд ва 80 миллион 
нафар африкоиён ба роњи њаёти озодона дохил шуданд. Аз ин китоб хонан-
дагони тољик бори аввал дар бораи мамлакатњои навташкили Африка 
маълумотњои тоза гирифтанд.

Дар асари калонњаљми «Роњњо ва мулоќотњо» бошад, муаллиф таассуроти 
хешро аз сафарњои ба мамлакатњои Миср, Судон ва Эфиопия кардааш наќл 
мекунад. Абдулањад Ќањњоров дар ин китоб зимни мушоњидањои шахсї ва 
баёни мулоќотњои худ бо намояндагони табаќањои гуногуни ин мамлакатњо, 

дар бораи таърих, њаёти гузашта, вазъияти иќтисодї ва тараќќиёти мадании 
онрўзаи онњо сухан меронад, ки дар ин комёбињо Ватани бузурги онваќтаи 
мо — Иттифоќи Шўравї њиссаи арзандае гузошта буд.

Имрўз њавлии падар бароям азизу табаррук аст. Аз он љињат, ки он 
ќадамљои бузургони миллат Бобољон Ѓафурову Абдулањад Ќањњоров, Сотим 
Улуѓзодаю Рањим Љалил, Абдуѓанї Мирзоеву Муњаммад Осимї ва дигарон 
ба њисоб меравад. Моњи июни соли 1995 шодравон Муњаммад Осимї мењ-
мони хонаи мо буданд ва ба маводу њуљљатњои нодир нигоњ карда гуф танд: 
«Манзили домулло Њасанов, алњол он љое, ки сўњбат дорем, як навъ мадрасаи 
њикмати замон буд ва дар ин љо як зумра бузургони мо мисли Б.Ѓафурову 
Абдулањад Ќањњоров мењмон шудаанд.

Оре, манзили падарам шоњиди безабони рўзгори нотакрор фарзандони 
барўманди халќи тољик аст. Алалхусус, сиёсатмадор, шоир, арбоби давлатї, 
марди хирадманд Абдулањад Ќањњоров мењмони доимии падар буданд ва дар 
ин кошона доир ба сиёсати айём, таърихи ниёгон, забону адабиёт ва санъат 
домони гуфтугў мекушоданд.

Боре дар яке аз сўњбатњои А.Ќањњоров бо падарам сухан оид ба бу-
зур гии Рўдакї рафт. Дар мењмонхонаи падар ќолин бо расми шоир овехта 
буд ва Абдулањад Ќањњоров ба симои Рўдакї нигоњ карда гуфтанд: «Мулло-
абдуѓаффор! Хеле хуб кардаед, ки дар ин хонаи худ акси Рўдакии ширин-
суханро овехтаед. Ман хоњони он њастам, ки дар њар як хонадони тољик, 
пеш аз њама зиёиёни тољик расми Рўдакї ва ашъори Рўдакї мањфуз бошад. 
Њамон навъе, ки дар њар як хонадони зиёии руси ленинградї расми Пушкин, 
дар њар як хонадони зиёии ўзбек — Навої, гурљї — Руставелї, туркман — 
Махтумќулї ва ќазоќ — Абайро мебинем».

Дар њаќиќат А.Ќањњоров бо Рўдакї мефахриданду меболиданд. 18 
октябри соли 1958, рўзе ки маќбараи сардафтари адабиёти тољик Абў абдул-
лои Рўдакиро ба ифтихори 1100 солагии шоир дар зодгоњаш дењаи зебо-
манзари Панљрўд кушоданд, лентаи онро аввалин шуда Раиси кумитаи 
љашн А.Ќањњоров кушоданд. Дар баробари он зери ќабр нусхаи актро, ки 
ба он А.Ќањњоров имзо гузошта буданд ва он бо ранги туш дар коѓази ѓафси 
ватман навишта шуда буд, ба патрони шишагї гузошта, бо гаљ мањкам карда 
монданд. Дар он њуљљати муњим чунин навишта шуда буд:

«Њамин актро дар бораи он тартиб додем, ки дар асоси тадќиќотњои 
сардафтари адабиёти советии тољик Садриддин Айнї, ки дар Панљрўд ќабри 
Рўдакиро ёфтааст, бо ќарори Њукумати РСС Тољикистон 20 ноябри соли 1956 
бо иштироки ањолии мањаллї ќабри Абўабдулло Љаъфар бинни Муњаммад 
Рўдакї кушода шуда буд.

Маълумоти биографие, ки дар шеърњои шоир ва дар маъхазњои таъри-
хию адабї тасвир ёфта буданд, имконият доданд исбот карда шавад, ки 
устухонбанди ќабри кушодашуда њаќиќатан устухонбанди шоир мебошад. 
Аз рўи устухонњои ёфтаи М.Герасимов портрети њуљљатии Абўабдулло 
Рўдакї ба вуљуд оварда шуд.

Имрўз, 18 октябри соли 1958 устухонњои шоир, ки барои тадќиќот ги-
рифта шуда буд, дар љои пештараи он, дар маќбараи махсус сохтаи Њуку мати 
РСС Тољикистон гўронида шуд».

Соли 1959 А.Ќањњоров, ки худ мухлиси ашъори Туѓрал буданд, ба но-
њияи Айнї мераванд. Пас аз маљлису машваратњо хоњиши зиёрати оромгоњи 
Туѓралро мекунанд. Ба дењаи шоир Зосун меоянд. Касе ќабри ўро нишон 
дода наметавонад. Аз мўйсафедони ањли маърифат мепурсанд. Яке аз њамни-
шинњои шоир дар бистари марг буд. Мўйсафедро аз љойгањаш оварда, љои 
ќабрро муайян мекунанд. А.Ќањњоров мефармоянд, ки устухонњои шоирро 
аз маѓок бардошта ба наздики роњи калон бароварда ба хок супуранд, то он 
љо маќбара барпо кунанд.

А.Ќањњоров баробари расидан ба Сталинобод раиси Суди Олї, нави-
санда, марди љасоратманд Њабибулло Назаровро ба назди хеш даъват карда, 
хоњиш мекунанд, ки китоби аъмоли Туѓралро беѓаразона тафтиш кунад. 
Зеро ки њоло њам бадхоњон нисбати Туѓрал бо чашми сияњ нигоњ мекарданд. 
Њ.Назаров ба бегуноњии шоир савганд ёд карда мегўяд, ки дар дасташ 
њуљљатњо дорад. Њатто як нусхаи суди минтаќавии Самарќанд дар хусуси 
бе кор кардани њукми «тройка» њам њаст. А.Ќањњоров сарвари онваќтаи 
љумњурї, котиби якуми КМ ПК Тољикистон Турсун Ўлљабоевро аз ин кор огоњ 
мекунанд. Пас бо амри КМ ПК Тољикистон коркунони њизбу њукумат Мирзо 
Наимов, Рустамбек Юсуфбеков ва Сиддиќ Зарифовро ба кор љалб мекунад. 
Њабибулло Назаров бошад, њамчун раиси Суди Олии љумњурї барои Бюрои 
КМ ПК Тољикистон њуљљат тайёр мекунад. Зеро шоир Туѓралро аскарони 
Артиши Сурх паррондаанд ва гуноњи онњоро исбот кардан осон набуд. Пас 
аз ќарори Бюрои КМ ПК Тољикистон, ки ќатли шоирро нодурусту беасос 
њисобид, Суди Олии љумњурї куштори Туѓралро ѓайриќонунї эълон карда, 
ўро бегуноњ њукм баровард.

А.Ќањњоров фарзандон ва наберагони хешро дар эњтиром ва фарњангу 
маърифат, њисси баланди ватандўстї, мењнатдўстї ва инсондўстї тарбият 
ва њидоят менамуданд. Рўзи 2 апрели соли 2003 ман бо њамсарашон ва њам 
духтарашон Наима Ќањњорова сўњбати тўлоние доштам. Ва мавзўи сўњбат 
аз одамияту хислатњои неки шодравон, дўстии эшон бо падари бузургворам 
рафт. Наимахон аз љумла оиди чї тавр падар ўро ба илм эътибор додану 
њидоят кардаашро наќл намуда гуфт:

— Падар маро њамчун мутахассиси араб таъкид мекарданд, ки олиму 
шоирони эронинажод дар рушду нумўи фарњангу адаб ва тамаддуни 
араб сањми арзанда доранд. Дар айни њол тамаддуни араб низ барои ѓанї 
гардонидани илму маданияти аљамиён, яъне мардуми форсу тољик калон 
аст. Аз ин лињоз месазад, ки ин мавзўъро муштарак тадќиќу тањќиќ кард. 
Ин нишондоди падар минбаъд роњи хоси илмиву амалї ва назариявии ман 
гар дид.

Дар воќеъ Наима Ќањњорова ин њидояти падарро дар амал татбиќ на-
муда, оиди масъалањои «Аљам дар сарчашмањои араб», фаъолияти эљодї 

ва рўзгори шоираи номвари Эрон Фурўѓи Фаррухзод рисолаву маќолањои 
пурарзиш таълиф намуд. Домулло Ќањњоров, ки аз зумраи шеърдону шеърхону 
шоир буданд, дар ќалби Наимахон низ ин муњаббатро бедор кардаанд. Дар 
ин бора Н.Ќањњорова дар он сўњбат чунин иброз кард:

«Падар ба њар яки мо фарзандон аз хурдї таълим дода буданд, ки 
дафтари махсус дошта бошем ва дар он дурдонаи назми тољикро гирд ова-
рем ва азбар намоем. Осори безаволи рўњпарвари Рўдакї, Фирдавсї, Саъдї, 
Њофиз, Соиб, Калими Кошонї, Фахриддини ироќї, Румї, Бедил, Камол 
бароям лаззати нотакрор мебахшид. Зиндагї бе шеъру мусиќї беранг аст. 
Шеъру наво њаётро гуворову рангин месозад ва ба рўњи инсон ѓизои маънавї 
мебахшад. Ман чун падар мекўшам, ки дар замири одамон нисбат ба шеъру 
наво муњаббате бедор кунам. Дар ин нишондоду насињати падарам як 
таъбири шоираи дўстдоштаи ман Фурўѓи Фаррухзод рањнамо аст: «Шеър 
барои ман як рафиќест». Бигзор шеър барои фарзандони мардуми саодатёри 
то љик њамнафасу њамроз гардад».

Ман суханони Наимахон Ќањњороваро таќвият дода гуфтаниам, ки А. 
Ќањњоров њунари сариваќт ва бо як илњом шеър гуфтан доштанд. Устоди 
санъати суруд, њофизи номї Љўрабек Муродов ба ман наќл кард, ки соли 
1967 дар Канада зери таъсири сурудњояш А.Ќањњоров бадоњатан шеъри тозае 
навиштаанд. Чанд байташ ин аст:

Њофизо, хон ту суруди Ватанам,
То ки осуда шавад љону танам,
Гарчи аз хоки азизам дурам,
Дар назар љилвагар аст он чаманам!

Ба ин шеър баъдтар бастакор Зиёдулло Шањидї оњанги муносиб иншо 
намуд, ки онро Артисткаи Халќии СССР Њанифа Мавлонова бо як мањорати 
баланд месуруд.

Имрўз мо ёди неки марди накўном Абдулањад Ќањњоровро карда, бо 
як ифтихор мегўем, ки эшон бо маънои том некхоњу некбину некрой буданд. 
Пас номи неки чунин мардони некдил абадулабад дар таърихи миллат љовид 
хоњад монд. Шоири хушбаён Адиб Собири Тирмизї дар њаќќи чунин шахсон 
басо хуб гуфтааст:

Касе, к-ў некї андешад ба њар кас,
Ба некї дар љањон соњибќирон аст.

БО НОМИ УСТОДАМ МЕФАХРАМ
Устод Зариф Раљабов аз якумин дастпарварони мактаби намунавии 

ба номи Мањмудхўљаи Бењбудии шањри Хуљанд буданд. Устод нахустин 
тољикписаре буданд, ки солњои бистуми ќарни бист донишљўи Университети 
Маскав (имрўз Университети давлатии Москва ба номи М.В.Ломоносов) 

буданд. Устод яке аз аввалинњо шуда, соли 1933 ба аспирантураи Институти 
шарќшиносии Академияи илмњои СССР дохил шуданд ва дар таърихи 
Тољикистон якумин шуда моњи феврали соли 1937 рисолаи номзадї дифоъ 
намуда, соњиби унвони илмї гардиданд. Зариф Раљабов якумин директори 
Институти навтаъсиси таърихи Академияи илмњои Ўзбекистон буданд, ки 
ба ин вазифа 3 ноябри соли 1943 интихоб шуда буданд. Ваќте ки соли 1948 
Университети давлатии Тољикистон таъсис ёфт, бо тавсияи сарвари онваќтаи 
љумњурї Бобољон Ѓафуров ба сарварии он З.Ш.Раљабов тавсия карда шуд. 
Устод соли 1951 аввалин шуда, узви вобастаи Академияи илмњои Тољикистон 
аз шўъбаи таърих интихоб шуда буданд. З.Ш.Раљабов соли 1967 аз байни 
олимон якўмин шуда, ба мукофоти давлатии Тољикистон ба номи Абўалї 
ибни Сино сазовор шуданд.

Оре, устод Зариф Раљабов дар аксари љабњањои њаёти маданї аввалин 
буданд. Шояд дар љумњурї хонадони Раљабовњо аввалин сулолаи фарњангї 
бошад, ки чанд нафаре ба унвони баланди илмї соњиб шудаанд. Дар ин бора 
нависандаи мањбуби мо Рањим Љалил дар «Маъвои дил»-и худ менависад, 
ки дар Хуљанди мо байни кўчањои Стаханову Љўра Зокир хамгашти кўчаи 
Содирхон Њофиз аст, ки дар он љо њавлии сулолаи ањли фарњанг Раљабовњо 
воќеъ аст. Дар ин њавлї як зумра олимони номї ба дунё омадааст, ки онњо 
ифтихори тољикон мебошанд.

Адиби шинохта, дусти ќадрдони оилаи Раљабовњо — Рањим Љалил ба 
эшон бањои њаќќонї дода, Зариф Шарифовичро машъали тобони авлод 
номидаанд. Худи устод Зариф Шарифович дар ёддошти хеш бо як муњаббат 
дар хусуси хонадони Раљабовњо њарф задаанд: «Дар мисоли хонадони мо дида 
метавонем, ки халќи тољик ба чї комёбињои назаррас расидааст. Бародарам 
Латиф Шарифович Раљабов нахустин номзади илми химия дар љумњурї, 
дигараш А.Ш.Раљабов Институти бофандагии Ивановро хатм намудааст, 
сеюмаш Х.Ш.Раљабов бо дипломи аъло Институти педагогии Ленинободро 
тамом карда, то дами маргаш соли 1950 дар осорхонаи Ленинобод ходими 
илмї шуда кор мекард. Амакбачаам Солењ Ашўрхўљаевич Раљабов — 
доктори илми њуќуќшиносї, академики АИ Тољикистон, лауреати мукофоти 
давлатии Тољикистон ба номи Абўалї ибни Сино аст. Дигараш дотсент 
Додо Ашўрхўчаевич, ки њамсоли ман аст — солиёни дароз мудири шўъбаи 
таълимии мактаби олии партиявии Тошканд, хоњаронам Нозук, Мўнус, 
Саломат ва Марњамат бо роњи илму дониш ва њунар рафтанд. Аъзои ин 
хонадон, муаллифи ин сатрњо доктори илми таърих, академик мебошам. 
Мо бо сулолаи худ мефахрем ва меболем» (З.Ш.Раджабов дорогой знаний 
— Душанбе: «Дониш», 1976, сањ. 144-195).

Ин хел сулолаи ањли фарњанг на фаќат фахри Раљабовњо, балки тамоми 
халќи мо ва махсусан хуљандиён мебошад.

Зариф Шарифович аз зумраи олимоне буданд, ки њамчун ташкилотчї 
дар равнаќу ривољи илм ва махсусан тайёр кардани мутахассисони соњаи 
илми таърихшиноси сањми босазое гузоштаанд. Устод бештар аз 300 асарњои 

илмї-оммавї навиштаанд, ки бештари онхо ба тањлили таърихи афкори 
љамъиятї-сиёсии халќи тољик бахшида шудаанд. Асари нихоят пурарзиши 
устод «Аз таърихи афкори љамъиятї-сиёсии халќи тољик дар нимаи дуюми 
асри ХIХ ва аввали асри ХХ» (Сталинобод, 1957 русї, 1959 тољикї) дар 
таърихнигории тољик маќоми бузург дорад. Ба њалли ин масъала ањамияти 
љиддї додани олим бесабаб нест Чунки афкор, мафкураи љамъиятї-
сиёсї таљассуми шароити њаёти моддии халќ аст. Омўзиши ин масъала ба 
З.Ш.Раљабов имконият дод, ки оид ба заминањои инќилоби иљтимої дар 
Осиёи Миёна, дараљаи фањмиши мардуми он, аз љумла, тољикон ба воќеањои 
сиёсї хулосањои муњим барорад. Барои њамин њам зарфи зиёда аз 40 сол 
масъалаи таърихи афкори љамъияти сиёсии тољикон дар маркази диќќати 
устод буд. Аз рисолаи номзади «Љадидизм дар Туркистон» (1937) то асари 
«Маорифпарвар Ањмади Дониш» (1964) ва «Рисолаи сиёсии Ањмади Дониш» 
(1976) дањњо китобњо ва маќолањои устод ба равшан намудани масъалањои 
мавзўи мазкур бахшида шудаанд.

Соли 1959 З.Ш.Раљабов директори Институти таърихи ба номи Ањмади 
Дониши Академияи илмњои РСС Тољикистон интихоб мегарданд. Ваќеан 
номи Ањмади Дониш мањз бо ташаббусу таклифи устод ба институт номгузорї 
шуда буд. Институт бо роњбарии Зариф Раљабов як ќатор тадќиќотњои 
мукаммал гузаронд. Таърихи бисёрљилдаи халќи тољик аз давраи ќадим то 
навин аз љумлаи онњост. Ин асари мукаммал (фундаменталї) бо дастгирии 
академик Бобољон Ѓафуров дар се љилду панљ китоб солњои 1963-1965 дар 
Маскав чоп шуд.

Боиси ифтихор аст, ки сањми З.Ш.Раљабов на ин ки дар инкишофи 
илми таърихшиносии тољик, балки таърихи собиќ мамлакати шўравии мо 
— СССР низ хеле калон аст. Яке аз муњаррирон ва муаллифони китоби 12-
љилдаи «История СССР с древнейших времен до наших дней» будан, далели 
он аст.

Олими забардаст ва омўзгори бомаърифат Зариф Шарифович Раљабов 
њамчун иштирокчии фаъоли сохтмони маданї дар Тољикистон сањми арзандае 
гузоштааст. Аз ин љост, сањифањои фарњангии њаёт, роњњои тайкардаи худро 
устод дар китобњои ёддоштии худ «Некоторые страницы культурной жизны 
Советского Таджикистана» (Душанбе. 1964), «Дорогой знаний» (Душанбе, 
1975) ва «Страницы прошлого» (Душанбе, 1986) чун иштирокчии фаъоли 
он нишон додаанд. Дар он китобњо кас дар бораи њаёти фарњангии 50 
соли охир ва махсусан шахсиятњои маъруф ба монанди ховаршиносони 
рус В.В.Бартолд, М.С.Андреев А.А Семёнов. Е.Бертелс. И.С.Брагинский, 
Д.С.Комиссаров, олимону адибони тољик С.Айнї, С Умаров, Б.Ѓафуров, 
С.Улуѓзода, Ш.Њусейнзода, Р.Њошим, М.Турсунзода, Р.Љалил, Њ.Карим, 
С.Носиров, М.Осимї, М.Шукуров, Ѓ.Њайдаров, Н.Неъматов, М.Бобохонов, 
А.Маниёзов, Х.Отахонова, Р.Набиева, санъаткорони номи Ѓ.Валаматзода, 
А.Рањимов ва дигарон шинос мешавад.

Аз хотироти Зариф Раљабов, ки дар китоби «Страницы прошлого» як 
лањзаро оварданиам:

«Соли 1948 дар Сталинобод университет ташкил ёфт. Ман њамчун 
ректор бо маќсади ба он таълимгоњ љалб кардани дохилшавандагон ба шањру 
ноњияњои љумњурї сафар кардам. Аз љумла, ба шањри Ленинобод омада, ба 
мактаб-интернати «20-солагии Октябр» мењмон шуда, бо хатмкунандагони 
мактаб сўњбат намудам. Аз номи 36 нафар хатмкунандагони мактаб талабае 
бо номи Абдуќодир Маниёзов сухан карда гуфт, ки мо њама ба университети 
нав меравем. Ман оё он ваќт пешакї муайян карда метавонистам, ки як рўз ин 
талаба ба университет дохил мешаваду онро аъло хатм мекунад. Минбаъд ба 
дипломи унвони илмї соњиб шуда, то ба дараљаи директори Институти забон 
ва адабиёти ба номи Рўдакии АИ Тољикистон мерасад ва ба узви вобастаи 
АИ љумњурї интихоб мешавад?

Оё ман он ваќт медонистам, ки дигар хатмкардаи мактаби номбурда 
Мансурхон Бобохонов рўзе донишљў мешавад ва баъд тањти роњбарии ман 
рисолаи номзадї ва баъд докторї дифоъ мекунаду декани факултаи таърихи 
њамон университет мегардад? Аммо аз таърихчї мешавам гуфтани Бобохонов 
дар њамон ваќти вохўрї, маълум шуд, ки гапи халќ «нияти наѓз ними давлат» 
гуфтаанд, мазмуну маънии калон доштааст».

Ман дар ин љо мехостам чанд мушоњидањои бевоситаи худро њамчун 
шогирди устод ёдовар шавам. Зеро ба ман њамчун донишљўи факултаи таъ-
рихи Университети давлатии Тољикистон ба номи В.И.Ленин солњои 1962-
1967 устод аз курси таърихи халќи тољик дарс додаанд. Роњбари кори дипломї 
ва рисолаи номзадиам низ устод буданд.

Зариф Шарифович шогирдони боистеъдоди мењнатиро нињоят њурмат 
мекарданд ва аз паи рушду такомулаш мешуданд. Донишљўёнро навозишкорона 
бо иборањои «азизонам», «домуллоњои азиз», «шогирдонам оянда бузургони 
ман» мурољиат мекарданд. Яке аз насињатњои писандидатарини устод ин буд, 
ки «зеби инсон илму дониш аст, аммо бањри соњиб шудан ба он бояд мењнат 
кашид». Донишљўёне, ки сусту њафсалаи хондан надоштанд, ба онњо эътибор 
намедоданд ва мегуфтанд, ки аз ў умед кардан норавост. Бигзор вай аз паи 
кори худ бошад, шояд аз вай ягон њунарманди тавоно ва ё дењќони раззоќ, 
яъне ризќдињанда барояд. Олимию омўзгорї њунари модарзодї аст, танњо 
истеъдод ва раѓбат метавонад ўро ба ќуллањо барад.

Устод Зариф Раљабов ба маќоми омўзгор чун ќувваи тавонои љомеа 
бањои баланд медоданд. Њамеша мегуфтанд, ки муаллим бо рафтору кирдори 
худ метавонад шогирдонро мафтуни худ гардонад, ба дилу дидаи онњо илмро 
љойгир кунад ё ин ки онњоро тамоман аз худ дур созад. Шогирдон, ки аз 
устод дур шуданд, ин ногузар паст шудани дараљаи таълиму тарбия ва коста 
гаштани муњити маънавї мегардад. Маќоми омўзгор дар эљоди иќлими 
маънавї дар навбати аввал ба имконияту мањорати ў вобаста аст. Ў бояд бо 
бањои њаќќонї мењрубонї ва серталабї мавќеъи худро дар байни донишљўён 
мустањкам намояд. Чунки вай барои донишљў њама кас — њам омўзгор, њам 

роњбар, њам намояндаи касби оянда ва њам рафиќи ботачриба ба шумор 
меравад. Аз њамин сабаб аз њар як омўзгоре ки ба даргоњи мактаби олї ќадам 
мемонад, таќозо мешавад, ки бояд њам омўзгор бошад ва њам тарбиятгар.

Устод Зариф Шарифович Раљабов дар симои омўзгорону ањли илму 
фан дињандаи ѓизои маънавии халќро медиданд. Баъзан њамин ибораро 
ёдрас карда меистоданд: «Хонаи зебо њам, агар девораш бебањо бошад, фурў 
меравад. Миллате, ки бунёди маънавиаш суст бошад, низ бебаќост».

Њаќ ба гуфтањои устоди бузургворам, ки баъди даргузашти эшон моњи 
августи соли 1990, дере нагузашта гуфтањояшон тасдиќ шуд. Солњои 90-
уми асри гузашта, коста шудани маънавиёт љумњуриро ба чї њолат овард, 
дидем. Ва яке аз сабабњои асосии њамаи ин бедодгарињо ин њамон навъе, ки 
устод З.Ш.Раљабов гуфта буданд, «касе, ки ба маънавиёт эътибор надињад, 
миллат бебаќост». Аз ин лињоз бањри болоравии маънавиёти миллат кўшем. 
Бањри вањдат кўшем, ки њамаи ин орзую омоли асосии шодравон устоди 
бузургворам Зариф Шарифович буд. Маќоми дињандагони ѓизои маънавї — 
ањли эљодкорон ва бахусус муаллимро бардошт. Охир, мањз муаллим љомеаро 
ба олами донишу одамият шинос намуда, барои сарфањм рафтани љараёни 
мураккаби њаёти печ дар печ ошно месозад. Аммо як марњилаи муайян обрўи 
муаллим ончунон паст шуд, ки дар натиљаи он љомеа рў ба таназзул нињод.

Муаллими мо Зариф Шарифович омўзгорро њамчун тарѓиботчии аз 
њама фаьол мешумориданд. Ба мо устод борњо гуфта буданд, ки «Сталин дар 
давраи вазнини Љанги Бузурги Ватанї маќоми нињоят баланди муаллимону 
адибонро њис карда, бо фармони махсуси худ аз соли 1942 даъвати онњоро ба 
љанг манъ кард. Зеро мањз муаллимону адибон насли наврасро чун ватандўст 
тарбият мекунанд. Яке аз омилњои асосии ѓалабаи мо њам дар он буд, ки 
муаллим аскаронро дар рўњи садоќату ватандўстї тарбия карда буд».

Шукри бепоён, ки даргирињои љанги шањрвандии солњои 90-уми ќарни 
бист, бо кўшишу ташаббуси Президенти кишварамон Э.Ш.Рањмонов рў ба 
вањдат овард ва худшиносии миллї пеш гирифта шуд. Яке аз омилњои асосии 
вањдату худшиносї ин номи неки бузургони миллатро фаромўш накардан аст. 
Э.Ш.Рањмонов дар суханронии хеш дар мулоќот бо намояндагони зиёиёни 
мамлакат, ки ман њам дар он њузур доштам аз 20 марти соли 2001 гуфта буд:

«Ба њамагон комилан равшан аст, ки њељ кишвар ва миллат бе зиёиёни 
худогоњ, ва ватанпараст ояндаи худро обод карда наметавонад».

Таљрибаи худи мо дар асри бистум собит кард, ки бо вуљуди мушкилињо 
ва њатто фољеањо, зиёиёни Тољикистон фидокорињо нишон дода, дар кишвар 
илму маориф, фарњангу тибби пешрафтаро бунёд карданд. Дар он устодони 
номї, олимони шўњратманд, шоиру нависандагони машњур, табибони њозиќ, 
ањли санъаткорони мумтоз барои тараќќиёти иќтисоду фарњанг наќши бузург 
бозиданд.

Халќи мо бо номњои љовидонаи С.Айнї, Б.Ѓафуров, А.Лоњутї, М.Тур-
сунзода, С.Умаров, А.Мирзоев, А.Бањоваддинов, М.Осимї, М.Нарзиќулов, 
И.Нарзиќулов З.Ш.Раљабов, З.Шањидї, М.Ќосимов, А.Бурњонов, Т.Фози-

лова, М.Воњидов, Б.Файзуллоев ва дигар фарзандони миллатамон, ки ному 
шўњраташон аз Тољикистон берун рафта, дар тамоми љањон мавќеъ ва маќоми 
намоён доштанд, ифтихор мекунад».

Дар ин баромади пурмўњтавои хеш, Президенти кишвар мўњтарам 
Э.Ш.Рањмонов номи устод Зариф Шарифовичро низ гирифтанд, ки боиси 
хурсандии мо — шогирдони устод гардид. Сирри мањбуби тамоми халќ 
гардидани З.Ш.Раљабов барин фарзандони фарзонаи миллат дар он аст, 
ки онњо халќу ватани худро бењад дўст медоштанд, худ аз пайи шўњрат 
нагаштанд, балки мењнати њалол ва бедареѓ номи некашонро ба боргоњи 
иззат ва эътибори умум бардошт. Ин тоифа шахсон баъди марг њам дар 
замири дили халќ зиндаанд. Бо ќарори раиси вилояти Суѓд Ќ.Р.Ќосимов аз 
9 октябри соли 2003 № 251 «Дар бораи посдории хотираи академикњо Зариф 
Шарифович Раљабов ва Солењ Ашўрхўљаевич Раљабов» далели абадудањр 
зиндаву љовид будани ин мардони фидоии илм аст.

БО РОЊИ ПАДАРОН РАФТ
5 июли соли 2001 ба рўзи мавлуди шарифи ховаршиноси машњури тољик, 

олиме, ки барои хонандагони тољик Муњаммад Иќболро шиносонидаасту 
меросашро таблиѓ кардааст Абдуллољон Ѓаффоров 70-сол пур мешавад. 
Хеле рамзист, ки шодравон А. Ѓаффоров фаъолияти мењнатии худро баъди 
хатми Донишгоњи давлатии Тољикистон соли 1953 дар шањри Хуљанд, он 
ваќта Институти педагогии давлатии Ленинобод ба номи С.М.Киров, имрўза 
Донишгоњи давлатии Хуљанд ба номи Б. Ѓафуров оѓоз кардааст. Соли 1956 
ба аспирантураи Институти шарќшиносии Академияи илмњои СССР, ки 
сарвараш Бобољон Ѓафуров буданд, дохил мешавад ва ба њидояти эшон 
муњаќќиќи љавон ба тадќиќи адабиёти тољикзабони Њинду Покистон машѓул 
мешавад. Баъди он ки солњои 1958-1960 А. Ѓаффоров дар Университети 
мусалмонони Алигархи Њиндустон тањсил мекунад, бо раѓбати калон ба 
омўхтани адабиёти тољикзабони Њинду Покистон сар кард ва дар ин љода 
минбаъд комёбињои назаррас ба даст овард. Мероси гаронбањои Мирзо 
Ѓолибу Муњаммад Иќбол, Ѓании Кашмирї ва Махфии Раштиро шиносонд.

Абдуллољон Ѓаффоров соли 1931 дар дењаи Ќистаќўз, дар оилаи яке аз 
маорифчиёни машњур, муаллими муаллимон, омўзгори шинохта, Муаллими 
шоистаи РСС Тољикистон Абдуѓаффор Њасанов таваллуд шудааст. Дар зин-
дагї падар дар тарбияи фарзанд маќоми калон дорад. Фирдавсии бузургвор 
як байти воло дорад:

Падар бар падар пањлавон будаам,
Нигањдори тољи каён будаам.

Дар ин љо мазмуни «падар бар падар» маънои «авлод ба авлод», «насл ба 
насл», «пушт ба пушт»-ро дорад. Дар њаќиќат аз падар ба фарзанд як мероси 
бузург — тољи он кас маърифату дониши додаашон мондааст. Ин мерос, ин 

тољи падар китобу дастнависњо, панду андарзњои ниёгони мо, насињатњои 
њикматомези сершуморашон мебошад. Њамеша таъкид менамуданд, ки 
ки тоб омили асосии маънавиёти кас буда, набояд аз китоб дур шуд. Ваќте 
ки соли 1958 бародарам Абдуллољон Ѓаффоровро аз фурудгоњи Тошканд 
ба Њин дустон мегуселонидем, падарам ба он кас фотењаи нек, роњи сафед 
талабида, махсус таъкид намуданд: «Нури чашмам, Абдуллољон. ту ба киш-
варе рафтагор њастї, ки он љо хазинаи адабиёти классикии тољик аст. Даст-
хатњои нодиру китобњои камёб дар њамон љост. Сониян, њамаи китобњои 
фарњангии мо «Ѓиёс-ул-луѓот», «Бурњони Ќотеъ» «Шамс-ул-луѓот» ва ѓайра 
дар нашрияњои Лакњнаву Оллоњобод чоп шудаанд. Бинобар ин то метавонї, 
китоб љамъ овар ва онро ба ватан биёр. Пешравии кори ту дар њамин аст. 
Мабодо, ки аз он љо молу матоъ наоварї ба љуз китоб».

Бародарам мувофиќи њидояти падар китоби бисёреро љамъ меоваранд, 
ки теъдоди он таќрибан 700 адад мешавад. Аммо барои овардан тавассути 
самолёт пули зиёде талаб мекунанд. Аммо ба толеи он кас тирамоњи соли 
1959 гурўњи вакилони парламентии СССР бо роњбарии котиби КМ КПСС 
Н.А.Муњиддинов меояд, ки дар њайати он Котиби КМ ЊК Тољикистон 
Низорамоњ Зарифова буданд. Бародарам аз фурсати ќулай истифода бурда 
аз ин зани мењрубону ѓамхор ва фарњангдўсту ватанпараст дар масъалаи ба 
Тољикистон бурдани китобњо мадад мепурсанд. Н. Зарифова аз ин нияти А. 
Ѓаффоров шод гардида, тамоми китобњои пурќиматро бо таёраи њукуматї 
ба Тољикистон меоваранд. Имрўз он китобњо дар Хуљанд мањфузанд.

Шодравон падарам китобу њикматро баробари нон дар як радиф 
мегузоштанд. Агар нон ба инсон ѓизои љисмонї бахшад, китобу њикмат 
ѓизои рўњї ато мекунад. Мањз њамин нишондоду насињатњои падар буд, ки 
шодравон бародарам Абдуллољон Ѓаффоров ба мартабањои баланди илмї 
расида буданд. Аз бойгонии бародарам, ки алњол дар шањри Хуљанд мањфуз 
аст 15 панди падар ба писар, ки соли 1948 ба муносибати ба хондан ба шањри 
Сталинобод иншо шудаанд, ёфт шуд. Онро метавон њамчун насињатномаи 
падар ин љо оварем:

— Нури чашмам, Абдуллољон! Ба ту бо чанд панду њикмат, ба муносибати 
донишљўи Университети давлатии Тољикистон шуданат мурољиат мекунам. 
то ин ки дар шањри мусофират рањнамуни ояндаат гардад.

ЯКУМ, сарват ва љањонпарастї сарчашмаи њамаи балоњо ва ахлоќи 
разилона аст.

Одамиро балои љон дунёст,
Сар 6а сар фитнаи љањон дунёст.
Њама ахлоќи бад аз ў хезад,
Бухлу њирсу њасад аз ў хезад.

Одаме, ки сарват дорад њамеша дар тарсу бим буда, бо ибораи шоир 
«Кисапур вањми кисабур дорад, хатар онро, ки киса пур дорад».

ДУЮМ, кибр инсонро ба пастї мебарад ва аз њамагон дур мекунад.
СЕЮМ, сарчашмаи чандин корњои нољоя ситезкорї ва кинадорї ме-

бошад. Ѓазаб хислати бади инсонї аст. Дар ваќти ѓазаболудї инсон аз дои-
раи одамї мебарояд.

ЧОРУМ, њељ ваќт бо одами аслаш нопок њамнишин машав. Одами 
бадзод њазор шоњаншоњу сарватманд шавад, боз ўро ба пастї мекашад. 
Њамон навъе бузургон гуфтаанд:

Зи нопокзода мадоред умед
Ки зангї ба шустан нагардад сафед.

ПАНЉУМ, њамеша ва дар њама њолат танњо некї кунед. Махсусан њини 
дар сари мансаб будан мўњтољонро дасти ёрї кунед, ки давр дигар насиб 
нахоњад шуд. Бо гуфти Камоли Хуљандї:

Дар давлати хубї ба гадоёни дари хеш
Лутфе бикун имрўз, ки фардо натавон кард.

ШАШУМ, дурўѓ гуфтан сароѓози њама офату балоњост. Аз ин љост 
танњо ростї. Дар њикмати ќадимтарини ниёгон таълимоти Зардушт оварда 
мешавад:

«Роњи дурўѓ дарозтарин роњ, аммо сарбаста аст».
ХАФТУМ, њељ ваќт ба тамаъ гирифтор машавед, ки оќибаташ хорї ва 

рехтани обрў аст.
ЊАШТУМ, ба куљое, ки равед њамеша одоби суханро нигањ доред. Аз 

забонатон сухани нек садо дињад, ба мардум бо суханони самимї мурољиат 
кунед. Фирдавсии бузургвор гуфтааст:

Сухан монад андар љањон ёдгор,
Сухан бењтар аз гавњари шоњвор.

НЎЊУМ, дар куљое бошед, ватанро фаромуш накунед. Модар-Ватан 
мегўянд, пас љои муќаддас аз гањвораи модар-зодгоњ сар мешавад.

ДАЊУМ, њурмати волидайн, яъне падару модарро ба дараљаи баланд 
нигоњ доред. Набояд фаромўш кунед, ки бињишт дар зери кафи пои модарон 
аст.

ЁЗДАЊУМ, њамеша дўстони љониро ба даст ор ва бањраш љонатро да-
реѓ мадор. Боигарии ин дунёву он дунёро ба душман дењу ба љои он як дўсти 
љонї пайдо кун. Дар ин мазмун Њофиз гуфтааст:

Дар замири мо намегунљад ба ѓайр аз дўст кас,
Њар ду оламро 6а душман дењ, ки моро дўст бас.

ДУВОЗДАЊУМ, мењмондўст бошед. Агар ба хона мењмон ояд, бо лутфу 
завќ ва шодї пешвоз гиред. Ба пеши онњо бењтарин дастурхонро омода кунед. 
Мењмон атои Худост.

СЕНЗДАЊУМ, ба њамсоягон њамеша самимона муносибат кунед. 
Мабодо бачањои њамсоя љанг кунанд ба миён надароед.

ЧОРДАЊУМ, худро шинос! Ин чунин маъно дорад, ки дигаронро аз 
худ боло бидон. Бо њама — шоњу гадо, як хел муносибат кунед. Касе худро 
ши нохт, њамаро мешиносад.

ПОНЗДАЊУМ, некї кардан ин одоби асосии ту бошад. Њадиси пай-
ѓамбарамон њаст, ки «некї ин садаќа кардан ба мардум аст». Як њикмати маъ-
луми халќ аст: «Агар парранда парвоз накунад аз болњояш мемонад, агар 
одам некї накунад, дилаш санг мешавад».

Њамин насињатњои падар, нишондодњои падар буд, ки шодравон баро-
дарам олими шинохта Абдуллољон Ѓаффоров ба чунин ќуллањои баланди 
илм ва асосаш мартабаи баланди одамият расида буданд. Њанўз њафт сол 
пеш аз вафоташон падар мо, ду писарро назди хеш хонда гуфта буданд: 
— Фарзандонам, мардум ба ќадри китобу маърифат, суханони бузургон 
намерасанд. Бинед, дар маѓозањои китобфурўшї асари пурќимати дуљилдаи 
«Фарњанги забони тољикї» дар зери чангу ѓубор хобидааст. Аммо шумоён 
мисли пештара ба китоб мўътаќид бошед. Китоб мояи хирадмандист. Ман 
он чизе, ки дар тўли умри худ љамъ кардам, мањз њамин маърифат аст. Пас аз 
паи китобу маърифат шавед, то ин ки маќбули ањли љомеа бошед.

Имрўз анъанањои падарам ва бародарам Аддуллољон Ѓаффоровро 
фарзандони бофарњанги он кас — Мўътабарљон, Мунирахон, Назирахон, 
Умедахон, Замирахон идома мёдињанд. Се нафари онњо — Назирахон 
номзади илми њуќуќшиносї ва Умедахону Замирахон номзади илми сухан-
шиносї буда рисолањои доктории хешро менависанд. Имрўз асарњои сершу-
мори падарашон барои онон чун ќутбнамои роњи маърифатии онњо њидоят-
кунанда аст. Зеро ки бузургон гуфтаанд: «Писандидатарин чизе, ки падарон 
барои фарзандон бозгузоранд, ин фарњанг аст».

БАХшАНДАИ УМРИ БАРДАВОМ
Дар китоби «Тадбири манзил» Абўалї ибни Сино овардааст, ки нахус-

тин вазифаи волидайн баъди ба дунё омадани тифли навзод ба ў номи зебою 
нек гузоштан аст. Яъне њар инсон метавонад сазовори номе бошад, ки падару 
модараш, бо умеде ба ў додаанд. Њаргиз тасодуфї нест, агар кас зиёда боре 
набитвонад бикашад. Номгузорї, агар воќеан рисолате бошад, ки аљдодист, 
номбариву номварї масъулияте аз он сангин аст. Номи неки падарро њифз 
намудан, номбардори сазовор гардидан, шўњрати аљдодро ба маротиб афзудан 
ба устоди донишгоњ, олими варзида, профессори ДДХ ба номи академик 
Б.Ѓ.Ѓафуров муяссар шудааст. Падари бофарњангу хирадманд ба духтари 
дуюми худ Бароат ном нињода хато накард. Бароат маънии ворастагї, покї, 
тозагї, мањорат, кордонї, устодї, тавоної, фазилатро дорад. Мо дар њаќиќат 



164

дар симои Бароат Њољибоева зани покизанињод, кордон, порсо, хирадманд 
ва аз њама муњимтар, инсони дорои фазилати баланди одамиро мебинем.

Гуфтаанд: «Њар к-аз насаби баланд зояд, ўро сухани баланд бояд». 
Муал лима аз хонадони баланди хўљандиён њастанд, ки имрўз бо номи 
падари бузургворашон халќу миллат ифтихор дорад. Пас месазад, ки дар 
бораи пайванди насли хонадони машњури диёрамон Бароат Абдурањимовна 
Њољибоева бо як самимияту муњаббат њарф занем. Ва ман чун муаррих ме-
хостам, ки сараввал аз хусуси падари бузургворашон, ходими намоёни 
давлатию љамъиятї, марди бомаърифати замони худ Абдурањим Њољибоев 
сухан ронам. Зеро мо солиёни дароз дар њаќќи ин мардони бузурги миллат, 
фидоиёни роњи нави зиндагї, њаќиќатро гуфта наметавонистем ва ќариб 
буд батамом фаромўш кунем. Шукр замони ошкорбаёнї расид ва имрўз 
њаќиќат ба маснади худ бояд нишинад. Президенти Љумњурии Тољикистон 
Э.Ш.Рањмонов њини суханронї дар маљлиси фаъолони шањри Душанбе 14 
феврали соли 1998 дар ќатори фарзандони неку сарсупурдаи миллат номи 
Абдурањим Њољибоевро низ гирифт.

Дар роњи барќарор намудани номи неки Абдурањим Њољибоев љустуљўву 
зањмат ва талошњои духтараш Бароат Њољибоева ќобили тањсин аст. Ва мањз 
ў бањри номи неки падар кўшишњои зиёд кард. Њамин байти ниёгон барояш 
шиор гардида буд, ки:

Маро сар нињон гар шавад, зери санг,
Аз он бењ, ки номам барояд ба нанг.

Њаќиќат ин амри таърих аст. Касе ки инкишофро намефањмад, њељ гоњ 
њаќиќатро намебинад, чунки њаќиќат дар як љо ќарор намегирад, њаќиќат 
мепарад, њаќиќат инкишоф аст, њаќиќат низоъ аст, њаќиќат рўзи фардост. Оре, 
њаќиќате, ки солиёни дароз нињон буд, имрўз тантана дорад. Имрўз таърих 
гувоњ аст, ки Абдурањим Њољибоев аввалин раиси Њукумати Тољикистон 
буд. Таърих гувоњ аст, ки Абдурањим Њољибоев аввалин ташаббускор ва 
поягузори нахустин корхонаи калонтарини саноатии љумњурї — комбинати 
абрешими Хуљанд буд. Дар ин хусус лавњаи ёдгории дар шафати комбинат 
гузошташуда шањодат медињад. Таърих гувоњ аст, ки Абдурањим Њољибоев 
бо як зумра устодони каломи бадеъ ба монанди С.Айнї, А.Лоњутї, Бруно 
Ясенский ва дигарон муносибати наздик дошт. Ин дорои маънавиёти ба-
ланд будани ўро нишон медињад. Духтари калонии А.Њољибоев — Рафоат 
Њољибоева дар хотироти хеш оиди падар гуфтааст: «Падарам бо устод 
Лоњутї ошної доштанд. Устод бо њамсарашон Бону борњо мењмони хонаи 
мо мешуданд. Ашъори устод ба падарам хеле маќбул буд. Умуман, падарам 
бештар бо нависандагон дўстї меварзиданд. Солњои зиёд Њаким Каримро 
ба худ котиб баргузида буданд ва хеле эњтиромаш мекарданд. Њамчунин бо 
Бруно Ясенский, Пол Вайян Кутюре ва дигарон рафоќат доштанд».

Ман барои тасдиќи гуфтањои болої чун муаррих ду далеле оварданиам. 
Њукумати љумњурї соли 1933 бо ташаббуси А.Њољибоев, ки раиси Шўрои 
комиссарони халќи РСС Тољикистон буд ба С.Айнї нафаќаи шахсї муайян 
мекунад. Дигар ѓамхории раис нисбат ба устод дар он зоњир мегардад, ки 
тобистони соли 1933 ба ў мурољиат карда мегўяд, ки дар мавзеи хушманзараи 
Варзоб, дењаи зебои Зимљуруд дам гирад ва минбаъд танњо ба кори эљодї 
машѓул шавад. Давраи истироњатии устод моњи июни соли 1933 дар Зимљуруд 
бо дигар воќеаи фарањбахши мадании мо пайваст аст. Он рўзњо 30-солагии 
фаъолияти адабии шоири инќилобии мо Абулќосим Лоњутї таљлил шуд, 
ки яке аз сарварони гузаронидани ин тантанаи фарњангї А.Њољибоев ба 
истироњатгоњи Зимљуруд омада, ба устод С.Айнї аз наќшаи калони њукумат 
оиди таљлили 30-солагии фаъолияти адабии Лоњутї наќл мекунад. Устод 
С.Айнї бадоњатан шеъре бо номи «Соиќа» (барќ) менависад ва аввалин 
хонандаи он шеър А.Њољибоев буд:

Абр шўриду бањр туѓён кард,
Раъд ѓурриду барќ љавлон кард.
З-ин миён барљањид соиќќе,
Ки љањонро тамом њайрон кард.

24 июни соли 1933 рўзномаи «Тољикистони Сурх» тамоми чор сањифаи 
худро бо сарлавњаи умумии «Ба рўзи 30-солагии фаъолияти адабии болшевик, 
адиб ва шоири бузурги пролетарї Лоњутї саломи оташини болшевикї 
мерасонем» ба табрикот ва тањнияти садри њукумати Тољикистон, дўсти 
шоир А.Њољибоев оѓоз мекунад.

Далели дигар оиди фарњангдўстии А.Њољибоев дар он буд, ки эњтироми 
вай нисбати нависандаи поляк Бруно Ясенский аст. Ваќте ки тобистони соли 
1933 нависанда ба шањри Сталинобод меояд А.Њољибоев њамоно ба њайати 
коркунони рўзномаи «Тољикистони Сурх» супориш медињад, ки бо Бруно 
Ясенский сўњбат ташкил кунанд. Мусоњибаи онњо бо номи «Нависандаи 
байналхалќї аз хусуси Тољикистон» 6 июли соли 1933 чоп мешавад. А.Њо-
љибоев аз он хурсанд буд, ки тавассути навиштањои Бруно Ясенский ва Пол 
Вайян Кутюре љањониён бо рўзгори мардуми тољик ошно хоњанд шуд.

Рўзи 8 маи соли 1988 дар њавлии муаллима Б.Њољибоева нависандаи 
забардасти аср Сотим Улуѓзода мењмон шуданд. Дар сўњбате, ки банда, 
адибон Нурмуњаммад Ниёзї, Мањкам Пўлод, мунаќќид ва адабиётшинос 
Абдуманнон Насриддинов њузур доштем, устод бо як самимият оиди хирад-
мандию заковатмандии А.Њољибоев њарф заданд. Ман тамоми суханронии 
онрўзаи устодро пурра навишта гирифта будам, ки чанд лањзањои онро ин 
љо меоварам:

«Ман падари муаллима Б.Њољибоева, бобои Фарзона, яъне А.Њољи-
боевро хеле хуб медонам ва аз ў хотироти нек мондааст. Ваќте ки соли 
1932 асари машњури адибаи англис Войнич «Занбўр» ба забони тољикї дар 

тарљимаи ман баромад, Њољибоев чун раиси њукумати Тољикистон маро 
даъват карда, дастамро фишурда, табрик карда буд. Ин барои мани бисту-
яксола як лањзаи фаромўшнашаванда ва таърихї буд. Мањз њамон орзую 
њидоятњои А.Њољибоев ба ман, минбаъд дар кори эљодиам илњом бахшид. 
Имрўз ман дар њавлии фарзанди ў нишаста, дар симои духтару наберааш 
пайванди решаи авлодї, давомдињандагони кори падару бобои бофарњанги 
хешро мебинам.

Ба гуфти Њилолии ширинсухан:

Њар шох ба мева карда пайванд,
Њамчун падарон ба васли фарзанд.

Мана, меваи А.Њољибоев додаро бубинед. Духтари дорои истеъдоди 
баланди омўзгорию тарљумонї доштаи вай Б.Њољибоева мебошад, ки имрўз 
њама фахр дорад. Ё худ духтари ў набераи А.Њољибоев Фарзонаро гирем. 
Фарзонаро табиат чун шоире фармудааст: тарзи сухангўияш, њусну малоњати 
аљибаш, гуфтору рафтор ва њатто роњравию сухани муќаррариаш њам 
шоирона, Фарзона — як бозёфти адабиёти мост. Дониши чуќуру доманадори 
ў, бохабар будан аз таъриху адабиёти халќи худ ба ў имконият медињад, ки 
бештар ба мавзўъњои фалсафиву таърихї ва адабии мо рў оварад. Ба ин кор 
на њама дар ин синну сол ќодиранд. Фарзона истеъдоди модарзодї дорад ва 
ўро бемуболиѓа Мањастию Зебунисои сонї метавон гуфт».

Оре, њаќ ба љониби устод С.Улуѓзода аст, Фарзона зодаи модари 
бохи рад ва донишманди ўст. Халќи тољик аз ин зани фариштахўву порсо 
Б.Абду рањимова абадудањр миннатдор аст, ки барояш шоираи хушсалиќае 
— Фарзонаро эњдо кард. Истеъдод пеш аз њама ба ирсият вобастагї дорад. 
Бо гуфту мушоњидаи Мењрдоди Мењрин аксари одамони боистеъдод ба 
ирсияти модарї тааллуќ доранд. Фарзона њам аз љумлаи чунин эљодкорони 
боистеъдоди модарзодї аст. Њамин модари бофазилату бохирад Бароат 
Њољибоева буд, ки истеъдоди духтари ќаламкашро њис намуда, барои рушди 
он саъй намуд. Ба ќавли Ѓании Кашмирї:

Њама њарчанд равад, лек ба маънї нарасад,
Саъй коре накунад, чун набувад истеъдод.

Дигар духтари боистеъдоди вай, олимаи шинохта, доктори илми 
сухан шиносї профессор Матлуба Хољаева мебошад, ки алњол бо асарњои 
пурмазмуни хеш дар байни ањли илму фарњанг маълум аст. Ў муаллифи 
асарњои «Дар љустуљўи љони сухан», «Масъалањои сабкшиносї», «Тањќиќи 
услуби осори бадеї» ва ѓайра мебошад. Китоби ба наздикї офаридаи ў 
«Сиришке дар лола»-ро тадќиќоти пурарзиш номидан мумкин аст.

Ман, муаллимаи азиз Бароат Абдурањимовна Њољибоеваро чун зани 
хоксор, мењрубон, некўњисол, модари бузург медонам ва ќадр мекунам. Бењ-

тарин зиннат барояшон покї аст. Мояи ифтихор мењисобам, ки солиёни 
дароз бо ин зани дилрабою дилбари тољик дар як донишгоњ кор мекунам ва 
баъзан аз сўњбатњои ширинашон бархўрдор мешавам.

Чанде пеш раиси комитети бонувони Њукумати вилояти Ленинобод 
Бихољал Рањимова ба ман китобе, ки кайњо боз љустуљў мекардам, асари 
А.Њољибоев «Таджикистан» (Москва, 1929)-ро таќдим карданд, ки он дар 
ќа тори китобњои нодири китобхонаи ман чун ганљи бебањо мањфуз аст. 
Ин китоб бароям чун номи А.Њољибоев ва духтари ў, олимаи шинохта ва 
омўзгори асил Бароат Њољибоева азиз аст.

Ман дар рўзи мавлуди 70-солагиашон Бароат Абдурањимовна Њољибо-
еваро табрику тањният гуфта аз номи шоир мегўям:

Гўям дуову умри абад хоњам аз худо,
То умри кеш сарф кунам дар дуои ту.

НИГОРАНДАИ ТАЪРИХИ ХАЛЌУ МИЛЛАТ
Њар як миллат бо фарзандони фарзонаи хеш ифтихор дорад. Зеро чунин 

шахсиятњо метавонанд љомеаро ба дараљае солим гардонанд ва дар рушду 
нумўи он сањм бигиранд. Аммо љойи инсонњои хушназар, некбин, дурандешу 
покизакор ва љоннисори миллат дигар, балки боло аст.

Ањли илму фарњанг, ки љомаи вуљуди онњо аз матои хирад ба љомеа таъ-
сири нек бубахшад ва сўи маќсадњои олї бубарад.

Яке аз чунин фидоиёни халќу ватан, фидоии асили илму маьрифат 
доктори илми таърих, Шањрванди фахрии Хуљанд, Арбоби шоистаи илм ва 
техникаи Љумњурии Тољикистон, профессори Донишгоњи давлатии Хуљанд 
Ѓафур Њайдаров мебошад. Ин марди нексиришту донишманд беш аз панљоњу 
панљ сол аст, ки фаъолияти илмию омўзгории хешро дар як љой, факултаи 
таърихи донишгоњ сарф карда, дар ривољу равнаќи илми таърихнигории 
тољик сањми назаррас гирифт, шогирдони зиёдеро ба камол расонд.

Чанде пеш Њукумати Тољикистон дар бораи моњи майи соли 2002 љашн 
гирифтани 70-солагии таъсисёбии Донишкадаи омўзгории давлатии Хуљанд 
— Донишгоњи давлатии Хуљанд ќарор ќабул кард. Ва хеле рамзист, ки соли 
љашни фархундаи донишгоњ барои Ѓафур Њайдаров соли љашнворањост. 
Расидан ба синни 75, 55-солагии хатми донишкада, бо як фармон дар факултаи 
таърих аз моњи августи соли 1947 то ба имрўз кор кардан, 55-солагии чоп 
шудани нахустин маќола дар матбуот, 35-солагии ба њимоя тавсия шудани 
рисолаи докторї, 5-солагии бо фармони Президенти кишвар Эмомалї 
Шарифович Рањмонов ба унвони баланди Арбоби шоистаи илм ва техникии 
Љумњурии Тољикистон сазовор шудани ў ва боз чанд воќеаи муњими њаёти 
устод мањз дар њамин сол рух менамояд.

Ѓафур Њайдаров 15 январи соли 1927 дар шањри Хуљанд, шањре ки бо 
ибораи устод Айнї «Арўси дунё», бо таъбири устод Рањим Љалил «Маъвои 
дил», бо ибораи худи ў «Шањри ќадимаю тозабунёд» ба дунё омадааст. Падару 

модари Ѓафур Њайдаров аз ањли маърифат, мењнаткаш ва њунармандон 
буданд. Падараш Мирњайдар Сангинов — шахсе буд, ки бањри муњофизати 
њуќуќу тартибот тамоми ќувваи худро дареѓ намедошт. Модараш Бибимарям 
зани бофарњанги Хуљанд саводи хуб доштанд. Њамеша Њафтяку Ќуръони 
шариф, девонњои Њофизу Фузулиро мехонданд. Ана дар њамин оилаи марду 
зани равшанзамиру равшанхаёл, покдилу некбин 75 сол муќаддам бо таъбири 
Нозими Њиротї:

Шаби мавлуд, к-он хуршедгавњар,
Дамид аз машриќи домони модар.

кўдаке ба олами њастї омад ва номи Ѓафурро гирифт.
Волидони бохираду худогоњ бо нидои дили хеш ба кўдак номи нек 

гузоштанд. Ѓафур ин сифати худо, бахшоянда, омурзанда буда, маънои воло 
дорад. Волидон орзу ва таманно доштанд, ки Ѓафурљон калон шаваду хонад 
ва номбардори аслии падару модар гардад. Вале кўдакии Ѓафур Њайдаров дер 
давом накард. Дар чорсолагї аз модар људо шуд. Дере нагузашта мањрумї аз 
хонаю дари авлодї ба сари падар ва чор фарзандаш омад. Гови дўшоию љуфти 
гов дошт гўён, ањли оилаи онњоро ба сарзамини ношиносу дур — Кавкази 
шимолї бадарѓа карданд. Онњо дар дењаи Николо-Александровскии ноњияи 
Орзигири кишвари Ставропол маскан гирифтанд. Мутаассифона, баъди як 
соли муњољират падар аз хунукию гуруснагии соли 1933 њалок шуд.

Баъди вафоти падар Ѓафурљони шашсоларо ба хонаи бачагони Ни-
коло-Александровски супурданд. Ба Ѓафурљони хурдсол низ ќањтию гурус-
нагї тахдид доштанд. Ба ќавли устод онњо чандин шабу рўз рўи нонро 
намедиданд Зери осмони соф хобида, ќурси моњро медиданду онро ба нонњои 
ширмоли Хуљанд монанд мекарданд. Бо забони кўдакї «ой-момо, кулча 
парто» мегуфтанд. Њамон орзуи нонеро, ки дар хонаи бачагон карда буданд, 
баъдтар калон шуда, дар байте аз шеъри Калими Кошонї хонд, ки ба њамон 
ташбењи бачагияш айнан будааст:

Њама олам гадои нону нон ку?
Ба ѓайр аз ќурси моњ аз нон нишон ку?!

Устод воќеањои давраи бачагии худро таъсирбахш наќл карда, хотир-
расон намуд, ки повести Сотим Улуѓзода «Субњи љавонии мо» гўё тасвири 
њаёти наврасии он кас аст.

— Ваќте ки китоб соли 1954 интишор ёфт, — мегўяд Ѓафур Њайдаров, — 
ман онро борњо хонда, ќањрамони вай Собирро њамчун образи худ шинохтам. 
Баъдтар фањмидам, ки њаёти нависанда Сотим Улуѓзода њам, мисли давраи 
бачагии ман пурпечутоб гузаштааст. Улуѓзодаи хурдсол њам монанди ман 
тамоман ятим мондааст. Андўњу ќашшоќї ва тарбия дар хонаи бачагон 
шавќу иштиёќи ўро ба донишомўзї тезтар намуданд. Маро низ мањз ятимї, 



169

њаёти вазнину гуруснагии солњои 1933-1934 ва дигар нокомињо ба хубу аъло 
хондан њидоят намуд.

Ѓафур Њайдаров дар мактаби њафтсолаи назди хонаи бачагони ноњияи 
Орзигири кишвари Ставропол солњои 1933-1939, дар омўзишгоњи педагогии 
Хуљанд солњои 1939-1943 ва билохир дар Институти педагогии Ленинобод ба 
номи С.М.Киров танњо бо бањои аъло ва њатто њини донишљўї бо стипендияи 
сталинї тањсил кард. Ў њамчун аълохон, ташкилотчии моњир ва сарвари 
комсомолон дар корњои љамъиятии институт фаъолона иштирок дошт, ба 
шарикдарсони ќафомонда ёрї медод ва аз мушкилињо натарсида, кулли 
фанњои таълимиро ба дараљаи зарурї аз худ мекард.

Тобистони соли хониши 1945-1946 ба институти педагогї вазири маорифи 
Тољикистон Њ.У.Содиќов омад. Њамон сол аз нарасидани мутахассисон 
сес сияи тобистонаи донишљўёни ѓоибхони институти муаллимтайёркунии 
Кўлоб зери хавф монд. Бинобар ин вазири маориф ба чунин ќарор омадааст, 
ки барои гузаронидани сессия якчанд нафар донишљўёни аълохон ба Кўлоб 
фиристода шаванд. Дар ин ќатор хатмкунандаи курси дуюм, стипендиати 
сталинї Ѓафур Њайдаров њам буд. Ва ў дар муддати ду моњи кор дар шўъбаи 
ѓоибонаи институти муаллимтайёркунии Кўлоб ба бањои баланди сарварони 
он соњиб гардид. Дар хислатномае, ки директори институт А. Мўъминов 5 
августи соли 1945 ба Ѓафур Њайдаров додааст, чунин сатрњо њастанд: «Рафиќ 
Њайдаров Ѓафур ба вазифаи худ бомасъулият рафтор карда. дарсро ба 
дараљаи баланд мегузарад. Дар байни донишљўён ба обрў ва эътибори калон 
соњиб шудааст. Оянда аз омўзгорони бењтарини љумњурї хоњад шуд».

Ѓафур Њайдаров соли 1947 институтро бо бањои аъло хатм карда, ба 
сифати ассистенти кафедраи таърих ба кор монд. Ва аллакай расо 55 сол 
мешавад, ки дар як донишгоњ муаллимї мекунад. Мегўянд, ки «Илмат 
ба амал чу ёр гардад, ќадри ту яке њазор гардад». Ин байтро халќ бењуда 
маќол накардааст. Моњияти онро Ѓафур Њайдаров ба хубї медонист, аз 
ин рў бо нияти соњиби унвони илмї гардидан, соли 1951 ба аспирантураи 
Университети давлатии Осиёи Миёнагии шањри Тошканд дохил шуд.

Дар натиљаи кўшишу ѓайрати зиёде моњи ноябри соли 1953 Ѓафур 
Њайдаров муваффаќ шуд, ки пеш аз мўњлат дар. мавзўи «Очерки таърихи 
маорифи халќ дар РАСС Туркистон (солњои 1917-1924)» рисолаи номзадї 
дифоъ кунад.

Бояд гуфт, ки Ѓафур Њайдаров дар чандин дастовардњо аввалину 
нахустин аст. Аз дастпарварони донишкада якумин шуда Ѓафур Њайдаров 
рисолаи номзадї њимоя кард. Ў нахустин профессор, якумин аз омўзгорону 
олимони донишкада мањз устод ба мукофоти олии мамлакат — ордени 
Ленин сарфароз шуд. Ў ягона касест, ки расо 35 сол ба як кафедра сарварї 
намуд. Имрўз дар донишгоњи мо Ѓафур Њайдаров ягона олиму омўзгорест, 
ки дар як факулта 55 сол боз кор мекунад. Вай аз олимони донишгоњ аввалин 
шахсе мебошад, ки ба унвони баланди Ходими шоистаи илму техникии 

Љумњурии Тољикистон сазовор гаштааст. Оё ин њама боиси ифтихори дўстон 
ва шогирдон нест?

Профессор Ѓафур Њайдаров бо фарзанди фарзонаи миллат, арбоби 
барљастаи илм, ходими намоёни давлатию љамъиятї Бобољон Ѓафуров муно-
сибати самимонаи шогирдона дошт. Устод Ѓафур Њайдаров аз он мефахрад, 
ки 22 феврали соли 1968 дар Шўрои илмии Институти шарќшиносии АИ 
СССР, ки ба он Бобољон Ѓафуров раисї мекард, рисолаи доктории хешро 
дар мавзўи «Аз таърихи сохтмони сотсиалистї дар ноњияњои шимолии 
Тољикистон (1917-1937)» бомуваффаќият њимоя кард. Рисола, ки боби тозае 
дар илми таърихнигории Тољикистон буд, бо маслињату машварати академик 
Бобољон Ѓафуров таълиф шудааст.

Баъди њимоя Бобољон Ѓафуров дасти Ѓафур Њайдаровро фишурда гуф-
танд:

— Шуморо аз самими дил табрик мегўям ва мебўсам. Муваффаќияти 
шумо, ин комёбии халќам аст ва њар як дастоварди илмии фарзандони 
халќам ин бароям як воќеаи калони фарњангї мебошад. Њазор сањифаи кори 
тадќиќотї, ин ба гуфтан осон аст, дар њазор шаби бедорхобї њазор њуљљату 
санадњоро омўхтед, тањлил намудед ва охирон имрўз бо сари баланд дифоъ 
кардед. Офарин, Ѓафурљони азиз!

Ба устод Ѓафур Њайдаров номи академик Зариф Шарифович Раљабов 
низ азизу табаррук аст. Мањз бо дастгирї, маслињат ва роњбарии якљояи онњо 
китоби пурарзиш ва калонхаљми «Таърихи Ленинобод» аз тарафи гурўњи 
муаллифон таълиф карда шуд. Китоб дар арафаи љашни 2500-солагии шањри 
бостонии Хуљанд ба хонандагон тўњфаи хубе шуд.

Профессор Ѓафур Њайдаров фахр мекард, ки бо навиштани таърихи 
шањри азизаш — Хуљанд таърихи халќи худро ѓанї гардонид.

Таърихи њар як шањр, бешубња, ќисми таркибии таърихи њамаи халќ 
мебошад. Аз мазмун ва мундариљаи китоби «Таърихи Ленинобод» пайдост, 
ки муаррихон бо рохбарии Ѓафур Њайдаров дар равиши кор аз сарчашма ва 
маводњои зиёде истифода бурдаанд.

Таърихи Ватан, таърихи зодгоњ илмест бо нерўи бузург ва љовид, ки 
шањрвандро меофарад. Касе ки таърихи зодгоњи хешро дўст медорад, пас вай 
тамоми кишвару оламро дўст медорад. Профессор Ѓафур Њайдаров шањри 
азизаш, зодгоњи барояш муќаддас Хуљандро чун модар дўст медорад ва 
эњтиром мекунад. Бо ифтихор мегўяд, ки Хуљанд барояш як эњсоси баланду 
хоса њадя мекунад. Зеро дўст доштани зодгоње, ки моро мисли модари њаќиќї 
хўрондаю пўшондааст, фарз, балки ќарз аст.

Мењру муњаббати Хуљанди бостонї устод Ѓафур Њайдаровро водор 
намудааст, ки таърихи онро тањќиќ кунад. Соли 1965 монографияи ў «Очерки 
мухтасари таърихи Ленинобод» нашр гардид. Устод дар тўли солњои зиёд 
доир ба зодгоњаш тањти руљўи «Хуљанд шањри азизам» 172 асару маќола 
навиш тааст.

Устод Рањим Љалил дар «Маъвои дил»-и худ низ сањми Ѓафур Њайдаровро 
дар инкишофи илми таърихнигории тољик таъкид кардаанд. Рамзист, ки 
ў бо шањри азизаш — Хуљанд мефахраду Хуљанд бо устод барин олимони 
маъруфаш. Аз ин лињоз 5 сентябри соли 2001 дар арафаи љашни 10-солагии 
соњибистиќлол шудани Тољикистон бо ќарори Њукумати шањри Хуљанд ба 
устод Ѓафур Њайдаров унвони «Шањрванди фахрии Хуљанд» доданд. Он 
рўзи фархунда раиси шањри Хуљанд Олимљон Рањматович Љалолов лентаи 
рамзиро ба китфи устод партофта гуфт:

— Профессор Ѓафур Њайдарович њамчун муаррихи шинохтаи тољик дар 
тадќиќу тањќиќи асосњои иљтимої-иќтисодї, сиёсї ва фарњангии асри ХХ-
и љумњурї њиссаи калон гузоштаанд. Махсусан, сањми устод дар омўхтани 
таърихи Хуљанд басо калон буда, асарњояшон дар силсилаи хуљандномаи 
таърихнигорони тољик маќоми хосе доранд. Дар асарњои устод корнамоињои 
гузаштагон анъанањои ватандўстона ва ќањрамонињои имрўзаи мардуми 
Хуљанд бо далелњои ќотеъ нишон дода шудаанд...

Профессор Ѓафур Њайдаров дар таълифи барнома ва китобњои дарсї 
барои мактабњои миёна ва олї низ сањми калон гузоштааст. Соли 1989 китоби 
«Таърихи Тољикистон» барои синфњои 10-11 интишор ёфт, ки дар озмуни ки-
тобњои дарсии таърих бењтарин дониста, сазовори мукофот гардид.

Соли 2001 дар арафаи љашни 10 солагии истиќлолияти Тољикистон 
китоби пурмўњтавои «Таърихи халќи тољик дар ќарни ЉЉ» дар њаљми 502 
сањифа аз нашр баромад. Ин китоб таърихи беш аз 100-солаи давраи навини 
халќи тољикро дарбар мегирад. Китоб њамчун дастури муњими таълимї барои 
донишљўёни мактабњои олї тавсия шуда, муаллиф онро аввалан, аз диди нав 
навишта, сониян ба он диќќат додааст, ки китоб љанбаи њаќиќии маърифатї 
ва тарбиявї дошта бошад. Ин як амри воќеист, ки аз болоравии талаботи 
маънавии замон бармеояд ва он роњи худшиносиро пеш гирифтааст.

Устод Ѓафур Њайдарович Њайдаров имрўз низ дар айни эљод мебошад. 
Монда нашуда њамчун профессори кафедраи таърихи халќи тољики факултаи 
таърихи Донишгоњи давлатии Хуљанд кор мекунад ва дар тарбияи донишљўён, 
аспирантон ва унвонљўён њиссаи арзандаи хешро мегузорад.

Хеле рамзист, ки љашни фархундаи устод ба 70-солагии донишгоњи 
азизашон рост омад. Мо дар ин рўзњои фирўз барои устод хушињои зиндагию 
давлати пириро аз худованди мутаол таманно дорем.

ПОКСИРИшТ, ПУРУМЕДУ ПОКНАЗАР 
Ба муносибати 80-солагии ходими намоёни  

њизбию давлатї Усмон Ќосимов
Рўзи 30 апрели соли 1998 мо барои гуселонидани яке аз ходимони на-

моёни давлатию њукумати Тољикистон, собиќ раиси Шўрои Вазирони РСС 
Тољикистон, марди хираду закї Назаршо Додхудоев ба вокзали шањри Ѓа-
фуров баромадем. То омадани поезд мо дар чойхона оиди бузургдошти 

Б.Ѓафуров сўњбат намудем. Њини сўњбат аз хусуси таълили љашни дар 
пешистодаи 80-солагии ходими намоёни њизбию давлатї Усмон Ќосимов 
дар вилоят њарф задем. Баробари шунидани номи Усмон Ќосимов њамоно 
аз ташаббускорони ин мањфили ёдбуд изњори хурсандї намуд. Афсўси 
онро хўрд, ки њамагї чанд даќиќа ќабл аз ќабули раиси вилояти Ленинобод 
Ќ.Р.Ќосимов омадааст, вагарна миннатдориашро нисбати ин кори хайр 
шахсан ба ў баён менамуд.

Оре, хотираи неки шахсони барўмандро пос доштан ва хотираи неки 
онњоро ба таври васеъ ќайд кардан аз хислатњои наљибу баланди инсонї 
аст. Дар сари њамин андеша Назаршо Додхудоев бо як муњаббату самимият 
оиди умри пурбаракати Усмон Ќосимов суханони нек гуфт: «Ман Усмон 
Ќосимовро аз давраи раиси комиљроияи ноњияи Љилликўлу Панљ буданаш 
медонам. Марди кордон, љасур, ташкилотчї ва аз њама муњимаш ба дилу дидаи 
халќ љо шуда буд. Вай ба ќадри мардум, дењќону замин мерасид. Дар маљлису 
љамъомадњо баромад кунад, бо мањорати баланди нотиќии худ њамаро ба 
њайрат меовард. Тирамоњи соли 1954 Н.С.Хрушёв ба Тољикистон омад. Дар 
колхози ба номи Ленини ноњияи Ќурѓонтеппа маљлиси пахтакорони водии 
Вахш баргузор гардид. Дар он Усмон Ќосимов низ њамчун раиси комиљроияи 
Љилликўл оиди усули кишти чоркунљаи тоќа-тоќа бо як мањорати ба худ хос, 
ба забони русї баромад кард. Ман баъди маљлис дасти ўро фишурда гуфтам: 
«Бо суханрониат, бо русидониат Хрушёвро њам ќоил кардї».

Усмон Ќосимов 10 маи соли 1918 дар сарзамини бостонии Истаравшани 
бињиштмакон дар дењаи Чорбоѓ ба дунё омадааст. Волидонаш аз таваллуди ин 
писараки дўстрў хурсандии беинтињо доштанд. Тамоми вуљуди хешро бањри 
бардам камол ёфтани писари ягонаашон сарф мекунанд. Охир, аз 13 нафар 
фарзанд, танњо вай сињату саломат ба камол мерасад. Мо аз рўи тарљимаи 
њоли ў пай бурдем, ки вай дар тўли умри кўтоњи хеш њамеша вазифањои 
масъ улро дар ўњда доштааст. Солњои 1936-1938 котиби Совети ќишлоќи 
Чорбоѓ, 1938-1946 хизмат дар Армияи Сурх ва иштирок дар Љанги Бузурги 
Ватанї, 1946-1947 инструктори комитети партиявии вилоятњои Уротеппаю 
Ленинобод, 1947-1949 шунавандаи мактаби олии партиявии республикавии 
назди КМ ПК(б) Тољикистон, 1949-1950 котиби дуюми комитети партиявии 
ноњияи Шањритуз, 1950-1960 раиси комиљроияњои Љилликўл, Куйбишев, 
Колхозобод, 1960-1970 котиби якуми комитетњои партиявии ноњияњои 
Панљу Шањритуз буд. Зиёда аз бист соли умри босамараи Усмон Ќосимов 
дар ободии сарзамини Вахш мегузарад.

Китоби нависанда Юсуфљон Акобиров «Замини падарон», ки ба 
фотењони Вахш бахшида шудааст, бо руљўи (эпиграфи) «Замини водии 
Вахшро оби Вахш не, араќи љабини одамон шодоб кардааст!», водии Вахшро 
Усмон Ќосимов барин фотењон бо зањмату араќи љабин обод ва обшор 
кардаанд. Яке аз собиќадорони сохти колхозї, аввалин ободкунандаи водии 
Вахш, собиќ раиси колхози ба номи Жданов (имрўза Рањмонов)-и ноњияи 
Ќумсангир, Ќањрамони Мењнати Сотсиалистї Абдурозиќ Рањмонов, ки аз 
дўстони наздики Усмон Ќосимов буд, дар рўзњои вафоташ чунин ёдоварї 

кардааст: «Дар азхуд кардани заминњои водии Вахш хизмати калони 
сарварони ноњияњои он, мисли Усмон Ќосимов хеле калон аст. Вай роњбаре 
буд, ки њамеша кор мекард, кор маънии зиндагии ўро ифодагар буд. Хизмати 
Усмон Ќосимов дар тараќќиёти ноњияњои Панљу Љилликўл, Ќумсангиру 
Шањритуз, Куйбишеву Колхозобод калон аст. Ўро метавон дар ќатори фоте-
њони Вахш, яке аз ободкунандагони водї номид».

23 декабри соли 1970 бо ќарори Президиуми Совети Олии СССР 
вилояти Ленинобод, ки соли 1962 барњам хўрда буд, аз нав ташкил меёбад. 
Баъди барќарор шудани вилоят, сарвари онваќтаи љумњурї Љаббор Расулов 
котиби якуми райкоми Шањритуз Усмон Ќосимовро рўзи 25 декабри соли 
1970 назди худ хонда мегўяд: «Инак, вилояти Ленинобод ташкил ёфт. Ману 
Абдулањад Ќањњоров ва аъзоёни бюрои КМ ПК Тољикистон ба чунин хулоса 
омадем, ки ба вазифаи котибии якуми комитети партиявии вилоят Рафъат 
Њољиев ва раиси комиљроияи вилоят бошад, номзадии туро тавсия намоем. 
Ту таљрибаи калони кори советию партиявї дорї ва сониян медонам, ки ту 
фарзанди ягонаи падару модарат њастї. Ба зодгоњат наздик мешавї, дуои 
волидонат њам ѓанимат аст. Бист сол дурї аз онњо бас будагист».

Њамин тавр, Усмон Ќосимов моњи январи соли 1971 раиси комиљроияи 
вилояти Ленинобод таъин карда мешавад. Аз ибтидои ташкили вилоят ў 
барои боз њам бењтар шудани интизоми мењнат дар корхонањои саноатї, 
ташкилотњои бинокорї, хољагии ќишлоќ ва соњањои фарњанг кўшиш ба кор 
бурд.

Дар бораи усули корбарию тарзи рафтори Усмон Ќосимов аксари 
собиќ њамкоронаш мисли Б.Ањмадов, А.Исмоилов, С.Ќаюмов, Ќ.Рањимов, 
Ќ. Њобилов ва дигарон бо як муњаббат сухан мегўянд:

Ќодир Рањимов — собиќ раиси хољагии коммуналии вилоят: «Рўзе 
Усмон Ќосимов нотоб мешаванду дар беморхонаи табобатии љумњуриявии 
(физиотерапевтї)-и Ленинобод хоб мераванд. Ба аёдаташон рафтам. Каме дар 
берун сайругашт кардем. Дар њамин љо бинои кўњнашудаи шўъбаи бачагонаро 
дида, гуфтанд, ки бинои нав сохтан лозим. Мудири молияи вилоятро гўед, 
ба наздам ояд, пулро ёфтан лозим. Кўдакон ояндаи мо њастанд. Њамин тавр 
дар муддати кўтоњ шўъбаи бачагонаи беморхонаи номбурда сохта шуд. Ё 
худ сањми Усмон Ќосимов дар омода кардани лоиња ва сохтмони беморхонаи 
њафтќабатаи имрўзаи вилоятї низ бузург аст».

Абдулло Исмоилов — собиќ мудири шўъбаи комиљроияи вилоят: «Ба 
ман муяссар шудааст, ки дар тамоми њафт соли раиси комиљроияи вилоят 
будани Усмон Ќосимов якљоя кор кунем. Ман имрўз бо ифтихор, забони 
дароз ва бо як њаќќоният гуфта метавонам, ки Усмон Ќосимов роњбари 
бузурги дили соф дошта ва ангуштнамо буд. Роњбаре, ки танњо ѓами халќро 
мехўрд, бањри халќ љонфидо буд, халќро тўтиёи чашм мекард. Усмон Ќосимов 
њамчун роњбар хусусиятњои хоси худро дошт: якум, ба кор хеле барваќт, соати 
шаши пагоњ меомад ва ќарибињои дувоздањи шаб мерафт. Дуюм, шахсоне, 
ки гуноње содир карда бошанд, одатан бегоњї даъват мекард. Танњо рў ба 
рў гап мезад ва камбудињояшонро гуфта, падарвор насињат мекард. Сеюм, 

Усмон Ќосимов роњбаре буд, ки ба ободонї, сохтмони биноњои мактабу 
беморхонањо диќќати калон медод. Чунончи бо ташаббусу дастгирии ў дар 
Ќатаѓан, Ќистакўз, Чорбоѓ ва дигар љойњо мактабњои замонавї сохта шуд. 
Барои сохтани беморхонаи имрўзаи вилоятї иљозати собиќ раиси Совети 
Вазирони СССР А.Н.Косигинро гирифта буд. Чорум, як хусусияти нињоят 
олии ў ин буд, ки вай бад кардани касе ва ѓайбатро намедонист».

Оилаи Усмон Ќосимовро метавон имрўз оилаи намунавии шањри 
Хуљанд номид. Ёздањ фарзанд њама хеле хуб тарбия ёфтаанд. Дар ин бобат 
сањми асосиро падар ва модари мењнатиашон бозидаанд. Онњо аз ибтидо 
ба он диќќат додаанд, ки хоксорї, њалимї, мењрубонї, пуртоќатї, камгапї, 
баистињолагї барин фазилатњои некро ба фарзандонашон омўзонанд, то ки 
онњо дар роњи душвори њаёт шикебої накашанд.

Аз наќли фарзанди калонї Ќобилљон Усмонов — љонишини якуми ра-
иси ноњияи Ўротеппа:

— Моро падар дар рўњи баланди инсондўстї, дўстию бародарї ва 
махсусан эњтироми дигар халќњоро пос доштан тарбия кардаанд. Мо, ки дар 
хона бо забони ўзбекї њарф мезадем, таъкид мекарданд, ки забони тољикиро 
низ ба дараљаи баланд донем. Мегуфтанд, ки мо зодаи як халќем. Падарамро 
тарѓибгару ташвиќгари дўстии ду халќи бародар — тољикону ўзбекон гўем, 
хато намекунем. Китоби «Хамсат-ул-мутањайирин»-и Навоиро њамеша му-
толиа намуда, њикоятњою мактубњои онро оиди дўстї ба мо, фарзандон 
мефањмониданд. Шукр, ки он гуфтањои падар дар кори имрўзаи ман, њамчун 
муовини раиси шањри Ўротеппа мададгору рањнамуни корам аст. Зеро дар 
ин шањри бостонии ќадимаи тољикон аз ќадим ду халќи бародар ањлонаю 
бародарона зиндагї мекарданд.

Усмон Ќосимов аз зумраи касоне буд, ки бо хидмати софдилона сазовори 
њурмати халќ гардидааст. Мењнаташ бо орденњои Ленин, Револютсияи 
октябр, Байраќи Сурхи Мењнат, ду ордени Нишони фахрї ва чандин медалу 
ифтихорномањои њукуматї ќадр шудааст. Вай панљ маротиба, яъне аз соли 
1959 депутати Совети Олии Тољикистон, солњои 1971-1977 аъзои Президиуми 
Совети Олї буд. Дар анљуманњои ХIV-ХVIII узви КМ ПК Тољикистон 
интихоб шуда буд. Ў вакили анљуманњои ХVIII-ХХIV КПСС буд. Аз њама 
мукофоти баланди Усмон Ќосимов он буд, ки вай дар дилу дидаи халќ љо 
шудааст. Ўро аз он сабаб дўст медоштанд, ки њамеша дарди дили халќро 
мегуфт ва њамнафаси омма буд. Зиндагиномаи Усмон Ќосимов барин шахсон 
њамеша барои наслњои имрўзаю оянда намуна аст ва ба гуфти шайх Саъдї:

Касе к-ў шуд ба номи нек машњур,
Пас аз маргаш бузургон зинда донанд.

ДОНАНДАИ АСРОРИ ОБУ ХОК
Пос доштани хотираи гузаштагон тарзи кори имрўзиён аст. Президенти 

љумњурї Э.Ш.Рањмонов дар ин маънї хеле хуб гуфтааст:

— Вазифаи мо бузургдошти хотираи гузаштагон чунин маънї дорад, ки 
бо ин восита мехоњем љомеаи худро воњиди якпорча ва солиму покиза созем, 
онро ба сўи рўшної, пешрафту тараќќї ва арзишњои волои башарї рањнамун 
гардонем...

Хеле рамзист, ки имрўзњо дар арафаи таљлили 60-солагии ташкил ёф-
тани вилояти Ленинобод 100-солагии мавлуди шарифи яке аз ходимони маш-
њури хољагї ва давлатї Мирсаид Умаровро ќайд мекунем.

Мирсаид Умаров аз зумраи шахсоне буд, ки солњои 30-ум номашон дар 
тамоми Иттињоди Шўравї вирди забони њамагон гаштааст.

Соли 1934 колхозе, ки ў сарварї мекард, дар миќёси Тољикистон аввалин 
шуда, иљрои наќшаи пахтасупориро беш аз 150 фоиз таъмин кард.

16 ноябри соли 1934 нисбати ин ѓалабаи бузург, аъзои Бюрои сиёсии КМ 
ВКП(б), љонишини раиси Шўрои Комиссарони Халќи СССР В.В.Куйбишев 
ба идораи колхози «Болшевик» омада, шахсан раиси он Мирсаид Умаровро 
табрик кард.

Моњи феврали соли 1935 Мирсаид Умаров вакили Анљумани дуюми 
колхозчиёни умумииттифоќ мегардад ва ба ќабули роњбарони давлатии 
СССР И.Сталин, М.Калинин ва В.Молотов мушарраф мегардад.

Соли 1935 Мирсаид Умаровро директори МТС-и ноњияи Хуљанд таъин 
мекунанд. Он дар муддати кўтоњ дар тамоми љумњурї чун МТС-и пешќадам 
ном баровард.

Соли 1935 дар нашриёти давлатии Тољикистон китоби адиби боистеъдод 
Љалол Икромї тањти унвони «Як ќањрамони асри мо» бо теъдоди 3000 нусха 
баромад.

1 июли соли 1935 Мирсаид Умаров раиси Шўрои шањри Хуљанд инти-
хоб мешавад. Ба ин муносибат рўзномаи «Рабочий Ходжент» (имрўза «Ле-
нин абадская правда») аз 5 июли соли 1935 ўро муаррифї намуда, аз љумла 
нигоштааст: «Соли 1900 таваллуд шудааст. Аз 15-солагї каланд ба даст 
гирифта, чоряккорї кардааст. Соли 1932 аъзои фаъоли колхози «Болшевик»-
и ноњияи Хуљанд, баъд раиси колхози номбурда интихоб мешавад. Соли 1934 
комёбии калон ба даст оварда, хољагии ў чун нахустин колхози миллионер ном 
мебарорад. Соли 1935 узви Комитети Иљроияи Марказии СССР, узви Шўрои 
Миллатњои КИМ СССР, узви Њукумати Тољикистон интихоб мешавад.

Мањорати роњбарї ва кордониашро ба назар гирифта, Мирсаид Ума-
ровро раиси Шўрои шањри Хуљанд интихоб карданд.

Сирри ин комёбињо дар чист? Пеш аз њама истеъдоди бо мардум кор кар-
дану забони онњоро донистан, чашмикордону дењќони хирадманд буданаш 
аст.

Аллома Бобољон Ѓафуров бахшида ба 100-солагии зодрўзи В.И.Ленин 
дар маљаллаи умумииттифоќии «Агигатор» (1969, №21) бо номи «Васиятњои 
Ленин дар њаёти дењќонони Осиёи Миёна» маќола навиштааст.

«Мо ваќте ки дар бораи анъанањои колхозї сухан меронем, набояд 
аввалин фаъолони колхозиро фаромўш кунем. Ин хел фаъолони номдори 

сохти колхозї — ду карат Ќањрамони Мењнати Сотсиалистї Саидхоља 
Ўрун хољаев, Дадобой Холматов, Мирсаид Умаров, Пўлод Бобокалонов, 
Љўра Бобокалонов, Ќосим Ќурбонов, Дадо Зокиров, Тўхта Искандаров, 
Юл дош-ота — инчунин роњбарони њозираи колхозї Оќилбой Дадобоев ва 
Мирзоањмад Халифаев мебошанд.

Дар замоне, ки бо гуфти Э.Ш.Рањмонов бояд рў ба таъриху рў ба кору 
номи неки гузаштагон кунем, ёдрас намудани Мирсаид Умаров барои фидо-
иёни кори халќ садчанд фарзу суннат аст.

Яке аз собиќадорони матбуоти тољик, аз аввалин мухбирони рўзномаи 
«Роњи колхозї» (имрўза «Њаќиќати Ленинобод») Абдусамеъ Очилзода дар 
китоби худ «Субњи Хуљанд» (Душанбе: Ирфон, 1987) менависад: «Моњи 
сентябри соли 1932 дар колхози «Болшевик»-и ноњияи Хуљанд рўзномаи 
бисёртиражае бо номи «Болшевик» ташкил карда шуд. Маро муњаррир 
таъин карданд. Газета аз рўзи аввал барои болшевикї кунонидани тарзи 
њаёти колхоз корњои зиёдеро ба анљом расонид. Махсусан, дар муваффаќияти 
колхоз сањми раиси он Мирсаид Умаров калон буд. Колхоз соли 1934 плани 
супурдани пахтаро ба 152 фоиз расонд. Даромади колхоз аз як миллион сўм 
зиёд шуд. Колхоз ба њар рўзи мењнати колхозчиёнаш 4 сўму 17 тин њаќќи 
иловагї дод. Њамон сол мењнаткашони колхоз 2,2 кг зардолуи ќоќ иловагї 
гирифта исбот карданд, ки хољагии бисёрсоњаи онњо њаќиќатан хољагии 
миллионер аст».

Ин мувафаќияти раиси овозадор Мирсаид Умаров њамаро ба ваљд овард. 
Охири соли 1934 аз хољагињои ноњияи Хуљанд танњо се колхоз — «Болшевик», 
ба номи Гусейнов ва ба номи «Коминтерн» наќшаи пахтасупориро иљро 
карда буданд. Ноњияи Хуљанд наќшаро њамагї 64 фоиз иљро кард. Ин 
роњбарияти мамлакатро ба ташвиш овард ва њамон соли 1934 аъзои Бюрои 
сиёсии КМ ВКП(б) љонишини раиси Њукумати СССР В.В.Куйбишев махсус 
ба Тољикистон омада, вазъи онро санљид. Чанде аз роњбарони љумњуриро 
мисли И.И.Брайдо, ки котиби якуми КМ ПК(б) Тољикистон буд, аз кор 
сабукдўш кард.

В.В. Куйбишев њини мењмон будан дар колхоз гуфтааст: «Таљрибаи 
Мир саид Умаров барин раисони колхозро тарѓиб кунед ва худи ўро месазад, 
ки ба корњои баландтар тавсия кунед».

Баъди ишораи В.В.Куйбишев дар њаќиќат тарѓибу ташвиќи таљрибаи 
колхози «Болшевик» сар мешавад.

Газетаи «Пролетари Хуљанд» дар шумораи 27 январи соли 1935 тањти 
сарлавњаи «Салом ва ањсантњо ба ту «Болшевик»-и миллионер» таљрибаи бои 
колхоз, факту раќамњои комёбињои мењнатии пешќадамони хољагиро тарѓиб 
намуда, расму суратњои одамони хизматнишондодаи колхозро манзури 
хонандагон карда буд.

Нависанда Љалол Икромї, ки бо њидояти онваќтаи Тољикистон С.К. 
Шадунс — котиби якуми КМ ПК(б) Тољикистон ва А.Рањимбоев — раиси 
Шўрои комиссарони халќи Тољикистон китоб менависад.

«Мирсаид Умаров раис буд — аммо чї тавр раис? Босавод, њисобдон, 
талабаи пешќадами дорулфунуни колхозї ва яке аз босаводони сиёсии љамоа, 
муаллим ва устоди пахтакорон, ќањрамони мењнат!

Раис! Раисе, ки тамоми колхозро монанди ду панљаи худ медонад. Ба 
кадом замин чї ќадар рўзи мењнат сарф мешавад, кадом рўз чї кор карда 
шавад, чї ќадар њосил медињад? Њамаи ин монанди оина ба вай равшан аст. 
Нашрияи КМ ВКП(б) «Районная и политотделская печать» соли 1935 дар 
шумораи №19 тањти унвони «Барои ватани нави пахтаи мисрї» рўзномаи 
«Болшевик»-и колхози «Болшевик»-ро тањлил карда, сањми раиси он 
Мирсаид Умаровро ќайд кардааст. Дар њамин маќолаи редаксионї оварда 
мешавад, ки «Комиссари Халќии саноати сабуки СССР Любимов соли 1934 
мењмони колхози «Болшевик» шуда, газетаи колхозиро ба 3 њазор сўм пул 
ва инчунин Мирсаид Умаров, Рустам Пўлодов, Зокироваро бо мукофотњои 
хотиравї таќдир кард».

Комёбињои колхози «Болшевик»-ро тавассути матуботи марказї шоири 
инќилобчї Абулќосим Лоњутї фањмида ба унвони раиси колхоз Мирсаид 
Умаров бо чунин мазмун барќия фиристодааст: «Ба болшевикони Хуљанд 
саломи болшевикона мерасонам. Ѓалабаи хуљандињоро табрик мекунам, 
ба дењќонони колхози «Болшевик» ва газетаи љанговари вай «Болшевик» 
ѓалабањои бешумор орзу менамоям, дастони гарму љўшони рафиќонро сахт 
мефишорам. А.Лоњутї, январи соли 1935».

Шоири тавонои мо М.Турсунзода он солњо, ки дар Хуљанд кор ва 
зиндагї мекард, њамчун котиби масъули рўзномаи «Пролетари Хуљанд» оиди 
комёбии колхоз чандин хабару маќола чоп карда буд. Аз љумла, дар маќолаи 
«Хуљанд дар арафаи интихобот» муваффаќияти колхози «Болшевик» ва 
раиси он Мирсаид Умаров ёдрас мешавад.

Баъди ин муваффаќияту комёбињои Мирсаид Умаров њамагї чор моњ 
директори МТС-и ноњияи Хуљанд мешавад, сипас моњи июни соли 1935 
раиси Шўрои шањри Хуљанд, баъдтар дар вазифањои сардори управленияи 
Комиссариати халќии зироати республика, дар солњои Љанги Бузурги 
Ватанї раиси комиљроияи ноњияи Чкалов (Ќистакўзи имрўза), ки љамоатњои 
Исфисор, Ќатаѓан, Овчи-Ќалъачаро муттањид мекард. Он солњо сањми 
Мирсаид Умаров дар сохтмони ќисми тољикистонии Канали Калони 
Фарѓона ва махсусан фронтро бо ѓаллаю пахта таъмин намудан хеле калон 
аст. Хизмати бузурги Мирсаид Умаровро дар аќибгоњ ба назар гирифта, бо 
фармони Президиуми Шўрои Олии СССР аз 30 январи соли 1945 ў бо ордени 
Љанги Ватанї дараљаи дуюм таќдир гардид.

Фаъолияти Мирсаид Умаров дар давраи баъдиљангї њам шоёни тањсин 
аст. Дар тўли беш аз дањ сол, то охири умраш (соли 1956) дар вазифаи сардори 
раёсат (управления)-и хољагии ќишлоќи вилоят кор кард.

Муњаќќиќи таърихи аграрии Тољикистон, дотсент Додољон Дењќонов 
дар рисолаи хеш менависад: «Мирсаид Умаров њамчун агрономи халќї 
таљрибаи калони дењќониро бо навигарињои илму техника моњирона 

пайваста, њосили пахтаро сол ба сол баланд мебардошт. Вай баробари љорї 
кардани нурињои минералї ба васеъ истифода бурдани поруи мањаллї, 
инчунин ба яхобмонї, шустани заминњои шўр, ба масъалаи киштгардон 
диќќати калон медод. Ин аст, ки дар аввали солњои панљоњум аз вилояти 
Ленинобод дањњо раисони колхозњо, сардорони бригадањо ва звеноњо њосили 
рекордии пахта рўёнда, бо гирифтани унвони олии Ќањрамони Мењнати 
Сотсиалистї ноил гардиданд.

Дар бойгонии Мирсаид Умаров, аз њисоботии вай њамчун сардори 
управленияи хољагии ќишлоќи вилояти Ленинобод ба унвони сарвари Тољи-
кистон, котиби якуми КМ ПК Тољикистон Бобољон Ѓафуров чунин сатрњоро 
хондам: «Барои мењнати пурсадоќати соли 1947 панљ нафар пешќадамони 
колхози ба номи Сталини райони Ленинобод — Пўлод Бобокалонов (раис), 
Холмат Шарифов, Муллорозиќ Бобољонов, Домуллољон Аминов, Њасанбой 
Рањматов, Гадойбой Юлдошев, Каримбой Мањкамов ба шањри Маскав 
даъват ва ба таври тантанавї бо ордени Ленин ва унвони баланди Ќањрамони 
Мењнати Сотсиалистї мукофотонида шуданд».

Имрўз номи Мирсаид Умаровро њама танњо ба некї ба забон меги-
ранд.

Мирсаид Умаров њамагї 56 сол умр дидааст. Ў аз худ фарзандони солењ 
мисли Муњаббат, Мунаввара ва Мушаррафа гузошт, ки алњол онњо ба Ватан 
сидќан хизмат мекунанд.

Њукумати иттифоќ ва љумњурї хизматњои Мирсаид Умаровро ба назар 
гирифта, ўро бо се ордени Байраќи Сурхи Мењнат, ордени дараљаи II Љанги 
Бузурги Ватанї, ифтихорномањо ва унвони «Устоди пахтаи Тољикистон» 
ќадр кардааст. Ў борњо депутати Шўрои Олии РСС Тољикистон, узви КИМ-
и СССР ва КИМ-и Тољикистон интихоб шуда буд.

Месазад, ки фарзандони асили Хуљандро мисли Мирсаид Умаров 
њамеша ёдовар бошем.

САРВАРОНЕ, КИ ЗЕБИ ТАЪРИХИ ВИЛОЯТАНД
Пос доштани хотираи ниёгон ќарзи фарзандон аст. Барои наслњои 

оянда вогузоштани нишоне аз бузургмардон, аз ононе, ки бањри тараќќиёти 
шањру вилоят ва љумњурї њиссаи сазовор гузоштанд, кори хайр ва ќарзи 
ватандўстист. Аз ин љост дар рўзњои таљлили 60-солагии ташкил ёфтани 
вилояти Ленинобод донистани таърихи он, алалхусус оиди њаёт ва фаъолияти 
чанде аз симоњои шинохтаи он, роњбарони бохираду кордони он сад чанд 
савобу ањамияти тарбиявї дорад.

Мо имрўз номњои аввалин сарварони вилояти Ленинобод, ба монанди 
Михаил Владимирович Киприянов, Петр Сергеевич Буланов, раиси аввалини 
комиљроияи вилоят Мастура Авезоваро бо як эњтиром ба забон мегирем. 
Сањми онњо дар сохтмони ќисми тољикистонии Канали калони Фарѓона, 
Канали Калони Шимолии Фарѓона ва махсусан дар давраи Љанги Бузурги 
Ватанї дар сафарбарии мардум ба фронт хеле бузург аст. Мо аз бойгонии 

шањри Хуљанд як навиштаи П.С.Булановро дарёфт кардем, ки дар он гуфта 
мешавад: «Барои њифзи Ватан дар муддати солњои 1941-1945 танњо аз вилояти 
Ленинобод 40 њазору 496 кас ба фронт сафарбар карда шуд, ки аз инњо 27 
802 нафарашон дар майдонњои набард шањид шуданд. Танњо барои мењнати 
фидокорона дар аќибгоњ 21873 кас аз вилоят бо медали «Барои мењнати 
шуљоатнок дар Љанги Бузурги Ватанї солњои 1941-1945» таќдир шуда буд».

Рамзист, ки љашни фархундаи 60-солагии вилояти Ленинобод дар 5-умин 
соли ѓалаба аз болои фашизм баргузор шуда истодааст. Дар ин ѓалабаи бузург 
барои корнамоињои бемисл фиристодагони вилоят — Неъмат Ќаробоев, 
Њодї Кенљаев, Исмоил Њамзалиев, Эргаш Шарифов, Фатњулло Ањмедов, 
Рањимбой Рањматов, Домулло Азизов, Тўйчї Эрйигитов, Ўрунбек Ёќубов 
бо унвони Ќањрамони Иттифоќи Советї ва Пўлод Отаев, Рањим Рањмонов, 
Ањмадљон Рўзиев, Абдуназар Фармонќулов, Игамбердї Хољамбердиев, 
Алимурод Ѓоибов бо се дараљаи ордени Шараф сарфароз гардидаанд.

Бо якљоягии сарвари вилоят П.С.Буланов як зумра кадрњои бохи ради 
он давра мисли М.Авезова, И.Е.Езопов, С.Азизов, Х.Солибоев, М.Мир-
муњаммадов, Ќ.Назаров, М.Мўъминов, Ю.Бобоев, Њ.Љарќинзода, С.М.Ми-
хеев, М.В.Хмелниский, Т.К.Виноградский, Р.Рањимљонов, А.Ќањњоров ва 
дигарон истода, дар солњои љанг ва баъдиљангї маќоми калон бозиданд. 
Бо сабаби беморї соли 1949 П.С.Буланов аз ќаламрави вилоят меравад ва 
ба љои ў П.С.Обносов котиби якуми обком интихоб мешавад. Ўро мардуми 
мо бо як муњаббат «руси тољикшуда» меномиданд. Дар муддати наздик ду 
соли кор дар вилояти Ленинобод П.С.Обносов дар њайёти сиёсї, иќтисодї-
иљтимоии он сањм гузошт. 16 октябри соли 1950 вилояти Ленинобод наќшаи 
ба давлат фурўхтани пахтаро сарбаландона иљро намуд. Ба ин муносибат 
Пленуми Кумитаи њизби вилоят баргузор гардид. Дар он котиби якуми КМ 
ПК Тољикистон Б.Ѓафуров иштирок карда ба сарвари вилоят П.С.Обносов 
миннатдорї баён намуданд. Ва дар як ваќт таклиф карданд, ки ў ба вазифаи 
баландтари масъул — љонишини якуми раиси Шўрои Вазирони Тољикистон 
тавсия шудааст. Ба љои П.С.Обносов бо пешнињоди Б.Ѓафуров шахси кор-
дону пухтакор Усмон Рањматзода сарвари вилояти Ленинобод, яъне ба 
вазифаи котиби якуми обкоми Ленинобод интихоб мешавад.

Аз Рифъат Њољиев, ки баъдтар сарвари вилоят интихоб шудааст 
пурсиданд, ки: «Дар зиндагии Шумо рўзгори кадом фарзандони шоистаи 
давр идеал буданд?» Он кас посух додаанд:

— Бобољон Ѓафуров, Усмон Рањматзода ва Љаббор Расулов.
Усмон Рањматзода дар куљое, ки кор кард аз худ як биное њатман гузошт. 

Дар тўли ду соли сарвари вилоят будан, солњои 1950-1952 барои обком бинои 
боњашамат, барњаво ва зебое сохт. Имрўз дар ин бино раёсати Донишгоњи 
давлатии Хуљанд ба номи Б.Ѓафуров љойгир аст. Турсун Ўлљабоев дар бадали 
ду соли кори сарвариаш он корњое кард, ки имрўз њама ањсан мехонанда 
минбаъд ба вазифањои баланд роњ кушода шуд. Бо ифтихор бояд гуфт, ки 
яке аз асосгузорони комбинати ќолинбофии Ќайроќќум Турсун Ўлљабоев 

буд. Муносибати хуби вай бо љонишини раиси Шўрои Вазирони СССР, 
Вазири саноати сабуки СССР А.Н.Косигин имкон дод, ки чунин корхонаи 
калонтарин дар Тољикистон сохта шавад. Њамин гуна усули корбарї ва 
писанди мардум буданро мо дар симои роњбарони минбаъда ба мисли Холиќ 
Иброњимов, Наљмї Абдуллоев, Рифъат Њољиев, Темурбой Мирхолиќов ме-
дидем.

Дар тўли 60 соли вилоят дар ободонї ва тараќќиёти он сањми занони 
шўњратманди он калон аст. Ваќте ки соли 1939 вилоят таъсис ёфт, ба вазифаи 
нахустин раиси комиљроияи он Мастура Авезова интихоб гардид. Фаъолияти 
роњбарии вай дар солњои Љанги Бузурги Ватанї боз њам масъултар гардид.

Анъанањои Мастура Авезоваро њамчун зан як зумра ходимони намоёни 
њисзбї-давлатї дар ќаламрави вилояти Ленинобод ва берун аз он дар миќёси 
љумњурї идома додаанд, мисли Майрам Бозорбоева, Ибодат Рањимова, 
Анзурат Рањимова, Махфират Каримова, Тољинисо Осимова, Каромат Мир-
зоалиева, Бињољал Рањимова, Муњаббат Нозимова, И.Рањимова дар солњои 
40-ум аз сарвари аввали комсомолони вилоят минбаъд то ба мансаби котиби 
якуми КМ ЛКСМ Тољикистон ва котиби КМ ЊК Тољикистон расид.

Ќарори Президенти Тољикистон Э.Ш.Рањмонов аз 3 декабри соли 1999 
дар бораи баланд бардоштани маќоми занон дар љомиа сари ваќт аст. Зим-
ни ин ќарор алњол дар аксари корхонаю муассисањо ва шањру ноњияњои 
вилоят занон њамчун роњбарони кордон дар њаёти сиёсї-иљтимої сањми 
калон гузошта истоданд. Раисони ноњияњои Конибодом — Б.Азизова, Нов 
— С.Юлдошева, Айнї — М.Бобоева, алњол дар ќаламрави вилояту љумњурї 
маълум аст. Узви Маљлиси Миллии Маљлиси Олї интихоб шудани раиси 
ноњияи Конибодом Бибихон Азизова далели гуфтањои болоист.

Дар рушди камоли вилоят сањми роњбарони шањру ноњияњои он ам-
соли Ортиќ Ќурбонов, Чўянбой Зунунов, Роњбар Ќосимов, Солиљон Бо-
њиров, Умаралї Ќурбонов, Рањимбобо Турсунов, Њасан Љарќинзода, Њо мид 
Нодиров, Шароф Муњаммадиев, Сиддиќ Зарифов, Ќоњир Нозиров, Мањ-
мудљон Назаров ва дигарон калон аст. Њар яки онњо бо усули корбарї ва 
хулќу атвори неки хеш дар байни мардум маълуму машњур шудаанд. Роњбар 
Ќосимов њамагї 43 сол умр дидааст. Аз ин 20 соли њаёти ин љавонмарди 
шуљоъ барои равнаќу ривољи вилояти Ленинобод ва пеш аз њама ноњияњои 
Хуљанду Конибодом ва Мастчоњ гузаштааст.

4 марти соли 2000-ум дар шањри Хуљанд 70-солагии мавлуди шодравон 
Рањбар Ќосимов баргузор гардид. Ба ин муносибат аз тамоми гўшаву канори 
љумњурї — Душанбе, Кўлоб, Ќурѓонтеппа, ноњияњои Конибодому Исфара, 
Ѓафурову собиќ раиси Шўрои Вазирони Тољикистон Назаршо Додхудоев 
буданд. Ў њини суханронї аз љумла гуфт:

— Роњбар Ќосимов соњиби дили пок буду забони ширин ва њусни зебое 
дошт, ки хулќу атвораш низ мувофиќан зебо буд. Барои вай иљрои ободонии 

кишвар, бењбудии халќ ва ба дарди дили мардум расидани ќонун буд. Шукр, 
ки ў мисли худ фарзандони дилбару солењ мерос гузошт. Яке аз онњо сарвари 
имрўзаи вилояти Ленинобод Ќосим Рањбарович Ќосимов аст.

Њаќ ба љониби Н.Додхудоев аст, ки раиси имрўзаи вилояти Ленинобод 
Ќ.Ќосимов роњи падарро пеш гирифта, пайваста ба халќу Ватан хидматњои 
шоиста анљом медињад. Дар ањди роњбарии ў сиёсати башардўстонаи Пре-
зиденти Тољикистон Э.Ш.Рањмонов пурраю мукаммал ба њаёт љорї мешавад. 
Роњбари оќилу дурандеши вилоят дар роњи баланд бардоштани сатњи рўзгори 
моддию маънавии халќ њамвора мењнат мекунад, ислоњоти иќтисодиро ба 
њаёт мегузаронад, тамоми дониш, таљриба ва ѓайрату њиммати худро ба 
пешрафти љомеа сарф менамояд. Вилояти ордени Лениндори Ленинобод 
бо сарварии марди љавони хирадпеша, шахсе, ки анъанањои гузаштагонро, 
рањнамуни хеш ќарор кардааст, пеш меравад.

